
ÖN SÖZ 
 

Vaqif  Tapdıq oğlu Qurbanovu biz Azərbaycanın görkəmli linq-
vometodisti, professor Əziz Əfəndizadənin layiqli davamçılarından 
sayırıq. O özü bu adla qiymətləndirilməkdən qürur duyduğunu 
gizlətmir. 

Vaqif müəllim dilçi-metodist kimi Əziz Əfəndizadə məktəbinin 
şərəfini uca tutan, ana dili aşiqi kimi bu dildə rəvan danışmağı təbliğ 
edən, respublikada nitq mədəniyyəti təlimi sahəsində çox iş görmüş 
alimlərdəndir. Onun nitq mədəniyyəti və natiqlik sənətinə dair 
monoqrafiyaları, tədris vəsaiti, dərslik və proqramları, habelə çoxsaylı 
elmi məqalələri vardır. 

176 adda əsərləri içərisində elmi, elmi-metodik məqalələrinin  
15-i xaricdə nəşr olunmuşdur. Orta məktəb dərslikləri tərtib etmək 
sahəsində də onun əməyi az olmamışdır. Rus məktəbləri üçün I, IV, 
VII, VIII, IX sinif  “Azərbaycan dili”, Azərbaycan məktəbləri üçün 
VI sinif ədəbiyyat dərsliyi, oxu materialları, ali məktəblər üçün “Nitq 
mədəniyyətinin əsasları”, “Nitq mədəniyyəti və natiqlik sənəti”, “Nitq 
mədəniyyəti və üslubiyyat”, “Azərbaycan dili təlimi problemləri”, 
“Azərbaycan dilinin tədrisi metodikası”, “Söz birləşmələri tədrisinin 
linqvodidaktik əsasları”, “Azərbaycan dili və nitq mədəniyyəti” və s. 
əsərləri vardır. 

Vaqif müəllim dil duyumu yüksək olan alimlərimizdəndir. 
Vaxtilə prof. Ə.Əfəndizadə söz birləşmələrinin tədrisinə dair name-
zədlik dissertasiyasına rəy yazanda onun alimliyini belə qiymətlən-
dirmişdir: “Vaqif Qurbanov didakt kimi yetişmişdir”.  

Mən də belə hesab edirəm ki, Vaqif müəllim onu tanıyanların 
qəlbində öz heykəlini çoxdan ucaltmışdır. Onun haqqında “prob-
lemsiz adam” sözünü də hörmətli professor yazmışdır. Çünki o, 
xeyirxahlığı ilə tanınmış və sevilir. Bu kitab onun fərasət gözünü 
Bakıda açdığı vaxtdan qarşılaşdığı xeyirxah insanlara həsr edilib. 
Onun ürəyini esse kimi yazdığı bu kitabdan hiss edə bilirik. Dostlarını 
onun qədər şərəfləndirən, dostlarının sayının çox olması ilə fəxr edən 
bu cür adamları həyatda az görmüşük. O öz tələbələrini çox sevir. 
Tələbələrinin qəlbində çoxdan ömür sürür. 

Essesində onları necə də əziz-əziz xatırlayır. Nigar, Kəmalə, 
Esmira, İlkin, Şəfəq, Dünya, Əfsanə… Tələbələri necə bilikli, tər-
biyəli olublarsa, adlarını hər yerdə əzbərdən deyir. Dostları Aydın 
Şirinov, Akif  İmanlı, Ənvər Abbasov, Akif Abbasov, Oqtay Abbas, 
Haşım Qafarov, Seyidəli  Məmmədli, Yavər Orucov, Nəsir Zeynalov, 
İnşallah Məmmədov, Xanhüseyn Məmmədov… İndi görün onlar 
Vaqif müəllimə necə dostlar olublar. 

Əziz dostum, sevimli qardaşım Vaqif mənim yaddaşımda 
M.Ə.Sabirdən hər kəsdən çox əzbər bilən, S.Vurğunun vurğunu olan, 
yaddaşda hər kəsin qibtə edə biləcəyi bir natiq-alim kimi sevilir. 

75 yaşlı bu insanda H.Cavid qəhrəmanlarının monoloqu var, 
hikmətləri var. Qabilin “Azərbaycan əsgəri”, Məmməd Arazın 
“Səninləyəm”, Xəlil Rza Ulutürkün (müəlliminin, idealının) 
“Silahlan”, “O sahildə, bu sahildə”, “Azadlıq” şeirlərinin deklo-
masiya sədaları var. 

Füzulinin qəsidələrindən, poemalarından, qəzəllərindən parçaları 
necə gözəl deyir. N.Gəncəvi, İ.Nəsimi, Sədi Şirazinin vurğunudur. 

Ədəbiyyatımızın canlı ensiklopediyasını görmək istəyən Vaqif 
müəllimlə yoldaşlıq etsin. Onda o görər ki, Vaqif Qurbanov deyir də, 
yazır da. Özü də necə?! Ancaq təvazökardır, sadədən sadədir, belə 
insanların da dostudur, eqoistin isə  düşmənidir. 

Mən fəxr edirəm ki, onunla qardaşam. Mən fəxr edirəm ki, o öz 
həyatının ən maraqlı anlarını qələmə almış və bizə bu sahədə də 
nümunə göstərmişdir. 

Əziz oxucu, Vaqif müəllimin bu essesi ilə həm də onun ürəyini 
oxuyacaqsan! Oxu, gör, Əziz Əfəndizadə metodika məktəbinin imta-
hanından insanlar hansı uğurlarla çıxmışlar. Elmlər doktoru olmağını 
dilinə gətirməyən, “mən müəlliməm” deyən – əziz qardaş, “Esse və 
digər yaradıcı yazı” kitabının tərbiyəvi əhəmiyyəti var. 

Mən onu hamıdan birinci qiymətləndirirəm.  
 

                                                            Aydın Şirinov, 
                                                        hüquqşünas-jurnalist 

 
 
 



 
 
 
 

 
 
 

VAQİF TAPDIQ oğlu QURBANOV 
 
 
 

75

 “SALAM, QURBANOV!” 
 

Bu çağırış mənə məxsusdur – deyirlər. 
Mən Vaqif müəllimi 38 ildir ki, hər görəndə belə çağırıram. O 

isə mənə salam, Mübariz müəllim! – deyir. 1987-ci ilədək bir 
institutda işlədik, dostcasına, mehribancasına bir yerdə çalışdıq. Çox 
sevirdim və hətta onu imkanım daxilində qoruyurdum da. Yaşlı nəsil 
alimlər onu sevir, qiymətləndirirdilər, xüsusən Ağadadaş Babayev, 
Ramazan Babayev, Teyfur müəllim, Əliiağa müəllim Şükürov… 

Bir dəfə Əziz müəllim dedi: “Vaqif müəllim cavanların 
ağsaqqalıdır”, Yəhya müəllim dərhal: – “Yox, yox, o, ağsaqqalların 
cavanıdır”, – dedi. 

Vaqif müəllim öz üzərində gecə-gündüz çalışan fəal elmi işçilər-
dən idi. Onun replikaları ilə gülüşər, şən əhval-ruhiyyə yaşayardıq. 
Yoldaşlıqda özünün qənaətcilliyi, simicliyi ilə ad qazanan bir nəfərə 
“qabırğa” deyirdi. Əyyaşlardan birini göndərmişdi o adamın üstünə, o 
da dedi: Qabırğa, day 20 kopeyek. 

İclaslarda alçaqdan bir replika atırdısa, reaksiya güclü olur, 
sürəkli gülüşə səbəb olurdu. Məclisdə sağlıqları bir başqa aləm 
yaradardı. Komizmindən danışsam, bir kitab bağlamaq olar. 

Ciddi insanlarla çox ciddi, yumoreskonu atmacaları ilə göylərə 
qaldıran adamdır. Natiqliyi var. Ölçülü-biçimli cümlələrlə danışıb, 
nəticəyə gəlməyi, yeni söz deməyi onu bizə sevdirib. Bir dəfə bizim 
şöbədə – Ağadadaş Babayevin rəhbəri olduğu şöbədə Azər Abbas-
zadə ilə fənlərarası, fəndaxili əlaqədən danışdılar, necə danışdılar. Əsl 
diskussiya, əsl mərifət, əsil elmi müzakirə. Mübahisəsiz-filansız. 
Mənbələrlə, mənbələrə münasibətlə… Rəhmətlik Ağadadaş müəllim 
dedi: 

– Gərək televiziyadan gəlib sizi çəkəydilər. 
Hayıf ki, bu elmi diskussiya mədəniyyəti elə orada qaldı, tarixə 

düşmədi. Sonralar Ağadadaş müəllim öz avtoqraflarında Qurbanovun 
gələcəyinə olan ümidini ifadə edirdi. 

 Qurbanov da belə Qurbanov idi. O, hər şeyə əsil Vaqif 
Qurbanov idi. Savadlı, dünyagörüşlü xeyirxah insan. 

1987-1990-cı illərdə elmi redaktorluğa apardılar. Sevindim hamı 
kimi. 

1992-ci  ildə  AAK-a vəzifəyə irəli çəkdilər. Hamımız sevindik. 
Ağadadaş müəllim sevincindən uçurdu: “Mən deyirdim, mən 
deyirdim, axı”, – deyirdi. 

…Bu yaxınlarda 3-4 günlük səfərdə olduq. Qurbanovla 500 km 
yol getdik, 500 km-lik yol gəldik. Məclislərdə olduq. Yaşa, dedim, 
Qurbanov. Mən səni daha belə bilməzdim. Özünü qoru! Mən 
seyidəm – dedim. Sən özünü yaman gözlərdən qoru. Mən səni həmişə 
qoruya bilməyəcəyəm. Öz-özünü qoru, – dedim. Kövrəldim.  

Allahdan istəyim budur ki, səninlə bir neçə dəfə yol yoldaşı 
olum. Sənə 75 azdır. Qurbanov, 85 yaxşıdır! Təbrik edirəm! Sənin 
həyatın esselərə mövzu verir. 

 
                                                      Mübariz Əmirov, 

                                        pedaqogika elmləri doktoru, professor 

ESSEVARİ TƏRCÜMEYİ-HALIM 
 

Ərzi-halım, yəni tərcümeyi-halım, təxminən, fərdi üslubda 
belədir: 

Mən, Vaqif Tapdıq oğlu Qurbanov, 18 may 1943-cü ildə, o 
vaxtkı adı ilə desək,  Əli Bayramlı rayonunun Qarabağlı kəndində 
anadan olmuşam. Həmin rayon 1963-1964-cü illərdə şəhərə çevril-
miş, ta bu yaxınlaradək belə adlanmışdır. Ancaq bolşevik Əli 
Bayramovun adına olduğu üçün dəyişdirilərək Şirvan adı ilə əvəz 
olunmuşdur. Ərazi həqiqətən Şirvan ovalığına məxsusdur. Çünki Kür 
çayının şərq hissəsidir. Qobustan kimi, Kürdəmir kimi, o ərazi də 
Şirvan düzü sayılır. 

İndiki Şirvan şəhəri vaxtilə Əli Bayramovun adından qabaq 
Zubovka, Zubskiy də adlanıb. Əvvəlcə qəsəbə, görünür, sonralar 
ərazisi – təsərrüfat üçün geniş olduğuna görə Hacıqabuldan Salyana – 
Kürün Bakıya tərəf hissəsi,  Xıdırlı da daxil olmaqla genişlənib. Bu 
olub rəsmi sənədlərdə 1963-cü ilin dekabrına qədər.  

Qarabağlı kəndinin adı və tarixi isə belədir. Bu kənd o ərazidə ən 
böyük və qədim kəndlərdən sayılır. Tarixçilərin hesabına görə, 
Qarabağlı adının tarixi Əli Bayramlı adının tarixindən qabaqdır. XIX 
əsrin 20-30-cu illərində Qarabağdan Şuşa qəzasının Abdal Gülablı 
kəndlərindən köçüb gələnlərdən ibarət olub. Böyük Vətən müharibə-
sinə qədər Ağdamın Abdal Gülablıları ilə əlaqələri də olub. 
Nağdalıyevlər məhəlləsi Şuşada da varmış. Deməli, Qarabağlılar 
Abdal Gülablı kəndindən gələnlərdir. Heyvanları qışlaqlara gətirər-
lərmiş. Sonra da burada yurd salıb qalıblar. Səsi olan gözəl oxuyan-
larını Qurban Pirimov və Cabbar Qarğaydıoğlu da tanıyarmış. Onları 
Qurban Pirimov müşayiət edərkən “Əssəlmani-min” də deyərmiş. 
Yəni bu da bizdəndir. 

Biz o kənddə Qurbanovlar nəsli kimi tanınmışıq. Böyük nəsildir. 
Uzunömürlülər nəslidir. 

Kəndin yaranması və yaşı haqqında qənaətləri qəbir daşları da 
sübut edir. Kəndin bir qəbiristanı var. Qəbir daşlarında rəhmətliklərin 
kəbleyi, məşədi olduqları da həkk edilmişdi.  

Kənd Sirvan şəhəri ilə Salyanın arasında yerləşir. Kəndin 
mərkəzində 1941-45-ci il qəhrəmanı – Babaş Əliyevin xatirə 

kompleksi var. O, belorus partizanları içərisində qəhrəmanlığı ilə 
seçilib və S.Vurğunun ədəbi qəhrəmanı olmaqla da məşhurdur. 
“Partizan Babaş” şeiri ona həsr olunub. Qarabağ qəhrəmanları da 
fəxrimizdir. Allah onlara rəhmət eləsin!!!  

Atam Qurbanov Tapdıq İsgəndər oğlu, təxminən, 1895-ci ildə, 
anam Qurbanova Ağabəyim Kərim qızı 1905-ci ildə həmin kənddə 
dünyaya gəlmişlər. Ailədə 2 bacı, 3 qardaş olmuşuq. Bacılarımdan 
biri 92, digəri 87 yaşında, qardaşlarım 78-80 yaşlarında vəfat ediblər. 
75 yaşım var. 1951-ci ildə yeddi yaşında ikən Qarabağlı kənd 
yeddiillik məktəbinin birinci sinfinə getmişəm. 1957-ci ildə oranı 
bitirib Kərimbəyli kənd orta məktəbinə daxil olmuş, oranı 1961-ci 
ildə qurtarıb V.İ.Lenin adına Azərbaycan Pedaqoji İnstitutunun 
filologiya fakültəsinə daxil olmuşam. Azərbaycan dili və ədəbiyyatı 
sahəsində məşhur olan müəllimləri görmüşəm. 

Tarixin dolanbaclarına bax ki, həmin institutu 1969-cu ildə  (3 il 
əsgərlikdən sonra) bitirib Bakının 179 saylı məktəbində işləmiş, 
1975-ci ildən Azərbaycan ETPEİ-də elmi işçi, “Azərbaycan məktəbi” 
jurnalında elmi redaktor, “Ana sözü” jurnalında baş redaktor müavini, 
Azərbaycan Respublikası Prezidenti yanında AAK-da humanitar və 
ictimai elmlər üzrə şöbə rəisinin müavini, “Azərbaycan məktəbi” 
jurnalında baş redaktorun müavini, 1999-cu ildən ta 2016-cı ilədək 
Azərbaycan Müəllimlər İnstitutunda dosent, 2016-ci tədris ilindən 
təhsil aldığım institutda, hazırda isə universitetdə – ADPU-da 
çalışıram. 

Atalar yaxşı deyib: niyyətin hara, mənzilin də ora. Müəllimliyi 
seçdim, burada təhsil almağı seçdim, son təhsil məkanım da bura oldu 
– Azərbaycan Dövlət Pedaqoji Universiteti. Belə bir məqam hər kəsə 
qismət olmur. Sevimli müəllimlərimin çalışdığı təhsil müəssisəsində  
işləmək əsl xoşbəxtlikdir. 

Onlardan bir çoxları ilə bağlı çox maraqlı, çox ibrətamiz, 
yazılmağa, danışılmağa layiq xatirələrim var. 

Feyzulla Qasımzadə, Zeynal Tağızadə, İsmayıl Əfəndiyev, Səfo 
Heydərli, Salatın Əfəndiyeva, Kamal Qəhrəmanov, Alməmməd 
Alməmmədov, İsmayıl Şıxlı, Xəlil Rza Ulutürk, Paşa Əfəndiyev, 
Sədi Əfəndiyev, Azər Hüseynov, Mehdixan Vəkilov, Mərdan 
Muradxanov, Kamal Qəhrəmanov, Xeyrulla Məmmədov, Məmməd 

Məmmədov, Gövsər Tarıverdiyeva və başqaları ilə bağlı hətta elmi 
sessiyalarda danışmağa sözüm var.  

İnstitutu qurtarıb Bakıda qalıb işləmişəm. Binəqədi kəndindəki 
179 saylı məktəbdə. Həyatımın coşqulu günlərində müəllimliyi öy-
rənmişəm. Pedaqoji fəaliyyətimin beşinci ilində daha çox diqqət 
mərkəzinə düşdüm. Hətta “Qabaqcıl maarif xadimi” döş nişanına 
layiq görülmüşəm.  

Hər tərəfdən qayğı ilə əhatə olunmuşdum. Didaktikanı – dərs 
qurmağın sirlərini öyrənirdim. Öyrənməkdən yorulmurdum. Təkmil-
ləşmə kurslarından qalmırdım. 

Həyatımda çox xeyirxah insanlara rast gəlmişəm. Metodistimiz 
Azərbaycan Respublikasının Əməkdar müəllimi İbrahim Zülfüqarov 
dərslərimi dinləmişdi. Mənim dərslərimi dinlədi və bəyəndi, təkmil-
ləşmə kurslarında müntəzəm iştirak etməyə, ana dili təlimi elmini 
alimlərdən öyrənməyə çağırdı. O zamanlar alimliyi, metodistliyi ilə 
əlçatmaz olan Əziz Əfəndizadə ilə, habelə Əli Fərəcov, Səlim 
Səfərov, Əli Fəhmi, Pənah Xəlilov və başqaları ilə məni tanış etdi. 

Sanki üstümə günəş doğmuş, ay nurunu çiləmişdi. Elmi-praktik 
konfranslarda təlim prosesinin təkmilləşdirilməsi məsələləri qoyulur-
du. İbrahim Zülfüqarov, Heydər Eyvazov, Zərbəli Səmədov, 
Ağadadaş Babayev, Əli Babayev, Ramizə İsmayılova, Aliyə 
Təhmasib, Şura Hüseynova və daha kimlərin fəal iştirakı ilə 
Azərbaycan dili və ədəbiyyatdan təlim prosesinin intensivləşdirilməsi 
haqqında çox qiymətli söhbətlər keçirilirdi. 

Dil-ədəbiyyat müəllimləri Əziz Əfəndizadə, Ağadadaş Babayev, 
Şəmistan Mikayılov, Əbdüləzəl Dəmirçizadə, Muxtar Hüseynzadə, 
Məmmədəli Şirəliyev, Əliyar Qarabağlı, Yəhya Qarabağlı kimi 
alimlərin mühazirələrini maraqla dinləyərdilər. Mən də həmin alim-
lərin hər biri ilə səmimi münasibət qura bilmiş və onlardan öyrən-
məyə çalışmışdım. 

İbrahim Zülfüqarovun mənim həyatımda çox həlledici rolu 
olmuşdur. Məni Əziz Əfəndizadəyə tanıdan və sevdirən məhz 
İbrahim müəllim idi. Əziz Əfəndizadəyə “Vaqif müəllimə mövzu 
verin, öyrənsin, yazsın və müdafiə etsin” sözlərini mənim öz iştirakım 
ilə demişdi. Elmi-Tədqiqat Pedaqoji Elmlər İnstitutunun direktoru 
Nurəddin Kazımova İbrahim müəllimin tarixçi-metodist həmkarı 

Əmir müəllim Musayev zəng edib məni tapşırmışdı. “Bir dəstə ətirli 
çiçəkdir, al qoxla!”. Allah bu dünyadan köçən belə insanlara rəhmət 
eləsin. Allah Nurəddin müəllimə 100 il can sağlığı ilə ömür versin. 
Təmənnasız yaxşılıq edənlərin yerini cənnəti-əlada etsin! 

1975-ci ildən ta 1987-ci ilə kimi Elmi-Tədqiqat Pedaqoji Elmlər 
İnstitutunda elmi işçi kimi çalışdım. Bu məbəddə kimləri görmədim, 
kimlərdən nələr eşitmədim, nələr öyrənmədim... Professor Əziz 
Əfəndizadə Azərbaycan dilinin tədrisi metodikası şöbəsinin rəhbəri 
idi. O şöbədə çox böyük bir məktəb keçdik. Şöbə müdiri mənəvi 
saflıqda peyğəmbər kimi idi. Bizi həyata hazırlayırdı. Mənim 
öyrənməyə ehtiyacım da, həvəsim çox idi. (Elə indi də elədir). Dili 
nitq zəminində öyrənmək üçün Dahi Nizami, İ.Nəsimi, M.Füzuli, 
M.Ə.Sabir, S.Vurğun, B.Vahabzadə, X.R.Ulutürk, M.Araza məxsus 
ən şedevr parçaları nümunə gətirməkdən ötrü əzbərləmişdim. Son-
ralar Sabirin satiralarından 1000 misra, habelə müxtəlif səpkili əsərlə-
rindən filoloq tələbələrə və müəllimlərə nümunə göstərmək üçün 
əzbərlədim. 1999-cu ildən ta 2018-ci ilə kimi nitq mədəniyyəti 
fənnini tədris etdim. 

Məmməd Arazın “Səninləyəm”, X.R.Ulutürkün “Silahlan”, “O 
sahildə, bu sahildə”, “Azadlıq” və s. kimi əsərlərinin deklamasiyasını 
öyrətməyə başladım. 

M.Füzulinin “Ənisül-qəlb” qəsidəsinin 138 beytindən 75-ni 
əzbər öyrəndim və təkmilləşmə kurslarında müəllimlərə nümunəvi 
təqdimatlar etdim. 

Qabilin “Azərbaycan əsgəri” əla və yaxşı oxuyan tələbələrimə 
mənimsətdim.  

...Şeirə həvəs məndə uşaqlıqdan yaranıb. O vaxt elə başa 
düşülürdü ki, kim çox əzbər yadda saxlaya bilirsə, o da yaxşı oxuyan 
sayılır. Uşaq və yeniyetməlik illərində ayrı-ayrı parçaları əzbərlə-
məkdə yarışırdıq. S.Vurğunun “Vaqif” dramının bəzi pərdələrini 
səhnələşdirmişdik. Odur ki, həm öz rolumuz, həm də digər rollar 
yadımızda əzbər qalmışdı. Dil-ədəbiyyat müəllimliyinə gəlməyimiz 
də elə onunla bağlı idi. Məndə əzbərçilik bir xobbi idi. Dil 
qaydalarını, tərifləri də əzbərləmişdim. İndiyə kimi də yadımdadır. 
Bu da onunla əlaqədar idi ki, eyni tərif, eyni qayda hər il, hər sinifdə 
təkrar olunurdu. Müəllim işləyəndə də şagirdlər dərs danışırdılar, 



12 

istər-istəməz yaddaşda həkk olunur. Eləcə də şeirlər, dil hadisələri, 
təriflər, qaydalar… Təzəcə elmi işçiliyə qəbul olunmuşdum.1975-ci il 
idi. Bir dəfə rəhmətlik Əziz müəllim yazı yazırdı, başını qaldırdı və 
üzünü mənə tutdu:  

– Vaqif müəllim, xüsusiləşmənin tərifi dərslikdə dəqiq necədir?  
Dedim. Qeydlərini etdi.  
– Ələvənin tərifi necədir? 
Dedim. 
Bu hadisə bir gözəl atmosferə səbəb oldu. Bu sualı yanımdakı 

elmi işçiyə də verdi. Cavabı qarışıq alındı. Əziz müəllim ona dedi: 
– Görürsən, Vaqifə orta məktəbdə də dərs deməyə məhz ona 

görə icazə verilmişdir, sənə yox! 
Həmin adam: “Vaqif praktik müəllimdir”, – dedi. Əziz müəllim 

isə: Vaqif praktik müəllimdir, sən isə nəzəriyyəçi alim?! Vaqif 
müəllimlikdən elmi işçiliyə gəlib, az vaxtda da müdafiə edəcək. Elmi 
gərək biləsən, onu necə öyrətməkdən də müdafiə edəsən – dedi. 

Bunları mən avans kimi qəbul edirdim. Özlüyümdə deyirdim, 
mən heç nə bilmirəm. Nə zaman ki, Əziz Əfəndizadənin, Bəşir 
Əhmədovun, Yəhya Kərimovun, Agamməd Abdullayevin, Həsən 
Balıyevin, Əhəd Əhmədovun, Muxtar Hüseynzadənin, Əbdüləzəl 
Dəmirçizadənin və başqalarının yazdıqlarını öyrənərəm, onda deyə-
rəm ki, nəsə bilirəm… 

Boş nehrə kimi çalxalanmaq istəmirdim. İndi də eləyəm. 
Öyrənməyim indi daha çox intensivlik qazanıb. Bu yaşda sutkada  
12 saatdan çox oxuyur, yazır, əzbərləyirəm. Özümü göstərmək üçün 
yox, əstəfürüllah, yalnız tələbələrə öyrətmək üçün!!! Özümü göstər-
mək mənimlə əks tənasübdür. Sevmirəm elə adamları. Elm dəryası 
olsa belə! Ancaq məqsədi öyrətmək olan bilikliləri sevirəm, özünü 
göstərmək üçün olan bilikliləri yox. 

İşlədiyim kollektivdə səmimi insanlar var ki, H.Caviddən, 
M.Ə.Sabirdən əzbər bildiyimə görə mənə hörmətlə yanaşırlar. Ancaq 
elələri də var ki, qısqanclıq edirlər. Paxıllıqdan alışırlar. Həmin klas-
siklərdən həm namizədlik, həm də doktorluq müdafiə edənlərə, kitab 
yazdıqları ilə lovğalananlara səthilik etmiş olduqlarını xatırladanda 
cəhlə keçirlər. Sabirin “Lənət sənə, ey cəhl, nə bidad ediyorsan” 
şeirini misal gətirirəm, çaşbaş qalır, boş-boş iddialarından qızara-

qızara alovlanırlar. 
Səmimilik edənləri sevirəm. Səmimi insanın dilindən “mən bu 

şeyi bilmirəm” sözünü eşidəndə deyirəm: Sən onu bilmirsən, mən də 
başqa sirləri. Adam hər şeyi bilə bilməz. 

Psixikoeqoistlərdən xoşum gəlmir. Bilirsiniz, Füzuli kimi, Sabir 
kimi insanları sevirəm. Həddən artıq iddialı olanları yox. Vüqar 
Əhməd məni Sabirə oxşadıb. Allah onu daha da şərafətli etsin!   

Bir əhvalatı hekayə edim. 
1975-ci ildə B.Vahabzadənin 50 illik yubileyini 179, 182 və 205 

nömrəli məktəblərin kollektivləri ilə qeyd edirdik. Şair əvvəllər 
ətrafındakılara çox ağır, çox iddialı idi, çox həvəssiz, narazı görü-
nürdü. Biz onu gətirəndə də yolda tez-tez “Mən uşaq şairi deyiləm”, 
Mirmehdi Seyidzadəni çağırardınız görüşə – deyirdi… 

Mən öz çıxışımda sübut etməyə çalışdım ki, bu sadəcə yara-
dıcılıq görüşü deyil, yubiley görüşüdür. Yaradıcılığa həsr olunan 
görüşlərdə şairə ədəbi-bədii istiqamət verirlər.. İkincisi də uşaq şairi 
olmaq məgər xırda işdir, SSRİ-nin himnini uşaq şairləri yazıblar 
dedim: Sergey Mixalkovla El Registan. S.Vurğun kimi bir dahi 
Əhməd Cəmilə uşaq şairinə görə heyranlıqla həsəd apardığını bil-
dirib. Birdə ki uşaq şairi olmaq əsas deyil, uşaqların sevimli şairi 
olmaq əsasdır. Dərsliklərdə 20-30 şeiriniz və ya onlardan parçalar 
var,  uşaqlar onları öyrənirlər, əzbərləyirlər. Odur ki, sizin yubileydə 
bizim də tərifli söz deməyə ixtiyarımız var. Tənqid gözləyirsinizsə, 
özünüzü Səməd Vurğunla müqayisə edin və deyin ki, bu 50 yaşda  
4 dram əsərim, 30 poemam yoxdur, 1 poemam, şeirlərim, qəzəllərim 
var… Biz sizi təkcə “Özümdən narazıyam” şeirinə görə sevə bilərik. 
Bu şeir bizə daha çox kömək edir. Nə qədər çox bilsək belə, deməyək 
ki, bilirəm, yenə də  deyək ki, özümdən narazıyam.  Öyrənəndə işığın 
sürəti ilə, fikrin sürəti ilə öyrənək, ancaq deyək ki, özümdən 
narazıyam. 

Mən çıxışımda  Bəxtiyar Vahabzadəyə ədəbiyyat müəlliminin 
obrazının necə olduğu təsəvvürünü yaratmışammış. Şairi Rəsul 
Həmzətov ilə, Şəhriyarla müqayisə etdim. Paralellər əsasında ona 
qiymət verdim. 

“Azərbaycan”, “Fikrimin surəti”, “Məktəb yolları”, “Ağ saçlar, 
qara saçlar”, habelə Musa Cəlilə yazdığı, S.Vurğuna həsr etdiyi 

şeirləri əzbər bildiyimi, şagirdlərimin ifasında əyani şəkildə səslən-
dirəndə yavaş-yavaş dəyişdiyini hiss etdim. Qəzəlləri tarın müşayəti 
ilə oxunanda filoloq müəllimlərin nə olduğunu dəyərləndirməyə 
başladı.  

Yubiley tədbiri çox yüksək şəkildə başa çatdı. Ayrılanda bu 
sözləri eşitdim. “Hanı Vaqif müəllim? Yaxınlaşdım. Əlimdən tutdu 
və eyni bir cümləni 4 dəfə təkrar etdi: “Bura sənin yerin deyil!”.  

179 nömrəli məktəbin direktoru rəhmətlik Böyükağa Axundov: 
“Artıq elmi işçiliyə dəvət ediblər”.  

Bu səhnə mənim həyatımda özümə inamımı artırdı, günəşin 
aləmi işıqlandırmasını xatırlatdı. Elə bildim Səməd Vurğun mənə 
“Ayə, Vaqif,  kimlərdənsən ə?!”, – deyir. 

1975-ci il 5-6 gözəl hadisə ilə həyatımın tarixinə çevrildi. 
Dərslərimdən 12 dəqiqəlik film çəkildi, bukletlər yaradıldı, stendlərdə 
bloklar hazırlandı, uzun illər Bakı Müəlllimləri Təkmilləşdirmə 
İnstitutunun filmotekalarından oldu. İkincisi, qabaqcıl maarif xadimi 
döş nişanı aldım, Bəxtiyar müəllimin tərifinə layiq görüldüm. 
Ümumən həmin il mənim həyatımda yüksəliş ili idi. Respublika elmi-
praktik konfransında Əziz müəllim Əfəndizadə elmi-metodik məru-
zəmə görə belə bir fikir işlətdi: “Biz 4 qalib seçmişik, hər biri əsl dil-
ədəbiyyat müəllimi adına qabaqcıl sözünü əlavə edib. Onlar  – Şura 
müəllimə, Əfşan müəllimə, İsgəndər müəllim və Vaqif müəllimdir. 
Bununla belə, başda İbrahim müəllim olmaqla nüfuzlu komissiya 
olaraq bu sözü işlətməkdən çəkinmirik: Vaqif Qurbanovu isə kəşf 
etmişik”. Çox yüksək qiymət idi. Hər şey ordan başladı. Belə bir 
parlaq yüksəliş yolu ilə yalnız professor Rəfiqə xanım Mustafayeva 
gedib. Onun həyat yolu mənim üçün örnək olub, Allah o gözəl insana 
cansağlığı versin. İbrahim müəllim mənə Rəfiqə müəllimi nümunə 
göstərdi… 

Bu hadisələr 1975-ci ilin may ayında olub, sentyabr ayında artıq 
mən elmi işçiliyə qəbul olunmuşdum. Əziz müəllimin belə bir fikrini 
də qazanmışdım: Vaqif müəllim 2 ilə müdafiə edəcək. Bu, çox böyük 
bir qiymət idi. İnsana bundan artıq necə qiymət vermək olar! Ay 
rəhmətlik Əziz müəllim, ruhun şad olsun, ay gözəl insan! Klassik 
Rəcəb Əfəndinin Qori məktəbini keçmiş pedaqoq oğlu! Gözündə və 
mənində yalnız insan vardı, başqaları kimi yerliçilik yox!!! Hayıf, 

belə insanlar həyatda çox az olur. Mənim bəxtimin ayinəsində isə 
görün kimlər əks olunub: İbrahim müəllim, Əziz müəllim, Ağadadaş 
müəllim, Xəlil Rza Ulutürk, Əlimirzə Əhmədov, Bahəddin Yunusov, 
Aqiyə Naxçıvanlı, Könül Bunyadzadə … 

1986-cı ildə namizədlik dissertasiyası müdafiə etdim. O zamana 
kimi işlədiyim institutda hərtərəfli qayğı ilə əhatə olunmuşdum. 
Əfəndizadə məktəbi deyilən bir məktəbin müdavimlərindən idim. O 
məktəbdə rəhmətliklər Sabir Vahidov, Əhməd Kəlbəliyev, Nazim 
Əhmədov, Fərrux Həsənov, Elbəyi Maqsudov, əziz qardaşları olan 
Ənvər Abbasov vardı, Haşım  Qafarov vardı və b. 

Əziz müəllimin şöbəsi elmi-nəzəri, elmi-metodik müzakirələrin, 
mübahisələrin, müşavirələrin mərkəzinə çevrilmişdi. Vaxtilə həmin 
şöbədən çıxmış alovlu danışığı, büllür kimi saf, parlaq  ürəyi  olan, 
paxıllıqdan, qısqanclıqdan son dərəcə uzaq Bəşir Əhmədov dərslik 
müzakirəsində məhz Ənvərə görə, Haşıma görə, bir az da mənə görə, 
“Əziz, uşaqlar müdafiə etmək üçün yetişiblər”, – dedi. 

Bizim üçün bu çox yüksək qiymət idi. Sonrakı illərdə Bəşir 
müəllim bizə opponentlik etdi və  son qərarı ilə öz fikrini təsdiqləmiş 
oldu. Allah Bəşir müəllimə rəhmət eləsin! 

Dediyim kimi, 86-da uğurla keçən müdafiəmdə Əziz müəllimin, 
Bəşir müəllimin, Əhəd müəllimin, Yusif müəllimin, Həsən Mirzənin, 
Həsənbalı müəllimin (Allah onlara rəhmət etsin), Nizami Xudiyevin 
(Allah ona cansağlığı, gümrahlıq versin) insanı qanadlandırıcaq 
dərəcədə gözəl kəlamlarını eşitdim, mənəvi rahatlıq tapdım, allahıma 
şükür elədim, ancaq azıb yolumu çaşmadım… 

1987-ci ildən “Azərbaycan məktəbi” jurnalına elmi redaktor 
göndərildim. Mənim üçün də, başqaları üçün də böyük vəzifə idi. 
“Azərbaycan məktəbi”nə qiymət də vardı, nəzarət də. Allah rəhmət 
etsin Zahid Qaralova! Gözəl insan oldu həmin dövr həyatımda. Ona 
mənəvi borcumu öz ürəyimcə verə bilmədim. Ancaq məndən çox razı 
idi və haqqımda da olduğumdan artıq yüksək fikirdə idi. 

 Allah min rəhmət etsin! O kişidə “yox” sözü  yox idi. Hansı 
vəzifəyə demiş olsaydım, çalışardı və yüksəldərdi. 

Ancaq mənim adamauyuşmaz bir xasiyyətim də var. İnsanda 
xoşuma gəlməyən bir cəhət varsa, o da məndə var: özü  üçün nəyi isə 
xahiş etməmək. Allah mənə eqoizmdən çox cüzi verib desəm, əsl 

dostlarım inanar. Yoxdur məndə kimdənsə, nəyi isə  tələb etmək, 
qırsaqqız olmaq. Mən başqaları üçün canımı verərəm ki, onun işi 
düzəlsin, ancaq özümdən ötrü yox. 

Mən başqalarından fərqlənmək istəməmişəm. Seçilmək, təriflən-
mək istəməmişəm. Bunu heç kəsdən gözləməmişəm. Ona görə 
Allahımdan da, taleyimdən də  razıyam. 

Səhvlərimdən danışsam, ağzımda dilim  yanar. Səhvim çox olub, 
düzüm az. Başqalarının sözləri ilə desəm, hayatda heç nəyə nail ola 
bilməmişəm. 

Ancaq 2 dəfə müavin, 1 dəfə elmi redaktor. Vəzifəm də olub, 
hörmətim də. Əməlli-başlı karyeram, evim-eşiyim, bağım yox… 

60 yaşında doktorluq dissertasiyası müdafiə etmək eşqinə 
düşdüm. Dəstədən geridə qalmamaq üçün. Öz istəyimlə yox. Dost-
larımın istəyi ilə: Fikrət Xalıqovun, Vüqar Əhmədin təkidi ilə. Aqiyə 
Naxçıvanlı Fikrət müəllimə, guya deyibmiş: “O kişi niyə doktorluq 
müdafiə etməyib? Bu qədər kitab, dərslik yazır. Bəs siz necə 
dostsunuz, onu niyə məcbur etmirsiniz?”. 

Əziz dostlarım qabağa düşüb məni qanadlandırdılar. Bəs sən 
Əfəndizadə məktəbini irəli aparmalı deyildin? – deyirdilər. Allah 
onlardan razı olsun! Allah balalarını saxlasın – Əhmədi, Almaxanımı, 
Hüseyni… Allah Ənvər Abbasov, Akif Abbasov kimi dostları qoru-
sun! Allah Abdulla müəllim Mehrabova rəhmət eləsin! O gözəl 
insana, tərbiyəli insana! İnsana öz halal qiymətini verən insana! 

Hayıf Sizdən Abdulla müəllim, hayıf! Mənim opponentliyimi 
bəyənərdi. Məclisdə haqqımda sağlıqlar deyib. Mən də cavab sağlığı 
demişəm, çox da razı qalıb, hətta deyib ki, mən bu cür orijinal sağlıq 
eşitməmişəm. 

Hayıf ki, Zahid Qaralova öz məhəbbətimi bildirən sağlıq demək 
mənə nəsib olmadı. Onun əvəzində isə min dəfə rəhmət diləmişəm. 
Halbuki o məni “Azərbaycan məktəbi” jurnalında baş redaktor 
görmək üçün nə qədər çalışmışdı… 

Həyatımın 4 ili Azərbaycan Respublikası Prezidenti yanında Ali 
Attestasiya Komissiyası ilə bağlı olub. 

O vaxta qədər “Ana sözü” jurnalında baş redaktor müavini 
işləyirdim. Bu olub 1990-1992-ci illərdə. Yazmaqdan, oxumaqdan, 
nəşr olunmaqdan mənəvi zövq aldığımız illərdə. Cəmi 2 il çox şən, 

çox mehriban bir kollektivdə işlədik. Allah Bahəddin müəllimə 
rəhmət etsin! Müavini idim, nazımı çəkirdi, qulluq göstərirdi böyük 
qardaş kimi. Mən ona qulluq etməyə hazır olduğum halda, o mənə 
can yandırırdı. 

1992-ci ilin ortalarında soyuq küləklər əsdi, jurnalın tənəzzülü 
başladı. Maliyyə işi sanki dayandırıldı. Hər kəs öz başına çarə qılmalı 
idi. Ancaq mənim əlimdən nə gələ bilərdi. Bağlanır, bağlansın. Mən 
də hamı kimi. Bahəddin müəllim ağayanalığını göstərdi: “Vaqif, 
Əlimirzə müəllim AAK-da şöbə müdiridir. Sənin xətrini çox istəyir. 
Qoy deyim, səni aparsın yanına”. 

Elə də etdi. 1992-ci 1996-cı illərdə AAK-da işlədim. Azad 
Mirzəcanzadənin komissiyasında 1996-cı ildə “Azərbaycan mək-
təbi”nə qayıtdım. Bu dəfə yenə müavin. Ən böyük səhvimi elə onda 
etmişəm. Mən ora qayıtmalı deyildim. Zahid Qaralovun yanına 
getməli idim. O məni mütləq Təhsil Nazirliyində bir işə düzəl-
dəcəkmiş. Deputat idi, vəzifəsi vardı. Sözü keçirdi, nüfuzu vardı. Çox 
əfsuslar olsun!  

Hayıf “o kayb olan yıllarıma, günlərimə!” Neyləmək olar, 
məsələ tale məsələsi imiş! Özbaşnalıq etdim. 1999-cu ildən Azərbay-
can Müəllimlər İnstitutuna müəllim qəbul olundum. Zahid müəllimə 
yarınmadım. Halbuki o bir dəfə mənə AAK-da yaxşı təcrübə topla-
mısan, indi Təhsil Nazirliyində işləməlisən - deyirdi. Unutdum həmin 
sözləri, yanına getmədim, dedim, getsəm, narahat edərəm… Amma 
heyif! Səhvimin ucbatından nə qədər soyuq tər basan vaxtlarım oldu. 
Dərindən düşünmədiyimə görə. Halbuki sadəcə onun yanına getməli 
idim. Nə də mənim vəziyyətimi ona çatdıran oldu…Nə isə. 

Kayb olan yıllar, kayb olan yıllar! İnsanın yanında dostları 
olmalıdır. Xüsusən də mənim kimi bir az müasir həyat bacarığı, 
səriştəsi olmayan insanın. Yarınmağı, sarınmağı olmayan insanın. 

Kayb olan yıllarda yanımda Əziz Əfəndizadə olmadı, Ağadadaş 
Babayev olmadı. Qısa haşiyə: Ağadadaş Babayev ensiklopedik 
yaddaşı, fenomenal təsiredici nitqi olan insan idi. Mənim “gələcəyimi 
parlaq gördüyünü” deyirdi. Klassik Azərbaycan ədəbiyyatını gözəl 
bilən insan. Rəhmət olsun, əziz dostum sənə! 

2015-ci ildə doktorluq dissertasiyasını müdafiə etdim, 2016-cı 
ildən təsdiqimi aldım. Başqalarına baxıb iradəmi toplaya bilmirdim. 

Dostlarım fəallaşdılar. Akif Abbasov, Ənvər Abbasov lokomativ 
oldular. Yoxsa, doktorluq eşqindən də vaz keçəcəkdim. İndi vəziyyət 
bir qədər qeyri-bərabərlikdən yavaşıyıb. Dalğalar ləpələrə, ləpələr 
qırçınlara çevrildi, suyun  üzü tərpənmir. 

2022-ci ilədək dosent seçilmişəm. Görək necə olur. 13 il idi ki, 
nitq mədəniyyətini tədris edirdim. Birdən-birə qısqanc nəzərlərə tuş 
gəldim, ilahi! Özün kömək elə! Dərsliklər, proqramlar yaz, təkmil-
ləşdir, çap elə, tələbələrə payla, müəllim natiqliyin sirlərini aç, öyrət, 
mənimsət, şifahi imtahanlar keçir, yüksək nailiyyətlərin olsun və 
axırda da həmin fənni başqa kafedraya versinlər. Testlə və ya yazılı 
imtahanlar keçirənlər, natiqliyin nə olduğunu bilməyənlər, nitq 
mədəniyyəti əvəzinə, dilçi kimi fonetik, leksik təhlil eləyənlər o fənni 
səndən alsınlar. 

Bu da səmimiliyin nəticəsi. Bu da təvəzökarlıq. Bu da ambisi-
yasızlıq. Bu da Əli bəyin quzusu olmaq. Mübariz olmayana bu da 
azmış. 

Allah Ramiz adlı əruzçu bir insana ölübsə, rəhmət etsin, qalıbsa 
cansağlığı versin. Adamları səsindən tanıyırdı. 30 il bundan qabaq 
deyərdi: Vaqif müəllim, sadəlik, səmimilik bizim əhatəmiz üçün 
deyil, sən özünü göstərməyi xoşlamırsan, mən də elə. Ancaq məcbur 
eləyirlər ki, deyəsən, ay qardaş, mən – Qədirəm, yollar üstə duraram, 
gah gülərəm, gah boymunu buraram! Gah Gülümsərov kimi demək 
istəyirsən, gəl xırmana yabalaşaq! 

Ramiz adlı həmin insan vardı. Zabratdan gəlirdi şəhərə. Gözləri 
görmürdü, universitetdə şərqşünaslığı qurtarmışdı, taktil ilə yazıb-
oxumuşdu. Ancaq fenomen yaddaşa malik əruzçu idi. Deyərdi, mən 
Əkrəm Cəfəri də, Məmmədəli Əsgərovu da, Əli Fəhmini də əruz 
elmində cəngə çağırıram… Mən klassik ədəbiyyatı əzbər bilirəm və 
şərh edirəm. Sabirdən, Caviddən də sənin qədər bilən yoxdur. Sən də 
səmimilik göstərirsən. Biz döşünə döyənləri cəngə çağırıb  peşman 
edərik! Özünü çox da sadə göstərmə! 

Qayıdaq ADPU-ya: Burada köhnə xasiyyətdən qalmırlar. Prinsip 
etibarilə  görmüşdük ki, təcrübəli müəllimin fənnini dəyişəndə çağırıb 
onunla vəziyyəti araşdırarlar. Axı təcrübəli müəllim natiqdir, o fənni 
natiqdən alıb korazehin abivatellərə verməzlər. Ancaq bu mədəni 
cəmiyyətdə belədir. Bizdə belə olmadı. Ali təhsil işçilərinə, hərbi 

akademiya zabitlərinə, filoloq müəllim, tələbələrə natiqlikdən uzun 
illər mühazirə oxuyanla başqalarına fərq qoymayanlarpa özünü necə 
sevdirə bilərsən? Vaqifin “Görmədim” şeiri burda yada düşür: 

 

“Vaqifə, ya rəbbəna, öz lütfünü eylə pənah, 
Səndən özgə kimsədə lütf-inayət görmədim…”. 

 

Əziz dost kimi özünü qələmə verənlərdən biri mənə nə desə 
yaxşıdı: “Vaqif müəllim, siz metodist deyilsiniz? Dilin metodi-
kasından dərs deyin də!”. Beləsinə nə cavab verəsən? Azərbaycan dili 
müəllimiyəm, Azərbaycan dili metodistiyəm, nitq mədəniyyəti də 
Azərbaycan dili fənnində öyrədilir. Mənim metodistliyimin natiq-
liyimə nə dəxli var? 15 il nitq mədəniyyətindən dərs dediyimi saymaq 
istəməyərək, necə dərs dediyimin fərqinə varmayaraq mənə hədyan 
oxuyana bax!. Bu təhsil müəssisəsində natiq kimi tanınan Ağamməd 
Abdullayev, Əhəd Əhmədov metodist deyildilər? Bəli, mən müəllim 
natiqəm, onu dəfələrlə sübut etmişəm. İnanmırsan, bu meydan, bu 
şeytan! Bir də axı özünü məndən çox bilikli hesab edənə özümü necə 
sevdirə bilərəm?! 

– Mən sənin gözünün içinə necə girim, ay “dost”?! Axı, sən məni 
görmək istəmirsən. 

“Yanayım, yakılayım, sürmə kimi həll olayım, 
Girəyim, bəlkə, bu tədbir ilə yarın gözünə!” 
Şair bunu necə də gözəl deyib. Həyat kitabının bu səhifəsini 

çevirmək istəmirəm hələ də. Niyə?  
Bir tədris ili Hərbi Akademiyada “Nitq mədəniyyəti” fənnindən 

dərs dedim. Aşağı rütbəsi polkovnik-leytenantlara. Həftədə iki dəfə 
hər biri 4 saat olmaqla, zabitləri magistrlərə dərs deməyə hazırlayır-
dıq. Yüksək rütbəli zabitlərə Azərbaycan dilində nitq söyləməyin 
nümunələrini göstərə bilmişdim. 40-45 yaşlarında zabitlər mənim 
yolumu gözləyirdilər. Müəllimimiz gəldi, natiqimiz gəldi – deyirdilər. 

İnteraktiv mühazirə qurmağın müxtəlif formalarından istifadə 
metodikası nümayiş etdirirdim. Dərslərim lentə alınırdı. Telefonlara 
köçürülürdü. Hərbi ixtisas üzrə mətnləri əzbər deyir, deklamasiya 
edirdim. 

Generallar (Nəcəfov, Fətullayev) mənə qiymət verərdi, öz adı 
müəllim olan, professor sayılan həmkarlarım elə hesab edirlər ki, 

metodist olmaq heç nədir, guya, onlar da nəzəriyyəçidirlər. Halbuki 
bir nəzəriyyəni şərh edə bilməzlər. Pokazukadırlar. 

Səməd Mənsurun “Həpsi rəngdir” sözlərini deyib kövrəlirəm: 
 

“Görmədim bir zərri-xalis buteyi nasutdə, 
Mənəvi min ləkə gördüm ləldə, yaqutdə, 
Biqərəz görmək olur insan fəqət tabutdə, 
Bilmərəm varmı sədaqət aləmi-lahutdə, 
Azma, fikrim, cümlə ecazü kəramət rəngdir…” 

 

Axı mən filoloq tələbəyə, ibtidai təhsil tələbəsinə onların bilməli 
olduqları məsələləri daha həvəslə, şövqlə öyrətməkdən məhrum 
edillmiş oluram. 

Mən filoloq tələbələr içindən Nizamini, Nəsimini, Füzulini, 
Cavidi, Vurğunu və başqalarını daha yüksək səviyyədə təqdimatlar 
edənlər hazırlıyardım. Çoxhörmətli professorlar Azərbaycan ədəbiy-
yatının şedevrlərini özləri bilmiş olsaydılar, mənim missiyamı 
sayardılar.  

Keçək başqa səhifəyə.  Bu ildən nitq inkişafından, şagirdlərin 
rabitəli nitqinin inkişafından dərs deyəcəyəm. Qorxu var ki, bu fənlər 
də bu dəfə yenə bəd nəzərlərə tuş gələ! Ancaq, hörmətli opponent, 
daha elə oprior düşüncəyə yol verib demə ki, Vaqif müəllim meto-
distdir. Bəli, metodistəm, bu fənlər də Azərbaycan dili fənnidir. 
Azərbaycan dilçiliyi ilə Azərbaycan dilini qarışıq salıb səhv etmə, 
yaxud da çaşma ki, mənim nəzərimdə sən gülünc vəziyyətə düşə 
bilərsən!!! 

Metodistlərə bunu deməyi özümə borc bilirəm ki, didaktika təlim 
haqqında ciddi elmdir, metodika isə öyrədilən həmin elmin məz-
munun şagirdlərə, tələbələrə necə, hansı yollarla, üsullarla, hansı 
formalarla çatdırılması, mənim–sədilməsidir. 

Orta və ya ali məktəbdə nəyin öyrədilməsi təlimin dərs şəklində, 
fakultativ şəkildə qurulması, əyaniliyi, elmiliyi və s. didaktikadır; təli-
min qurulması da təlim nəzəriyyəsidir – didaktikadır gözlənilən 
nəticələri nitq mədəniyyətidir. 

 Müqayisə, müşahidə, müzakirə, ümumiləşdirmələr tələb edən 
Venn diaqramları, klaster, alqoritm və s. isə nitqə yiyələnmənin 
metodlarıdır. 

Kitab oxumaq, kitab üzərində iş, mütaliə yolu ilə öyrənmək və ya 
öyrətmək – metodikadır. Metodika – metodlar haqqında bilik, elm, 
qayda deməkdir. 

Mən namizədlik dissertasiyamda bunları tədqiq etdiyim möv-
zuya, yəni söz birləşmələrinin tədqiqinə müncər eləmişəm. Azərbay-
can dilini bir müstəqil fənn olaraq, dil qaydalarından ibarət hesab 
edənlər, Azərbaycan dilçiliyi ilə qarışdıranlar fürsəti fötə verənlərdir. 
Onlar özləri yenidən ali məktəbdə oxumalıdırlar. 

Mən 50 illik pedaqoji fəaliyyətimdə Amerika kəşf eləməmişəm, 
nəyi öyrənmişəmsə dərindən və dəqiqliklə öyrənməyə çalışmışam. 
Misal üçün, götürək elə inteqrasiyanı. Həm prinsip, həm də qanun 
kimi dərk eləmək istəmişəm. Bu mənim həyat kredomdan irəli gəlib. 

Kür, Araz, Xəzər üçün də əlaqələrdir. Xəzər isə inteqrasiya 
mənbəyidir. Kainat da inteqrasiya mənbəyidir. Kainat da elədir. 
Cəzblərlə bağlıdır. Ancaq o inteqrasiyalaşmışdır. Avropa birliyi 
inteqrasiyadır. Avropa ölkələri öz aralarında və birlikdə əlaqədədir. 
Onların hamısı üçün İtaliyanın Bolonya təhsili əsas seçilmişdir. Bu 
fikrin özü də inteqrasiyadır. Azərbaycan dili inteqrativ anlayışdır; 
məzmun xətləri isə bir-biri ilə daxili əlaqəliklərdə, habelə digər 
fənlərlə də əlaqələrdədir. İnteqrasiya nədir? Dilin nitqə çevrilməsidir. 
Əlaqə inteqrasiya deyil. Əlaqə əlaqədir. İnteqrasiya birləşmə, tam-
laşma, bütövləşmədir. Ancaq, əlbəttə ki, bunlar əlaqələrlə müm-
kündür. Mən hesab edirəm ki, əgər diferensiasiya parçalanmadırsa, 
inteqrasiya bütövləşmədir, diferensasiya fərdiləşmədirsə, intteqrasiya 
tamlaşmadır. Dil hadisələri də, mövzuları da, vahidləri də – hamısı 
elədir. Əlaqə və vəhdət prinsipi ilədir. Linqvometodist bunları 
bilməlidir. Halbuki bilmir.  

Həyatımın başqa səhifəsinə keçirəm.  
1982-ci ildə müdafiə etməli olduğum halda, müdafiə şurası 

olmadığına görə məsələ gedib çıxdı 1985-ci ilə. Moskvadan birdə-
fəlik şura aldıq. 4 nəfər idik. Şura almaq dalınca sənəd aparan mən, 
gətirən mən, vaxtın guya az olduğundan rektor Afad Qurbanov 
bəhanə edib, atdı bizi, yenidən Moskva şaxtasına – 6 ay 4 adam üçün 
azdır dedi, – dedi. Məsələ qaldı 1986-cı ilə. Aprel ayının 22-də müda-
fiə etdim. Az bir vaxtda təsdiqimi aldım və baş elmi işçi seçildim. 

1985-86-cı illər çox əziyyətli və üzüntülü illər olmuşdusa mənim 

həyatımda, müdafiə prosesindən sonrakı günlərim isə mənə hər şeyi 
unutdurdu. Çünki hər kəs mənim müdafiəmi tərifləyirdi. Opponent-
lərimin xoşuna gələn o olmuşdu ki, “Vaqif bildiyini danışır, öz 
sözünü danışır,  yeni düşüncə ilə danışır”. 

Rəhmətlik Bəşir müəllim də, Əhəd müəlllim mənə əsl oppo-
nentlik etmişdirlər. Yusif Seyidov hətta belə bir ifadə də işlətmişdi: 
“Əhəd, Vaqif düz deyir, dəymə, qoy desin. O nə deyir, necə deyir, öz 
sözlərini, öz qənaətini deyir, dəymə, qoy desin!”. Onun dedikləri 
“Sovremennıy russkiy əzık”da var. 

Hayıf o günlərdən, hayıf insana qiymət verən o cür insanlardan. 
İndi niyə yetişmir? Ya da Əzrayıl yetişməyə qoymur… 

Hardasan, ay Yusif müəllim! İndi bizə çox lazım olardın. 
Doktorluq dissertasiyamda isə fəndaxili əlaqələrin təlimi əsas-

larını açıb göstərmiş, neyrodinamik elmi yol müəyyən etmişdim. 
Məlumdan məchula doğru bir sistemi əsaslandırmışdım.  

Azərbaycan dili nitq-dil-nitq formulasına uyğun gəlir. Yəni hökm 
– nəticə - hökm – nəticə. Azərbaycan dili bir fənn olaraq dinləmə-
anlama və danışma; oxu, yazı, dil qaydaları məzmun xəttindən ibarət-
dir. Qaydalar+nitq nümunəsi; qaydalar+nitq nümunəsi. Hayıf  ki, bu 
formula yalnız dil qaydalarına şamil edilirdi: 4 məzmun xəttindən 
yalnız birinə. Dil qaydalarını normalar kimi öyrətmək lazımdır. Baş-
lıca olan isə oxu, yazı, nitqdir. Gəldiyim nəticələr bundan ibarətdir: 

1. Kurikulum yeni metodologiyadır. 
2. Ənənəvi metodologiya düzgün kütləvi yol deyilmiş. 
3. 4 məzmun xətti, 1 məzmun xəttindən daha əhatəlidir. 
4. Azərbaycan dili – dinləmək-anlamaq və danışmaq, oxumaq, 

yazmaq, danışmaq deməkdir. 
Doktorluq dissertasiyamın müzakirəsi tez keçdi. Ancaq elmi 

şuranın qərarını alarkən Təhsil Problemləri İnstitutunda hesab edənlər 
oldu ki, 2-3 aydan sonra bu məsələyə bir də baxılsın. Bir də diqqətlə 
nəzərdən keçirilsin və daha düzgün qərar çıxarıb, AAK-a icazə üçün 
göndərilsin. 

Gözəl dostum Ənvər Abbasovun himayəsi və yaxud  nüfuzuna 
görə müsbət qərar qəbul edildi. Ancaq mən qərara görə təşəkkür 
etdim və söz verdim ki, dissertasiyanı opponent gözü ilə oxuyacam 
və professor Yəhya Kərimovun orada görmək istədiklərini bərpa 



23 

edib, əsəri təkmilləşdirəcəm. 3 ay içərisində o dərəcədə məhsuldar 
işlədim və hesabat verib qoşma məktub alıb AAK-a təhvil verdim.  

O illərdə AAK-dan üzüntülü xəbərlər gəlirdi. Vaxtilə 4 ill 
işlədiyim AAK-dan nələr çəkmədim. Nələr görmədim. Nələr eşit-
mədim. Az qalmışdı ki, gedəm qəbula yazılam, rəyasət heyətinə 
deyəm ki, mən sizin qarşınızda bu kimi müddəaları müdafiə etmək 
istəyirəm. Niyə icazə vermirsiniz? Səmimiliyi əldən necə verərdim? 
Tərifdən, özünü tərifdən iyrənirdim. Ancaq belə bir məqam da oldu. 
Ekspertlərin qarşısına çağırdılar. Mənə də bu lazım idi. Mənə səbrlə 
qulaq asdılar. Rəy oxudular, suallar verdilər. Professor Könül 
Bünyadzadə məni 5-6 dəqiqə dinləmək istədiyini bildirdi. Ekspert 
şurasının sədri idi. Danışdım: 

“Hörmətli ekspert şurasının sədri, professor Könül xanım 
Bünyadzadə, çox hörmətli şura üzvləri! Mənim mövzum inteqrasiya 
probleminə aiddir. Onun qısaca mahiyyəti dili nitq materialı əsasında 
öyrətməkdir. Bugünkü təhsil metodologiyasında bu ideya aktuallıq 
kəsb edib, səsləşən, fəndaxili əlaqə inteqrasiya vasitəsidir, ona əməl 
olunmalıdır. Sovet təhsilində də belə idi.  Fəndaxili əlaqəni qanun 
kimi şərh etdim, prinsip kimi də açıqladım…Qərbdən əxz olunanlar 
da belədir. Eksperimentə bu fərziyyələri qoymuşam, eksperiment-
lərdən bu, bu nəticələri almışam və nəticələri də elmi müddəalar kimi 
müdafiyəyə çıxarmışam. İcazə verin, şura yaradılsın, müdafiə edim”.  

Çoxhörmətli Könül xanım bir neçə sualdan sonra əsl alicənablıq 
göstərdi: Sizi rəyasət heyətinə özüm təqdimat edəcəyəm, – dedi.  

İlahi, necə də xoşbəxtdim. Uçmağa qanadlarım çatmırdı. Axır ki, 
mənə qiymət verən insanlar yenə də tapıldı. 

Haşiyə. Professor Könül Bünyadzadə milli qəhrəmanımız Ülvi 
Bünyadzadənin bibisi imiş. Allahım! Sən bir işə bax! Mən Ülvi 
haqqında öz kitablarımda, məqalələrimdə nələr yazmamışam. Onun 
simasını Yusif Peyğəmbərlə müqayisə etmişəm. Şeirlərini əzbərlə-
mişəm. Hekayələrini oxumuşam. Didaktik materiallarda onlardan 
istifadə etmişəm. Dilimin əzbəri olan bir milli qəhrəmanın bibisi 
mənə “Sizi  təbrik edirəm, inşallah müdafiə edərsiniz!”, – deyir. Belə 
yerdə rəhmətlik Səməd Vurğunun bu sözləri yada düşür: “…Könül-
dən könülə yollar görünür”. 

Ekspert şurasının üzvləri, rəyçim Ləzifə xanım sağ olsun! 



24 

Ekspert üzvü, dost insan Piralı Əliyev axşam mənə zəng edib, “Vaqif 
müəllim, siz çıxandan sonra Könül xanım haqqınızda necə xoş sözlər 
dedi! Təbrik!”.  

Bunlardan sonra 4 ay keçdi. 1914-cü ilin aprelində müdafiəyə 
icazə aldım. 2015-ci ilin 24 aprelində müdafiə etdim. 2016-cı ilin 
noyabrında təsdiqimi aldım. Daha əndişələrdən yazmayacağam. 

Nə deyim, həyat zəhərli-şirinli dadlardan ibarətdirsə, elmi dərəcə, 
ad almaq budursa, buna həyat, yaşamaq deməzlər. İnsanları baca-
rığına, qabiliyyətinə görə işlədiyi kollektiv və rəhbərlik qiymət-
ləndirməlidir. Köməksizlik, təkbaşnalıq qaranlıq quyuya atılıb orada 
boğula-boğula nəsə axtarmaq kimi bir şeydir. 

İşlədiyim kollektivdə mənə hörməti tələbələrim qazandırıb 
Mənim ürəyimcə olan – budur. Tələbələr məhək daşıdır. Necə gözəl 
tələbələrimiz olub: Şəfəq, Dünya, Sədaqət, Nazir, Leyla, İlkin, Nigar, 
Esmira, Əfsanə… 

Onlardan İlkin, Esmira, Nigar universitetimizdə qalıb bizimlə 
birlikdə çalışır. İlkinin yaxşı gələcəyi var. Bütün vəzifələrə yüksələ 
biləcək, inşallah! Mən onun natiqlikdən yazmağını istəyirdim. Çünki 
natiqlikdə parlaya bilərdi. O isə qeyri-məhsuldar şəkilçilərdən yazır. 
Görünür, doktorluqda məhsuldara keçəcək?  

Bizdə şifahi nitqdə problemlər var. Hər kəs elə başa düşür ki, 
düzgün oxuyur və ya danışır. Ədəbi tələffüzü gözləyən yoxdur. 
Ehtiyac isə böyükdür. Ondan yazmaq lazımdır. Esmira Tahirovaya da 
himayədarlıq göstərə bilmədim. Onun yeri bizim kafedrada idi. 
Şəfəqin istedadı tamam başqa cür idi. Allah ona bütün gözəllikləri 
vermişdi. Getdi rayona qayıtmadı. Heyf səndən, Şəfəq, əziz balam! 
Heç kəs öz taleyini özü qurmur… Bircə Nigarımız, maşallah, yax-
şıdır. Karyerasını qurur, müdafiə edib. Müəllimlərinə hər cürə köməyi 
dəyib. Natiqdir.  Ədəbiyyatı seçib. Onu da nitq mədəniyyəti müəllimi 
görmək istəyirdim. Dərin düşüncəli, yüksək ədəbli və mehriban 
qızımız. Zehni iti, nitqi rəvan. Bəxtini Allah baba versin! Mənə çox 
qiymətli mənəvi yaxşılıqları dəyib. Halal olsun ona tərbiyə verən ata-
anaya! Daha nə deyə bilərəm. Onun vasitəsilə professor Aqiyə xanım 
Naxçıvanlı məni Müdafiə Şurasının sədrinə tapşırdlı. Bu çox qiymətli 
bir iş idi. Sağ olsun Aqiyə xanım! O vaxt mənim üçün əməkdar 
müəllimlikdən də qiymətli idi onun tapşırığı. Yusif müəllim müdafiə-

dən qabaq məni gülərüzlə qəbul etdi. Mənə baxdı. Həzrət Yusif sima-
sında gördüm onu. Dedim: Həzrəti Yusifə tapşırıram Sizi, hörmətli 
akademik! İndi görün Nigar nə deməkdir. Hər dəfə ona o yaxşılığı 
xatırladanda “Əstafürüllah, Vaqif müəllim, Siz nə danışırsınız? Məni 
utandırırsınız”, – deyir. 

Bəli, belə-belə işlər olur dünyada. Mənim taleyimdə rolu olan, 
mərdanəlik göstərən insanların sayı az deyil. Hamısını sadalaya 
bilmirəm. Məni başqalarına təqdim edən, tərifləyənlər: İbrahim müəl-
lim, Əziz müəllim, Əmir müəllim. Aqiyə xanım, Gövhər xanım 
Baxşəliyeva, professor Akif İmanlı, Əzizxan müəllim… İbrahim 
müəllim Əziz müəllimə, Əziz müəllim akademik Mehdi Mehdi-
zadəyə, Əmir müəllim Nurəddin Kazımova, Gövhər xanım Ziya 
Bünyadova, Əlimirzə müəllim Azad Mirzəcanzadəyə, Əzizxan 
müəllim akademik Nizami Cəfərova, Aqiyə xanım akademik Yusif 
Məmmədova, Akif müəllim Vəli müəllimə…    

 Halbuki bu zəmanədə hər kəs öz övladlarını tapşırır.. Mənim 
çiynimdə mələklərim çox olub. Mən bütün bunları necə deməyim, ay 
Nigar, ay gözəl insan, ay parçası kimi işıqlı insan!  

2018-ci il may ayının 18-də 75 yaşım tamam oldu. 70 yaşımda 
1400 manatlıq qızıl saatla hədiyyələndirildim. 75-də 100 manat 
pulla – bir kəllə qəndlə və həmkarların təbriknaməsi ilə. Buna da 
şükr, ilahi! 

Ancaq dost sarıdan bəxti gətirənlərdənəm. Aydın, Haşım, Ənvər, 
Akif, Oqtay, Seyidəli, Vahid, Ədalət, daha kimlər, kimlər… Ancaq 
bunu da vurğulamalıyam: Dostlarımdan Aydın Şirinov, Haşım 
Qafarov, Ənvər İmanlı, Xəlil Orucov səxavətdə mənə bərabər, aşıq 
Vəliyə bərabər olublar:  

 

Qəvvas olub dəryalara dalmağa, 
Şirin canın eşq oduna salmağa, 
Anlayan məclisə qurban olmağa, 
Səxavətdə şair Vəli gərəkdi. 
 

Günlər günləri əvəz edir. İrəli baxıram. Sağlıq olsa, 80 illiyimdə 
bütün dostlarımı əhatəmdə görəcəm! Onlara deyəcəm: Mən sizinlə 
fəxr edirəm. Mən Əziz Əfəndizadə metodika məktəbinin davamçısı 
olmağımla və sayılmağımla fəxr edirəm!  



26 

ELMİ-PEDAQOJİ ESSELƏR 
 

Esselər insanın deməyə cəhd etdiyi – deyə bildiyi və ya bilmə-
diyi, ancaq şəxsi xarakter daşıyan bir yazı növüdür. Əslində inşadır. 
İnşalar ictimai-siyasi, əxlaqi-etik, mühakimə xarakterli yazı növü 
kimi səciyyələndirilir.  

Esselər sərbəst şəkildə özünü ifadə etmək manerasıdır. Onun inşa 
kimi yazılı forması varsa, şifahi forması da ola bilər. 

Müasir təhsildə bu yazı növü qərbdən əxz olunub. Boloniya 
təhsilində hesab olunur ki, şagirdləri sərbəst inşa yazmağa öyrətmək 
lazımdır. Onlar öyrənilən məsələyə öz nəzərləri ilə qiymət verməyi 
bacarsınlar. Belə ki, əgər mətndə xeyirxahlıqdan bəhs olunursa, 
şagird həmin etik  davranışa öz münasibətini bildirməyə çalışsın. Bu 
olur məsələ haqqında onun öz sözü, öz fikri və ya münasibəti. Daha 
hadisəni olduğu kimi təkrarlamır. Avropada hesab edirlər ki,  demo-
kratik cəmiyyətdə yaşayacaq insanın öz baxış bucağı olmalıdır. 
Məsələyə obyektiv qiymət verilməsi üçün fərdlərin necə düşündüyü 
əsasdır. Bu etik bacarıq məktəb illərində səriştəyə qədər formalaşma 
prosesini keçirir. Sivil cəmiyyətdə nəyin düz, nəyin əyri olduğuna 
münasibətlər bildirilir və bunu da normal qarşılayırlar. Ənənəvi 
təhsildə sərbəst  inşalar vardı, rəy inşalar vardı. Onlardan da məqsəd 
münasibət ifadə etmək tərzi, qaydası formalaşdırmaqdan ibarət idi. 

Hazırda fənn standartlarında məsələ əsasında esse yazmaq tələbi 
var və bunun da nümunəsini vermək lazımdır. 

Bizim qənaətimizə görə, hər bir fərd öz həyatında keçdiyi 
yollara, dolanbaclara, insani və ya qeyri-insani münasibətlərə ekskurs 
etməklə xarakterik hallardan ümumiləşdirici anlayışlar formalaşdıra 
bilər. 

İnsan öz ərzi-halını, tərcümeyi-halını yazıb əhəmiyyətli ola 
biləcək nələri isə meydana çıxarar. Hər kəsin həyatı insan taleyidir. 
Hər kəsin həyatı onun üçün fərdi xarakterli tarixdir. 

Tarix elə müharibələr tarixi deyil ki? Talelərin tarixi də cəmiyyət 
üçün maraqlı ola bilər. Azərbaycan Cümhuriyyətinin flaqmanı 
Məmməd Əmin Rəsulzadənin yazdıqlarının içərisində esselər var. 
Onlar həm tarixdir, həm tərcümeyi haldır, həm də ədəbi-bədii 
yaradıcılıq nümunələridir. Azərbaycanın taleyinə bir an belə  biganə 

qalmayan o şəxsiyyət görmək istədiklərini, arzu etdiklərini, inan-
dıqlarını və s. yazmışdır. Ona görə də maraqlıdır. 

Ziya Bünyadov öz taleyini esse kimi yazsaydı necə olardı? 
Tərcümeyi-halını oxuyuruq. Orada  sxematik cümlələr var. Görduüyü 
çətinliklər, saymazyanıqlara necə sinə gərdiyi anlar yoxdur. Döyüş 
qəhrəmanı, elm qəhrəmanı esse yazsaydı, bizə nələr demiş olardı.  

VII əsrdən yazır, Atabəylərdən tarix yazır, öz həyatını qəhrəman 
kimi necə yaşamış olduğunu yazmır. Niyə? 

Çünki esse yazsaydı, demək istədiklərini deyərdi: 
Essenin üslubu imkan verir ki, şagirdlər, tələbələr novatorluq 

tələb edən bu ədəbi-bədii üslubiyyət növünə yiyələnsinlər. Essedə 
yaxşı, pis, xeyirxah, bədxah…insanlara qiymət vermək imkanları var. 
Elmə, sənətə, peşəyə münasibətlərə  qələm oynatmaq imkanları var. 

Hesab edirik ki, avtobioqrafik çərçivəni yaradıcı şəkildə açmaq 
yazının məzmununu esseyə gətirib çıxarır və maraqlı bir tarixçəyə 
ekskurs yaranmış olur. 

Mənim bir insan, bir müəllim bioqrafiyam da rəsmi-işgüzar 
üslubun bəndini aşır ki, esse olsun. 

Ayrı-ayrı məqamları şəxsiyyətlərə yüksək qiymətdən ibarət bu 
yazının haşiyələri, ricətləri oxucularda maraq doğurmaya bilməz.   
 

Ailəm haqqında 
 

1970-ci ildə ailə qurmuşam. Düz 48 ildir ki, Elmira Məmməd 
qızı ilə xoşbəxt ailə həyatı yaşayırıq. 2 oğlum, 2 qızım və onlardan da 
8 nəvəm, 2 nəticəm var. Allahımdan çox razıyam ki, bu 48 ildə mənə 
ailə kədəri yaşatmayıb. Taleyimdən də çox razıyam ki, özüm kimi 
uşaqlarım da sevib ailə həyatı qurublar. 

Balalarımın sayı gəlinlərimlə 13 nəfər təşkil edir. Gəlinlərimi də 
qızlarım kimi çox istəyirəm. Biri mənə Vaqif müəllim deyir, biri ata. 
Mən onlardan razıyam. Allah da onlardan razı olsun! 

Həyat yoldaşım Elmira Qurbanova mənim hər kaprizimə dözür, 
nazımı çəkir, bir kiçicik belə problemim olsa, gözlərimdən duyur və 
dəstək olur. Ümumiyyətlə, bu neçə ildə bizi tanıyanlar xoşbəxt ailə 
kimi dəyərləndirirlər. Yaxşı ata, baba olmaq istədiyim kimi, yaxşı da 
qardaş, əmi, dayı olmaq istəmişəm və indi də istəyirəm.  Kimin ki 

boynumda haqqı var, ona hər cür köməklik etməkdən əl çəkmə-
yəcəm. İstəyirəm ki, mən öləndən sonra deməsinlər ki, yalnız özü 
üçün yaşadı. Qalan ömrümdə də balalarıma, qohumlarıma əl tutmağa 
çalışacam. Çünki Allaha şükür, indi-indi həm yaxşı maaş, həm də 
təqaüd almağa başlamışam. 

Haşiyə.  Könlümdən koxalıq keçmir. Ancaq istəmirəm öləndə 
uşaqları xərcə salım. Öz xərcimin özümün az da olsa yığdıqlarımla 
yola verilməsini istəyirəm. 

Məni tələbəm olmuş insanlar, bilirəm, inanıram ki, xatırla-
yacaqlar. Bir sadə, təvazökar müəllim kimi, Azərbaycan dilini, 
ədəbiyyatını sevə-sevə öyrədən və öyrənən insan kimi. Mənim 
sinəmdə klassik ədəbiyyat nümunələri var.  Füzulinin “Ənisül-qəlbi” 
var, qəzəlləri var; Nizaminin əsərlərindən böyük parçalar var. 
Tələbələr onları dinləyəndə mənim kimi müəllim olmaq istəyirlər. 
Bəzi dost-tanışların heyranlıqla həsəd aparmaq əvəzinə, onların 
qısqanclıqla, paxıllıqla söhbətin məcrasını dəyişməyini, qarala-qarala 
əsəbiləşdiklərini görmüşəm. Mən Şeyx Sədini, Şeyx Nizamini, 
Füzulini oxumağı, Cavidi, Səməd Vurğunu eqoist ambisiyalılara necə 
tövsiyə edim ki, səmimilik göstərsinlər. Bilirəm ki, eqoist ona allah 
yolu göstərənə də düşmən kimi baxır. 

Allah şair Tənha Əliyə rəhmət eləsin, Allah bu dünyasını 
vermədi, heç olmasa o dünyasını versin. Deyərmiş: 

“Tənha Əli, cahilə söz söyləmə, 
Çünki anlamayıb, anlamayandı”. 
Bəli, bütün bunlar mənim 75 illik həyatımın rəngləri və ya 

rəngarənglikləridir. Humanisti də, eqoisti də qonuşan kimi tanıdım. 
Mənim qədər təmənnasız dostu olan insan təsəvvür etmirəm, edə də 
bilmərəm. 

Aydın Şirinov, Mansur Ocaqverdiyev, Haşım Qafarov, Oqtay 
Abbasov, Akif İmanlı, Ənvər İmanov, Ənvər Abbasov, Seyidəli 
Məmmədov, Vahid Əlirzayev, Rafiq Yusifoğlu, Ədalət, Akif 
Abbasov, Fikrət Xalıqov, Vüqar Əhməd. Yaxşılıq edənlər: Xəlil 
Orucov, Zakir Ağayarov, Yusif Məmmədov, Aqiyə Naxçıvanlı. 

Boynumda haqqı olanlara – dünyasını dəyişənlərə Allahdan 
rəhmət diləyirəm, qalanlara cansağlığı arzulayıram! 

Atamdan sərrast danışmağı, böyük qardaşımdan şeir deməyi və 

indi də yazmağı, habelə bütöv olmağı əxz eləmişdim, anamdan 
zəhmət çəkməyi, bacılarımdan əliaçıqlığı, bacı-qardaş məhəbbətinin 
nə olduğunu… 

Yaddaşımdan bu yaşda şikayətim yoxdur. Kimdən ibrətamiz nə 
eşitmişəmsə, görmüşəmsə, onu da xatırlayır və danışanda hər şeyi 
olduğu kimi deyirəm. Heç kəsin haqqını pozmuram. Bu mənim həyat 
kredomdur. Yəni hər şeyi olduğu kimi. Artırıb-əskildib öz adına 
çıxanları sevməmişəm və indi də sevmirəm. 

Çünki mən M.Ə.Sabirin əşarının, Şeyx Sədinin “Gülüstan”ının 
və “Bustan”ının həmişə təsiri altında olmuşam.  

Səmimi insanlara eşq olsun! 
 
P.S. Ömür vəfa etsə, daha bir neçə il, bəzi planlarım da var. Sağ 

qalan şagird yoldaşlarımdan ibarət kompaniya düzəldəcəm, qardaş-
bacı oğlanlarını oraya toplayıb xudmani məclis açacam.  Qardaşım 
oğlu, alimdən çox bilikli Cəsur müəllimi saqi seçəcəm. Onun bir çox 
tərəflərdən istedadı var. Məclisi o idarə edəcək. Boynumda haqqı olan 
Nəsrəddin Zeynalov, Yavər Orucov orda mütləq olacaq – Allah 
qoysa! 

Qonaqlıq verməyi sevirəm. Çünki elə adamları çox görmüşəm. 
Atamdan, qardaşımdan da çox görmüşəm. İnşalllah, bu arzumu da 
yerinə yetirərəm. 

Haşiyə. Heç bir mərd adamın pis günü olmasını istəmədim. 
Mənə düşmənçilik edib alçaldanların, aşağılayanların da məndən 
qabaq Allah bəlasını verib. Şər atan, şantaj edənləri heç Allah da 
bağışlamır. Heç kəsin malında, pulunda, karyerasında gözüm yoxdur. 
İnsanlarda qara, ləkəli şeylər görməyi istəməmişəm. Allah Sabirə 
rəhmət eləsin. 

 
“Dideye-pak, in çenin bined, 
Nazənin comle nazənin bined”. 
 

Deyir: “Əgər sənin nəzərin pakdırsa, pak şeylər görəcəksən, 
natəmizdirsə, insanlarda çatışmamazlıqlar axtaracaqsan”. Dəqiq 
tərcüməsi isə şeirlə belədir: 

Pak görər pak görən nəzər hamını, 
Nazənin – nazənin görər hamını. 
 

Ahıl vaxtımdan başlayaraq biliyi ilə lovğalanmağı xoşlamadım. 
Xoşlananları da sevmirəm. Canım-ciyərim də olsa. Elmdə idealım 
Lütfizadə, Rafiq Əliyev olub. Həmin adamlar alim, şəxsiyyətdirlər. 
Məşədiibadsayaqları çox görmüşəm. “Boş ver, getsin”, – demişəm. 
Yalançıdan, danışanda üstünə qoyandan xoşum gəlmir, zəhləm gedir.  

Uşaq vaxtı lovğapərəst olmuşam. Demişəm, müəllim olacam, 
alim olacam. Amma indi deyirəm Lütfizadə ola bilmərəm. Onlar tək- 
təkdir. Özü də sadə, təvazökar. 

Bir dəfə Rafiq Əliyevə – kibernetik-alimlə, Lütfizadənin dəyər 
verdiyi alimlə və mənim heyranlıqla həsəd apardığım həqiqi alimlə 
görüş keçiriləndə belə bir sual verdim: 

– Rafiq müəllim, biz sadəliyi Sizdən öyrənmişik, bəs Siz kimdən 
götürmüşsünüz? Dedi, Vaqif müəllim, Lütfizadədən.  

Rafiq müəllim vaxtilə Azərbaycan elminə rəhbərlik edib. Dün-
yada tanınır, sevilir, dəyərləndirilir. Özünəməxsus, heç kəsə bənzə-
məyən bir xarakter sahibidir. Böyük simpatiyam var ona. O qədər 
səmimidir ki, Şeyx Sədinin görmək istədiyindən də artıq. Allah can-
sağlığı versin o gözəl insana, böyük şəxsiyyətə! 

Büllur kimi ürəyin ola, heç olmasa Şeyx Sədi kimi 107 il 
yaşayasan və səndən tərbiyə alalar! 

Ürəyim dolur, boşalır, dolur, boşalır, yenə doludur… 

ADPU-nun Azərbaycan dili və onun tədrisi metodikası 
kafedrasının dosenti, pedaqogika üzrə elmlər doktoru 

Qurbanov Vaqif Tapdıq oğlunun dərc olunmuş elmi əsərlərinin 
SİYAHISI 

 
№ İşin adı İşin 

növü 
Nəşriyyat, jurnal və 

s. adı 
İşin 

həcmi 
Həmmüəlliflər 

1 2 3 4 5 6 
1 VI-VIII siniflərin 

dərsliyi ilə iş təcrü-
bəsinə dair elmi-
praktik konfransın 
yekunları 

məqalə “Azərbaycan dili və 
ədəbiyyatı tədrisi”, 
1977, №1 

s. 98-
101 

 

2 Sadə cümlənin təd-
risi mövzusuna aid 
hər dərsin təşkili 

məqalə “Azərbaycan dili və 
ədəbiyyatı tədrisi”, 
1977, №2 

s. 54-
64 

 

3 Feilin tədrisi. Orta 
məktəblərdə 
Azərbaycan dilinin 
tədrisi (II hissə) 

tədris 
vəsaiti 

Maarif, 1977 15 ç/v. Ə.Əfəndizadə, 
N.Əhmədov 
və b. 

4 Qrammatik çalış-
maların tipləri və 
onların aparılması 
metodikası 

məqalə “Azərbaycan dili və 
ədəbiyyatı tədrisi”, 
1978, №1 

s. 111-
112 

İ.Bayramov 

5 VII-VIII siniflərdə 
“Azərbaycan dili 
təliminin məzmu-
nunun təkmilləş-
dirilməsinə dair” 

məqalə “Azərbaycan dili və 
ədəbiyyatı tədrisi”, 
1978, №4 

s. 97-
102 

 

6 Sistematik sintaksis 
kursunda söz 
birləşmələri 
tədrisinə dair 

məqalə “Azərbaycan dili və 
ədəbiyyatı tədrisi”, 
1979, №1 

s.34-42  

7 İctimai-siyasi və 
əxlaqi-etik mövzu-
larda insanlar şa-
girdlərin mənəvi 
tərbiyəsinin vasitə-
lərindən biri kimi 

məqalə “Azərbaycan dili və 
ədəbiyyatı tədrisi”, 
1981, №2 

s.43-49  

1 2 3 4 5 6 
8 Təlim rus dilində 

olan məktəblərin 
IV-VI sinifləri üçün 
şeirlər və hekayələr 

tədris 
vəsaiti 

Maarif, 1986 10 ç/v. X.Məmmədov 

9 IV-VIII siniflərdə 
Azərbaycan dili 
təliminin praktik 
istiqamətinin 
qüvvətləndirilməsi 

tövsiyə Bakı, MN-nin 
mətbəəsi, 1986 

22 s.  

10 Azərbaycan dili 
(təlimi rus dilində 
olan məktəblərin 
VII sinifləri üçün) 

dərslik Maarif, 1986 10 ç/v N.Abdullayev 

11 Azərbaycan dili 
dərslərində fən-
lərarası və fəndaxili 
əlaqədən istifadənin 
nəzəriyyə və təcrü-
bəsinə dair 

məqalə “Azərbaycan dili və 
ədəbiyyatı tədrisi”, 
1986, №4 

6 s. 48-
22  

H.Qafarov 
M.Səfərov 

12 Azərbaycan dili 
(qeyri-Azərbaycan 
dilində olan 
məktəblərin IV-V 
sinifləri üçün) 

dərslik Maarif, 1988 s. H.Qafarov 

13 Ədəbi tələffüz təli-
minin metodikasına 
dair 

məqalə “Azərbaycan dili və 
ədəbiyyatı tədrisi”, 
1987, №2 

s.66-68 H.Qafarov 

14 Azərbaycan ədəbi 
dilinin zənginləşmə 
yolları 

məqalə “Azərbaycan dili və 
ədəbiyyatı tədrisi”, 
1988, №1 

s.59-61 N.Xudiyev 

15 Açıq dərslərin 
təşkilinə dair 

məqalə “Azərbaycan 
məktəbi”, 1988, №5 

6 s.  

16 Azərbaycan dili 
dərslərində fənda-
xili əlaqədən səmə-
rəli istifadə yolları 

 “Azərbaycan dili və 
ədəbiyyatı tədrisi”, 
1988, №3 

12-16 
s. 

 

17 Söz birləşmələri 
tədrisinin linqvistik 
əsaslarına dair 

məqalə “Azərbaycan dili və 
ədəbiyyatı tədrisi”, 
1989, №1 

s.7-11  



33 

1 2 3 4 5 6 
18 Bir vəsait haqqında  “Azərbaycan dili və 

ədəbiyyatı tədrisi”, 
1989, №4 

s.7-11  

19 Pedaqoq sözü məqalə “Azərbaycan 
məktəbi”, 1989, №6 

s.3-7  

20 Açıq fikir 
mübadiləsi 

məqalə “Azərbaycan 
məktəbi”, 1989, №7 

s.48-51  

21 Paradoks: Aşkarlıq 
və məhdudiyyət 
(dialoq) 

Məqalə “Azərbaycan 
məktəbi”, 1989, 
№10 

1-9  

22 Məktəbi, ananı 
unutmamışam 

məqalə “Azərbaycan 
məktəbi”, 1989, №1 

s.43-45  

23 Söz birləşmələri 
tədrisinin linqvistik 
əsaslarına dair 

məqalə “Azərbaycan dili və 
ədəbiyyatı tədrisi”, 
1989, №1 

7-11  

24 Təlim keyfiyyətinin 
yüksədilməsində 
fənn kabinetinin di-
daktik imkanlarında 
istifadə 

məqalə “Azərbaycan dili və 
ədəbiyyatı tədrisi”, 
1990, №1 

15-18 M.İsmayılova 

25 Müstəqilliyə aparan 
yol 

məqalə “Əmək və politexnik 
təlim”, 1990, №2 

31-35  

26 Dil tədrisinin psi-
xoloji problemlə-
rinə dair 

məqalə “Azərbaycan dili və 
ədəbiyyatı tədrisi”, 
1990, №2 

3-19  

27 Ziddiyyət: Xalq 
təhsili sistemində 
problemlər azalmır, 
artır, nə üçün? 

məqalə “Azərbaycan 
məktəbi”, 1990,  
№9-10 

38-43  

28 Dəyərli tədqiqat 
əsəri 

məqalə “Ana sözü”, 1990, 
№1 

44-46  

29 Bunlar elə müla-
hizələrdir ki 

məqalə “Azərbaycan 
məktəbi”, 1989, №9 

18-25  

30 Yaradıcı dərsin təş-
kilinin nəzəri və 
təcrübi məsələləri 

məqalə “Azərbaycan 
məktəbi”, 1990, 
№11-12 

16-21  

31 Nizami Gəncəvinin 
söz incilərindən is-
tifadə yolu ilə şa-
girdlərdə elmi dün-
yagörüşünün 

məqalə “Azərbaycan 
məktəbi”, 1990, №8 

56-60 Ə.xəlilov 

1 2 3 4 5 6 
formalaşdırılması 
imkanları 

32 Şagirdlərdə söz bir-
ləşmələrinə dair bi-
lik, bacarıq və 
vərdişldərin forma-
laşdırılması yolları 

tövsiyə Bakı, APU-nun 
mətbəəsi, 1991 

17 A.İmanov 

33 Qüvvət elmdədir məqalə “Ana sözü”, 1990, 
№2 

38-42  

34 Qəlbi nisgilli 
balalar.. 

məqalə “Azərbaycan 
məktəbi”, 1991, №1 

49-50  

35 Koroğlu dastanı –
müasir təhsil 
tribunası 

məqalə “Ana sözü”, 1991, 
№4-6 

15-18 M.İsmayılova 

36 Ana sözü – Vətən 
sözü 

məqalə “Ana sözü”, 1991, 
№1 

2-4  

37 Xatirələrim belə 
yaranıb 

məqalə “Ana sözü”, 1991, 
№11-12 

31-33  

38 Müasir dərs: nəzə-
riyyə və təcrübəyə 
dair 

məqalə “Ana sözü”, 1991, 
№9-10 

14-18 N.Babayev 
O.Həsənov 

39 Dərs müəlliminin 
pedaqoji fəaliyyə-
tinin güzgüsüdür 

məqalə “Ana sözü”, 1991, 
№ 1-3 
 

17-21  

40 Müsabiqə nə 
göstərdi? 

məqalə “Ana sözü”, 1991, 
№ 8 

28-31  

41 İdrak fəallığı güc-
ləndirməlidir 

məqalə “Ana sözü”, 1992, 
№ 1-2 

10-13 M.Əliyev 

42 Məktəbimizin inki-
şaf yolu əməkdaşlıq 
yoludur 

məqalə “Azərbaycan 
məktəbi”, 1991, № 
4-5 

3  

43 Açıq dərs: peda-
qoji, psixoloji və 
metodik düşüncələr 

məqalə “Azərbaycan 
məktəbi”, 1992, № 
1-2 

5-10  

44 Soruşun cavab 
verək 

məqalə “Ana sözü”, 1992, 
№ 5-6 

47-48  

45 Filologiyamızın 
dünəni və bu günü 

müsa-
hibə 

“Ana sözü”, 1992, 
№ 3-4 

16-21  

46 Elimizin qəhrəman 
qızı 

məqalə “Azərbaycan 
qadını”, 1994, № 3-4 
 

2-3  

1 2 3 4 5 6 
47 Azərbaycan dili 

(təlim rus dilində 
olan məktəblərin  
I sinifləri üçün) 

dərslik “Öyrətmən”, 1994 6,5 ç/v M.İsmixanov 

48 Ədəbiyyat  
(VI siniflər üçün) 

dərslik “Öyrətmən”, 1994 12 ç/v R.Hüseynov, 
B.Həsənli və 
b. 

49 Elm və təhsildən 
humanist məq-
sədlər üçün istifadə 
olunmalıdır 

məqalə “Azərbaycan 
məktəbi”, 1996, № 1 

5-8  

50 Eqoizm ictimai 
bəladır 

məqalə “Azərbaycan 
məktəbi”, 1996, № 
7-8 

31-36  

51 Ulduz bürcümüz məqalə “Azərbaycan 
məktəbi”, 1997, № 4 

17-19  

52 Şagird də subyekt 
olmalıdır 

məqalə “Azərbaycan 
məktəbi”, 1997, № 2 

2  

53 Bədii parçalar etik-
estetik tərbiyə 
vasitəsi kimi 

məqalə “Azərbaycan dili və 
ədəbiyyatı tədrisi”, 
1997, №3 

28-32  

54 Təhsil salnaməsini 
yaradanlar 
xatırlanır 

məqalə “Azərbaycan 
məktəbi”, 1998, № 5 

38-44  

55 Müzakirələr, 
təkliflər 

məqalə “Azərbaycan 
məktəbi”, 1999, № 6 

4  

56 Ədəbiyyatdan bir 
nümunəvi açıq 
dərsin təsvirinə dair 

məqalə “Azərbaycan dili və 
ədəbiyyatı tədrisi”, 
1998, №1 

31-35 F.Kərimov 

57 “Ara sözlər” 
mövzusunun 
tədrisinin fəndaxili 
əlaqə aspekti 

məqalə “Azərbaycan dili və 
ədəbiyyatı tədrisi”, 
1998, №1 

40-44 R.Məmmədov 

58 İnşa yazıların 
nəzəri-psixoloji 
məqamları 
haqqında 

məqalə “Azərbaycan dili və 
ədəbiyyatı tədrisi”, 
1998, №3 

25-28 E.Hüseynov 

59 Azərbaycan dili. 
“İşgüzar 
Azərbaycan dili, 
kargüzarlıq” 

məqalə “Azərbaycan 
məktəbi”, 1998, № 5 

127-
128 

1 2 3 4 5 6 
60 Demokratik 

pedaqogikaya dair 
etüdlər 

məqalə “Azərbaycan 
məktəbi”, 1999, № 1 

87-97  

61 Müasir dərs: o necə 
qurulur? 

məqalə “Azərbaycan dili və 
ədəbiyyatı tədrisi”, 
1999, №2 

33-36  

62 C.Cabbarlı yeni 
təhlil tribunasından 

məqalə “Azərbaycan dili və 
ədəbiyyatı tədrisi”, 
1999, №4 

46-50  

63 Sintaktik təhlilə 
dair mülahizələr 

məqalə “Azərbaycan dili və 
ədəbiyyatı tədrisi”, 
2000, №3 

9-12  

64 Yeni pedaqoji tə-
fəkkürə dair etüdlər 

məqalə “Azərbaycan 
məktəbi”, 2000, № 5 

87-97  

65 İbtidai siniflərdə 
folklor materialla-
rının öyrədilməsi 
metodikası 

tədris 
vəsaiti 

“Nurlan”, 2000 7,6 ç/v. S.Cəfərova 

66 Azərbaycan dili 
(təlim rus dilində 
məktəblərin VIII 
sinifləri üçün) 

dərslik “Maarif”, 2000 8 ç/v. N.Abdullayev 

67 Azərbaycan dili 
(təlim rus dilində 
məktəblərin IX 
sinifləri üçün) 

dərslik “XXI əsr” nəşriyyatı 10 ç/v N.Abdullayev 

68 VI sinif üçün 
“Ədəbiyyat” 

dərslik “Təhsil”, 2000  R.Hüseynov, 
B.Həsənli 

69 Azərbaycan dili 
(təlim rus dilində 
məktəblərin I 
sinifləri üçün) 

məqalə “7 gün”, 2000 6,5 ç/v M.İsmixanov 

70 Ədəbi tələffüz vər-
dişlərinin aşılan-
masına dair 

məqalə “Azərbaycan dili və 
ədəbiyyatı tədrisi”, 
2000, №1 

49-53 O.Həsənov 

71 VI sinif üçün 
“Ədəbiyyat” 

dərslik “Təhsil”, 2001 12 ç/v. R.Hüseynov 
B.Həsənli 

72 Nitq mədəniyyəti 
didaktik 
vərdişlərdən 
başlayır 

məqalə “Azərbaycan dili və 
ədəbiyyatı tədrisi”, 
2001, №1 

11-14  

73 VI sinif üçün 

“Ədəbiyyat” 
dərslik “Təhsil”, 2001 12 ç/v. B.Həsənli 

74 Dilimizin tədrisi 
məsələləri üzərində 
düşünərkən 

məqalə “Azərbaycan dili və 
ədəbiyyatı tədrisi”, 
2002, №2 

23-26  

75 Azərbaycan dili və 
ədəbiyyat müəllim-
lərinin pedaqoji-
metodik hazırlığı 

məqalə “Azərbaycan dili və 
ədəbiyyatı tədrisi”, 
2001, №1 

28-31 E.Hüseynov 

76 VI sinif üçün 
“Ədəbiyyat” 

dərslik “Təhsil”, 2001 12 ç/v.  

77 Azərbaycan dili 
(təlim rus dilində 
məktəblərin I 
sinifləri üçün) 

dərslik “XXI əsr” nəşriyyatı, 
2003 

6 ç/v. M.İsmixanov 

78 İnnovasiya təhsilin 
subyektidir 

məqalə “Azərbaycan dili və 
ədəbiyyatı tədrisi”, 
2003, №1 

23-27  

79 III növ təyini söz 
birləşməsinin 
cümlə üzvü vəzifəsi 

məqalə “Azərbaycan dili və 
ədəbiyyatı tədrisi”, 
2003, №4 

15-19 M.Abbasova 

80 Ədəbi tələffüz 
sisteminə dair 

məqalə “Azərbaycan dili və 
ədəbiyyatı tədrisi”, 
2004, №2 

20-24  

81 Müasir təlim me-
todlarının tətbiqi ilə 
şagirdlərin nitq və 
təfəkkürünün 
inkişaf etdirilməsi 
probleminə dair 

məqalə AMİ-nin “Elmi 
əsərləri”, 2004, №1 
(14) 

34-38 L.Əliyeva 

82 Nitq mədəniyyəti 
fənninin birillik 
tədrisi göstərdi 

məqalə AMİ-nin “Elmi 
əsərləri”, 2004, №4 
(17) 

34-37 A.Əmirli 

83 Azərbaycan dili 
(təlim rus dilində 
məktəblərin I 
sinifləri üçün) 

dərslik “XXI əsr” nəşriyyatı, 
2005 

6 ç/v. M.İsmixanov 

84 Azərbaycan dili 
(təlim rus dilində 
məktəblərin IX 
sinifləri üçün) 

dərslik “XXI əsr” nəşriyyatı, 
2005 

10 ç/v. N.Abdullayev 

85 Nitq mədəniyyəti 

və üslubiyyat 
proqram AMİ, 2005 16 N.Abdullazadə 

86 Nitq mədəniyyəti 
və üslubiyyat 
fənninin proqramı 

proqram AMİ, 2005 12 N.Abdullazadə 

87 Azərbaycan dili 
tədrisinin aktual 
problemləri 

tədris 
vəsaiti 

“Müəllim”, 2006 10 ç/v. A.Əmirli 

88 İfadə yazı tədris 
vəsaiti 

“Müəllim”, 2006 10 ç/v. N.Abdullazadə
, F.Həsənov 

89 Nitq hissələrinin 
fəndaxili əlaqədə 
tədrisi problemləri 

məqalə “Azərbaycan dili və 
ədəbiyyatı tədrisi”, 
2006, №3 

18-22 Ə.İmanov 

90 Fəndaxili əlaqə 
idraki-təcrübi 
aspektdən elmi 
şərhlər 

məqalə “Azərbaycan dili və 
ədəbiyyatı tədrisi”, 
2006, №4 

36-40 Z.Əliyeva 

91 Azərbaycan dili 
(təlim rus dilində 
məktəblərin I 
sinifləri üçün) 

dərslik “XXI əsr” nəşriyyatı, 
2006 

6 ç/v. M.ismixanov 

92 Morfologiyanın 
tədrisində nitq 
inkişafı 
metodikasına dair 

məqalə AMİ-nin “Elmi 
xəbərləri”, №2, 2007 

73-75 E.Musayeva 

93 Azərbaycan dili 
(təlim rus dilində 
məktəblərin IX 
sinifləri üçün) 

dərslik “XXI əsr” nəşriyyatı, 
2007 

10 ç/v. N.Abdullayev 

94 Azərbaycan dilinin 
mövcud məzmu-
nuna milli kurikulu-
mun tələbləri 
baxımından bir 
nəzər 

məqalə “Azərbaycan dili və 
ədəbiyyatı tədrisi”, 
2007, №4 

51-53  

95 Linqvistik təhlil – 
mühüm 
ümumiləşmə üsulu 

məqalə “Azərbaycan dili və 
ədəbiyyatı tədrisi”, 
2008, №1 

34-39  

96 Azərbaycan dili 
təlimində fəndaxili 
əlaqələr 

mono-
qrafiya 

“Müəllim”, 2006 181  

97 Linqvistik təhlil 

metodologiyası 
proqram AMİ-nin “Elmi 

xəbərləri”, №2, 2008 
26 F.Xalıqov 

98 Azərbaycan dili tə-
liminin məzmunu, 
onun daxili əlaqə 
və vəhdəti prinsipi 
baxımından təhlili 

məqalə “Azərbaycan dili və 
ədəbiyyatı tədrisi”, 
2008, №3 

31-35  

99 Dil təlimində bir 
mühüm tələbə 

məqalə “Azərbaycan dili və 
ədəbiyyatı tədrisi”, 
2008, №4 

  

100 Obhie vıvodı o 
vnutripredmetnıx 
svəzəx v 
prepodavanii 
rodnoqo əzıa 

statğə Jurnal nauçnıx 
publikaüiy 
aspirantov i 
doktorantov, Kursk, 
2008 

30-33  

101 Vnutripredmetnaə 
svəzğ: nauçnıe 
kommentarii o ra-
zumno-praktiçes-
kom aspekte  

məqalə Jurn.Pedaqoqiçeskie 
nauki, Moskva,  
2009 

84-87  

102 İnteqraüiə i 
kulğturnaə reçğ 

məqalə Obcedinennıy nauç-
nıy jurnal, Moskva,  
2009, №7 

23-26  

103 Natiqlikdə başlıca 
amillər 

məqalə AMİ-nin “Elmi 
xəbərləri”, №2, 2009 

79-82  

104 Azərbaycan dili 
tədrisinin bəzi 
məsələləri 

tədris 
vəsaiti 

“Müəllim”, 2006 56  

105 Azərbaycan dili (tə-
lim rus dilində 
məktəblərin IX 
sinifləri üçün) 

dərslik “XXI əsr” nəşriyyatı, 
2007 

8 ç/v. N.Abdullayev 

106 İxtisasartırma 
təhsilində bir 
mühüm məsələ 
haqqında 

məqalə Respublika elmi 
konfransının mate-
rialları. Bakı, 30 
aprel 2009, 
“Müəllim” nəşriyyatı 

48-51  

107 Azərbaycan dili 
tədrisinin aktual 
problemləri 

proqram “Azərbaycan dili və 
ədəbiyyatı tədrisi”, 
2009, №2 

35-39  

108 Azərbaycan dili proqram “Azərbaycan dili və   

tədrisi metodika-
sında yeni 
yanaşmalar 

ədəbiyyatı tədrisi”, 
2009, №3 

109 “Azərbaycan dili” 
dərsliyinin 
morfologiya 
bölməsinin didaktik 
imkanlarına dair 

məqalə AMİ-nin “Elmi 
xəbərləri”, №4, 2010 

76-84 E.Məmmədov
a 

110 Müasir Azərbaycan 
dili dərslikləri haq-
qında qeydlər 

məqalə Respublika elmi 
konfransının 
materialları, 27 
dekabr, 2010, Bakı 

64-67 E.Bağırova 

111 Ali pedaqoji 
məktəblərin rus 
bölmələrində 
Azərbaycan dili 

proqram AMİ-nin “Elmi 
xəbərləri”, №4, 2010 

7 L.Əsədullayev
a 

112 Voprosı izuçeniə 
reçi v azerbaydjan-
skom əzıke 

statğə Pedaqoqiçeskiy 
vestnik Kazakstana. 
Pavlodar, 02, 2011 

73-78 E.Mamedova 

113 Azərbaycan dilində 
nəticəyönümlü 
təhsilin qurulması 

məqalə “Azərbaycan dili və 
ədəbiyyatı tədrisi”, 
2011, №2 

39-44 Q.Sadıqov 

114 Sintaktik təhlilə 
dair bəzi “yeni” 
mülahizələrə 
münasibətim 

məqalə Filologiya 
məsələləri, №8, 2011 

113-
119 

 

115 Müəllim hazırlı-
ğında mühazirələrin 
təşkilinə verilən 
müasir tələblər, 
müəllim hazırlı-
ğının müasir prob-
lemləri 

tezis Beynəlxalq elmi 
konfransın 
materialları, Bakı, 
2011 

398-
399 

 

116 Ana dili tədrisini 
nəticəyönümlü qur-
maq təcrübəsindən. 
Müasir şəraitdə 
ümumtəhsil mək-
təblərində tədrisin 
keyfiyyətini 
yüksəltmək yolları 

məqalə II Respublika elmi 
konfransının 
materialları, 27 
dekabr, 2011, Bakı 

115-
117 

117 Fəndaxili 

inteqrasiya 
məqalə Azərbaycan Respub-

likası təhsil Prob-
lemləri İnstitutu-
nunun Elmi əsərləri, 
№2, 2011 

93-96  

118 Ana dilinin təlimi 
məzmunu və 
inteqrativ-interaktiv 
metodlarla nitq 
inkişafı 

məqalə AMİ-nin “Elmi 
xəbərləri”, №3, 2011 

115-
118 

L.Mustafayeva 

119 Təhsilin inteqrasiya 
strategiyası 

məqalə AMİ-nin “Elmi 
xəbərləri”, №4, 2011 

60-65 E.Bağırova 

120 Nitq mədəniyyəti 
və üslubiyyat 

proqram Bakı, “Müəllim” 
nəşriyyatı, 2011 

19  

121 Nitq mədəniyyəti 
və üslubiyyat 

dərslik Bakı, “Müəllim” 
nəşriyyatı, 2011 

165  

122 Nitq mədəniyyətin-
də inteqrasiya necə 
baş verir: problem-
lər və vəzifələr 

məqalə Respublika elmi 
konfransının 
materialları,  
2011, Bakı 

122-
127 

 

123 Linqvistik təhlil 
zamanı inteqrativ 
nəticələrin 
çıxarılması 

məqalə “Azərbaycan dili və 
ədəbiyyatı tədrisi”,  
2012, №1 

46 H.Qədimova 

124 Dərslikləri kimlər 
yazır və necə yazır-
lar? 

məqalə AMİ-nin “Elmi 
xəbərləri”, (Elmi –
metodik  
jurnal), “Müəllim” 
nəşriyyatı, №4, 2011 

5  

125 Vnutripredmetnaə 
svəzğ kak odin iz 
osnovnıx prinüipov 
obuçeniə 

statğə Вектор науки 
Толятинского 
университета, 
2012, № 3(10) 

5  

126 Bunlar təkmilləşmə 
kurslarında 
deyilməlidir 

məqalə II Beynəlxalq elmi 
konfransın mate-
rialları,  
Bakı, 2012 

5 F.Xalıqov 

127 Təlimdə yeni 
yanaşmalar: 
nəzəriyyə və 
təcrübə 

məqalə “Azərbaycan dili və 
ədəbiyyatı tədrisi”,  
2014, №1 

7  

128 İnteqraüiə v 

kulğturnuö reçğ 
statğə Poltava, Ukraina, 

2013, №1 
5  

129 Problemı 
formirovaniə 
psevdonauçnıx idey 

statğə XXI vek: itoqi 
proşloqo i 
nastoəheqo.  
Penza, Ukraina, vır., 
№7 (11), 2013 

5 Q.Abbasova 

130 Dil təliminin 
problemlərinə dair 

məqalə AMİ-nin “Elmi 
xəbərləri”, (Elmi –
metodik 
 jurnal), “Müəllim” 
nəşriyyatı, №4, 2011 

 A.İmanlı 

131 IX sinif 
“Azərbaycan dili” 
dərsliyi (yenidən 
nəşr) 

dərslik “XXI əsr” nəşriyyatı, 
2013 

9 ç/v. N.Abdullayev 

132 Fəndaxili əlaqə 
inteqrasiyası təh-
silin strategiyasıdır 

məqalə AMİ-nin “Elmi 
xəbərləri”, (Elmi –
metodik  
jurnal), “Müəllim” 
nəşriyyatı, №3, 2014 

5  

133 İstoriçeskiy opıt v 
sovremennom 
oratorskom 
iskusstve 

statğə Vektor nauki TQU, 
2014, № 1(16) 

6 S avtorom 

134 Yeni Azərbaycan 
dili dərslikləri: 
mülahizələr 

məqalə “Azərbaycan dili və 
ədəbiyyatı tədrisi”,  
2014, №1 

6  

135 Dil təlimində inteq-
rasiya və interaktiv 
nəticələr 

məqalə ARTİ-nin xəbərləri, 
“Mütərcim”, 2014, 
№2 

6  

136 Azərbaycan dili 
təlimində fəndaxili 
əlaqəyə istinad et-
məyin didaktik im-
kanları 

məqalə “Azərbaycan dili və 
ədəbiyyatı tədrisi”, 
2014, №2 

6  

137 Mətn təhlilinin nitq 
inkişafında rolu 

məqalə AMİ-nin “Elmi 
xəbərləri”, (Elmi –
metodik  
jurnal), “Müəllim” 
nəşriyyatı, №1, 2014 

6 L.Əsədullayev
a 

138 Təfəkkür məktə-

binə keçmək 
zamanın tələbidir 

məqalə III Beynəlxalq elmi 
konfransın material-
ları, Bakı, 2012 

4  

139 Nitq inkişafı: sino-
nimik işlərə dair 

məqalə Bakı Qızlar Semina-
riyası, 2014, №2 

 müəlliflə 

140 Azərbaycan dilinin 
tədrisi metodikası 

dərslik “Müəllim” 
nəşriyyatı, 2014 

258  

141 Azərbaycan dilində 
söz birləşmələri 
tədrisinin linqvo-
didaktik əsasları 

dərslik “Müəllim” 
nəşriyyatı, 2014 

136 müəlliflə 

142 Azərbaycan dili və 
nitq mədəniyyəti 
fənni üzrə (proqram 
bakalavr təhsili 
pilləsi üçün nəzərdə 
tutulmuşdur) 

proqram “Müəllim” 
nəşriyyatı, 2014 

12  

143 Söz birləşmələrinə 
dair bilik məqsəd-
lərdən mürəkkəb 
cümlədə istifadə 

məqalə “Azərbaycan dili və 
ədəbiyyatı tədrisi”,  
2015, №2 

32-43  

144 Araz ətrafındakı 
kənd adı haqqında 

məqalə “Məktəb” nəşriyyatı, 
Naxçıvan, 2015 

49-53 A.İmanov 

145 Dil təlimində 
inkişaf, problemlər 

məqalə AMİ-nin “Elmi 
xəbərləri”, (Elmi –
metodik jurnal), 
“Müəllim” 
nəşriyyatı, №1, 2015 

132-
137 

 

146 İnter-aspekt relation 
in the edisation of 
sentense suntax  

məqalə  WALLA jurnal 31 
(S2), 2015 

74-82  

147 Linqvistika və 
linqvometodika 

məqalə ADƏPT, 2016, №2 37-42  

148 Müasir dərsliklərdə 
inteqrasiyaedicilik 
imkanları 

məqalə Dil və ədəbiyyat 
(Beynəlxalq jurnal),  
2016, №4 

284-
285 

Cavadova N. 

149 Ədəbi tələffüz 
metodikasına dair 

məqalə ADƏT, 2016, №3 68-73 Rüstəmova S. 

150 İntneqrasiya haq-
qında tarixi və 
müasir fraqmental 

məqalə Elmi əsərlər, 2016, 
№3 

10-14 İmanov A. 

etüdlər 

151 Nitq mədəniyyəti 
və natiqlik 

məqalə Elmi əsərlər, 2016, 
№3 

123-
128 

İbrahimov X. 

152 Açıq dərs məqalə ADƏT, 2016, №4  Xalıqov F. 
153 İNTER aspekt-

Tomson 
məqalə USA  - 

154 Nitq mədəniyyəti 
dilçiliyin praktik 
sahəsidir 

məqalə Məktəb, ibtidai 
təhsil, 2016, №4 

 Abbasova S. 

155 Azərbaycan dili 
üzrə məzmun 
xətləri 

məqalə “Xəbərlər”, 2016, № 
2 

 Fərəcova F. 

156 Linqvistik təhlilə 
dair etüdlər 

məqalə “Dil və ədəbiyyat”, 
2017, № 1 

 Abbasova S. 

157 Azərbaycan dili 
kurikulumu 

məqalə “Dil və ədəbiyyat”, 
2017, № 1 

  

158 V sinifdə 
Azərbaycan dili 

məqalə “Dil və ədəbiyyat”, 
2017, № 1 

 Fərəcova F. 

159 Natiqlik haqqında məqalə “Dil və ədəbiyyat”, 
2017, № 1 

 Tahirova E. 

160 Dil qaydaları məqalə ADƏT, 2017, №1   
161 Azərbaycan dili 

kurikulumu 
məqalə ADƏT, 2017, №1   

162 Dil təliminin oxu 
və danışıq aspekti 

məqalə ARTİ, Elmi əsərlər, 
2017, №3 

  

163 Natiqlik haqqında 
bildiklərim 

məqalə “Azərbaycan 
məktəbi”, 2017,  №1 

56-61  

164 İbtidai sinif müəl-
limi peşəsi 

məqalə PU “Xəbərlər”, 
2017, №2 

  

165 Uşaq şairinin gənc-
lik romantikası 

məqalə “Ustad”jurnalı, 2017, 
№2 

  

166 Açıq dərs, ustad 
dərsi 

məqalə “Azərbaycan 
məktəbi” jurnalı, 
2017, №4 

 İmanova Ə. 

167 Tədris prosesində 
inteqrasiya 

məqalə “Məktəbəqədər”, 
2017, №4 

 Abbasova S. 

168 Eqoizm ictimai 
bəladır 

məqalə “Dil və ədəbiyyat”, 
2017, № 4 

  

169 Nitq mədəniyyəti 
və natiqlik sənəti 
(M.Ə.Sabir kursu) 

məqalə “Azərbaycan 
məktəbi” jurnalı, 
2017, №6 

 Məmmədov 
X. 

170 Azərbaycan dili və 

nitq mədəniyyəti 
Tədris 
vəsaiti 

ADPU-nun 
nəşriyyatı, 2018 

 Xalıqov F., 
Abbasova S. 

171 Qrammatik 
vahidlərin tədrisi 

məqalə  “Dil və ədəbiyyat”, 
BDU, 2018, № 1 

 Əsgərli L. 

172 Feili tərkiblərin 
cümləyə 
münasibəti 

məqalə “Dil və ədəbiyyat”, 
BDU, 2018, № 1 

 Əliyeva Ş. 

173 Feili birləşmələrin 
linqvistik 
xüsusiyyətləri 

məqalə “Dil və ədəbiyyat”, 
BDU, 2018, № 1 

 Əliyeva Ş. 

174 Natiqlik haqqında məqalə PU-nun “Xəbərlər”i, 
2018, №1 

  

175 Azərbaycan dili 
kurikulumu və 
reallıqlar 

məqalə ADƏT, 2017, №3  Fərəcova F. 

176 Dil təlimində 
inteqrasiyanın 
pedaqoji-psixoloji 
əsasları 

məqalə ADƏT, 2018, №1   

177 Ədəbi tələf.  məqalə PUX, 2018 №3  Musayeva L. 
178 Molla Pənah Vaqif 

poeziyası: problem-
lər, vəzifələr  

 REPK mater. 2018  - 

179 Azərbaycan dili 
təliminin prob-
lemləri nə dair 

 “Müəllim” nəşr. 
2018, 204 s. 

DƏRSLİYİN QURULUŞUNA DAXİL OLAN MƏSƏLƏLƏR 
 

7-ci sinif “Azərbaycan dili” dərsliyi digər kurikulum “Azərbay-
can dili” dərsliklərində olduğu kimi, mündəricatla başlayır. Mündəri-
catda mövzular, onların səhifələri bölmələr üzrə göstərilir. 

Burada 7 bölmədə müvafiq mövzular və ümumiləşdirici təkrarlar 
nəzərdə tutulur. Hər bölmə ibrətamiz məlumatlar üzrə şəxsiyyətlərin 
şəkilləri ilə bəzənir, sözlüklə tamamlanır. Sözlükdə 121 mənasının 
açılmasına ehtiyac olan lüğəvi vahidlər əhatə olunur. Həmin sözlərin 
bütün mənaları açıqlanır, yazılışı ilə əlaqədar dəqiq göstəricisi verilir. 
Adətən, bu sözlər mənası və yazılışı çətin sözlərdir. Həmçinin də 
onlar əsas və dinləmə mətnlərində dominantlıq təşkil edirlər. Yəni 
mətnlərin mənalarının açılmasında əsas sözlər, ifadələr və ya ter-
minlər sayılır.  

Əksəriyyəti elmi terminlərdən ibarətdir. İofrmatik-ensiklopedik 
mahiyyət daşıyır. Yazılışı ilə əlaqədar onu demək olar ki, bunlar 
yazılışı çətin, yazılışı haqqında qayda verilən orfoqramlardır. Həmin 
sözlərin 80%-i müasir dünyada aktuallıq kəsb edən, elmin, texnikanın 
son nailiyyətləri ilə bağlı olan sözlərdir. 

Hiss olunur ki, əvvəllər izahlı lüğət adlanan bu sözlük VII sinif 
şagirdlərinin dərslikdən baş çıxarmaları üçün vasitə, mənbə, məxəz 
rolunu oynayır və öz əhəmiyyətliliyi ilə seçilir. 

Sözlükdən təlmin ümumtəhsil, tərbiyə və inkişaf məqsədlərini 
həyata keçirmək üçün istifadə etmək olar. Bunlar dərsliyin üstünlük-
ləridir. Bu sözlərin elmlə və texnika ilə bağlı olmaları bunlardır: 

aerodinamika 
audio 
biblioqrafiya 
cazibə 
dissertasiya 
ekspert 
filateliya 
format 
instinkt 
karburasiya 
karburator 

kataloq 
konfiqurasiya 
konveyer 
kontekst 
korrektor 
korrektə 
qlobal 
mücəssəmə 
mühərrik 
multimediya 
müşk 
notbuk 
oktava 
orakul 
orijinal 
ornament 
poliqrafiya 
pres 
psixoloji 
prototip 
pasitlər 
risalə 
sentimentallıq 
sənaye 
strategiya 
studiya 
şrift 
taktika 
taziyanə 
təsnifat 
tiraj 
trayektoriya 
Sözlüyün tərbiyəvi-əxlaqi cəhətdən nəzərdə tutulanları bunlardır: 
ayin 
bismillah 
centlmen 

dərgah 
ddəst-xət 
dünyəvi 
ekstremal 
eqoizm 
əstəfürüllah 
fövqəladə 
girdab 
hücrə 
xamman 
illah 
instinkt 
kataloq 
qazi 
qiyamət 
müntəzir 
müşk 
nagəhan 
Nəticə. İzahlı lüğət kimi tərtib olunmuş bu sözlərin internetdən 

götürüldüyü heç bir şübhə doğurmur, odur ki, inandırıcı və ya əslinə 
uyğun hazırlanmışdır. Lakin onlardan bəziləri ilə bağlı dəqiqləşdir-
mələr jə aparmaq olar. Həmin sözlər bu gün qərb təhsilindən əxz 
olunanlardan bəziləri ilə bağlıdır. 

Məsələn, strategiya terminini götürək. Sözlüklərdə yazılır: Stra-
tegiya 1) hərb sənəti; hərbi əməliyyat, müharibə hazırlama və aparma 
bacarığı; sərkərdəlik məharəti haqqında elm; 2) məs. İctimai-siyasi 
fəaliyyətdə bir işi planlaşdırmaq, qurmaq və ona rəhbərlik etmək 
məharəti. 

Bizim bura qədər deyilənlərə heç bir etirazımız yoxdur.lakin 
təlimdə strategiya niyə şərh olunmur. Oxu, yazı ilə bağlı strategiyalar 
niyə deyilmir. 

Unutmaq lazım deyil ki, sözlük yalnız və yalnız şagird üçün 
deyil, həm də müəllimin elmini dərinləşdirmək və nitqini inkişaf 
etdirmək üçündür. 

Kurikulum metodologiyasında bu termin çox işlənir. Təhsilin 
strategiyası ilə əlaqədar Azərbaycan Respublikası Prezidentinin 2013-

cü il məlum sərəncamı var. Odur ki, bu izahla təlim strategiyası da 
əks olunmalı deyildimi? 

Sənaye termini ilə əlaqədar da dəqiqləşmələrə ehtiyac var. 
Klassik ədəbiyyatda bu sözün mənası peşə, sənət kimi verilir. Həm 
asan, həm də konkret. 

Unutmayaq ki, sözlük, birinci növbədə, dərsliyin materiallarını 
dərk etmək, optimal mənimsətməyə kəmək etmək üçündür. Dərslikdə 
olanları açıqlamadan digər sözlüklərdən buraya sözlər seçib-yazmaq 
az məqsədəuyğundur. 

Ümumilikdə isə biz VII sinfin “Azərbaycan dili” dərsliyində 
izhalı lüğətin verilməsini bəyənirik, ondan istifadə metodikasını 
düşünülmüş şəkildə keçirməyi müəllimlərə tövsiyə edirik. 

İbtidai sinif şagirdlərinin dinləmə bacarıqlarının  
inkişafı ilə bağlı məktəb təcrübəsinin öyrənilib ümumiləşdirilməsi 

 
İbtidai siniflərdə Azərbaycan dili dərsləri, bir qayda olaraq, 

dinləmə-anlama və danışma məzmun xəttinin tələblərinin həyata 
keçirilməsi ilə başlayır. Bu məzmun xətti özündən sonrakı məzmun 
xətlərindən (oxu, yazı, dil qaydaları) kompleks əməliyyatların struk-
turu baxımından, habelə inkişafetdirici-inteqrativliyi baxımından 
xeyli fərqli təlim fəaliyyətidir. Bu prosesdə bacarıqların formalaşması 
öz məntiqi asılılığını bilikdən almaya da, birbaşa yarana da bilir. Fikir 
versək, görərik ki, şagird dinlədiyi fikri anladığını nümayiş etdirir. 
Dinlədiyi məlumatda ton, əhvali-ruhiyyə və emosiyanı müəyyən edir. 
Dinlədiyi fikrin inandırıcı və əsaslandırılmış olub-olmamasını müəy-
yənləşdirməyə çalışır və s. 

Göründüyü kimi, həmin prosesdə ötürücü qüvvə bilik deyil, ani 
avtomatlaşmış bacarığın özüdür. Çünki ton, əhval-ruhiyyə, ovqat, 
emosiya bilik deyil, bacarıq yaradan psixoloji qüvvədir. Lakin 
dinlədiyi fikrin inandırıcı olub-olmaması və ya əsaslandırılmasını 
müəyyənləşdirmək təfəkkür əməliyyatının işə salınması nəticəsində 
baş verən idraki prosesdir. Bu zaman mənimsəmənin intensivlik 
sahəsi şifahi nitq, bacarıqları doğurmağa başlayır. Daha konkret 
desək, şagird şifahi nitq bacarıqları nümayiş etdirir, fikrini müxtəlif 
formalarda ifadə edir; fikrini məntiqi ardıcıllıqla ifadə edir; nitqində 
müxtəlif səs çalarlarından istifadə edir və yaxud da müzakirələr 
zamanı deyilmiş müxtəlif fikirlərə münasibət bildirir. 

Əlbəttə, bütün bunlar dilin ictimai funksiyasını əsas götür-
ülməklə, eyni zamanda dilin linqvistik təbiətinin dərk etdirilməsi 
məqsədi ilə həyata keçirilməli, reallaşdırılmalı olan bacarıqlardır. 

Bəs nitq və dil bacarıqları ilə yaranan danışma özü də bacarıq 
deyilmi? Bəli, nitq və dil bacarıqları ilə yaranan nitq bacarıqları 
danışma bacarıqlarıdır ki, ona da nitq bacarıqları deməliyik. Bununla 
belə, bu prosesdə düşündürmə əməliyyatının da rolunu azaltmaq 
olmaz. Psixoloji prosesi parçalayıb qütblərə ayırmaq və dil bacarığını, 
təfəkkür bacarığından, yaxud da nitq bacarıqlarının rolunu təfəkkür-
dən təcrid etmək və bu barədə ayrıca bir faktor kimi danışmaq 
kurikulum metodologiyasına görə, differensiyasiyalı təlim qurmaqdır. 

Məktəb təcrübəsinə biz bu kimi nəzəri iddialarla silahlanaraq 
getdik. 

1. Müəllimlərimiz müəllim üçün hazırlanmış metodik vəsaitlərdə 
(MMV) dinləmə bacarıqları və yaxud da standartları ilə bağlı zəruri 
anlayışlara, reallaşdırılacaq standartların məna və məzmununa 
hərtərəfli yiyələnə bilmişlərmi? 

2. Müəllimlər birinci məzmun xəttinin ümumiləşmiş tələblərini 
analiz (təhlil) edə bilərlərmi? 

3. Müəllimlərimiz dinləmə və oxu standartlarının əlaqə və 
vəhdətinə dair hansı təsəvvürə malikdirlər? 

4. Şagirdlər dinləmə mətnlərinin verdiyi bacarıqlarla oxuya, 
yazıya və dil qaydalarına hazır gəlirlərmi?  

5. Dinləmə bacarıqlarının yaradılması, formalaşdırılması və 
inkişafı (təkmilləşdirilməsi) ilə bağlı məktəb təcrübəsi, o cümlədən 
qabaqcıl təcrübə nələrdən ibarətdir? 

Əvvəlcə onu deyək ki, müşahidələrimizi Bakının 7, 195, 225, 
283, 287 saylı məktəblərində ibtidai (I-IV) siniflərində hazırladığımız 
xüsusi tədqiqat planı əsasında apardıq. Tədqiqat planımızda müəllim-
lərin kurikulum təlimi ilə, interaktiv, inteqrativ təlimlə bağlı təcrü-
bəsinə necə əməl etmə səviyyəsi nəzərdə tutulmuşdu. Tədqiqat 
zamanı qeyd olunan məktəblərdə 60-dan çox sinif müəllimləri ilə 
vəziyyəti rəy sorğusu yolu ilə aydınlaşdırmağa çalışdıq. 2008-ci ildən 
bəri müəllimlərin nəzəri və təcrübi hazırlığının nəticələrini öyrən-
məyə çalışdıq. 

Öyrəndiyimiz aşağıdakılardan ibarət oldu: 
1. Müəllimlərin nəzəri hazırlığı ilə bağlı. 
Müşahidə keçirdiyimiz, dərslərini dinlədiyimiz, müəllimlərin 

hamısı kurikulum treninqləri keçmiş və standartların müəyyənlə-
şdirilməsi və reallaşdırılması təcrübəsinə yiyələnmiş insanlardır. 

Onların içərisindən, təxminən, 60 faizi dinləmə bacarıqlarının 
mahiyyətini tam mənimsəyənlər hesab edilə bilər. Müəllim üçün 
metodik vəsaitdən istifadə edənlər əksəriyyət təşkil edir. Lakin hər bir 
standartın bacarıqlar formalaşdırmaqda rolu və funksiyasını axıradək 
dərk etməyənlər də 40 faizə qədər oldu ki, bu da, bizə görə, kiçik 
rəqəm deyil. 

2. Müəllimlərin təcrübi bacarıqları ilə bağlı. 

Müşahidələr zamanı gördük ki, müəllimlərin 30 faizi dinləmə 
standartlarını reallaşdırarkən MMV-dən yaradıcı istifadə etmişlər; 
belə ki, onlar motivasiya yolunu qısa yolla, birbaşa keçməyə can 
atırlar. Rəy sorğusu zamanı müəyyən etdik ki, metodik vəsaitlərin 
verdiyi istiqamət müəllimlərə çox yorucu görünür. Onlar hesab 
edirlər ki, birinci məzmun xəttinin 1.1.1 və 1.1.2. – standartlarına 
qədər aparılan hazırlıq işləri şagirdləri yorur, onların fikrini cəmləş-
dirmək üçün mürəkkəblik yaradır. Odur ki, nəticədə müəlli-mlər 
bacarıqların formalaşdırılmasının kəsə yolunu tətbiq etməyə məcbur 
olurlar. Bu da təcrübənin elmi-metodik əsaslar üzrə qurulmadığından 
xəbər vermiş olur. 

3. Müəllimlərin şagirdləri dinləmə mətni üzrə təlim vəzifələrini 
dərk etməsi ilə əlaqədar bacarıqları. 

Bu məsələni biz belə öyrəndik. Müəllimlərdən dinləmə mətnlə-
rinin üzərində nə məqsədlə və hansı vəzifələrin qoyulduğunu soruş-
duq. Rəyini öyrəndiyimiz müəllimlər dinləmə mətnlərinə yalnız əsas 
mətndən qalan boşluqları doldurmaq kimi baxdıqlarını söylədilər. 
Onların 70-75 faizi hesab edirdilər ki, dinləmə mətnləri həcmcə 
kiçikdir və şagirdləri yormur, üzərində də konkret bir və ya iki iş 
aparılır. 

İlin qabaqcıl müəllimlərindən ibarət olan müəllimlər və dərslik-
ləri ekspertiza edənlərlə görüşüb bu barədə onların fikirlərini öyrən-
dik. Məlum oldu ki, dinmələ mətnləri dərsliklərdə sistemlə verilmədi-
yindən hansı mətnin dinləmə mətni olduğu müyyən deyil və müəl-
limlər onların məqsəd və vəzifələrini də anlamaqda çətinlik çəkirlər. 
Lakin onu da qeyd etdilər ki, IV sinif Azərbaycan dili dərsliyində 
dinləmə mətnləri məzmunca məqsədəmüvafiqdir və şagirdlərin 
marağına səbəb olur. Həmin mətnlərin seçmə prinsipləri qənaətbəxş 
sayılır. 

Nəticələrimiz. 1. Məktəb təcrübəsini öyrənərkən biz öz nəzəri 
fikirlərimizi yoxlayıb, hazır fikirlərimizi sınamalı olduq. Buna 
müəyyənedici eksperiment adı da verdik. Öyrəndik ki, dinləmə 
mətnlərində oxu, yazı, dil qaydaları üzrə xüsusi dayanmağa ehtiyac 
var. Müəllimlər həmin mətnin yalnız dinləmək üçün olduğu 
qənaətindədirlər. Biz bunu öyrədici eksperiment materialında nəzərdə 
tutmağı və fərziyyəyə daxil etməyi məqsədəuyğun bildik. 



53 

2. Dinləmə mətnləri ilə əlavə mətnlər arasındakı fərqi aradan 
qaldırmaq lazım gəlir. Hesab edirik ki, əsas mətnə də, əlavə mətnə də 
dinləmə mətni demək düzgün hesab edilə bilər. Çünki belə mətnlərin 
hər biri dinlənilmədən təhlilə təqdim oluna bilməz. Mətnlərin məntiqi 
oxusu, leksik təhlili qısa məzmununun öyrədilməsi, linqvistik xarak-
terinin açılması ilə yanaşı, onun əsasında yaradıcı iş aparılması ilə 
qiymətləndirilməsi son nəticə hesab edilməlidir. Əsas mətndə və 
əlavədə ifadə olunan fikirlər əlaqələndirilərək təqdimatlar keçiril-
məlidir. 

3. Qiymətləndirmədə şagirdlərin emosional vəziyyətə münasibəti 
əsas götürülməlidir. 

4. Öyrədici eksperimentdə təqdimatların fərdi və ya qrup halında 
formasından geniş istifadə olunmalıdır. 

DİL QAYDALARI MƏZMUN XƏTTİ ÜZRƏ 
MOTİVASİYALARIN 

 QURULMASINA VERİLƏN TƏLƏBLƏR 
 

Bu mövzu ilk dəfədir ki, tədqiq olunur. Metodika kitablarında bu 
haqda heç bir tövsiyəyə rast gəlmirik. Müəllim üçün metodik 
vəsaitlərdə də hər dərs mətnlə başlandığından motivasiyalar da 
mətnin ideya məzmununa və ya ideya istiqamətinə həsr olunur. 

Bəs necə etməli? Bu sual ətrafında çox düşündük. Belə qərara 
gəldik ki, metodist müəllimlərdən məsləhət alaq. Metodist müəllim-
lərdən Əliyev Soltan, Həsənli Bilal, Qurbanov Vaqif, Hacıyev Asəf, 
Yusifov Fəxrəddin ilə əlaqə saxladıq. 

Onlara aşağıdakı suallarla müraciət etdik: 
1.MMV-lərdə dil qaydaları üzrə motivasiya nümunələrinin 

olmaması nə ilə əlaqədardır; 
2. Bu məqsədlə nə üçün xüsusi dinləmə mətnləri nəzərdə 

tutulmur? 
3. Məgər dil qaydalarının mükəmməl mənimsədilməsi başlıca 

məqsəd sayılmırmı? 
4. Hansı çalışma nümunələrindən bu məqsədlə istifadə oluna 

bilər? 
5. Motivasiyasız təlim fəaliyyəti mümkündürmü? 
6. Oxu, yazı və dil qaydaları məzmun xətti və ya strategiyaları 

üzrə motivasion hazırlıqlar necə olmalıdır? və s. 
Dilçi metodist Asif Hacıyev qeyd etdi ki, ənənəvi təlim metod-

larından problem-situasiyalar məhz dil qaydalarını mənimsətmək 
məqsədi ilə qurulardı və həm yeni biliyin verilməsi ərəfəsində və həm 
də möhkəmləndirmə dərslərində tətbiq olunardı. Dilçi alimin fikrincə, 
ənənəvi təlimdə müəllim keçmiş dərslə yeni dərs arasında fəndaxili 
əlaqəni problem situasiya məqsədli suallarla yaradırdı. Sualın öhdə-
sindən şagirdlər gələ bilməyəndə yeni biliyin verilməsi üçün situasiya 
yaradılmış olurdu. Müəllim həmin şəraitdən istifadə edib tədqiqat 
sualını müəyyənləşdirərdi. Misal üçün, əgər dərsin məqsədi şagirdlərə 
cümlə üzvlərinin əlavəsini öyrətmək olardısa, müəllimlər bir sadə 
cümləni quruluşuna görə təhlil etdirər və onun üzərində naməlumu 
tapmağı tapşırardı. Təcrübədə ən çox istifadə olunan cavablar da 

təxminən belə olardı: 
1.Dağıstanlı Süleyman – o ağsaçlı şairi biz, 
   Gündə neçə nəğmə qoşan bülbül kimi dinləyirik. (Səməd 

Vurğun) 
2. Mehriban şəhərimdə – Bakımda doğulmuşam, 
    Burda mən ömür sürüb, burda yaşa dolmuşam. 

(Z.Cabbarzadə) 
3. Mənim üçün dünyanın cənnət yeri buradır – Azərbaycandır! 
4. Ümummilli liderimiz – o böyük azərbaycanlı öz şərəfli 

həyatını xalqına həsr etmişdir. 
5. Onegin – o mənim sevimli dostum, 
    Doğulmuş Nevanın sahillərində. (A.S.Puşkin) 
Göstərilən cümlələrdən müəllimin istifadə etməyinin bir səbəbi 

də ondan ibarətdir ki, belə cümlələrlə şagirdlər bu vaxta qədər 
qarşılaşmamışlar. Çünki əlavələr ibtidai təhsildə öyrənilməmişdir. 

VIII sinifdə sadə cümlənin ən çətin mənimsənilən mövzularından 
biri əlavələr, ikincisi, xüsusiləşmələr olardı. Müəllim bu zaman 
motivasion hazırlıq işi aparmağa ehtiyac duyardı. Ancaq o zaman bu 
termin işlənməzdi. 

Metodist alim Asif Hacıyev dil qaydalarının motivasiyası üçün 
dinləmə mətnlərindən istifadə etməyin didaktik imkanlarını qeyd edir. 
Alimin fikrincə, dərsliklərdəki dinləmə mətnlərindən müəllimlər daha 
optimal imtifadənin imkan və yollarını axtarıb-tapa bilərlər. Bunun 
üçün əvvəlcə müşahidə materialını dününcə obyektinə çevirmək və 
sonra da meydana tədqiqat sualları çıxarmaqla yeni dərsə keçid 
körpüsünü qurmaq olar.  

Görkəmli alim-metodist Bilal Həsənli göstərir ki, motivasiyanın 
problem-situasiya, Venn diaqramı, situativ beşdəqiqəliklər tipindən 
və yaxud da söz assosiasiyasından bu məqsədlə istifadə əslində fikri 
hazırlıq mərhələsi kimi çox qiymətlidir. Metodist alim Maya dil 
qaydalarına dair motivasiyalar qurmaq üçün test tapşırıqlarından da 
istifadənin didaktik əhəmiyyət daşıdığını göstərərək şagirdlərin 
diqqətini əşya, hərəkət, zaman üçlüyünə və vəhdətinə cəlb etməyi 
müəllimlərə tövsiyə edir. 

Alimin fikrincə, nitq hissələrinin yazılışı və tələffüzü mövzusu 
“Hansı daha güzgündür? Biz niyə belə deyib, elə də yazmırıq?” 

suallarına cavab axtarmağı idrakı hazırlıq hesab edir. O təklif edir ki, 
nitq hissələrinin yazılışı və tələffüzü mövzusuna hazırlıq elmiəsaslar 
üzərində qurulmuşdur. Ani xarakter daşımamalı və elmi əsaslara 
söykənməlidir. Onun təklif etdiyi suallardan biri belədir: isim, sifət, 
say niyə fərqli şəkildə yazılır? 

Şagirdləri bu sual ətrafında düşündürərkən müəllim monitora  
3 mürəkkəb isim, 3 mürəkkəb sifət və 3 mürəkkəb say əks etdirir və 
fərqləri ümumiləşdirməyi qruplara və onların liderlərinə tapşırır. 

Hesab edirik ki, Maya bu elmi qənaətləri metodikamız üçün  çox 
qiymətlidir və biz bu yolu təqdir edirik, qiymətləndiririk. 

Alim Fəxrəddin Yusifov tanınmış alim-metodistdir. Kurikulum 
funksioneridir. Onun kurikulum metodologiyasına dair, xüsusən də 
motivasiyaya dair fikirləri də bizim üçün çox önəmli oldu. 

Alimin fikrincə, motivasiya pedaqoji-psixoloji ovqat, metodik 
hərəkət və strateji hazırlıq mərhələsidir; qnu keçmək gələcək uğur-
ların rəhni sayılır. Qərb təhsilindən əxz edilən bu texnoloji-metodik 
cəhətdən “hərbə hazırlıq məşqi”dir. 

Leksik vahidlər bir-birinə yaxın olmayan vahidlərdir. Əgər nitq 
hissələri isim, sifət, say, feil quruluşuna və mənasına görə fəndaxili 
əlaqədə, bir-birindən yararlanmaqla öyrənilirsə, omonim bir cür, 
sinonim bir başqa cür keyfiyyətlərlə şərh olunaraq öyrədilir və onlara 
şagirdin motivasiyası mütləq gözlənilməlidir. 

VII sinifdə “Modal sözlər”in tədrisinin həm nəzəri və həm də 
təcrübi əhəmiyyəti var. MMV-də onun öyrədilməsi üçün dərslikdəki 
məlumat əsas götürülmüşdür. 

 
 

Modal sözlər 
 

Danışanın ifadə etdiyi fikrə münasibətini bildirən sözlərə modal 
sözlər deyilir. 

Bu tərif VII sinif şagirdləri tərəfindən anlaşılırmı? Bu tərifdə 
neçə komponent var və modal söz neçənci komponentdə verilir? 

• Danışan 
• ifadə olunan fikir 
• münasibət 

Misal: Əlbəttə, toplantıya gələcəyəm. 
• Mən – danışan 
• toplantıya gedəcəyəm –fikir 
• Əlbəttə – münasibət 
Şagirdlərdən soruşduq: – bu cümlədə münasibət harada və necə 

ifadə olunub? 
Cavablar: – əlbəttə sözündə. 
                – gedəcəyəm sözündə. 
Məgər bunların hər iki düz deyil? 
Bəlkə də, toplantıya gedəcəyəm. 
• Mən – danışan 
• toplantıya gedəcəyəm – fikir  
• Bəlkə də – münasibət. 
Şagirdlərdən soruşuruq: – Bu cümlədə münasibət harada və necə 

ifadə olunub? 
Cavablar: – Bəlkə də sözündə. 
                – Gedəcəyəm sözündə. 
Dərslikdə isə yazılır:  birinci cümlədən məlum olur ki, danışan 

toplantıya mütləq gedəcək. İkinci cümlədə isə o, toplantıya gedə-
cəyinə əmin deyil. Cümlədə bu münasibəti yaradan “əlbəttə”, “bəlkə 
də” modal sözləridir. 

Doğrudan (da) əlbəttə (ki), güman (ki), deyəsən, yəqin (ki), bəlkə 
(də), əvvəla, nəhayət, ümumiyyətlə, beləliklə, heyif (ki), təəssüf (ki), 
sanki, elə bil (ki), guya (ki) və s. dilimizdən ən çox işlənən modal 
sözlərdir [ ,]. 

Dərsliyin 117-ci səhifəsində “Modal sözlərdə durğu işarələrinin 
işlənməsi” mövzusu üzrə belə bir yadda saxla məqsədli məlumat 
verilir. 

Modal sözlər cümlədə vergüllə ayrılır. Sanki, elə bir (ki), guya 
modal sözləri istisnadır. 

Əvvəla, bunları sənə demişdim. 
Biz, deyəsən, məsələdən çox uzaqlaşdıq. 
Ramin bu işləri yarımçıq buraxacaq, təəssüf ki! 
Guya, onu tanımırsan. 
Nəzəri məlumatlar həm çətin anlaşılan və həm də elmi cəhətdən 

şübhə doğuran cəhətlərə malikdir. 

Gəlin baxaq: Birinci. Səhifə 14-dəki məlumatda cümlənin 
modallığı ifalə etməsi, yəni cümlə ilə münasibət bildirmək özünü 
qeyd etmək unudulur. Şagird isə deyə bilər ki, gedəcəyəm, ya 
getməyəcəyəm özü də münasibətdir. 

Tərtibçilər burada subyektiv modallığa aludə olublar. Obyektivi 
düşünməmişlər. 

İkinci: Səhifə 117-də elə bil (ki), guya modal sözlərindən əvvəl 
və sonra vergullə işlənən modal sözləri istisna hesab olunur. Məgər 
elmi qrammatikalarda bunlar modal sözlər sayılmırmı? 

Gəlin baxaq. Elə bil sözü ilə elə bil ki bir-birindən hansı 
qrammatik-semantik cəhətləri ilə fərqlənə bilər ki, onlarda vergul 
işarəsi qoyulmasın? 

Və yaxud da. Guya, guya ki bir-birindən nə il əvə ya hansı 
intonasiya çaları ilə fərqlənir ki, onlar bir-birindən fərqli təsəvvür 
olunsun? 

Biz hesab edirik ki, elə bil, elə bil ki; habelə guya, guya ki 
cümlədə münasibət bildirən modal söz və məsələyə sintaktik əlaqələr 
baxımından yanaşdıqda da ara sözlərdir. 

Sanki sözü də onlar kimi. Cümlədə onun mövqeyinə  fikir verək: 
• Sanki bir pəridir 
• Hesab elə ki, bir pəridir. 
• Guya, adlı-sanlı bir insandır. 
• Guya ki, adlı-sanlı bir insandır. 
 Məgər bu sözlərin tələffüzündən, yəni intonasiyasından onların 

modal sözlər olduğu anlaşılmır? 
Nə fərqi var, guya, ya da guya ki olsun?! 
Göründüyü kimi, dil qaydalarının bu şəkildə, 15-20 il ərzində 

fərqli anlamlarda verilməsi yazıda savadsızlığa gətirib çıxara və 
yaxud da testlə işləyənlərdə çətinliklərə gətirib çıxara bilər. Qiymət-
ləndirmədə problem yarada biləcəyi də istisna deyil. 

Deməli, tərtibçilərimiz istisna hesab etdikləri həmin o modal 
sözlər, yəni  sanki, guya, guya ki, elə bil, elə bil ki subyektiv modal 
sözlərdir və cümlə üzvlərindən vergül ilə ayrılmaqları da heç bir 
istisnanı qəbul edə bilməz.  

Biz hesab edirik ki, həm bu sözlər və həm də məsələn, misal 
üçün, nəhayət, deməli və s. modal söz kimi cümlədə çıxış edirsə, 

deməli, modal sözlərdir. 
Dərslik tərtibçiləri nəinki şagirdləri, tələbələri, hətta  alimləri, 

müəllimləri də çaşdırırlar. Onlar nəzərə almırlar ki, cümlədən kənarda 
nitq hissəsi yoxdur. Cümlədən kənarda cümlə üzvü yoxdur. Eyni 
zamanda nitq hissələri nitqdə olur, cümlədə iştirak edir və morfoloji 
kateqoriyalar sintaktik əsasda tədqiq olunur və sintaktik əsasda tədris 
olunur. 20-30 ilə yaxın bir vaxtda rus dilçilik və metodik ədəbiy-
yatında əsaslanılan bu prinsipi, gec də olsa nəzərə almaq lazımdır. 

Nəticə. VII sinifdə dil qaydaları standartlara uyğun olaraq öyrə-
dilir. Bu məqsədlə MMV-nin köməyindən istifadə olunur. Metodik 
vəsaitdəki çox zəruri məsələlərdən müəllimlər qidalana bilərlər. Lakin 
problem doğuran cəhətlər də yox deyildir. Həmin halları aşağıdakı 
kimi təsnif temək olar: 

1.Dil qaydalarına dair motivasiya nümunələrinin olmaması; 
2. Əsas mətnlə dil qaydalarının üzvü şəklində, struktur-nəticə 

formasında əlaqələnməməsi; 
3. Məzmun xətləri arası inteqrasiyanın çox zəif olması; 
4. Dinləmə mətnlərindən hansı məqsədin güdüldüyünün aydın 

təsəvvür olunmaması; 
5. Elmi səhvlərin vahid tələbkarlığı əngəlləməsi və s. və i.a. 

TƏMƏNNAYA ÜSYAN! 
 

Bir tələbə yazıbdır mətbuatda: 
“Təmənnaya üsyan edək həyatda”. 
Tələbədən doşab almaq qərəzi, 
Yaxud sifariş eyləmək çərəzi, 
Diqqət eylə, qoyma qanə keçməsin 
Yağ və ət heç qazanə düşməsin. 
Müəllimlik adıma vuran ləkə, 
Virus olub din-imanə keçməsin. 
Antipoda qəti olsun sözümüz,  
Vur əlindən heç vaxt əlin əsməsin! 
“Əzrayıla işin düşsə, düzələr, 
Təki işin o insanə düşməsin!” 
Eləsinə yazıq demə həyatda, 
Ürəyin yanmasın, qəlbin şişməsin! 
Uzaq gəzib, kənar dolan həmişə, 
Çalış işin o çurbana düşməsin! 
Əzrayıl ona baxanda mələkdir, 
Leş axtaran çalağana düşməsin! 
Göreşən tək uzun qolları da var, 
Sınsın, güzarı bu yanə düşməsin! 
Nəffat qoxusu var ciyərlərində, 
Civə ağırlığı əməllərində, 
Şülənir Bakının küçələrində, 
İlan kimi qıvrılıb sürünməsin! 
Kim barədə deyilmişdi bu sözlər, 
Tələbələr onu söyləyir əzbər? 
“Əzrayıla işin düşsə düzələr, 
İşin bu cür müsəlmana düşməsin!” 

LAYİQSƏN TƏRİFƏ... 
 

Rasim Şükürova 
 

Rasim dostum, bu dünyada çox yaşa 
Ki, gərək olasan yara, yoldaşa. 
Ömrü lap qocalıb vurasan başa 
Sonra ürəklərdə ömür sürəsən! 
 
 “Aşıq Şakir” kitabın verdin mənə 
Ucaldın gözümdə bil dönə-dönə. 
Bu əməllə bərabərsən möminə, 
Bəradərsən, elə sən. 
 
Oxumuşam bukitabı üç kərə, 
Onu köçürmüşəm sinədəftərə. 
Necə də yatıbdı dilə, əzbərə, 
Məni dinləyəsən, deyib -güləsən. 
 
Mən öz taleyimdən razıyam razı, 
Tanrı eşitsin məndən bu avazı. 
Göylərə doğru edərəm pərvazı, 
Bülbül kimi söylə bunu gülə sən. 
 
Sən də şirvanlısan, mən də şirvanlı, 
Sən də imanlısan, mən də imanlı. 
Hər ikimiz saf ürəkli, vicdanlı, 
Bu sözləri gətirirsən dilə sən? 
 
Aşıq Şakir, Aşıq Əhməd, Həsrətin, 
Ariflər verib onların qiymətin. 
Danışaram  bir kitablıq söhbətin, 
Ritmini tutasan gilə-gilə sən. 
 
Doğma nəfəs, doğma boğaz, doğma səs, 
Ruhumu oynadır, gətirir həvəs. 

Xəyalımdan əski günlər silinməz, 
Bəs sən xəyalından necə siləsən? 
 
Zildə oxumaqda Şakir şah idi, 
Oynaq ritmdə süzməkdə Pənah idi. 
Biri xurşud idi, biri mah idi, 
Yaraşıqmış, denən bizim elə, sən! 
 
Kim oxusa xatirə kitabını, 
Sızıldadar könlünün rübabını, 
O,itirər qüvvətini, tabını, 
Sonra necə danışasan, dinəsən. 
 
İncə ruh insanlar dalır xəyala, 
Uçur o günlərə, yetir vüsala. 
Görər bizim qızlar dönüb marala, 
Boylana-boylana qalar, deyəsən. 
 
Rasim, bol məhsullu, varlı kəndimiz, 
Almalı, heyvalı, narlı kəndimiz. 
İndiki bəhərli, barlı kəndimiz 
Cənəti-əlaya dönüb biləsən! 
 
Şakir sağ olsaydı, qalxardı zilə, 
Dilsiz ağızları gətirib dilə, 
Nələr söyləyərdi bu gənc nəsilə: 
“Layiqsən tərifə, mədhə, sözə sən”. 
 
Xatırladım aşıq Əhmədin sözün, 
“Vurğunun ceyranın axtarır gözüm”. 
İstəyirsən, Rasim, lap deyim özüm, 
100 il yaşa, çox cavansan hələ sən! 
 
Aşıq Əhməd uzun ömür yaşadı, 
Gör kimlərlə onun adı qoşadı, 
Yazdıqları hikmət dolu peşrodı, 
Çoxlarını  da bilirsən elə sən. 

Ötən günlərə heç tapılmaz əvəz, 
“Kitabı sevənlər tənhalıq bilməz. 
Elmə arxalanan çinar əyilməz”, 
Camını  xatirinə gətirəsən. 
 
“Bahariyyəm” oxurlar yenə də, 
Məsləhət bilirəm onu sənə də. 
İnsanlar gizlədir eşqin sinədə 
Xatirələr oyatmaqçın biləsən. 
 
Vaqif, öyrənməkdən usanmaq olmaz, 
Bir saat da bekar dayanmaq olmaz. 
Qüssəyə,  kədərə boyanmaq olmaz, 
Kəklik tək daşlarda gərək səkəsən. 
 
Bu həyat dastanın oxu birbaşa, 
Hikmət öyrən, hər zaman mömin yaşa. 
Ömrün kitabını vuranda başa 
Öləndə də kişi kimi öləsən. 

İFADƏ TƏLİMİ METODİKASI 
 

Müəllim üçün metodik vəsaitlərdə ifadə yazı dərsləri üçün 
motivasiyaların yaradılması və keçirilməsi.  

I-XI siniflərdə ifadə yazıların tədrisinin motivasiya nümunələri 
MMV-lərdə xüsusi olaraq nəzərdə tutulmur. Lakin əsas mətnlərin 
məzmununu mənimsəmək üçün motivasiyalar bütün mövzuları əhatə 
edir. Həmin mövzuların da hər bir əsas mətni əslində ifadə mətni kimi 
öyrənilir. Bununla belə, müəllimlərə şifahi ifadələr və yazılı ifadələrin 
təşkilində motivasiyalardan istifadə təcrübəsi haqqında informativ 
məlumatlar vermək, təcrübələr nümayiş etdirməyə ehtiyac vardır. 

İfadə yazılar üçün şagirdlərin motivasiya olunması nümunəsi: 
şagirdlərin nəzərinə: 

– Uşaqlar, əgər biz dərslikdəki əsas mətnə diqqət yetirsək, onu 
ifadə mətni, ya inşa mətni hesab etməliyik? İnşanı siz necə başa 
düşürsünüz? Bəs ifadə nədir? 

Bu suallar üzrə şagirdləri düşündürən müəllim bu mövzunun 
məna və məzmun təhlilini aydın dərk etməlidir. Odur ki, ifadə  
haqqında geniş məlumatı verməyə müəllim hazır olmalıdır: 

İfadə şifahi və yazılı olmaqla həyata keçirilən rabitəli nitq 
vahididir. Kurikulum metodologiyası ilə bütün Azərbaycan dili 
dərsləri ifadə bacarıq və vərdişləri ilə başlayır. Dərsliklərdəki mətnlər 
üzrə aparılan hər bir növdən olan iş ifadə metodikası adlanır. Bununla 
belə, ayrı-ayrı çalışmaların tələblərini nəzərdən keçirsək, görərik ki, 
“mətni oxuyun”, “məzmununu təhlil edin”, “qısa məzmununu 
danışın”, “planını tutun”, “qısa məzmununu yazın” və s. tipli bütün 
göstərişlər rabitəli nitq metodikası deməkdir;  eyni zamanda onların 
da hər birinin təhlilinə ehtiyac vardır. 

Əvvəlcə şifahi ifadələr haqqında. Belə ifadələr də məktəb təcrü-
bəsində daha çox tətbiq olunur. Bildiyimiz kimi, dinləyib-anlama və 
danışma məzmun xətti, istisnasız demək olar ki, şifahi ifadə 
metodikasının tərkib hissələrinə birbaşa aiddir. Çünki standartların da 
hər biri bunu göstərmiş olur. Standartlar mətni oxuyun, təhlil edin, 
danışın tələbləri ilə müəyyənləşir. 

O yerdəki “Mətnin məzmununu danışın və ya yazın” tələbli iş 
var, orada ifadə həyata keçirilir. 

Yazılı ifadələr də şifahi ifadələrlə dialektik vəhdət təşkil edir. 
Bunlar də öyrədici və yoxlayıcı olur. Öyrədicilərin kəmiyyətcə daha 
çox olması təbiidir. Yoxlayıcılar öyrədicilərin, təxminən, ondan birini 
təşkil edir. Dərsliklərdə ifadə xarakterli çalışmaların sayı da bunu 
göstərir. 

Bəs ifadə yazı necə aparılır? 
İfadə yazı yazılı rabitəli nitqi inkişaf etdirmək üçündür. Odur ki, 

əvvəlcə mövzu şagirdlərə elan olunur. Belə mövzular hazırda 
dərsliklərdə verilir. Ənənəvi təlimdə bu tipdən olan yazılı ifadələr 
mətni olardı. Beləliklə, mövzu təhlil olunur. Mətn 2-3 dəfə ya hissə-
hissə, ya da bütöv oxunur və şagirdlərə qeydlər götürmək tapşırığı 
verilir. Bu tipdən olan ifadə yazılar üçün mətnlərdə sözlərin sayını 
müəllim sinfin səviyyəsini nəzərə almaqla, təxminən, 90-95 söz 
həcmində müəyyənləşdirə bilər. 

Bunlar bütün növdən olan ifadələrə nəqli, təsviri, mühakimə və s. 
eyni dərəcədə aiddir. Hər birinin öz təlimi əhəmiyyəti var. 

İfadə yazıları qiymətləndirilərkən məzmunun əhatə olunması, 
üslubi-qrammatik səhvlərə yol verilib-verilməməsi, orfoqrafik və 
durğu işarələri səhvlərinin xarakteri və s.nəzərə alınır. 

Qiymətlər jurnala köçürülür və təlim müvəffəqiyyətinin göstə-
ricisi kimi nəzərə alınır. Yoxlama ifadələrin təlim müvəffəqiyyəti, 
əlbəttə ki, öyrədici ifadələrdə aparılan işlərin keyfiyyətindən asılıdır. 
Aylıq uğur gündəlik uğurdan asılı olduğu kimi, yoxlama ifadələr də 
öyrədicilərdən asılı olur. İfadə yazılardan, o cümlədən yoxlama ifadə 
yazılardan hansı məqsədlər həyata keçirilir və ya hansı məqsədlər 
güdülür?  

Qabaqcıl elmi ideyalara görə ifadə yazılardan gözlənilən nəti-
cələr budur ki, şagird rabitəli nitqə yiyələnsin, yəni hər hansı mətni və 
ya məzmunu ardıcıl şəkildə məlum məzmuna uyğun şəkildə yaza 
bilsin. Bu məqsəd zehin, düşüncə, ardıcıl ifadə qabiliyyəti nümayiş 
etdirmək tələb edir. Bu  işdə şifahi şəkildə aparılan məqsədlərdən 
yazılı məqsədlər, onlardan da yazılı məqsədlər asılı olur. Bu da bir 
aksiomadır. 

Bəs yoxlama ifadə yazıları sistematik şəkildə hansı hallarda 
aparmaq planlaşdırılır? Belə yazılar dil qaydası ilə üzvi şəkildə necə 
əlaqələndirilir və ya qurulur? 

Ənənəvi təlim metodlarında məqsəd və vəzifələr belə müəyyən 
edilir: 

1. Əgər öyrədilən fonetik biliklərdisə, orada, misal üçün, 
qoşasaitli və qoşasamitli sözlərdən istifadə bacarığının avtomaşlaş-
dırılması nəzərədə tutulur. 

2. Əgər öyrənilən leksik biliklər olarsa, ifadələrdən məqsəd, 
misal üçün, şagirdlərin sinonimlərdən istifadə bacarığının inkişaf 
etdirilməsi nəzərdə tutulur. 

3. Əgər öyrənilən dil qaydaları qrammatik biliklərdirsə, bu 
zaman məqsəd müvafiq olaraq, əsas və köməkçi nitq hissələrindən 
istifadə bacarıqları nəzərdə tutulur. 

4. Əgər dil qaydaları sadə cümləsintaksisinin tərkib hissələri  
olarsa, məqsəd və vəzifələr şagirdlərin həmin konstruksiyalardan 
istifadə bacarıqlarının inkişaf etdirilməsidir. 

Ümumiyyətlə, Azərbaycan dilindən ifadələr, eyni zamanda 
inşalar və imlalar da linqvistik biliklərlə əlaqəli həyata keçirilərdi. 

Bəs hazırkı şəraitdə ifadələrdən məqsəd (inşa və yaxud imla) 
yenədəmi dil qaydalarına uyğun şəkildə həyata keçirilməlidir? 

Bu sualla əlaqədar müəllim üçün metodik vəsaitlərdə (MMV-də) 
heç  bir qeydə rast gəlmirik. Halbuki belə qeydlər mütləq olmalıdır. 
Misal üçün: 

1. Məzmun xətti bir-biri ilə sıx əlaqədə olan bir ağacın kökləri, 
rişələri, qolları, budaqlarıdır;ağacın morfologiyası necədirrsə, məz-
mun xətti də elədir. Belə ki, danışmaq üçün dinləmək və anlamaq 
lazımdır. Deməli, hər şey dinləməkdən başlayır. Bu proses təkcə 
birinci məzmun xəttində deyil, oxuda, yazıda və dil qaydalarında da 
elədir. 

Eyni zamanda bunlar, yəni məzmun xətləri bir-birlərini də 
doğururlar. Danışmaq üçün oxu da, yazı da, dil qaydaları da zəruri 
vasitələrdir. Bunları dərk etmədən metodikada heç bir şeyə düzgün 
qiymət vermək olmaz. 

2. Bəs belə olduğu halda dil qaydaları niyə 4-cü sütuna 
çevrilmişdir? 

Bu suala da yeni metodikada aydın istiqamət verilmir. Halbuki 
vəziyyət belə aydınlaşdırılmalıdır: Şagirdləri rabitəli nitqə yiyələn-
dirmək təlimin əzəli və son məqsədidir. Yəni insan mütləq danış-



67 

malıdır, özü də rabitəli şəkildə. Optimal nəticə əldə etmək üçün oxu, 
yazı və onları tənzimləyən dil normaları da mütləq lazımdır. İbtidai 
təhsildə səs, söz, cümlə, mətn qurmaq lazımdır. Bəs mübtəda, xəbər, 
nida, ara söz və s. kimi linqvistik vahidlər, habelə antonimlər, omo-
nimlər və s. lazımdırmı? Həmin terminlərə dair bilik olsa şagirdləri 
rabitəli nitqə yiyələndirmək əlverişli hesab edilə bilərmi? 

Ənənəvi təhsil bunu belə təlqin edirdi. Guya, ismin hallarını 
əzbər sadalaya bilmək cümlədə sözləri üslubi cəhətdən düzgün 
əlaqələndirməyə səbəb olur. Və yaxud da sintaktik əlaqələr öyrənil-
məzsə, onların bir-birindən fərqli olması şagirdlərə aydın şəkildə 
çatdırılmazsa, şagird cümlə quranda səhvlərə yol verər. 

Birdəfəlik dərk etməliyik ki, dil qaydalarını başlıca məqsədə 
çevirəndə nitq praktikası nəticəyə çevrilmiş olmur. Həmin təhsilin 
nöqsanı bu idi. 

Ancaq rabitəli nitq (və yaxud nitq praktikası) məqsəddir; dil 
qaydaları tənzimləyici qaydalar, normalar kimi aparılmalıdır. Məqsəd 
şagirdləri  rabitəli nitq qurmağa yiyələndirməkdir. 

Öyrədici ifadələr bu işdə vasitə, yoxlama ifadələr məqsəddir və 
ya son nəticədir.   

NƏZMİN NƏSRƏ ÇEVRİLMƏSİ METODİKASI 
 

… Bu mövzu bizdə xatirələr oyatdı. Tələbəlik illərindən…Özü 
də “Müəllimsiz” qəzəlindən 2-3 beyt əzbərlədim. Hər ehtimala qarşı. 
O vaxt həmin qəzəl tədris olunmurdu. 2-3 beyt dedim və şərh etdim. 
Rəhmətlik Mirzə Feyzulla razı qaldı. Nadir Abdullayev elə də yox. 
Ancaq özləri də əlavə edə bilərdilər. Çünki ağır qəzəl idi, indi onu 
öyrədirlərmi. Nə isə… 

İbtidai təhsildə Azərbaycan dili fənni inteqrativ anlayışdır. Onun 
məzmununda dinləmə-anlama və danışma ilə bağlı bütün  materiallar 
rabitəli mətnlərdən ibarətdir. Əksəriyyəti də ədəbi-bədii parçalar 
olduğuna görə ifadə mətnlərii kimi öyrənilir. V-XI sinifllərdə belə 
nəzmlə olan mətnlərin sayı çoxdur. Məzmun üzərində  şifahi və yazılı 
ifadə üzrə bacarıqların aşılanması  zamanı nəzmin nəsrə çevrilməsi 
kimi zəruri işləri də həyata keçirməyə ehtiyac yaranır. 

Bu işlər kəmiyyətinə görə ya geniş və ya da yığcam şəkildə olur. 
Belə ki, mətn üzrə hər hansı bir neçə sözün cümlələrlə izahı, yığcam, 
çətin anlaşılan, bütöv misraların  və ya mətnin izahı isə geniş hesab 
olunur. 

İbtidai siniflərdə yığcam işləri lüğət üzrə işlər də əvəz edə bilir; 
ona hətta lüğət iş də demək mümkündür. 

Misal üçün. “Uşaq və buz” şeirində “Çıxdı buz üstə qoçaq” 
misrasında qoçaq sözü necə anlaşılır? Müəllimlərin bəzisi həmin 
sözün qoçaq  oğlan  kimi, bəziləri ozünəinamlı oğlan şəkildə, bəziləri 
də heç izah etməkdən yan keçirlər. 

“Qarğa və tülkü” mətnində fövrən sözü də izah olunur. Ani 
olaraq kimi, birdən-birə kimi göstərilir. Bunlar ifadə mətni üzrə leksik 
işlər olsa da, nəzmin nəsrə çevrilməsində zəruri elementlərdəndir.  

“Azərbaycan–Türkiyə” mətnində qolu, ulu, məlalımız, cümhu-
riyyət və s.  Sözləri olan cümlələr mütləq nəsrlə izah edilməlidir. 
Məsələn: 

Birdir bizim hər halımız, 
Sevincimiz, məlalımız. 
Bayraqlarda hilalımız – 
Azərbaycan-Türkiyə - 
bəndinin nəsrlə məzmunu belə olmalıdır: 

Bizim hər bir halımız, vəziyyətimiz birdir. Yəni sevincimiz də, 
qəmli günümüzdə də. Bayraqlarımızdakı aypara da bunu göstərir. 

Metodik ədəbiyyatda göstərdiyi kimi, nəzmin nəsrə çevrilməsi, 
bir qayda olaraq, çətin anlaşılan nəzm əsərlərində baş verir. Bu zaman 
lüğətlərə də müraciət olunur və şərhlər verilir. “Cütçü” şeirinin 
qabaqcıl müəllimlərin təcrübəsində sanki sətri tərcümə olunduğu 
müşahidə edilmişdir.  

Ümumiyyətlə, nəsrlə olan parçalar daha asan yadda saxlan-
dığından müəllim belə tapşırıqlar verə bilər. Məsələn: 

1. “Molla Nsrəddin yorğanı” şeirini öz sözlərinizlə yazın.  
Bu zaman şagirdlər mətnə bəzi əlavələrlə məzmunu aydın 

şəkildə ifadə etməyə çalışırlar: Bir gecə yatmaq zamanı çatmışdı. 
Molla Nsrəddin evdə yatmışdı. Birdən bayırda səs-küy eşidilir. Qış 
olduğu üçün molla yorğanı çiynində bayıra  atılır. Görür ki, bir 
tərəfdə adamlar atılıb bir-birinin üstünə minib. Elə istəyir ki, həmin 
tərəfə getsin və bu vurhavurun səbəbini öyrənsin. Bu dəmdə bir nəfər 
onun çiynindən yorğanı qapıb qaçır. Molla kor-peşiman evə qayıdır. 
Arvadı ondan soruşur: 

– Ay kişi, bu nə hay-küy, na savaş imiş? Bir şey öyrənə 
bildinmi? 

Molla deyir: 
– Yorğan üçün imiş o hay-küy. Yorğanı qapıb qaçdılar, savaş da 

kəsildi. 
Qabaqcıl təcrübə göstərir ki, nəzmi nəsrə çevirmək məzmunun 

aydın çatdırılması üçündürsə, bəzən nəsri nəzmə çevirmək nümunəsi 
də maraq doğurmaq üçündür. Şagirdlərdə, həqiqətən bir hekayətin 
əsasında nəzm nümunəsi yaratmaq həvəsi baş qaldıra bilər və bunu 
etmək innovsiya sayılar. 

Misal üçün, əvvəllər I sinifdə “Kərpickəsən qoca” hekayəsinin 
qısaldılmış məzmunu nəsrlə verilərdi. Bu dərs  əlifbadan sonrakı 
rabitəli nitqdə tətbiq olunardı. Daha sonra şagirdlər “Kərpickəsən 
kişinin dastanı” şeiri ilə tanış olanda onlarda məlum duyum əsasında 
şeiri əzbərləmək meyli baş qaldırdı. Həmin mətn hətta yazılı ifadə 
kimi də tədris olunardı. Bizə elə gəlir ki, nəzmin nəsrə çevrilməsi 
aktual bacarıq olduğu  kimi, məlum nəsr parçasına şagirdlərin nəzmə  
çevirməyə çalışması pis ənənə sayıla bilməz. Keçmişdə Bakı 

məktəblərində belə ənənə yaxşı qarşılanarmış. Ona hətta yaradıcılıq 
ənənəsi və ya yenilikçilik də deyilərmiş. Sumqayıtın 12, 18, 31saylı 
məktəblərində müəllimləri müəllim günündə nəzmlə təbrik edən 
nümunələri də müşahidə etmişik. 

Azərbaycan dili dərsliklərində rabitəli mətn parçalarının üçdən-
beşdən birinin nəzmlə olması təbiidir. Bu onun göstəricisidir ki, ədəbi 
nümunələrimiz ya nəsrlə, ya da nəzmlədir. Ancaq məzmun aydın 
anlaşılsın deyə nəzmin nəsrə çevrilməsi prosesi labüddür. Şagirdlər 
“Bərdənin tərifi” şeirini oxuyub başa düşməsələr də, onu əzbərləyə 
bilmirlər. 

Həmin mətni nəsr dili ilə nağıl edəndə əsər belə daha dəqiq 
səslənir. 

 
Bərdə keçmişdə çox gözəl imiş, necə də qəşəngmiş, 
Yazı da, qışı da gülmiş, çiçəkmiş. 
İyulda dağlara lalələr səpərmiş, 
Qışını baharın nəsimi öpərmiş. 
O yaşıl meşəsi cənnətə bənzəyər, 
Şən ətəklərinə kövsər bağlarmış. 
Söyüdlük çöllərə zinət verərmiş, 
Ağ bağı elə bil həqiqi cənnət imiş. 
Torpağı qızıl suyundan yoğrulubmuş, 
Elə bil hər yanda zəfəran bitirmiş. 
Yem üçün quş bu gözəl yurda gələrmiş., 
İstəsəydin burda “quş südü” tapardın. 
İndi isə bu gözəl yurdun yerində 
Sel yumuş dərə, qurumuş odun var. 
Bu yurd hər yerdə hərum adlanırdı, 
İndisə adına Bərdə deyirlər… 
 

Nəzmin nəsrə çevrilməsinin elmi-didaktik əhəmiyyəti də məhz 
elə bundan ibarətdir ki, hekayə nəsrlə ifadəsini daha dəqiq tapmış 
olur. 

Göründüyü kimi, şeir dilində isə əhvalat indiki zamana uyğun 
səslənir: gözəldir, qəşəngdir və s. Sonra da deyirlər: İndisə yerində bu 
gözəl yurdun… 



71 

Belə halları təsadüfi, yaxud da keçici hesab etmək olmaz. Mətnə 
dəqiqlik gətirmək üçün bu üsuldan istifadə etmək lazımdır. 

“Sultan Səncər və qarı” hekayəsini də yada salaq. Əhvalat necə 
hekayət olunur: 

 
 “Zülm edib bir qarıya çox uddurmuşdular qan, 
O da Sultan Səncərin tutaraq yaxasından 
Dedi ki: “Səndə zülm çox görmüşəm, qulas as, 
Səndən gördüyüm zülm əsla hesaba sığmaz”. 

 
İndi gəlin baxaq: Qarı özü darğanın ona belə dediyini göstərir:  
Dedi:  
– Ey qozbel qarı, söylə, filan gecədə filankəsi kim vurdu 

yaşadığın küçədə?”. 
Yaxşı, əgər qarı qozbeldirsə, at üstə olan Sultan Səncərin yaxa-

sından necə tuta bilərmiş? Halbuki mətn nəsrə çevriləndə müəllim 
yaxasından tutmağı əl çəkməmək, qırsaqqız olmaq kimi izah edir. 

Nəzmin nəsrə çevrilməsi yuxarı siniflərdə klassik ədəbiyyatın 
tədrisində daha çox tətbiq olunur. Bunun ən bariz nümunəsi 
A.Səhhətin “Vətənim” şeirinin nəsrə çevrilməsi ola bilər. Məhz elə 
ona görə də bu iş şagirdlərə tapşırılsa, həmin şeir yaxşı da əzbərlənər 
və yaddan çıxmaz. 

Yeri gəlmişkən deyək ki,  bu üsul son vaxtlar unudulmuşdur. 
Çünki əzbərə biganəlik hökm sürür. Bu isə metodikamızın ciddi 
qüsurudur. Ədəbi-bədii nümunələrimizə biganəliyimiz bağışlanılmaz 
səhvimizdir. 

MƏTNİN TƏHLİLİ  
PROBLEMLƏRİNƏ DAİR FİKİRLƏR 

 
Azərbaycan dili təlimi mətnin məzmununu öyrənməyə şa-

girdlərin motivasiya olunmasından başlayır. Psixolinqvistlər hesab 
edirlər ki, motivasiya təlim prosesi deyil, ona hazırlıqdır. Doğrudan 
da, hazırlıq baş məşq kimi bir fəaliyyət növüdür. Ondan alınan nəticə 
gözlənilənlərlə tam müvafiqlik təşkil etməlidir. Belə ki, dərsliklərdə 
dilin ictimai funksiyasına görə oxu mətnləri verilirsə, onun təhlili 
məzmun, dil qaydaları verilirsə, onun təhlili linqvistik adlanır.  

Elə isə bəs motivasiya nümunəsi nə üçün yalnız əsas mətnə, yəni 
dilin ictimai funksiyaya aid olur, dil qaydalarına yox? Biz hesab 
edirik ki, motivasiyanı dörd məzmun xəttinin hər birinə aid etmək 
daha düzgün, daha məqsədəuyğundur. Bu bizim demək istədiyimiz 
birinci məqamdır.  

Ənənəvi təhlillər yalnız mətnin və ya cümlənin linqvistik 
cəhətlərini analiz etməyi nəzərdə tutardı. Mətnin linqvistik təhlili 
yalnız olsa-olsa XI sinifdə assonans, alleasiyalar, öyrədiləndə tətbiq 
edilmiş olardı. Lakin kurikulum dərsliklərində sözün leksik, frazemik, 
morfoloji, cümlənin sintaktik təhlili keçirildiyi kimi məna-məzmun 
təhlili də idraki-təcrübi yollarla aparılır. Bəli, bunlar hazırda var. 
Lakin buna müəllimlərimiz səriştəli şəkildə yanaşa bilərmi? 

Bu sual bizim nəzərdə tutduğumuz ikinci məqamdır. 
2008-ci ildən başlayaraq tələbələrimiz kurikulum metodologiya-

sını öyrənirlər. İmtahanlarda beşinci sualların əksəriyyəti cümlədə və 
ya mətndə ifadə edilən fikrin açıqlanması olsa da, tələbələr həmin 
tapşırığı linqvistik təhlil kimi başa düşürlər. Bu da oradan qaynaqlanır 
ki, Azərbaycan dilinin tədrisi metodikasına dair monoqrafiyalarda 
dilin ictimai funksiyası üzrə işləri yenə də linqvistik təhlillər üstələyir. 

MMV-lərdə, yəni müəllim üçün metodik vəsaitlərdə mətnin, 
cümlənin məna və məzmun təhlilləri var; bu, şübhəsizdir. Lakin orta 
məktəb müəllimləri təhlil deyəndə yenə də fonetik, leksik, qrammatik 
təhlili nəzərdə tuturlar; mətn materialının funksional-üslubi təhlilini 
də ciddi nəzərə almırlar, nəinki mənzum anlam təhlilini. Bir haşiyəyə 
çıxaq.  

Ötən dərs illərində biz tələbələrə nitq mədəniyyətindən beşinci 

suallar  kimi aşağıdakıları nəzərdə tutmuşduq: 
Mətnin ədəbi tələffüzü və məzmun təhlili haqqında nə deyə 

bilərsiniz:  
 

1. Şir gərək pəncə vura şir ilə, 
Saxlamaq olmaz şiri zəncir ilə. 
2. Gücsüz tanrıdansa, güclü qəhrəman, 

     Səcdəyə, hörmətə layiq hər zaman. 
                                                      H.Cavid 

3. Hər kəs öz könlünə tutsa irad, 
     Sanki öz qəlbini eyləyir bərbad. 
                                                  N.Gəncəvi 

4. Sözün mənasındadır söz deyənin qüdrəti, 
     Çün ətrindən bəllənər hər gülün latafəti. 
                                                        S.Təbrizi 

5. Bunu yaxşı düşün, ey arif insan, 
     Hünər sahibləri aramaz nöqsan. 
                                            S.Şirazi 

6. O kəs ki lovğadır, onda hünərdən olmaz əsər, 
   Nida çıxarmı o neydən ki var onun şəkəri?! 

                                                                        N.Gəncəvi 
7. Kəssə hər kim tökülən qan izini,  

     Qurtaran dahi odur yer üzünü. 
                                                   H.Cavid 

8. Arif ol –arif, atma vicdanı, 
     Ara qəlbində dini, imanı. 
                                             H.Cavid 

9. Bəhanəyçin hər kəs baxar yanına, 
     Heç kəs turş söyləməz öz ayranına. 
                                                      N.Gəncəvi 

10.Nadandır özünü tərif edənlər, 
“Çox bilirəm” demə, bilsən də əgər. 

                                                        S.Şirvani 
 

Onu da qeyd edək ki, şifahi keçirilən imtahanlarda tələbələr 
istər məzmun, istərsə də linqvistik təhlili oxudan başlamalıdırlar. Bu, 
bir aksiomadır. Ədəbi tələffüzü gözləmədən oxu səssiz oxu,hərflərlə 

oxu kimi bir şeydir, intonasiyası (tonu, tembri, fasiləsi, vurğusu) və 
orfoepiyası yoxdur. 

Şifahi təhlildə mətnlərin (və ya cümlənin) bütün xüsusiyyətləri 
oxu ilə aşkar olunur. Buna baxmayaraq, metodik güşüncəmizdə belə 
bir elmi sistem hələ dərin kök salmamışdır. 

Yuxarıda verilmiş mətn parçalarının məzmun təhlilinin linqvistik 
təhlillə qarışıq salınması və eyni zamanda da 20 yerdə orfoepik 
normaya axıradək və ya hamılıqla əməl olunmaması ciddi nəticələr 
çıxarmağı tələb edir. Həm də ona görə ki, tələbələr leksik-frazemik 
məna daşıyıcısı olan həmin cümlələri  təhlil etməyi bacarmırlar. Elə 
onun da nəticəsidir ki, oxu mətnlərinin hansı məqsədlər daşıdığını 
müəllimlərimizin heç də hamısı açıqlaya bilmir. Biz bu sualları 
məqsədlə əlaqədar orta və ali məktəbdə Azərbaycan dili müəllim-
lərinə, eyni zamanda tələbələrə də ünvanladıq. 

1. Nə üçün hər bir təhlil oxudan başlamalıdır? 
2. Mətnin intonasiyasını necə başa düşürsünüz? 
3. Mətnin üslubunu necə başa düşürsünüz? 
4. Mətndə açar sözlər nə deməkdir? 
5. Mətndə ifadə olunan fikir birbaşa, ya dolayısı ilə çatdırılmaq 

üçündür? 
Metodik düşüncəmizdə ədəbi tələffüz qaydaları, problemlərimiz, 

o cümlədən orfoepiya problemlərimiz var. Orfoepiya qaydalarını 
tədris edənlər də, bilənlər də ona əməl etməyin təbliği qaydasına qal-
maq əvəzinə, ardıcıllıq, səbat göstərmirlər. Ziyalılarımız necə yazılıb, 
elə də oxuyaq prinsipini düzgün hesab edirlər. 

Onların da sözündən belə çıxır ki, rusca [kankret] deyək, 
azərbaycanca [konkret], rusca [kanfet] deyək, azərbaycanca [konfet] 
və yaxud da biz öz dilimizdə onların yazdığı kimi yox, dediyi kimi 
yazaq.  

Bu məsələdən danışarkən, bəhs edərkən akademik Məmməd 
Şirəliyevin, Məmmədcəfər Cəfərovun vaxtilə söylədiyi fikirlər yada 
düşür. M.S.Cəfərov yazır: “Dilimizin …orfoepiyası, onun tarixi 
inkişafı…işlənmədiyinə görədir ki, Azərbaycan dilinin müasir orfo-
epiya normaları, şifahi bədii tələffüz qaydalarının unifikasiyası üçün 
vahid prinsiplər hələ də müəyyən edilməmişdir…Bununla belə, şifahi 
danışıq dilinin özünəməxsus müəyyən təbii qaydaları var ki, onları 

tərs-avand etmək olmaz” [2,9]. 
Prof. Ə.Əfəndizadə şifahi nitqdə orfoepiyaya əməl etməyi dilin 

gözəlliyini ön plana çəkmək kimi qiymətləndirərək, təxminən, belə 
yazılmışdır: Dil öz gözəl libasını, əlvan qiyafəsini yazıda tapır, lakin 
yazılı dil açılmamış bir qönçədirsə, şifahi nitq rayihəli çiçəyə bənzəir. 

Görkəmli alim şifahi nitqin, oxunun orfoepiya ilə bağlı olduğunu 
əsaslandırmaq məqsədi ilə belə demişdir [Bax: 4,7] 

İnd idə bu qaydalara necə əməl olunması məsələsinə qayıdaq. 
Orfoepik qaydalarımıza əks gedən qeyri-ixtisaslar üzrə fənn 

müəllimlərimiz də az deyil. Onlar dərk etmək istəmirlər ki, bununla 
ədəbi dilə əks gedirlər. Bəs bu problemi necə  həll edə biləcərik? Bu 
sualın ən tutarlı cavabı belədir: 

Müəllim hazırlığında bu sahəyə ciddi hazırlaşmaqla. Hazırda 
müəllim hazırlayan bütün ixtisaslar üzrə fakültələrdə “Nitq mədəniy-
yəti” və “Azərbaycan dili və nitq mədəniyyəti” dərsləri keçirilir. Bu 
iki fənnin məzmununu elə qurmaq lazımdır ki, tələbələr bu məzmuna 
yiyələnmiş olsunlar: 

1. Şifahi nitq ədəbi tələffüz normaları ilə tənzimlənir; 
2. Ədəbi tələffüz normaları intonasiya və orfoepiya qaydalarını 

dəqiq öyrənmək və onlara əmək etmək lazımdırg. 
3. Səsli oxu səslərlə oxudur, səssiz oxu hərflərlə, hecalarla 

oxudur: 
[məllim] – mü-əl-lim 
[yarışıllar] –  ya-rı-şır-lar 
[gənjdər] –  gənc-lər 
[başdar] – baş-lar 
[əsgərrər] – əs-gər-lər 
[anadı] – a-na-dır 
[güjdü] – güc-lü 
[səninniyəm] – sə-nin-lə-yəm 
[savaddıdarımız] – sa-vad-lı-la-rı-mız 
[dəyirmannar] – də-yir-man-lar və s. 
Mətnlər üzrə məzmun təhlili əgər oxu ilə başlayırsa, deməli, iki 

ayrı-ayrı aspektləri inteqrasiya etməliyik. Onlardan biri ideya məz-
mun təhlili, digəri mətnin linqvistik təhlilidir. 

Linqvistik təhlildə fonetik, leksik amillər məzmunun dərk olun-

masına və ifadə edilməsinə kömək etməlidir. Düzgün oxu, düzgün 
anlamı, düzgün anlam düzgün nitqi doğurmuş olur. 

Təbliğatımız məktəblərdən başlayıb ictimai şüura gedib çat-
malıdır. Akademiyamızın Nəsimi adına Dilçilik İnstitutu bu işdə bay-
raqdar olmalıdır. Vaxtilə Nəsimi adına Dilçilik İnstitutu bu sahədə, 
həqiqətən çox səviyyəli tədbirlər keçirlər və “Elm” nəşriyyatı vasitəsi 
ilə buraxılışlar dərc etdirərdi [Bax: 1,2] və onların əks-sədaları da 
olardı. 

Dilçilik institutu müəllim-lektorların fikirlərini də həmişə nəzərə 
almışdır. Bu işdə əməkdaşlığa və təbliğata hazırlıq mühüm əhəmiyyət 
kəsb edir. Bizdə də müəllimlərin nitqinə nəzarət edilməlidir. Tələ-
bələr bəzən orfoepik normaya riayət etdiyi halda, müəllimlər bu işə 
əks-reaksiya verirlər. Vaxtilə tanınmış yazıçılarımız bu hərəkata 
qoşulmuşdular, lakin axıradək getmədilər. Necə deyərlər, Hamlet 
kimi şübhə toxumu cücərdi. 

Onların içərisində hətta dilimizin təəssübünü çəkənlərdən birisi 
orfoepiyanı incəsənət kimi həmişə yüksək tutmağı deyib-deyib, 
axırda “daşlı”, “yaşlı” sözlərinin ədəbi tələffüzünün omomorfem 
olmasından ehtiyat edərək bu işdə ehtiyatlı hərəkət etmək qərarına 
gəldi və  mütəxəssis olmadığı üçün formalaşmaqda olan orfoepik 
təfəkkürə zərbə vurdu.  

“Mən aşıx daşdı qala, 
Çınqıllı, daşdı qala, 
Qorxuram gəlmiyəsən, 
Gözdərim yaşdı qala” – deməkdə ardıcıllıq  səbat göstərilmədi. 

Halbuki bu cür tələffüzdə bir rəvanlıq, səlislik var. Əslində isə 
göstərilən tələffüz forması həm akustik–fonoloji cəhətdən və həm də 
elmi cəhətdən özünü doğruldur. Orfoepiya üçün asan tələffüz gözəl 
harmoniya əsas sayılır. Qaydalara əməl etsək, ibtidai, zəif, nailiyyət, 
mübtəda, konsert, konqres, doqquz, saqqız və s. bu  kimi sözlərin 
yazıldığı kimi oxunması ağzımızın əcaib şəklə düşməsinə səbəb 
olmaz. 

Professor Buludxan Xəlilovun “Dil-söz çələngi” kitabında 
deyildiyi kimi “üç şey” heç vaxt geri qayıtmır: atılmış ox, deyilmiş 
söz və keçən günlər. (Gevorq Fridrix Denmerdən – alman şairi, 
filosofundan iqtibas) necə də yerinə düşür.  

Nəticə. Mətn üzrə təhlillərimizin istiqamətini ünsiyyətə yönəldən 
kurikulum dərslikləri məzmun üzərində iş zamanı ədəbi tələffüzdən 
düzgün istifadə ilə ideya-məzmun təhlilinə keçməyi tələb edir. 

Deməli, bütün təhlillər düzgün oxu ilə başlamalı, məzmunun 
nəql olunması da ədəbi tələffüzlə həyata keçirilməlidir. 

ADPU-da bu xcüsusda elmi-seminarlar, konfranslar keçirməyə 
ehtiyac var. Birgə məsləhət, məşvərət yolu ilə biz Azərbaycan dili 
tədrisi metodikasını təkmilləşdirər, ana dilimizə olan münasibətimizi 
daha da yaxşılaşdıra bilərik. 

VİCDAN SƏSİ 
 

                                             Mən yer üzündə müəllim adından  
                                             yüksək və şərəfli bir ad tanımıram. 

                                                                       Heydər Əliyev 
 

100 illik yubileyi ərəfəsində doğma təhsil məbədimizin adını 
həm sözü, həm də əməli ilə yüksəltmiş görkəmli müəllimlərin, alim-
lərin haqqında yazıb yubiley kitabına daxil etmək tapşırığını alanda 
hər kəs öz həyat amalına, əqidəsinə və istedadına uyğun olanlar 
içərisindən seçim edirdi. Oraya yığılanların hamısından yaşlı idim. 
Sakitcə oturub fikir verirdim, kimin haqqında yazacağımı qərarlaş-
dırırdım. Birdən mən Xəlil müəllim haqqında yazacam–dedim. Xəlil 
Rza haqqında. 

Heç bir əks reaksiya ola bilməzdi. Çünki hər kəsin fikrinə 
hörmətlə yanaşırdılar. Evə gəldim. Essevari bunları yazdım. 

Keçən əsrin 60-cı illərində müəllimimiz olub. Öyrənməli çox 
cəhətlər var idi Xəlil müəllimdə.  

Bir filosofun fikrincə, “Əslində müəllim təkcə o deyil ki, dərs 
keçir, öyrədir; əsl müəllim odur ki, ondan öyrənirlər,həyatda da, 
tarixdə də”.  

Bəli, Xəlil Rza Ulutürkdə elə o zaman bütün türk dünyası üçün 
öyrəniləsi çox şeylər vardı – özü də qeyri-adi dərəcədə. Xalqa, millətə 
şərafəti, müəllimliyə şöhrəti 60-cı illərdə gətirənlərdəndi. İki cəbhədə 
çarpışıb dissident adını nahaq yerə almamışdı ki? Azərbaycanı 
imperiyadan tam azad etmək, bürokratiyadan, rüşvətxorluqdan xilas 
etmək istəyirdi. 

İkinci cəbhədəki istəyinə bu təhsil məbədində çatmağa ömrü 
vəfa etmədi. Yetirmələri isə yalnız indi çatıblar. Özü də güclü iradə 
sayəsində. Nə olardı, bu günü görərdi. Halallıq, şəffaflıq işığını..  

O illərdə əjdəha kimi ağzından  alov puskürürdü bürokratizmə, 
rüşvətə, korrupsiyaya qarşı. Deyirdi ki,  təhsil sözünün lüğətlərdə ələ 
gətirmə, qazanma, bilik əldə etmə, oxuyub öyrənmə, biliklər məc-
musu toplama mənalarından təhsil funksionerləri əldə etmə ilə 
qazanmanı seçmişlər; bunu hamı bilir, ancaq heç kəsdə ona son 
qoymaq iradəsi yoxdur… Şairi hamı kimi ola bilməməkdə,  palaza 

bürünməməkdə çox suçlandırırdılar. Şair isə belə deyirdi: 
“Prorektor, direktor, rektor da olmağınız  
Bizə vız gəliyor, vız”. 
Bu sözləri taybatay açıq auditoriyalardan deyirdi. Qorxmadan, 

çəkinmədən elə gür səslə deyirdi ki, açıq qapılardan, pəncərələrdən  
uzaqlarda da eşidilmiş olsun ki, donosbazlar daha zəhmət çəkib qapı 
arxasında pusub durmasınlar, rəhbərlərə xəbər çatdırmasınlar. 

Bu olub keçən əsrin 60-cı illərində. O illərdə  mübariz ruhlu 
gənclər arasında çox hörmətli müəllimlərdən idi Xəlil müəllim. 
İsmayıl Şıxlı, Bəxtiyar Vahabzadə, Əbdül Əlizadə, Kövsər Tarver-
diyeva kimi… Onlar da Xəlil müəllimi çox sevirdilər, müdafiə 
edirdilər, ancaq qoruya bilmirdilər… 

Xəlil müəllim qardaş xalqlar ədəbiyyatından, uşaq ədəbiy-
yatından bizə dərs keçirdi. Məmmədhüseyn Şəhriyar, Nazim Hikmət, 
Şıxəli Qurbanovu bizə sevdirirdi. Puşkin, Lermontov, Taras Şev-
çenko, Lesya Ukrainka, İvan Frankodan danışırdı, onlardan tərcümə-
lərini oxuyurdu… 

“Heydərbabaya salam”dan çox yazdırmışdı. Səsinin ahəngi 
qulaqlarımızda uzun müddət əks-səda verərdi. Nə yazdırırdısa, dərk 
edir, əzbərləyirdik, növbəti məşğələlərdə soruşurdu, cavab verirdik. 
Sevinirdi ki, tapşırıqlarına biganə qalmırdıq. “Afrikanın səsini”, “O 
sahildə, bu sahildə”ni, Lesya Ukrainkadan tərcümələri də əzbər 
bildiyimizi tələbə yoldaşımız Gülnaz İbrahimova ona demişmiş. 
Xəstəhal idim, mənə yaxınlaşdı, əhvalımı soruşdu. Dəniz havası sənin 
dərmanındı, – dedi və onlara qoşulmağımı təklif etdi.  Biz səhərlər 
dəniz kənarında qaçırıq, idman edirik, bərkiyirik, hazırlaşırıq– 
deyirdi. Rəfiq Zəka da əzbərdən xüsusi pafosla şeir deyəndi. Türk 
şairlərini, Səməd Vurğundan, Hüseyn Caviddən. Özü də bir şair kimi 
gözəl yazır, – deyirdi. 

Qoşula bilməzdim. Müəllimliyini müşahidə etmək istəyirdim. 
Onu yalnız uzaqdan görmək istəyirdim. Eşitmişdim ki, M.Hadi bir 
vaxt belə yazıb:  

“İnsanları pək çox sevirəm, lakin uzaqdan, 
Olduqca yaxın qalmayır əvvəlki məhəbbət”. 
Qarşımızdakı dağ əzəmətli bu insanı çox sevirdik. Ondan 

müəllimliyin ədəbini öyrənirdik. Auditoriya qarşısında Nizamisayaq, 

Sədisayaq dayanırdı. Özünəməxsus insandı. Yersiz gülüb-gülümsə-
yənlərdən, yüngül jest edənlərdən deyildi. Həyalı bir kişi idi, ədəbli 
müəllim. 

İsmayıl Şıxlının məşhur xatirələrindəki onun mühazirələrini 
dinləməyə qoşulmuş qrup bizim qrup idi. Xəlil müəllim bizi onun 
auditoriyasına aparmışdı. Biz İsmayıl müəllimin Janvalyanı necə 
təhlil etdiyini dinləmişdik. Sonra da Xəlil müəllimə söz verilmişdi, 
özünün “O sahildə, bu sahildə” və M.Həsənzadənin “Ağlaya bilmi-
rəm, gülə bilmirəm” şeirlərini ardıcıl olaraq necə demişdisə, zəngin 
səsini eşitməmişdik, alqış sədaları dördüncü mərtəbədən şəhərə 
yayılmişdı. Xəlil müəllim güclü tufan qoparmışdı. Dekanlıq bu cür 
icazəsiz birləşməni bağışlaya bilmirmiş. Ortada hörmətli İsmayıl 
müəllim olsa belə. 

Təsəvvür edin, Xəlil müəllimin heç kəsə bənzəməyən cazibə-
sində tərbiyə olunurduq. Qadın müəllimlərlə, tələbə qızlarla davranışı 
Yusif Peyğəmbəri xatırladırdı.  

O bizə ədəbiyyatı necə təlim edirdisə, biz ondan həm də milli 
məfkurə dərsi, ədəb dərsi alırdıq. Azərbaycan ədəbiyyatını, dünya 
ədəbiyyatını gözəl bilirdi. Yaddaşı polad kimi möhkəm idi. Müəllim-
lərindən, onların pedaqoji kəlamlarından, peşə hazırlıqlarından söz 
açardı, Əli Sultanlı, Mikayıl Rəfili İsmayıl Şıxlı, Şıxəli Qurbanov 
fenomenini heyranlıqla şərh edirdi. Bu olub 1968-ci ildə Şıxəli 
Qurbanovun ailəsinə tez-tez gedib baş çəkdiyindən danışardı. Şıxəli 
Qurbanovun 2-3 il qabaq dişinə vurulan iynədən keçindiyini bilirdik. 
Bizi bu dərdlə yavaş-yavaş yandırırdısa, özünü diri-diri alovlandırırdı. 
“Millətin qeyrətli oğlu qurban getdi”, – deyirdi. Onun müəllimliyin-
dən, natiqliyindən danışar və deyərdi: “Azərbaycan dilində natiqlik 
zirvəsinə çatmaq üçün ikinci bir Şıxəli Qurbanov doğulmalıdır”. 
Novruz bayramına milli bayram statusu qazandıran o insan üçün 
Allaha xitabən: 

“Şəmlər yandı, Vətən çıraqban oldu, 
Ya Rəbbi, nədən Şıxəli Qurban oldu?”, – deyərdi. 
M.Ə.Sabiri  hər dərsdə yada salar və deyərdi: “Bizə M.Ə.Sabir 

bu gün lazımdır”. Düzü-düz, əyrini-əyri deməyə. Meşin qapıların 
dalında titrəməkdən xilas olmağa. 

M.Ə.Sabirin uşaq şeirlərinin hamısını, satiralarının çoxunu əzbər 

bilirdi və bu hissi bizə də aşılayırdı. 
Millətimizin, xalqımızın qəhrəman övladlarının vurğunu idi. 
“Krasnodon qartalları”nı azərbaycanlı Əli Dadaşova görə 

yazmışdı. A.Fadeyev “Gənc qvardiya” romanında o gənci Leonid 
Dadışev kimi vermişdi.  

Həmin kitabın 2 siqnal nüsxəsindən birinə xatirə yazdı. Qəribə 
avtoreferat yazmağı varmış. Müəllim, özü də necə müəllim, milli 
ruhu ilə, istedadlı şair öz  tələbəsinə sadə geniş cümlədə necə dəyərli 
sözlər işlətmişdi və axırda da “Xəlil Rzadan nişanə” yazmışdı. İndiyə 
kimi ünvanıma heç kəsdən o dərəcədə dəyərli sözlər eşitməmişəm. 
Elə bilirdim, mənə qızıl padnosda bir qızıl kitab verib.  

Onun kimi filoloq-müəllim adını uca tutmaq istəyirdim. İlk 
növbədə müntəzəm mütaliə edib öyrənməklə, biliyimi artırmaqla. 
Müəllimlikdən, bu müqəddəs peşədən möhkəm-möhkəm yapışmaqla, 
milləti can yanğısı ilə sevməklə.   

Yeri gəlmişkən, onun haqqında hərzə-hədyan danışanlar onunöz 
dövründə də vardı (nə yazıqlar ki, indi də var).  Özü də kimlər olsa,  
yaxşı idı, yaxud yaxşıdır?  

Bu olub keçən əsrin 60-cı illərində. Xəlil müəllim başqaları kimi 
deyildi. Qəbul imtahanlarına qalıb gecələr yarasa kimi vurnuxanları, 
xosunlaşanları ondan üstün tuturdular. Müəllimlikdə əqidə saflığını 
görmək istəmirdilər.  

Müəllimlikdə təmiz, vicdanlı, büllur kimi saf idi. Mehdi 
Mehdizadə kimi, Əziz Əfəndizadə kimi, Əbdül Əlizadə kimi, ismayıl 
Şıxlı kimi, daha  neçə-neçə müqtədir insan kimi. Dönməzlik əqidəli 
yeganələrdən... 

Türk dünyasının şair oğlu, alim oğlu həm də milli qeyrət, milli 
qururlu müəllim idi. Haqsızlığa, şərə, böhtana qarşı amansız idi. 
Zəmanəsinə meydan oxuyurdu təlqinedici sözləri ilə. 

“Azadlığı istəmirəm zərrə-zərrə, qram-qram!”, - deyirdi. Halbuki 
çoxlarına bu azadlıq həddən çox görünürdü.  

“Doğransam da, parça-parça, tikə-tikə, rizə-rizə, Mübarizə, 
mübarizə, mübarizə” – deyirdi. 

Kimlər isə bu  meydangərdliyi dəlilik adlandırırdı. Qeyd etdik ki, 
ona ağıl verirdilər. O isə tərifdən çaşan, tənqiddən coşanlardan 
deyildi. Mübariz, coşqun olsa da. 

Kim Xəlil Rza  böyüklüyünü idrak eləmək istəyirsə, İsmayıl 
Şıxlının şairin “Ayla Günəş arasında” kitabına yazdığı “Zindandan 
keçən azadlıq yolu” yazısını oxusun. Onda kimin kim olduğu bilinər. 
Xəlil müəllim öz müəllimini – İsmayıl Şıxlını ustadi-əzəm adlan-
dırardı. 

Mən ustad-əzəmin yazdıqlarını zəif təkrar etmədən öz ürək 
sözlərimi yazdım. Universitetimiz Müstəqil Azərbaycan üçün müəl-
lim saflığı, müqəddəsliyi, mədəniyyəti yetirib-yaymaq üçündür. 
Ancaq təhsil müəssisəmiz həmişə peyğəmbərlərin çiynində olmayıb. 
İndi isə peyğəmbərlərin ruhlarının çiynindədir. Çünki məhz indi bilik 
əsas meyardır. Hər kəs layiq olduğu qiymətini alır. Müəllimin də, 
tələbənin də sahibi var. Bu da şairin ikinci arzusu idi. 

Son olaraq, Akademiyanın Ədəbiyyat İnstitutunun divarlarında 
ədəbiyyat korifeylərinin heykəlləri ucaldılmışdır. ADPU da belə 
heykəl mələklərin çiynində dayanmalıdır. Xəlil Rza müəllimliyi 
saflığı, müqəddəsliyi, milli qeyrətdə bənzərsizliyi o  ucalığa layiqdir. 
Bəkir Çobanzadə, Əbdüləzəl Dəmirçizadə, Mikayıl Rəfili, Əli 
Sultanlı, Şıxəli Qurbanov,  İsmayıl Şıxlı sırasında.   

Artıq müqəddəs adda ləkəsini silmiş, öz fəaliyyəti ilə halallıq, 
saflıq uğrunda Azərbaycan bayrağı altında bilik əsas meyardır, qayğı 
və tələbkarlıq prinsipi ilə addımlayan Universitetimizə uğurlar arzu-
layaq, həmçinin onu da  vurğulayaq ki, vaxtilə burada sevdiyi müəl-
limlikdən dissident kimi uzaqlaşdırılan Xəlil müəllim, indi isə 
Ulutürk həm yubiley kitabına düşsün, həm də bu məbədə heykəl-
lərdən biri kimi də olsa, əbədi qayıtsın! 

Budur bir natiqin vicdan səsi. 

VII SİNİF “AZƏRBAYCAN DİLİ”  
DƏRSLİKLƏRİNDƏ ÇALIŞMALAR  

 
Bu mövzu ilə dərsliyi təhlil etsək, başlıca olaraq aşağıdakıları 

bildirməliyik: 
1. Çalışmalar və ya tapşırıqları hər mövzu üzrə eyni xətt üzrə 

hesab etmək olmaz. Belə ki, dərslikləri 46 mövzu üzrə çalışmalar 
eyni tipli deyil. Əgər əvvəldə gələn, birinci mövzu olan “hərənin öz 
imzası” mövzu üzrə söz ehtiyatı, “Düzgün cavab ver”, yazı, dil 
qaydaları gəlirsə, ikinci mövzudan sonra söz ehtiyatı, düzgün və 
cavab ver, yazı, dil qaydaları, yadda saxla və s. strategiyalar gəlir. 

Eyni zamanda əgər birinci mövzu üzrə 10 müxtəlif texnoloji 
tapşırıqlar nəzərdə tutulubsa, ikinci mövzuda çalışmaların sayı 12-dir. 
Üçüncü mövzu üzrə çalışmaların sayı 9, dördüncü mövzuda 9, 
beşinci mövzuda isə 15-dir və s. 

Bunlar bu şəkildə nəzərdə tutulması mövzulardan və məqsəddən 
asılıdır. Elə mövzu var ki, orada debat texnologiyası var [s. 27, 31, 
44, 89, 122, 155]. 

Elə mövzu var ki, orada müzakirə texnologiyalarından istifadə 
olunub. Məsələn: [s. 58, 63 və s.]. 

Təhlillərimiz göstərir ki, dərslikdə ən çox tapşırıqlar “Düşün, 
cavab ver”, “Söz ehtiyatı”, şifahi nitq, yazılı nitq, yadda saxla, söz 
ehtiyatı üzrədir. Burada məqsəddən asılı olaraq bir neçə yerdə 
araşdırma da var [s.133]. Habelə qruplarla iş üçün də bir neçə tapşırıq 
nümunəsi nəzərdə tutulub. 

Bütün bunlar öz yerində. Ancaq əsas mətnlərə dair və ya 
məqsədlə əlaqədar olaraq dinləmə tapşırıqları və nəticələri yoxdur. 
Halbuki ibtidai siniflər üçün dərsliklərdə, eyni zamanda V-VI siniflər 
üzrə “Azərbaycan dili” dərsliklərində dinləmə mətnləri var və onların 
motivasiya məqsədi üçün istifadəsindən yazılır.   

VII SİNİF “AZƏRBAYCAN DİLİ” DƏRSLİYİ HANSI  
VƏ KURİKULUM TƏLƏBLƏRİ 

 
Müasir VII sinif “Azərbaycan dili” dərsliyi 2014-cü ildən 

fəaliyyətdədir. Kurikulum tələbləri əsasında tərtib olunmuşdur. 
Kurikulum interaktiv olduğuna görə bu dərsliyə də interaktiv səciy-
yəli dərslər deyə bilərik. Kurikulum interqrativ yönümlü olduğuna 
görə bu dərsliyə də inteqrativ dərslik demək tamamilə məqsədə-
müvafiqdir. 

Azərbaycan dili kurikulumu dörd məzmun xəttindən ibarət 
olduğuna görə bu dərsliyə də dörd məzmun xəttinə müvafiq dərslik 
deyə bilərik. 

VII sinif “Azərbaycan dili” kurikulumuna bu sinif üzrə 
Azərbaycan dilinin məzmunu deyə bilərik. Bun ə deməkdir? Ənənəvi 
proqramdan fərqli olaraq, hazırda kurikulumda, yəni təhsil proq-
ramında vəzifələr müvafiq siniflər üzrə şagirdlərin nəyi bilib, nəyi 
bacarmalı olduqlarını deyil, nəyi bilir, nəyi bacarır şəklində qoyulur. 
Deməli, təlim fəaliyyəti nəticə ilə ölçülür. Ona görə də kurikuluma 
nəticəyönümlü kurikulum deyilir. Bu mənada VII sinif Azərbaycan 
dili kurikulumu da nəticəyönümlü hesab olunur. 

“Ümumi təhsilin fənn standartları” (I-XI siniflər) [, 23-24] 
kitabında VII sinif üzrə təlimin məzmunu belə qoyulur. 

Bu fənn üzrə VII sinfin sonunda şagird: 
1) dinlədiyi fikrə münasibət bildirir; 
2) mətndəki tanış olmayan sözlərin kontekstə uyğun mənasını 

dəqiqləşdirir; 
3) səs tonu, tembr və fasilələri gözləməklə mətni oxuyur; 
4) öz fikir və mülahizələrini əsaslandırmağı bacarır; 
5) tərtib etdiyi plan əsasında mətnlər yazır; 
6) müxtəlif cür əməli yazılar (təqvim, izahat) yazır; 
7) ümumi qrammatik mənasına görə sözləri, quruluşuna görə 

cümlələri fərqləndirir; 
8) nitq hissələrinin yazılışı və durğu işarələrindən istifadə 

qaydalarına əməl edirlər. 
Təhsil proqramında, yəni kurikulumda məzmun xətləri üzrə əsas 

və alt standartlar aşağıdakı kimi göstərilir: 

Birinci məzmun xətti. Dinləyib-anlama və danışma. Bu xətt üzrə 
gözlənilənlər odur ki, şagird: 

Dinlədiyi fikri anladığını nümayiş etdirir. Bu əsas standart 
sayılır. 

Alt standartlar isə bunlardır: 
Dinlədiyi məlumatda ton, tembr, əhvali-ruhiyyə və emosiyanı 

müəyyən edir; 
Eyni zamanda dinlədiyi fikri inandırıcı və əsaslandırılmış olub-

olmamasını müəyyənləşdirir; 
Əsas standart kimi şifahi nitq bacarıqlarını nümayiş etdirir. Bu 

əsas standarta görə isə: əvvəla, fikrini müxtəlif formalarda ifadə edir; 
fikrini məntiqi ardıcıllıqla ifadə edə bilir; nitqində müxtəlif səs 
çalarlarından istifadə edir; müzakirələrdə deyilmiş müxtəlif fikirlərə 
münasibət bildirir və s. 

Bütün bu qeyd olunanlar birinci məzmun xəttinə, yəni dinləyib-
anlama və danışmaya aiddir. 

Sonrakı məzmun xətti oxu strategiyası ilə bağlıdır. Burada 
göstərilir ki, şagird: mətndə tanış olmayan sözləri mənimsədiyini 
nümayiş etdirir; bu əsas standartdır; Alt standartlar isə aşağıdakı 
kimidir: 1) tanış olmadığı sözlərin mənasını kontekstə uyğun dəqiq-
ləşdirir; 2) mətndəki sözlərin həqiqi və məcazi mənada işləndiyini 
izah edir; “Mətnin məzmun və strukturunu mənimsədiyini nümayiş 
etdirir”– əsas standart kimi nəzərdə tutulur.  

Buraya daxil olan alt standartlar belədir: 1) səs tonu, tembr və 
fasiləni göstərməklə mətni oxuyur; 2) mətnin tərkib hissələri 
aşağıdakı əlaqəni müəyyənləşdirir; 3) mətndəki fikrə münasibətini 
əlavə fakt və məlumatlarla əsaslandırır. 

Məzmun standartlarının üçüncüsü yazı standartları ilə bilavasitə 
vağlıdır. Bu məzmun xəttinə görə şagird aşağıdakıları bacarmalıdır, 
yəni əsas standarta görə şagird: rabitəli yazı vərdişlərinə yiyələn-
məyini nümayiş etdirir. Bu əsas standart hesab olunur. Alt standartlar 
isə aşağıdakılardan ibarətdir: 1) ona təqdim edilmiş və ya verilmiş 
mövzunu müxtəlif yazı formalarında (ifadə, inşa, esse, hekayə) ifadə 
edir; 2) topladığı fakt və hadisələrə münasibət bildirməklə mətni 
zənginləşdirir; 3) qurduğu plan əsasında mətnin hissələrini məntiqi 
cəhətdən əlaqələndirir; 4) müxtəlif əməli yazılar teleqram, izahat  

yazır. 
Göründüyü kimi, burada ifadə, inşa, ese, hekayə, teleqram, izahat 

var, savad təliminin göstəricisi olan imlalar yoxdur. Sual olunur: nə 
üçün? Kurikulum funksionerləri bunun cavabını nə özləri başa düşüb, 
nə də göstərə bilmişlər. Nəhayət, dil qaydaları məzmun xəttinin  
məna və funksiyasını qeyd etməyə çalışaq. Standartlarda oxuyuruq: 
Əsas standarta görə, şagird: dil qaydalarını mənimsədiyini nümayiş 
etdirir. Bu əsas standart hesab olunur. Ümumi xarakter daşıyır. 
Açması aşağıdakı kimi anlaşılır: 1) cümlələri quruluşuna görə fərq-
ləndirir; 2) sözləri ümumi qrammatik mənalarına görə fərqləndirir;  
3) köməkçi nitq hissələrini işlənmə məqamlarından asılı olaraq durğu 
işarələrindən istifadə edir; 4) nitq hissələrinin yazılışı ilə bağlı 
qaydalara əməl edir və s. 

Beləliklə, məzmun standartları ənənəvi məzmundan xeyli 
dərəcədə fərqli göründü. Burada əsas nitq hissələrinin adı çəkildimi? 
Xeyr! Məgər əsas nitq hissələri şagirdlərin nitq zənginliyində çox 
mühüm rol oynayırmı? Bəs müəllim nitq hissələrinin tələffüzünü, 
yazılışını öyrətməli deyilmi? VII sinifdə şagird bütün nitq hissələrinin 
quruluşunu, mənaca növlərini müşahidə etməli və mənimsəməli 
deyilmi? Bu işdə bir sistemsizlik var. Xüsusən də nitq hissələri ilə 
nitq zənginliyi yaratmaq mürəkkəb isim, sifət, say və feillərə dair 
bacarıqları məzmuna daxil etməmək nə dərəcədə məqsədəuyğun ola 
bilərdi. Bunları diqqətdən kənarda qoymaq olmaz. 

Təkliflərimiz belədir:  
1. VII sinif dərsliyinin mükəmməl əsaslar üzrə qurulması üçün 

ümumi nəticələrə, məzmun standartlarına, gözlənilən nəticələrə və 
son nəticələrə yenidən baxılmalıdır. Məsəl var: Fikirdə olsun ki, 
əməldə qalsın. Əgər təlimin məzmununda bir şey nəzərdə tutul-
mayıbsa, dərslik tərtibçiləri onu necə reallaşdırmaq imkanları yarada 
bilərlər. Eyni zamanda dərsliyə rəhbərlik yazanlar necə hərəkət edə 
bilərlər. Proqramda – kurikulum sənədində olmayan bir strategiyanı 
dərsliyə gətirənlərə ekspertlər necə yanaşarlar? 

2. Dərsliklərə kurikulum əsasında qiymət vermənlər əvvəlcə 
kurikuluma qiymət verməlidirlər. VII sinif şagird imla yazı baca-
rıqları ilə silahlandırmalıdır. Bu barədə standartlarda heç nə yoxdur. 
Deməli, dərsliklərdə olmamağını da təhqiq edə bilmərik; 

3. Ənənəvi dərsliklərdə imla da, ifadə də, inşa da, o cümlədən rəy 
inşalar da nəzərdə tutulardı, çünki onlar proqramda qoyulardı; 

4. Müasir Azərbaycan dili dərsliklərində, o cümlədən VII sinifdə 
hekayə, teleqram, izahat, esse bacarıqlarını inkişaf etdirmək üçün 
3.1.1 və 3.1.4 standartları nəzərdə tutulmuşdur. Müəllimlərə bu 
sahədə əməli köməklik göstərməyə ciddi ehtiyac var. 

YENİ ANLAYIŞLAR VƏ KONSEPSİYALARI  
İNTEQRATİV NƏTİCƏLƏR 

 
Təlimdə inteqrasiya olunma prosesi diferensasiya olunaraq 

mənimsənilən konkret bilik, bacarıq və vərdişlərin nisbətən geniş, 
əhatəli, ümumiləşmiş anlayışlara çevrilməsi prosesidir. Bu proses 
fəlsəfədə idrakın ümumiləşmə metodu kimi özünü göstərir. Ona 
kainatı, dünyanı, təbiəti bir bütöv kimi dərketmə və insana kainatı 
dərk etmək deyilir. 

İnteqrasiya tarixən təhsilin əlaqə və vəhdət prinsipi kimi 
anlaşılmışdır. 

Təhsil qlobal dünyanın ən unikal vasitələrindən biri kimi 
cəmiyyətin inkişafında həlledici rol oynayır. Bu mənada nəzəri 
hazırlıq və təcrübi peşəkarlıq dərsləin idrani-təcrübi aspektlərdən 
mükəmməl əsaslarda qurulmasını tələb edir. Deməli, hər bir müasir 
dərsdən gözlənilən bu iki cəhət inteqrasiyanın metodologiya 
səviyyəsinə yüksəldiyini göstərmiş olur. Bu metodologiya özü də 
idraki və təcrübi inteqrasiyalardan keçir. 

İndi isə Azərbaycan dili fənnindən müasir dərsin inteqrasiya-
edicilik mərhələsinin idraki və təcrübi aspektlərini təsvir və təhlil 
etməyə çalışaq. Əvvəla, onu qeyd edək ki, müasir dərs istilahı, 
eramızdan əvvəllər də – Aristotel dövründə də işlənmişdir. Bunu 
filosoflar ictimai şüurun ictimai inkişafa çatdırılması cəhdi kimi izah 
edirlər. Bu mənada həmişə təhsildən, o cümlədən hər bir dərsdən 
dövrün, zamanın sifarişlərinə cavab verməsi tələb olunur. Deməli, 
məsələ bu gün üçün yeni deyil, lakin aktualdır. Bəs bu gün müasir 
dərs nəyə çatmağa can atır? Məlumdur ki, Azərbaycan hazırda 
özünün ən yüksək, ən sürətli inkişaf fazasına daxil olmuşdur. İqtisadi 
tempin əsasını ümummilli liderimiz H.Əliyevin “neft siyasəti” təşkil 
edir. Avropa təhsilinə inteqrasiya bu siyasətdən qaynaqlanır. Bolo-
niya prosesinə qoşulmuşuq. Məktəblərimizə kompüter texnologiyası 
verilmiş və İKT-lə işləyən “inteqrativ” və “interaktiv” müəllimlərin 
treninqlərini keçirmişik. Yeni məzmun axtarışı, yeni metodlar seçimi 
və tətbiqi təlim prosesinin intensivləşməsi, təfəkkür və nitq 
intensivliyi ilə işləyənlərin fəallaşmasına gətirib çıxarmışdır. Bütün 
bunlar təlimdə yeni təfəkkür sayılır və dərsin yeni mərhələlərini 

meydana çıxarmışdır: 
– motivasiya mərhələsi; 
– prblemlərin qoyuluşu mərhələsi; 
– tədqiqat sualı qoyuluşu mərhələsi; 
– cavabların dinlənilməsi mərhələsi; 
– qiymətləndirmə mərhələsi və s. 
Bəs bu qeyd olunanlar əslində yeni kəşflərdimi? Onu deyə 

bilərik ki, bunlar əlbəttə ki, zəruri mərhələlərdir; lakin mövcud 
olanların başqa adlarla ktuallaşdırılmasından ibarətdir. Təkcə bu faktı 
deyək ki, rus dilinin tədrisi metodikasında “orfoqrafik beşdəqiqəlik” 
və “orfoepik beşdəqiqəlik” deyilən motivasiya keçən əsrin 60-70-ci 
illərindən tətbiq olunur. Həmin metodlar nitq hissələrinin orfo-
qrafiyası mövzusundan qabaq tətbiq edilərdi. Bu prosesə keçid 
suallarla problemli vəziyyət yaradırdı ki, bu da problemli situasiya 
adlanırdı və problemin qoyuluşu da tədqiqat sualının funksiyasını 
daşıyardı. Cavabların dinlənilməsi də inteqrasiya olunma mərhə-
ləsinin özü idi. 

Deməli, o zamanlar da biliyin təkrarı, ümumiləşdirilməsi və 
sistemə salınması vardı. Onların forma və şəkilləri bir-birinə uyğun 
gəlir. 

Həyat göstərir ki, çoxdan yaddan çıxanlar da təzə kimi qələmə 
verilə bilər. Dil dərslərində ümumiləşdiricilik və ya inteqrasiya-
edicilik hər bir mövzunun da, bölmənin də tədrisinin son mərhələsi 
sayılır. Nəzəri inteqrasiya – biliklərin  ümumiləşdirilməsi və sistemə 
salınması kimi dərk olunmalı, təcrübi inteqrasiya imla, ifadə və inşa 
məqsədli çalışmalar vasitəsilə həyata keçirilən və ya aşılanan 
qabiliyyət sayılmalıdır. Müəllim üçün metodik vəsaitdə (MMV-də) 
və dərsliklərdə bui ş “Ümumiləşdirici təkrar” bölməsində verilir.  

Bunların hər ikisi konpetensiyada, yəni səriştədə ifadə olun-
malıdır. Qeyd edək ki, həm keçmişdə, həm də indinin özündə 
inteqrasiya mərhələsi elmi-didaktik əsaslara çevrilir. Təəssüf ki, 
müəllimlərin heç də hamısı inteqrasiya strategiyasına dərindən və 
hərtərəfli yiyələnməmişlər. Bəs bu  işi sistemli şəkildə necə qurmaq 
olar ki, konpetensiya elmi əsaslarla baş versin? Əvvəlcə bu məsələyə 
nəzəri cəhətdən aydınlıq gətirək: 

1. İnteqrasiya – humanitar və planetar anlamda bütövləşmə, 

tamlaşma, qovuşma, çevrilmə və s. kimi dərk olunmalıdır. 
2. Müəllim fəndaxili, fənlərarası inteqrasiyanın təcrübəsini 

yaratmağın ustası kimi tanınmalıdır. 
Müəllim bilməlidir ki, filosoflar inteqrasiyanı elmə, təhsilə, 

mədəniyyətə qovuşma kimi şərh edirlər və buna fənlərüstü inteqra-
siya deyirlər. Fəndaxili əlaqələr əsasında yaradılan inteqrasiya bir 
növ, varislik prinsipini özündə ehtiva edir; belə ki, məlum biliklərə 
istinad olunmaqla yenini mənimsətmək fəndaxili əlaqədir, qazanılan 
biliklərin nəticələrini ümumiləşdirmək nəzəri, bacarıq və vərdişlərin 
şifahi və yazılı inşalara çevrilməsi isə təcrübi inteqrasiyadır. Məlum 
olduğu kimi, dil normaları üzrə biliklərin nitq, bacarıq və vərdişlərin 
inşalara çevrilməsi nitqə inteqrasiyadır. İnşa inteqrativ prosesdir. 
Deməli, inşanın nitq inkişafında zirvə hesab olunması bununla 
əlaqədardır. 

Fənlərarası inteqrasiyaya görə, hər şey təbiət və ya kainat 
kontekstində öyrənilməlidir. Çünki kainatda hər şeyin əlaqə və 
vəhdətdə, hətta cazibədə olması aksiomadır. Kainatda bir-biri ilə 
mütləq və ya nisbi şəkildə bilavasitə və ya bilavasitə əlaqədar 
olmayan heç nə yoxdur. Odur ki, təlim prosesində “bütün anlayışların 
əlaqə və vəhdətdə öyrənilməsi” (Y.A.Komenski), habelə “on şeyi 
birtərəfli öyrətməkdənsə, bir şeyi ontərəfli öyrətmək” (Pestalotsi) 
nəzəriyyəsi aksiomatik qəbul  edilməlidir. 

Bəs dil təlimində fəndaxili əlaqə prosesinin son nəticəsi olan 
ümumiləşdirmə və sisteməsalma necə aparılır? Eyni zamanda 
qovuşuq mövzular bir ümumidə necə inteqrasiya olunur? İndi bu 
məsələlərə aydınlıq gətirməyə çalışaq. 

1.Leksik semantizasiyalar içərisində sinonimlər və antonimlərlə 
bağlı aparılan inteqrasiyalar da nəzəri və təcrübi mahiyyət daşı-
malıdır. Mədəni nitqə inteqrasiya son nəticədir. 

2. Azərbaycan dilindən sadə və mürəkkəb cümlə haqqında sadə 
anlayışlar VIII sinifdə yaradılır və sonra bu haqda müvafiq bacarıqlar 
aşılanır. Cümlə üçün zəruri olan intonasiya tamlığı, predikativlik bir 
ümumi anlayışda – “qrammatik əsas”da etiva edilir. 

Qrammatik əsas cümlədə ya mübtəda və xəbərdə, yaxud da 
xəbərdə ifadə olunur. Məsələn: “Mən insanları sevirəm”, yaxud da 
“İnsanları sevirəm”. 

Bu bilik nəzəri inteqrasiya üçün belə səslənir: Sadə cümlə bir 
qrammatik əsasa, mürəkkəb cümlə iki və daha artıq qrammatik əsasa 
malik olur. Bu fikir ən yüksək mərhələdə səsələnə bilən hökm, tərif 
və ya inteqrativ anlayış sayıla bilərmi? Əlbəttə, yox! Nə üçün? Ona 
görə ki, mürəkkəb cümləni əmələ gətirən sadə cümlələr yalnız xəbər 
əsasında formalaşan cümlələr olmalıdır. Mübtəda əsasında forma-
laşan cümlələrdən ibarət mürəkkəb cümlələrdə qrammatik əsasdan 
danışmaq olmaz. Deməli, bu da yeni bir nəzəri inteqrasiyadır. 

3. Mürəkkəb cümlənin təhlili üzrə çıxarılan ümumiləşmiş nəti-
cələr və ya inteqrativ anlayışlar da mərhələlidir və bunun 
üçünmürəkkəb cümlənin aşağıdakı təhlil sxeminə diqqət yetirmək 
olar: 

1) Mürəkkəb cümlənin oxunması məqsəd və intonasiyalarının – 
nəqli, sual və əmr olduğunun, sadəcümlələrin tabesiz və ya tabeli 
əlaqələrlə bağlandıqlarının göstərilməsi; 

2) Tabesiz mürəkkəb cümlələri əmələ gətirən sadə cümlələr 
arasında zaman, ardıcıllıq, səbəb-nəticə, aydınlaşdırma və s. əlaqə-
lərin təyin olunması; 

3) Tabeli mürəkkəb cümlələri əmələ gətirən baş və budaq 
cümlələrin müəyyənləşdirilməsi və onların funksiyalarının dəqiq 
göstərilməsi. 

Göstərilən hər üç mərhələ bütövlükdə mürəkkəb cümlənin təhlil 
qaydası ardıcıllığı ilə sayıla bilər. Bu təhlil sxeminə “üzvlərinə görə” 
və ya “məna növünü tapıb sintaktik təhlil edən” tələbi daxil ola 
bilməz. 

Cümlənin üzvlərinə görə təhlili sadə cümlənin təhlili sxeminə 
daxildir; tabeli mürəkkəb cümlədə üzv olmur, üzvün yerinə budaq və 
ya baş cümləyə çevrilmiş (ya tabe, ya da tabeedici) komponent olur. 
Bu fikir özü də inteqrativ fikirdir, inteqrativ anlayışdır. Dilçilərin bir 
çoxu israrlıdır ki, tabeli və ya tabesiz mürəkkəb cümlənin təhlil 
sxeminə mütləq hər bir sadə cümlənin üzvlərinə görə təhlili də daxil 
edilmiş olsun. Biz bu təkidli tələbi olsa-olsa yalnız tabeli mürəkkəb 
cümlənin baş cümləsinin üzərində aparılması kimi düzgün saya 
bilərik. Çünki baş cümlə nəzəri cəhətdən təhlil olunmasa, təbiidir ki, 
axtarılan budaq cümlə tapıla bilməz. Fikir verək: 

1. “Kəssə hər kim tökülən qan izini, 
     Qurtaraq dahi odur yer üzünü”. 
                                             H.Cavid 
2. Dahilərdən biri demişdir: “Oxumaq, oxumaq, yenə də 

oxumaq”. 
Birinci cümlədə axtarılan baş cümlə “Yer üzünü qurtaran dahi 

odur” cümləsidir; yer üzünü qurtaran dahi (kimdir?) sualı “odur” 
cavabını tələb edir. Burada oduri şarə əvəzliyi qeyri-müəyyən 
cavabdır, yalnız işarədir və onun izahı “qan izini kəsəndir” isə 
müəyyənlik bildirən cavabdır. Baş cümlənin xəbərinə verilən sual 
xəbərin sualı olduğu üçün budaq cümlə də xəbər budaq cümləsidir. 
Bu cümlədən sonra baş və budaq cümləni təhlil etməyə ehtiyac 
varmı? 

İkinci cümlədə axtarılan baş cümlə “Dahilər demişlər” cüm-
ləsidir. Əsas fikir burada qoyulmuş və həmin cümlənin xəbərindən 
sual çıxır: nə demişdir? Həmin sualın cavabı “Oxumaq, oxumaq, 
yenə də oxumaq” kimi səslənir. Bu cavabı da əslində üslubi cəhətdən 
sıxılma keçirmiş yığcam nitqdən çıcarıb veririk: oxumaq (öyrənmək), 
oxumaq (öyrənmək), yenə də oxumaq (öyrənmək) lazımdır. 

Əgər bu budaq cümləni üzvlərinə görə təhlil etsək, hansı məqsədi 
güdmüş və hansı nəticəyə gəlmiş olarıq? Deməli, buradan çıxarılan 
düzgün nəticə belədir: Mürəkkəb cümlədə axtardıqlarımız sadə 
cümlədə axtardıqlarımızın davamıdır və bu iki quruluşa görə təhlilin 
dildaxili əlaqəsi var, lakin həmin əlaqə sadə cümlədən qazanılan 
bacarıqlara əsaslanıb yeni keyfiyyəti təhlil etmək olmalıdır, geriyə 
qayıtmaq yox! 

Ümumiyyətlə, ənənəvi dərsliklərdə linqvistik təhlil qaydaları ya 
verilmir, ya da onlarda bir tamlıq nəzərə çarpmır. Misal üçün, prof. 
Q.Kazımovun müəllifliyi ilə nəşr olunan dərslikdə sadə cümlənin 
təhlil qaydası xüsusi mövzuya çevrilməmişdir. Burada yalnız həmcins 
üzvlərin təhlil qaydası verili rvə göstərilir ki, həmcins üzvlərin təhlil 
qaydası kimidir. 

Prof. Y.Seyidovun müəllifi olduğu VIII-IX siniflər üçün 
Azərbaycan dili dərsliyində sadə cümlənin təhlil qaydası xüsusi 
mövzu kimi nəzərdə tutulmur, cümlə üzvlərinin sintaktik təhlil 
qaydası və bir də mürəkkəb cümlənin təhlil qaydası yer tutur. Bu 

təhlilin özü də tam hesab edilə bilməz. Çünki belə olduqda into-
nasiya, orvoepiya amili diqqətdən kənarda qalır. Nəticədə sintaktik 
təhlil tam inteqrasiya sayılmır. 

Linqvistik təhlil nitq parçası üzərində aparılır. Həmin parça səs, 
söz, söz birləşməsi, cümlə, abzas və mətn də ola bilər. Mətndə 
səslərə, sözlərə, söz birləşməsi və cümlələrə görə təhlil apara bilirik. 
Ona mətnin linqvistik təhlili deyilir. Nitqin səsinin təhlili mətnin 
intonasiyasını, orfoepiyasını və orfoqrafiyasını; sözün təhlili mətnin 
leksikasını və ya frazeologiyasını; söz birləşməsi nitqin morfolo-
giyasının təhlili onun hansı hissələrlə ifadə olunduğunu, habelə nitqin 
quruluşu isə onun hansı növ söz birləşmələri və cümlə sıxlığı ilə 
qurulduğunu göstərmək və buradan da mətn haqqında müvafiq 
nəticələr çıxarmaq üçündür. Aşağıdakı mətnin sözlərinə və ya 
cümlələrinə diqqət yetirək. 

“Hazırkı dilimiz ən yüksək bir romantikanın, ən təsirli bir 
realizmin dilidir. Bu dil qanadlı xəyalları, coşğun ehtirasları, dərin 
fikirləri ifadə edə bilir. Eyni zamanda b udil gözəldir, cazibədardır, 
şeirlə, musiqi ilə doluduo…S.Vurğunun “Vaqif” dramını yada salın. 
Onda görərik ki, Azərbaycan ədəbi dili qılınc döyüşünü andıran 
qızğın mükalimələr, kəskin deyişmələr dilidir. Burada hər bir söz, hər 
replika iti xəncər zərbəsidir” (M.İbrahimov). 

Bu mətnin linqvistik təhlili məqsədilə oxusu onun intonasiyası, 
vurğucu, orfoqrafiyası, orfoepiyası, leksikası və sintaksisi haqqında 
nə qədər qiymətli nəticələr çıxarmağa əsas verir. Mətndə işlənən 
sözlərə, ifadələrə və onların məna tutumuna, habelə cümlələrin 
quruluşuna, həmcinsliklərə, bir sözlə, məna və forma əlaqəliklərinin 
qaynayıb-qarışmasına fikir versək, görərik ki, bu mətnin məşhur 
olmasında, nümunəvi deyimə çevrilməsində əsas rol oynayan sözlərin 
düzülüşü, quruluşu və fonematik, leksematik, sintaqmatik amilləridir. 

Nitq parçasını mənalı, aydın və təsirli edən onun, həmçinin 
fonetik, leksik, qrammatik-üslubi səviyyələrdə qurulmasıdır. Bu 
fikrin anlaşılması və mənimsənilməsi, habelə belə mətnə müvafiq 
analoji mətnlərin yaradılması vərdişi isə təcrübi inteqrasiyadır. Eyni 
zamanda həmin təhlillərdən nitq formalarına uyğun çıxarılan nəticə-
ləri dil və nitq əlaqəlikləri kimi şərh etsək, belə bir ümumiləşmiş 
nəticəyə gələ bilərik: nitq səsi, nitq sözü, nitq parçasını həm rəvan, 

həm dərin mənalı edən dilin fonetik, leksik-frazeoloji, qrammatik-
üslubi imkanlarıdır. Söz isə ən qiymətli silahdır. Burada “Slovo – 
reçğ osnovı”yerinə düşür ki, bu da əsl ritorik inteqrasiyadır. 

V-XI siniflərdə Azərbaycan dili fənninin təlimindən gözlənilən 
son nəticələr məhz inteqrativ nəticələr olmalıdır. Eyni zamanda bu 
cür inteqrativ nəticələrin çıxarılması müasir dərsin nəinki ən qiymətli 
mərhələsi, həmçinin də onun məqsədi və məqamıdır: 

1. Təhsil elə qurulmalıdır ki, gözlənilən nəticə son nəticəyə 
çevrilməklə kainatın bütövlüyü düşüncəsinə dair inteqrativ düşüncə 
yaransın və şagirdlər Konfutsi fəlsəfəsini açıq-aydın dərk etsinlər: 

“İnsan yerin qanunları ilə hərəkət edir, 
Yer göyün qanunları ilə hərəkət edir, 
Göy “dao”nun qanunları ilə hərəkət edir, 
Dao öz qanunları ilə hərəkət edir.”  
                  (“Dao” çin dilində yol deməkdir).  
Bu da o nəticədir ki, planetlər öz yolları ilə hərəkət edir. 

Kainatdan kənarda heç nə yoxdur. Hər bir xüsusidə ümumi var, hər 
bir xüsusi ümumiyə aparır. Haqqa aparan yola – “dao”ya da müəllim 
bələdçi olmalıdır. 

2. İnsanın kainatı dərk etməsi üçün, ilk öncə, özünü dərk etməsi 
lazımdır ki,  bu ideyanı aşılayan da sürətlə dəyişən, inkişaf edən elmi 
tərəqqi dövrünün təhsili olmalıdır. Bu ən ümumiləşmiş –inteqrativ 
nəzəri nəticə kimi elmləri öyrənməyin məqsədinə çevrilməlidir. 

3. İnteqrasiya təhsili iki yolla həyata keçirilir; birinci yol fən-
daxili əlaqə ilə baş verən yoldur ki, o da mövzulararası, bölmələrarası, 
ideyalararası yoldur; ikinci yol  fənlərarası yoldur. 

Fəndaxili əlaqənin dişli çarx kimi bilikləri irəli aparması üçün 
mütləq varislik prinsipinə əməl olunmalı və zəruri məqama çatdıqdan 
sonra nəzəri və təcrübi inteqrasiya prosesi baş verməlidir. Buna 
yekunlaşdırma yolu da demək olar. 

4. Təlim prosesi ümumidən xüsusiyə və xüsusidən ümumiyə 
idrak metodu ilə elə aparılmalıdır ki, şagird ümumidə xüsusiləri aşkar 
edə bilsin. Həmçinin də, xüsusidə ümumini görə bilsin. Xüsusidə 
ümumini görmək kainatın bütövlüyünü dərk etmək üçün qlobal 
əsaslar verir. 

5. Təhsil elmi biliklərin aşılanması nəticəsi olduğu kimi, idarə 

etməni öyrənməyin də məktəbi olmalıdır. İnteraktiv metodlar məktəbi 
inteqrasiyaedicilik məktəbi deməkdir. Müasir təhsilin fəallıq əmsalı 
artdıqca yeni kəşflərin baş verəcəyi aksiomatik görünməlidir. Bunun 
üçün təlim prosesinin praktik istiqamətinin İKT ilə gücləndirilməsinə 
ehtiyac gün-gündən artmalıdır. 

Çıxardığımız bu metodoloji nəticələr Azərbaycan dili fənninin 
tədrisi təcrübəsindən gəlir. Azərbaycan dili fənni yeni anlamda 
dinləyib-anlama və danışma, oxu, yazı və dil qaydaları kimi məzmun 
xəttinə malikdir. Ənənəvi dərsliklərə baxanda və düşünəndə ki, bu 
vaxta qədər ünsiyyətə xidmət etməli Azərbaycan dilini Azərbaycan 
dilçiliyi kimi öyrətmişik, ona görə də uşaqları canlı nitqdən məhrum 
etmişik, dərin təəssüf keçirirsən. Axı Azərbaycan dilinin ünsiyyət 
vasitəsi olduğunu bilə-bilə, nəyə görə dil qaydalarına o qədər vaxt 
sərf etmişik. Bir acı təəəssüf də  elə ondan ibarətdir ki, Avropa təhsil 
fəlsəfəsini indinin özündə də qəbul etməyənlər var və onlar güclü 
müqavimət göstərməkdə israr edirlər. 

Sən demə, avropalılar ona görə öndə gedirmişlər ki, işi işbilənə 
tapşırırlarmış. Bu inteqrativ fikri söyləyən başbilənlərimizə Allahdan 
rəhmət! 

Müasir I-XI sinif “Azərbaycan dili” dərsliklərinin dilinin ictimai 
hadisə kimi və dilçilik norması kimi təcəssüm etdirməsini alqışlamaq 
lazımdır.  

DİLƏ MƏHƏBBƏT – VƏTƏNƏ MƏHƏBBƏTDİR 
 

Azərbaycan dilindən kurikulum dərsləri interaktiv qurulur, 
doğma dilə sonsuz məhəbbət tərbiyə edir. 

“Mən öz ana dilimi – Azərbaycan dilimi çox sevirəm və bu 
dildə danışmağımla da fəxr edirəm”.  

Şüara çevrilmiş bu sözlərdə ümummilli liderimiz Heydər 
Əliyev bizə bunları aşılayır: “Doğma dildə Azərbaycanın mədəniy-
yəti var, tarixi var, coğrafiyası var, milli musiqisi var, milli xarakteri 
var, azərbaycançılıq var, Azərbaycan dövlətçiliyi var, Azərbaycan 
təəssübkeşliyi var…”. 

Biz bu sözlərin üzərində çox düşünmüşük. Odur ki, filoloq- 
müəllim kimi öz mülahizələrimizi və qənaətlərimizi həmkarlarımızla 
bölüşmək istəyirik. 

Əvvələn, onu qeyd edək ki, biz də öz ana dilimizi Kərəm 
yanğısı ilə sevirik və bu hissi şagirdlərimizə və tələbələrimizə də 
təlqin etməyə çalışırıq. Həmçinin doğma dilimizi ulu öndərimiz kimi 
sevməli, qoruyub-qayğısına qalmağı təbliğ etməliyik. Dilə sevgi 
oyadan sözlərini uşaq və gənclərin öyrənməsi üçün müxtəlif vasitə-
lərdən istifadə edirik. Milli ruhu ilə diqqəti çəkən Səməd Vurğunun, 
Bəxtiyar Vahabzadənin, Xəlil Rza Ulutürkün, Məmməd Arazın bu 
yoldakı xidmətlərini xüsusi olaraq vurğulayırıq: 

 

Doğrudan, gözəlmiş ana dilimiz, 
Bəzən bu hikməti duymamışıq biz. 

                                                               X.R.Ulutürk 
 

Gənclərə deyirik ki, doğma dilimizi qoruyub-yaşadan ilk 
növbədə xalqdır. Dil xalqın düşünən beyni, görən gözü, vuran əlidir. 
Onsuz, necə deyərlər, həyat ağacı bar verməz. O, candır, ruhdur, eşq 
ağacıdır. Deyirəm, uşaqlar, görün bu sözlər necə səslənir: 

 

Eşq həyat ağacıdır, 
         sən də, mən də, Leyli də 
         o ağacın barıyıq; 
Torpaqdan atəş alan eşqin övladlarıyıq! 

                                                                    B.Vahabzadə 

Doğma dilimizi hamımız sevirik. Buna söz yoxdur. Lakin bu 
sevgi ilə ölməz sənət əsərləri yaradanları, habelə bu sevgini insanların 
ürəyində, qəlbində məşəl edib alovlandırmağı özlərinə peşə etmiş 
dahi söz ustadlarının deyimləri dilimizin əzbəri olmalıdır. 

Dahi Nəsimi, Füzuli, Xətai, Vaqif bu dilə ana sevgisindən 
nəfəs alaraq əsərlər yazırdılar; halbuki o dövrlərdə ədəbiyyat dili fars 
dili idi. Azərbaycan dili o görkəmli sənətkarların təhsil dili deyildi, 
ana dili idi. Görün, analar necə məhəbbət toxumu səpmişdilər ki, 
torpaqdan ana dili bənövşələr, lalələr, qızılgüllər kimi cücərib boy 
atırdı. Onlar indi də təravətini saxlayır.  

 
Üzün bərqi-gülü tərdir, gülü tər, 
Boyun sərbi sənubərdi, sənubər. 
Xuraman saçların bər çeşmeyi-çeşm, 
Səməbərdi, səmənbərdi, səmənbər… 
 
Məmməd Aslan necə yazır: 
Bu gün yenə Nəsiminin kəlamı 
Təzətərdir, təzətərdir, təzətər. 
Onun ömrü dünyamızın ömrünə 
Bərabərdir, bərabərdir, bərabər. 

 
Dilimiz şahanə inci kimi qiymətlidir. Dahi Füzuli ana dilinə 

necə yiyələnmişsə, bu dildə ərəb, fars dilindən də şirin, ecaskar 
ifadələr işlətmiş, dərin mənalı fikirlər söyləmişdir: “Söz xərcləndikcə 
bitməz-tükənməz xəzinədir”, “İnsan dünyanın gövhəridirsə, söz 
insanın cövhəridir”. 

Dahi Füzulinin doğma dildə yaratdığı sözlərlə nəinki isla-
hatlar, hətta inqilablar etmişdir. Azərbaycan dilində qəzəlin klassik 
nümunələri ilə gəlin kimi bəzənmiş elə bir “Leyli və Məcnun” dastanı 
yazmışdır ki, Sultan Süleyman ona türk dilinin löloi-şəhvari, yəni “əla 
şahanə incisi” adını vermişdir. Fikir verin:  

 
Leyli sözü işvəvi girişmə, 
Məcnun gözü yaşı-çeşmə-çeşmə. 
Leyli demə, cənnət içrə bir hur, 
Məcnun demə, zülmət içrə bir nur. 

Necə səslənir? Elə bil, bu gün deyilib. Nə qədər aydın, nə 
qədər saf, pak, işıqlı… 

Səməd Vurğun doğma dilin sözlərinin vurğunu idi. O yazırdı: 
 

Sözün qəlbində gizlənmiş bütün dahilərin eşqi, 
Sözün qəlbində hakimdi yarın eşqi, göyün eşqi. 

 
M.Ə.Sabir “Söz” şeirində dilimizin sözlərini xurşidi-səmavat, 

yəni göylərin günəşi adlandırır. 
Mirzə İbrahimov Azərbaycan  dilinin müdafiəsi yolunda və 

uğrunda Nəsimi kimi əqidəli insanlardan olmuşdur. Sənətkar 
demişdir: “Azərbaycan dili işıqla, məhəbbətlə dolu bir dildir. Qanadlı 
xəyalları coşdurur, insanı yaşamağa, yaratmağa vadar eləyir”. Bu 
dilin necə olduğunu bilmək istəyən Səməd Vurğunun “Vaqif” 
dramını oxusun. Onda görər ki, bu dil necə coşqundur, qüdrətlidir, 
mübariz ruhludur, meydanda qılıncların toqquşmasından qopan 
qığılcımları göz qamaşdırır”. 

Doğma ana dilimiz ədəbi dilimizi doğurmuş, ədəbi dilimiz 
doğma ana dilimizi şərəfətləndirmiş, şöhrətləndirmişdir. Bu dilin 
bəxtiyar etdiyi, vurğuna çevirdiyi insanları da var. 
Dillə vətən məfhumu birləşib “Azərbaycan” şeiri yaranıb, dilimizin 
məhəbbət himninə çevrilib. Elə bir himnə ki, onu oxuyan ulu 
öndərimizi kövrəltdi və bu hadisə də bütün millətimizin gözlərini 
yaşla doldurdu… 

Bu səhnəyə məhəbbətin ehtişamı səhnəsi deyilir. O ehtişamı 
həmişə yaşatmaq üçün nə etmək lazımdır? 
Fikrimizcə, kurikulumlaAzərbaycan dili dərslərinin hər bir məzmun 
xəttinin standartları mükəmməl reallaşdırılmalıdır. Bu zaman şifahi 
və yazılı nitqə eyni dərəcədə ciddi fikir verilməli, ümumiləşdirici 
dərslərin didaktik əhəmiyyəti qabardılmalıdır. 

Hesab edirik ki, aşağıdakı didaktik materiallar şagirdlərin nitq 
və təfəkkürünü inkişaf etdirməkdə, daha da təkmilləşdirməkdə 
mühüm rol oynaya bilər. 

Belə materiallardan biz orta və ali məktəblərdə ümumiləş-
dirici təkrar dərslər zamanı tətbiq edirik və bunu həmkarlarımıza da 
tövsiyə edirik. 

KARTOÇKA 1 
 

İfadəli oxuyun. Mənasını izah edin. 
1. Mən müəllimdən böyük şəxsiyyət, müəllimlikdən şərəfli 

peşə tanımıram. (H.Əliyev) 
2. Dilimiz çox zəngindir, qədim bir tarixə malikdir. Şəxsən 

mən bu dildə danışmağımla fəxr edirəm! (H.Əliyev) 
• Hansı sözlərin düzgün tələffüzü düzgün yazılışından 

fərqlidir? 
 

KARTOÇKA 2 
 

Tapşırıq: Bu beytlərin tələffüzü və mənası necə şərh 
olunmalıdır? 

1. O kəs ki lovğadır, onda hünərdən olmaz əsər, 
    Səda çıxarmı o neydən ki, var onun şəkəri? (Nizami Gəncəvi) 

2. Padşahın niyyəti xoş olsa əgər, 
     Otdan gül yerinə min gövhər bitər. 
     Ölkədə rahatlıq, bolluq olurkən 
     O yerin şahından verəcək nişan. (Nizami Gəncəvi) 

 
KARTOÇKA 3 

 

Tapşırıq: Ədəbi tələffüzlə oxuyun. Bu sözlərlə şair nə demək 
istəyir? 

1.Turana qılıncdan daha kəskin ulu qüvvət, 
   Yalnız mədəniyyət, mədəniyyət, mədəniyyət! (Hüseyn Cavid) 

2.Mədəniyyəti yüksək olan xalq həmişə inkişaf edəcək, 
həmişə irəli gedəcək! (Heydər Əliyev) 
 

KARTOÇKA 4 
 

Bu deyimin ədəbi tələffüzünü və mənasını izah edin. 
1. Şirindil insanla dostluq eyləsən, 

     Ondan ayrı şeylər tələb etmə sən! (Nizami Gəncəvi) 
2. Qoy sənin yadında qalsın bu sözlər; 

     Bil ki, eybi açmaq deyildir hünər. (Şeyx Sədi) 

KARTOÇKA 5 
 

Tapşırıq: Bu beytlərin ədəbi tələffüzü və mənası necə açıqlana 
bilər? 

1. Kəssə hər kim tökülən qan izini, 
                 Qurtaran dahi odur yer üzünü. (Hüseyn Cavid) 

2.Yalnız deyil insanlara, vəhşilərə sorsan, 
                Onlar da bu insandakı vəhşiliyə heyran. (Hüseyn Cavid) 

 
KARTOÇKA 6 

 

Mənasını şərh et: 
1. Ölüm var ki, həyat qədər dəyərli, 

    Həyat var ki, ölümdən də zəhərli. (Hüseyn Cavid) 
2. Sözün qanadları var quş kimi incə-incə, 

     Dünyada söz olmasa, nəyə gərək düşüncə?! (Nizami Gəncəvi) 
 

KARTOÇKA 7 
 

Ədəbi tələffüzünü və mənasını necə açıqlamaq olar? 
1.Ürəyim – bir kəpənək, 

    Dolaşır çiçək-çiçək. (Nazim Hikmət) 
2.Göy üzündə yallı gedir buludlar, 

    Göz oxşayır, naz eyləyir göy otlar. 
   Şaraq-şaraq şaqqıldayır ildırım, 
   Sevincindən qaqqıldayır ildırım; 
   Dədə Ozan sinəsində saz gəlir, 
  Bizim elə xoş müjdəli yaz gəlir! (Ramiz Orsər) 
 

KARTOÇKA 8 
 

Ədəbi tələffüzlə necə oxunmalıdır? 
1. Müəllim olarsa zəif, mülayim, 

     Şagirdlər bazarda oynayar daim. (Şeyx Sədi) 
2. Müəllim! Bu ada baş əyir cahan! 

    Ondan hansı dahi dərs almamışdır? 
    Müəllim – sözünə baxmayan insan 
    Həyatda heç zaman ucalmamışdır. (İlyas Tapdıq) 



101 

KARTOÇKA 9 
 

Ədəbi tələffüzlə oxuyun. Cümlənin mənasını açıqlamağa 
çalışın: 

1. Mədəniyyəti yüksək olan xalq həmişə inkişaf edəcək, 
həmişə irəli gedəcək! (Heydər Əliyev) 

2. Təhsil millətin gələcəyidir. (Heydər Əliyev) 
 

KARTOÇKA 10 
 

Tapşırıq: Bu deyimlərdən nitqdə hansı məqsədlə istifadə 
etmək olar və mənası necə şərh edilməlidir? 

1. Din bir olsaydı yer üzündə əgər, 
    Daha məsud olurdu cinsi- bəşər! (Hüseyn Cavid) 

2. Gücsüz tanrıdansa, güclü qəhrəman, 
     Səcdəyə, hörmətə layiq hər zaman. (Hüseyn Cavid) 

• Orfoepiyasını danışın.   
 
Qeyd etmək istəyirik ki, ümumiləşdirici kurikulum dərsləri 

üçün hazırladığımız bu materiallar yeganə vasitə deyil, digər fəallaş-
dırıcı təmrinlər də var. Lakin tələffüzlə bağlı problemlərimiz daha 
çoxdur. Onların bəzilərini şərh etmək əhəmiyyətsiz görünməzdi. 

Birinci: Dilimizi sevdirməyin imkanlarını, habelə forma və 
üsullarını araşdırmalı və konkret faktlardan ümumi nəticələrə gəlmə-
liyik. Bunun üçün nəzərə almalıyıq ki, Azərbaycan dili və ədəbiy-
yatdan standartlarda mətni əzbər yadda saxlamaq qeydi olmadığına 
görə şagirdlərdən zəruri ədəbi parçaları yadda saxlamaq tələb edilmir. 
Axı dilə sevgi həm də ədəbi nümunələrin əsasında yaradılır. Necə ola 
bilər ki, “Azərbaycan” şeirinin tədrisi məzmununda, üzərində təhlillər 
ola, bir parçanın ifadəli oxusu və deklamasiyası olmaya? 

Təəssüf ki, fənn kurikulumunda elə bir standart nəzərdə 
tutulmayıb. Halbuki standart Quran ayəsi deyil, onu proqramda 
məzmun xətlərinə dərhal daxil etmək lazımdır. Belə olmadıqda nə baş 
verir? “Danışaram, nümunə göstərə bilmərəm”. Bu necə olur ki, dili 
təbliğ eləyəsən, dilə məhəbbəti əks etdirən parçanı əzbər söylə-
məyəsən? 

İkinci: Ölkədə qiymətləndirmə testologiya ilə aparılır. Test 



102 

tapşırıqlarında ifadəli oxu, bədii oxu, danışma yoxdur. Halbuki bunlar 
zəruri bacarıq və vərdişlərdir, bilik deyil 

Azərbaycan dili kurikulumu 4 məzmun xətti ilə fəaliyyət 
göstərir: dinləyib-anlama və danışma, oxu, yazı, dil qaydaları. Test-
lərdə yalnız dil qaydalarına dair bilgilər əhatə olunur, 3 məzmun xətti 
kənarda qalır. Hal-hazırda vəziyyət belədir. 2008-ci ildən bu kuriku-
lum qaydaları hökm sürür. Əslində testlə işləməyə başladığımız 
1992-ci ildən vəziyyət belədir. 

Məktəbdə nitq inkişafına lazımı dərəcədə əhəmiyyət verilmir. 
Ədəbi nümunə leksik-qrammatik təhlil olunar, ifadəli oxunar və bir 
hissəsi də şeirdirsə əzbər, nəsr parçasıdırsa məzmunu söylənər. 

Üçüncü: Dilin həm şifahi və həm də yazılı öyrənilməsinin 
didaktik qaydalarına ciddi əməl olunmalıdır. 

Qəbul imtahanlarını yalnız dil qaydalarına görə keçirmək 
bizim şifahi dilimizə biganəliyimiz olar. Odur ki, test qalırsa, 
qabiliyyət imtahanları da olmalıdır. Təsviri incəsənət, musiqi və 
idman təmayülü və ya ixtisası verən təhsil müəssisələri üçün tələbə 
seçimində olduğu kimi. 

Təklif edirik, bizim bu fikirlərimizə hörmətli həmkarlarımız 
da münasibət bildirsinlər. 

Qruplar formasında liderlərin fəallaşdırıcı funksiyası ilə, 
qrupların yarışları ilə keçən Azərbaycan dili və ədəbiyyat tədrisinin 
məqsədi şagirdləri nitq mədəniyyətinə yiyələndirməkdir. Deməli, bu 
məqsədi reallaşdırmaq üçün şagirdi dinləmək, anlamaq və danışmaq 
mədəniyyəti başlıca tələblər sayılmalıdır. 

Dilimizi sevməyin, sevdirməyin başlıca istiqaməti belə 
olmalıdır. 

 DƏRSLİKLƏRDƏKİ DİNLƏMƏ MƏTNLƏRİ  
ÜZRƏ MOTİVASİYA DİL TƏLİMİNİN  

ƏN VACİB MƏRHƏLƏSİ KİMİ 
 

Mədəniyyəti yüksək olan xalq həmişə inkişaf edəcək, həmişə 
irəli gedəcək [H.Əliyev]. Ana dilində təhsil bizi milli mədəniyyətə 
qovuşdurur. Odur ki, dilimizi, xalqımızın ümummilli lideri Heydər 
Əliyev kimi sevməli və sevdirməliyik.  

 Motivasiya – bir işə psixoloji cəhətdən hazırlıq kimi də anlaşılan 
məqsədyönlü bir tədbirdir.  

İlk baxışda ən ağır və yaxud mürəkkəb görünən bir fəaliyyətə 
ciddi hazırlıq işi motivasion məşqlərlə adama uğur gətirə bilir. 

Hərb elmində təlim-məşqə daha çox fikir verilir. Hərbçilər ona 
“uçeniye” deyirlər. “Uçenye”də çəkilən ağır zəhmət döyüşdə öz 
bəhrəsini vermiş olur. 

Futbolda da belədir. Hansı komandaya qarşı necə hazırlaşmaq 
üçün xüsusi məşq planı müəyyənləşdirilir. Məşqlərin hər mərhələsi, 
hər anı qeydə alınır, təhlil olunur, nəticələr çıxarılır. Daha sonralar da 
oyunun gedişi ilə, nəticələri ilə müqayisə olunur, qiymətləndirilir. 

Təlim prosesində hər bir mövzunun öz motivasiya tələbləri olur. 
Azərbaycan dili dərslərində motivasiyanı təfəkkürün hesabına 
yazmaq lazım gəlir. İndiki vaxtda dörd məzmun xətti üzrə motivasiya 
hazırlığı tələb olunmalıdır. Çünki dinləyib-anlama və danışma, oxu, 
yazı və dil qaydalarından hər birinin didaktikası bunu tələb edir. Bu 
məzmun xəttindən heç biri asan xətt hesab oluna bilməz. Dinləyib-
anlama və danışma mərhələsi üçün müəllim elə bir sual qoyur ki, 
şagirdlərin diqqəti həmin suala uyğun cavabın alınmasına yönəldilsin. 
Yəni hansı anlayışın  çıxarılmasına ehtiyac duyulsun. 

Oxu strategiyasının özünü birdən-birə hazırlıqsız keçmək olmaz. 
Əgər məqsəd ifadəli oxu ilə mətnin məzmununun dərk edilməsidirsə, 
bu zaman mütləq müəllim “Azərbaycanın himnini necə qiraətlə 
oxumalıyıq?” sualı ilə sinfə müraciət etsin və desin: bu mətni üzün-
dən hansı tempdə oxuya bilərik? Bu sualdan şagirdlər yəqin edirlər ki, 
bu mətnin oxu tezliyi orta ağır sürətlidir və belə başlamalıdır: 

Azərbaycan! Buna məqsədlə əlaqədar olaraq hecavi oxu deyə 
bilərik. Müraciətlə başlanan oxu templərinin də öz şərti və ya tələbinə 

uyğun oxu keçirilir. 
Yazı məzmun xəttində motivasiya məsələsi daha düşünülmüş, 

daha hazırlıqlı aparılır. İnşanın nə olduğu, necə olduğu….soruşulur və 
o barədə şagirdlər düşündürülür. Funksional üslubi tələblər müəyyən 
edilir. 

Bədii mövzudursa, ifadəlilik, bədiilik necə olmalıdır, publi-
sistikdirsə, publisistik necə olmalıdır izah edilir və s. 

İnşanın planlaşdırılması haqqında şagirdlərdən anlayışlar alın-
malıdır. Giriş, əsas hissə, nəticə strukturu haqqında aydın biliklər 
qazanılır və s. Dil qaydaları birdən-birə təriflər, qaydalar şəklində 
qarşıya çıxmır. Köhnə  metodikada elə idi. Şagirdlərdən keçmiş dərs 
soruşulardı və yeni dərs təsadüfdən-təsadüfə sintaktik məqamlar 
yaradılmaqla şərh olunardı.  2008-ci ilə kimi dərsliklərə rəhbərliklər 
yox idi, deməli,  hər şey müəllimin nəyi necə qurmasından asılı idi. 

Müəllim istiqaməti metodika kitablarından və ya metodik 
məqalələrdən ala bilirdi. Təcrübədə əgər bir müəllim yeni dərsə 
problem–sual əsasında başlayırdısa, bu, qabaqcıllığa yaxud da 
yeniliyə, innovasiyaya bərabər tutulardı. Hazırda isə bütün MMV-
lərdə motivasiyalar bir sistem təşkil edir. Yəni anlayışların çıxarılması 
üçün, tədqiqat suallarının müəyyənləşdirilməsi üçün motivasiya 
texnologiyasından istifadə olunur. Bu mərhələ təlim işində ilkin 
mərhələ sayılır. Ona görə ki, dərsin mövzusu özü bu yolla 
şagirdlərdən alınır. 

Nümunələri özümüzdən veririk (MMV-dəki motivasiya nümu-
nələrini məqsədəuyğun hesab etsək də): 

VIII sinifdə, tutaq ki, öyrənilən “Atama və anama” mövzusudur. 
Motivasiya: “Azərbaycanın Milli Qəhrəmanlarından kimlərin 

igidliyi haqqında kim hansı məlumata malikdir?” sualına cavablar 
verilməlidir. 

Şagirdlər Çingiz Mustafayev, Təbriz Xəlilov, Əlif Hacıyev, 
Mübariz İbrahimov və başqalarının adlarını sadalayır və dərsliklərdə 
onların haqqında oxuduqlarını söyləyirlər. Bu zaman müəllim 
şagirdlərə “Bəs onların içərisində hansının döyüşdən qabaq ata və 
anasına son məktub yazmışdır?” sualını verir. 

Bu sual düşündürücü sual olub “Mübariz İbrahimov”un məşhur 
məktubu haqqında mətnin öyrəniləcəyinə siqnal vermiş olur. Bu 

metodikaya belə bir ad vermək olar: “şagirdləri düşündürmək müvəf-
fəqiyyətin yarısıdır”; “idraki hazırlıq və ya optimal əsas”. 

Motivasiyada fəndaxili inteqrativlik var. Çünki şagirdlər din-
ləyib-anladılar və danışdılar. Mərhələ yenə də birinci məzmun xətti 
ilə başlandı. Onun vasitəsilə mövzu müəyyən edildi. 

Motivasiyada fənlərarası inteqrativlik yaradan mövzu tarixilə 
bağlı olmasıdır. 

Motivasiya bütün şagirdləri idraki fəaliyyətə sövq etdi. Deməli, 
motivasiya interaktivlik yaradan texnologiyadır və əbəs yerə deyilmir 
ki, kurikulum öz mahiyyətinə görə inteqrativ və interaktiv strateji 
kursdur. 

Biz dərsliklərə rəhbərlik kimi hazırlanmış motivasiyaları təqdir 
edirik, yəni bəyənirik. Psixoloji hazırlıqlar mərhələsi sayılan bu 
mərhələ təlim nəticələri üçün çox qiymətlidir. Şagirdlərə elmi bilikləri 
hazır şəkildə çatdırmır, zəhmət çəkdirir, düşündürür və təqdim edir. 
Bizim fikrimizcə, metodistlər motivasiyanın didaktik üstünlüklərini 
hələ axıradək hərtərəfli dərk etməmişlər. Motivasiya hər bir didaktik 
fəaliyyətin əsasında qoyulmalıdır. Şagirdlər elmi biliklərə də, 
tərbiyəvi söhbətlərə də birbaşa keçid eləyə bilməzlər. Onları “addım-
addım” yolu ilə səfərbər etmək dərsin gedişində təkcə bir moti-
vasiyadan istifadəni zəruri edir. 

Oxu məzmun xətti zamanı motivasiya necə olmalıdır? 
Bu suala MMV-lərdə cavab verilir. Həmin məsələnin metodikası 

araşdırılıb. Ancaq biz düşünürük ki, qiraəti, yəni oxunu birbaşa, yəni 
psixoloji hazırlıqsız keçirməyin məntiqi əsası yoxdur. Çünki oxu 
məqsədli olmalıdır. Oxu mətnin dərk olunması üçündür. Rabitəsiz və 
ya rabitəli nitqin mənası, məzmunu dərk edilmədən, onun üzərində 
aparılan  əməliyyatın da didaktik nəticəsi qiymətli sayıla bilməz. Bəs 
bu proses necə qurulmalıdır? Fikir verək: Mətnin ifadəli oxunması 
məqsəddirsə, yəni şagirdləri ifadəli oxu bacarıqlarına yiyələn-
dirməkdirsə, ədəbi tələffüzlə bağlı qarşıya sual qoyula bilər: Uşaqlar 
bu beytləri biz necə oxusaq, düzgün və ifadəli olar? (mətn monitora 
verilir və ya plakata yazılmış olur). 

Müəllim olarsa zəif, mülayim, 
Şagirdlər bazarda oynayar daim. 
                                       Sədi Şirazi 

Ölüm var ki, həyat qədər dəyərli, 
Həyat var ki, ölümdən də zəhərli.  
                                     Hüseyn Cavid 

Müəllim qrupların liderlərindən nümunəvi oxunu dinlədikdən 
sonra belə bir ümumiləşdirmə aparır: 

Düzgün və ifadəli oxu səsli oxudur, odur ki, bu zaman intonasiya 
və orfoepiyanı gözləmək zəruridir. Hər dəfə mətn oxuyanın “öz-
özünə, qrupların və ya kollektivin qiyməti, yəni necə oxuduğu nəzərə 
alınmalıdır”. Əks təqdirdə mətnin üslubundan asılı olan ton, tembr, 
fasilə, vurğu və orfoepiya ilə oxusunda yenə də başdansovluluq 
qalacaqdır. MMV-lərdə bizim qeyd etdiyimiz məqamlar yoxdur. 

Yazı məzmun xəttində də yazılacaq imla, ifadə və inşaya tanışlıq 
mərhələsi qurulmamışdur. Halbuki buna ehtiyac daha böyükdür. 

Dil qaydaları məzmun xəttində motivasiya məsələsindən 
ümumiyyətlə istifadə olunmamışdır. Dil qaydalarının motivasiyası 1, 
2, 3-cü məzmun xətlərinin hansı normaların tənzimlənməsi əsasında 
qurulmalıdır? Buna təcrübədən nəzəriyyəyə aparan strateji nəticələr, 
yollar deyilir.  

VI sinifdə ismin orfoepiyasını keçərkən müəllim bu cümləni 
nümayiş etdirir və şagirdləri düşündürür: Nə üçün müəllimlər, xəbər-
ləri oxuyanlar, gənclər, şairlər, səslər, itlər, şumlayır sözlərini düz 
oxumur? Bu fikrə münasibət bildirin! 

Şagirdlərin bir qismi düşünüb düz, lakin qeyri-dəqiq və ya səhv 
cavablar verir. Cavabları müəllim, təxminən belə ümumiləşdirir: 
“Həmin sözlər düzgün yazılmışdır. Lakin cümlələrdə çox vaxt 
düzgün oxunmur. Düzgün oxu həm intonasiyanı, həm də uzun və qısa  
hecaları, habelə morfoloji normaları nəzərə almaqla oxuya orfoepik 
oxu deyilir”. 

1. Təhsil millətin gələcəyidir (H.Əliyev) – cümləsində gələcə-
yidir düzgün yazılırsa, gələcəyidi oxunması orfoepiya ilə düzgün 
oxudur. 

2. Quşlar uçdu, əkildi, 
     Vay səsləri kəsildi. 
3. A quşcuğazlar, nə yaraşıqlısız, 
    Can kimi bəslənməyə layiqlısız!! 
Müşahidələr göstərir ki, orfoepiyanı gözləməklə bağlı oxu 



107 

sahəsində ciddi nöqsanlarımız var; müəllimlərimiz oxu strategiya-
larında bu məqama ciddi fikir vermirlər. Halbuki hər dərsdə vaxt 
tapıb situativ “Orfoepik beşdəqiqəliklər” keçirmək bu məqsədlə 
motivasiyanı zəruri edən amillərdən ən birincisidir. 

Məktəblərdə pedaqoji təcrübə keçərkən müəllimlərin sual cümlə-
lərindən ibarət rabitəli dinləmə mətnlərinin oxusu zamanı nə qədər 
səhv tələffüz qüsurlarına yol verdiklərini qeydə almış oluruq. 

Həmin qüsurlar səsdəyişməsi, səsəvəzlənməsi və səsdüşümü ilə 
bağlı nöqsanlardan ibarət idi. Dinləmə mətnlərini müəllimin özünün 
də səhv oxuduğunu nəzərə alıb onları aşağıda təqdim edirik: 

1.Öz dilini bilməyən [bilmiyən], öz dilini sevməyən [sevmiyən] 
öz tarixini ürəkdən [ürəxıdən] sevə bilməz. 

2. Azərbaycan dili çox mürəkkəb [mürəkgəb] dildir [dildi], çox 
zəngin dildir [dildi], çox da inkişaf etmiş dildir [dildi]. 

3. Hər bir xalqın milliliyini, mənəvi dəyərlərini [dəyərrərini] 
inkişaf etdirən onun dilidir [dilidi]. 

4. Hər bir azərbaycanlı [azərbaycannı] öz ana dilini – Azər-
baycan dilini mükəmməl bilməlidir [bilməlidi].  “Azərbaycan dilinin 
təkmilləşdirilməsi haqqında” 2001-ci Fərmanından [fərmanınnan]. 

5. Azərbaycan ziyalılarının içərisində müəllimlər [mə:llimlər] 
xüsusi yer tuturlar [tutullar], xüsusi hörmətə layiqdirlər [layiqdillər] 
və xüsusi qayğı ilə [qayğıynan] əhatə olunmalıdırlar [olunmalıdılar]. 
(Heydər Əliyev) 

Biz hesab edirik ki, beş cümlədən ibarət bir mətndə bilmiyən, 
sevmiyən, ürəxdən, dildi, dəyərrərini, dilidi, azərbaycannı, bilməlidi, 
fərmannan, mə:llimlər, layiqdillər, qayğısıynan, olunmalıdılar sözləri 
ilə dinləmə mətninin oxusuna motivasiya ədəbi tələffüz vərdişlərinin 
düzgün gözlənilməsinə diqqəti çəkmək deməkdir. Bu işdə xeyli 
subyektiv nöqsanlar var. Müəllimlərimizin dinləmə mətnlərinin 
tədrisini daha səmərəli qurmaq üçün motivasiya imkanlarından daha 
səriştəli baş çıxarmaqları tələb olunur. 

Bizim qənaətlərimizə görə bu problemi respublika səviyyəli 
elmi-praktik konfranslarda geniş müzakirələrə çıxarmaq təxirə-
salınmaz tədbir olardı. 

ƏDƏBİ TƏLƏFFÜZ: DİLİN VƏ NİTQİN NORMALARI  
İLƏ OXUMAQ VƏ DANIŞMAQ STRATEGİYASI  

 
İbtidai siniflərdə çalışan Azərbaycan dili müəllimlərinin fəaliy-

yətində tələffüz vərdişləri formalaşdırmaqla bağlı həmişə  problemlər 
yaşanmışdır. Onlar şagirdlərdə əsas diqqəti savadlı yazı bacarıqları 
yaradılmasına yetirdiklərindən nə özləri ədəbi tələffüzlə oxumağa və 
danışmağa adət etmiş, nə də bu işin metodikasına əməlli-başlı yiyə-
lənmiş, nə də ki şagirdlərdən tələb etmişlər. Bu nəzəri müddəanın nə 
dərəcədə həqiqət olduğunu yəqin etmək məqsədi ilə çox düşündük. 
Belə qərara gəldik ki, ibtidai sinif şagirdlərində ədəbi tələffüz vərdiş-
lərinin necə formalaşdırılması məsələsini diaqnostik yolla öyrən-
məklə fərziyyələr müəyyənləşdirmək istədik. Bu məqsədlə  öz 
nitqində ədəbi tələffüz normalarına riayət edən müəllimlərin sinif-
lərində II-IV sinif şagirdlərinə aşağıdakı mətnləri ifadəli oxumağı 
tapşırdıq. Onlar: “Gəl, gəl, a yaz günləri”, “Ağacların bəhsi”, “Qarğa 
və tülkü”, “Tülkü həccə gedir”, “Uşaq və dovşan”, “Ay pipiyi qan 
xoruz” şeirlərinin qruplarda oxusunu təqdimatlara çevirməli idilər.  

Eksperimentimiz nə göstərdi? Əvvəlcə onu deyək ki, müəllimlər 
adı çəkilən əsərləri didaktik çalışmalar kimi qruplara vərəqlərdə 
payladılar.  

Tapşırıqların şərtləri həmin vərəqlərdə belə göstərilirdi: Mətni 
ədəbi tələffüz normaları ilə – intonasiyanı, vurğunu və orfoepiyanı 
gözləməklə ifadəli oxuyun. 

Hər qrupun oxucusunu dinlədikdən sonra müəllim kim nəyi düz, 
nəyi səhv oxudu? sualı ilə sinfə müraciət etdi və vəziyyətə aydınlıq 
gətirməyə çalışdı. Məlum oldu ki, şagirdlərin bəzi qruplarının liderləri 
həmin mətnlərin intonasiyasında, vurğusunda, orfoepiyasında da 
səhvlərə yol verirlər. 

İntonasiya ilə bağlı səhvlər orta tempi göstərə bilməməklə 
əlaqədar idi. Orfoepiya ilə əlaqədar tələffüz qüsürları bu sözləri 
yazıldığı kimi oxumaqla bağlı oldu: günləri, qarları, ağaclar, ləçək-
ləçək; başladı, zorbacadır…, yazaraq, türklərindir; parlaq, xoşlanaraq, 
dimdiyindən, qarğaya, olmasaydı, sarsaqlar, yaltaqlar…, dovşan, 
sevəndən, bəsləyəndən, gözləri, qoymayırsan, xoruz…, banlayırsan… 

Müşahidələrimiz göstərdi ki, ibtidai sinif şagirdləri dovşan, 

müəllim, anaya, səndən, kitab, tüstü və s. kimi sözlərin orfoepiyası ilə 
tanış olmuşlar, lakin onlar oxu texnikasında ədəbi tələffüzlə əlaqədar 
əvvəla, sınaqlardan keçməmişlər, ikincisi də sözlərin səslərlə oxusuna 
da məsələlər üzərində düşünməmişlər; üçüncüsü də, şagirdlərdə 
duyum yaradılması situativ olmuş, sistem təşkil etməmişdir. Bu 
mənada başlıca nöqsanlar bu sözlərin tələffüzü ilə bağlı oldu: günnəri, 
qarrarı, barrarı, ağaçdar açsın ləçəy-ləçəy, başdadı, zorbacadı, 
yararax, parrax, xoşdanarax, dimdiyinnən, qarğıya, sarsaxlar, gözdəri; 
doşan, sevənnən, bəsdiyənnən, bannıyırsan, qoymuyursan… 

Göstərilən oxu mətnləri şagirdlərə bağçadan məlum olduğundan 
ifadəli oxu üzrə vərdişləri formalaşdırmaq kimi həmin mətnlərin 
oxusundan I-IV siniflərdə hər il həm diaqnostik, həm formativ və 
həm də summativ qiymətləndirmə məqsədi ilə istifadə etmək 
məsləhətdir. 

Nəzərə alsaq ki, ibtidai təhsildə  Azərbaycan dili dərslərinin oxu 
vərdişləri formalaşdırmaq imkanlarını kurikulum dərslikləri daha çox 
genişləndirmişdir. Belə ki, hazırkı dərsliklərdə proqramın hər bir 
mövzusu rabitəli mətnlə başlayır və dinləyib-anlama və danışma, 
habelə oxu məzmun xətlərinin standartlarını reallaşdırmaq məqsədinə 
xidmət edir. Müasir təlim düşüncəsinə görə, rabitəli nitq dərs 
mətninin oxusu ilə başlayır, nəqli ilə qurtarır ki, bunların da hər biri 
tələffüzlə mümkün olur. 

Müəllimlərə məsləhətimiz budur ki, hər bir mətnin ədəbi 
tələffüzündən maksimum nəticə əldə etmək üçün oxu strategiyası 
üzrə müntəzəm şəkildə məşqlərə vaxt ayırsınlar və nəticələrini 
yekunlaşdırsınlar. Oxu strategiyasının nəzəri əsasları var.  

Oxu – tələffüz et mənasında. Üzündən oxu.  
Oxu – qiraət mənasında. Kitab oxumaq. Mütaliə etmək 

mənasında. 
Oxu – təhsil almaq, öyrənmək mənasında. 
“Oxumaq, oxumaq, yenə də oxumaq” cümləsi təhsil alıb elmi 

biliklərə yiyələnməyi vəsiyyət edir. Bütün hallarda dominant məna 
qiraət ilə, oxu ilə əlaqədardır. Çünki biliklər, üzündən oxu, mütaliə 
təhsil almaqla hasilə gəlir. 

Bütün bu kimi halların hamısında ədəbi dilin normaları ilə 
oxumalısan, tələffüz etməlisən. Qabaqcıl təcrübə dildən alt standart-

ların reallaşdırılmasının üzərində qurulub. Bu, məlumdur. Kurikulum 
dərslikləri və metodik vəsaitləri oxu strategiyasını Azərbaycan dilinin 
tərkib hissəsi kimi əhatə edir. Ənənəvi metodik təfəkkürdə isə oxu 
ayrıca fənn idi, dərsliyi vardı, metodik sistemi və prinsipləri şərh 
olunardı. İbtidai siniflərdə əlifba, oxu, Azərbaycan dili, hüsnxətlə 
birlikdə ana dili deyilərdi. Əlifba hərfləri, onların hüsnxətlə yazıl-
masını, Azərbaycan dili normaları, oxu isə səslərlə necə oxuma 
qaydalarını öyrədərdi.  

Hazırda bunların hamısı Azərbaycan dili terminində əhatə 
olunduğundan oxu metodikasına diqqət zəifləmişdir. Halbuki onun 
didaktik imkanları xeyli genişlənmişdir, yəni dilin ictimai funksiya-
sının linqvistik funksiyasından daha aparıcı gücə malik olduğunu 
göstərmək başlıca məqsədə çevrilmişdir. 

Başlıca məqsəd ondan ibarətdir ki, şagirdlərə rabitəli mətn bir 
hadisənin, əhvalatın məzmunu kimi təqdim olunur. Şagird həmin 
mətndən necə danışmaq nümunəsi müşahidə etməli olur. Mətnin 
(elmi, bədii, kütləvi, məişət və rəsmi-işgüzar) üslubuna uyğun oxun-
masını müşahidə edən şagird onun üzərində leksik-semantik məna-
landırma (semantizasiya əməliyyatı aparmaq), onu məzmunca dəyiş-
mək, orada ifadə olunan fikrə münasibət göstərmək imkanından 
faydalanır. Mətn üzərində şaxələndirmə və ya mövzular yaratma işi 
aparıb ifadə mətnini inşaya çevirmə əməliyyatı keçirir. Bütün bunlar 
əvvəlcə düzgün oxudan başlanırsa, mətni başqalarına çatdırmaq üçün 
ifadəli oxudan istifadə olunur. 

Deməli, məlum olur ki, mətnin üzərində lüğət işi ilə leksik- 
frazemik əməliyyatlardan sonra keçirilən oxuya ifadəli oxu deyilir. 

IV sinifdə şagirdlərin ədəbi tələffüzlə oxusunda nə intonasiya, nə 
də orfoepiya nöqsanları olmalıdır. İlin qabaqcıl müəllimlərinin bir 
çoxunun təcrübəsi göstərir ki, oxu və tələffüz texnikasına müntəzəm 
nəzarət edilən pedaqoji fəaliyyətdə nöqsanları minimuma endirmək 
mümkündür. 

İlin qabaqcıl müəllimi adını almış Əhmədova Şəlalə (Bakı 
şəhəri, 6 saylı), Rüstəmova Təranə (Bakı şəhəri, 133 saylı), Qasımova 
Pəri (Bakı şəhəri, 240 saylı) şagirdlərdə ədəbi tələffüz vərdişləri 
formalaşdırmağın ən optimal imkanlarını motivasiyaların yaradılma-
sında və orfoepik beşdəqiqəliklərdən səmərəli istifadə etməkdə 

görürlər. 
Rabitəli mətnin oxusuna başlamazdan qabaq şagirdlər kiçik 

mətnləri ədəbi tələffüzü gözləyib oxumaq vasitəsilə motivasiya 
olunurlar. 

Aşağıdakı mətnlər bu cəhətdən geniş didaktik imkanlara 
malikdir: 

1. Suda hünər hanı eşqi soyuda, 
Eşq odu yandırar soyuq suda da. 
                                          Şekspir 

2. Alimlər o qədər sadə olurlar, 
Özlərinə alim demirlər onlar. 

3. Ana bir ağacdır, bizik meyvəsi, 
Övlad anasıyla öyünsün gərək. 
                                Süleyman Rüstəm 

4. Gücsüz tanrıdansa 
            Güclü qəhrəman, 
    Səcdəyə, hörmətə layiq hər zaman. 
                                      Hüseyn Cavid 
5. Şad xəbər adamı qanadlandırır, 
    Bəd xəbər ruhları yaxıb-yandırır. 
6. O şey ki bizlərə lap aşikardır, 
    Onda gizli bir xəzinə vardır. 
                                       Nizami Gəncəvi 

Mətn parçaları üzrə şagirdlərin tələffüzündən gözlənilənlər 
nəticələr, təbii ki, bu cümlələrin orta nəqli-məsləhət tempdə, cümlə, 
məntiqi (söz) vurğusunu gözləməklə, yəni daim,, demirlər, gərək, hər 
zaman, şad xəbər, bəd xəbər ifadələrindən ibarətdir və orfoepiyası isə 
müəllim (mə:lim), zəif (zəyif), şagirdlər (şagiddər), oynayar 
(oynıyar), daim (dayim), habelə alimlər (alimnər), özlərinə 
(özdərinə), demirlər (demillər), onlar (onnar), ağaccdır (ağacdı), 
gücsüx (güjsüz), güclü (güjdü), səcdəyə (səjdiyə), qanadlandırar 
(qanaddandırar), bizlərə (bizdərə), gizli (gizdi) müşahidə 
materiallarının yazılışında mötərizədə göstərilənlər kimi fərqli 
tələffüz olunmasından ibarətdir. 

Qeyd etmək istəyirik ki, bunlar gözlənilən mətnlərdir. Bunların  
da çətin orfoqramlar olduğunu nəzərə almaq son nəticəyə – vərdişə 

çevrilməsini təmin etmək üçün müəllim məqsədyönlü iş aparır. Belə 
ki, müəllim orfoqramların üzərində nəticələrimizə, normalarımıza 
diqqət! Çağırış təcrübəsindən istifadə edərək bunları deyir:  

Müşahidə materiallarından seçilənləri bundan sonra həmin 
sözləri necə yazmalıyıq? Necə oxumalı və ya deməliyik? Şagirdlərin 
cavabları dinlənilir: “Göstərilən sözlər orfoqrafik normalarda yazıl-
malı, orfoepik normalarla tələffüz olunmalıdır”. Son nəticə alındıqdan 
sonra da müəllimlər çətin sözlər əsasında möhkəmləndirmələrdən 
istifadə etməli olurlar. 

 
Tapşırıq 1. Verilmiş cümlələrin ədəbi tələffüzünü şərh edin: 

gənclər, oğlanlar, sirdaşlar, qardaşlar, səsli, həvəsli, aşlar, başlar, 
qanadlar, samitlər, saitlər, qəhrəmanlar, sözlər, gözlər, adamlar, 
hamamlar, qadınlar, uşaqlar, otlar, atlar, qazlar, qızlar, Bakıdır, 
anadır, yazırlar, oynayırlar, görüşürlər, dəyişirlər, açırlar, qaçırlar, 
xərəklər, bərəkətlər, adlar, yadlar, qanadlar. 

 

Tapşırıq 2. Verilmiş cümlələrin ədəbi tələffüzü haqqında danışın: 
1) Göy üzündə yallı gedir buludlar, 
Göz oxşayır, naz eyləyir göy otlar. 

Şaraq-şaraq şaqqıldayır ildırım, 
Sevincindən qaqqıldayır ildırım. 

 

Tapşırıq 3. Mətnin intonasiyası haqqında danışın. Altından xətt 
çəkilən sözlərin orfoepiyası haqqında təqdimatlar edin. 

1) Bakının dərdi var, Bakı xəstədir, 
    Könül intizarda, göz yol üstədir. 
     Didir, parçalayır insan insanı, 
     Uçuq divarlarda güllə nişanı… 
2) Son nəfəsimədək sənə şeir deyəcəyəm, 
    Şuşada sən qonan daşa pir deyəcəyəm. 
    Gözlərimə sürtəcəyəm kölgən düşən torpağı, 
    Azərbaycan bayrağı! Azərbaycan bayrağı! 
                                               Ramiz Qusarçaylı 
 

Tapşırıq 4. Düzgün yazılışından fərqli tələffüz olunan sözlər 
haqqında danışın. 

1) Şirinli-acılı ömür sürmüşəm, 
     Yaxşılı-yamanlı bir yol keçmişəm. 
     Evli-eşikliyəm, var işim, peşəm, 
     Uşaqlıq həsrətim anamgildədir. 
2) Quşlar, quşlar, a quşlar, 
    Qaranquşlar, a quşlar! 
    Cəh-cəh vurun burada 
    Gah yerdə, gah havada. 

Quşlar uçdu-əkildi, 
Vay! Səsləri kəsildi! 
 

I-IV siniflərdə ədəbi tələffüz vərdişlərinin formalaşması pro-
sesində istər tədricilik prinsipi üzrə planlaşdırılmalı və sistemlə 
aparılmalıdır. Bui şin sistemlə aparılması o deməkdir ki, didaktik işlər 
mexanizmi sadədən mürəkkəbə, asandan çətinə, induksiyadan deduk-
siya istiqamətində qurulmalı, hətta məlumu təkrarlara əsaslanmaqla 
inkişafa dinamizm verilməlidir. 

Sonu əksər samitlərlə bitən və çıxışlıq halda olan sözlərin 
tələffüzü (anamnan, sənnən, dilimnən, sözümnən, rəfiqəmnən və s.) 
nisbətən daha asan yaranır. Lakin sonu t, d, s, c, ç, m, j səsləri ilə 
bitən sözlərin –lar, -lər; -la, -lə; -lı, -li, -lu, -lü və bir sözlə, l səsi ilə 
başlanan şəkilçilərlə işlənməsi hallarını bacarıq və vərdişə çevirmək 
çətin başa gələn qaydalardır. 

Bu tipli vərdişlər oxu təlimində, xüsusən də tələffüzlə bağlı 
sistemdə gec formalaşan və hətta az-az hallarda nəinki şagirdlərdə, 
hətta müəllimlərdə belə formalaşan kompeten–siyalara daxildir. 
Bununla belə, ibtidai siniflərdən start götürən bu iş üzərində natamam 
orta, tam orta, orta ixtisas və ali təhsildə də mərhələli təkmilləşmə 
əməliyyatları aparılmağa ehtiyac var. 

Didaktik sisteminə ehtiyac duyulur. Digər cəhətdən bu işin 
tədrisi metodları müşahidə – müqayisədən keçməli, dialoq–diskus-
siya, debat, müzakirə, müsahibə, ümumiləşdirmə və s. kimi  texnoloji 
üsul, yol və priyomlardan ibarət fəal təlimlə qurulmalıdır. Ədəbi 
tələffüz normaları ilə oxumaq və danışmaqda hədəfin səriştə olması 
məlumdur, lakin özül, fundament ibtidai siniflərdə yaranan duyum, 
anlam və söyləmlərdən asılıdır. 

Vaxtilə bu sistemi Əziz Əfəndizadə və Yəhya Kərimov didaktika 
məktəbi başlamışdır, həmin məktəbin davamçıları da başa çatdırmalı-
dırlar. İnanırıq ki, onlar öz metodik göstərişləri ilə bu  işə rəvac 
verəcəklər. 

Nəticə: Dilin ədəbi tələffüz vərdişləri həqiqətənmi çətin mənim-
sənilən və ya formalaşan nitq strategiyasıdır? 

Metodoloqların fikrincə, çətin həzmolunan bilik, bacarıq və 
vərdiş yoxdur, çətin qurulmuş metodika vardır. Deməli, tədrisdə belə 
oxunur, belə yazılır qaydalarını müqayisələrlə şagirdlərə mənim-
sətmək olar. Ancaq məsələni bu iki mətn üzərində ardıcıl, sistematik 
şəkildə qurmaqla, eyni zamanda sadədən mürəkkəbə, asandan çətinə 
prinsipinə əməl edə-edə aparmaqla həll etmək mümkündür.  

Metodika nəyə lazımdır sözünü deyənlər, var necə yazılır, elə də 
oxuyaq, danışanlar, qoy gedib Ə.Əfəndizadə, Y.Kərimov hikmətlərini 
öyrənsinlər və sussunlar və bu işə mane olmasınlar.  

KONSEPTUAL MƏSƏLƏLƏRƏ DAİR 
 

Feili birləşmələrin feili tərkiblərdən nə qədər məzmun fərqi var? 
Linqvistikada bu məsələlərə münasibət müxtəlif cür olmuşdur. Belə 
ki, qrammatistlər arasında vahid konsesus da formalaşmış, şübhəli 
məqamlarqalmışdır. Ən çox da zaman-zaman həmin məqamlar baş 
qaldırır. Şübhə doğuran suallar bunlardır:  

1) Nə zaman birləşmə, nə zaman tərkib?  
2) Sintaktik bütövlünü yaradan amil nədir? 
3) Nə zaman tərkib, nə zaman budaq cümlə? 
Akademik M.Ş.Şirəliyev keçən əsrin 70-ci illərinin əvvəllərində 

bu məsələlərdən danışanda demişdir: “Azərbaycan dilinin sintak-
sisinin öyrənilməsi nəzərə çarpan dərəcədə irəli getmişdir. Bu, hər 
şeydən əvvəl, tədqiqinə görə Azərbaycan dilçilərinin türkologiyada 
böyük nailiyyətlər qazandığı cümlə və söz birləşmələri haqqında 
təlimə aiddir. Respublika dilçilərinin budaq cümlə, feili bağlama, feili 
sifət, məsdər tərkibləri nəzəriyyəsinə gətirdikləri yeniliklər… 
layiqincə qiymət–lən–dirilmişdir. Xüsusilə Azərbaycan dilçiliyində 
öz təbiətinə görə ilk dəfə qeyri-predikativ tərkiblə budaq cümlə ara-
sındakı köklü fərq açılmışdır. Türk dillərində təktərkibli cümlələrin 
tədqiqində də birincilik Azərbaycan dilçilərindədir”. 

Feili vahidlərin iki cür adlandırılması Mirzə Kazımbəy qram-
matik konsepsiyalardan da qabaqdır. Ərəblərin dilçiliyi əsasında 
gedən linqvistik təsvirdən sonra rus dili qram–matikasının əsasında 
dilçiliyimizin təsviri qrammatikası başlayandan slovosoçetanie – söz 
birləşməsi, qlaqolğnıe sostavı – feili tərkiblər adlanmaqdadır.  

Azərbaycan dilçilərindən M.Şirəliyev, M.Hüseynzadə, 
Y.Seyidov, Z.Tağızadə, Ə.Abdullayev, İ.Əfəndiyev, V.Əliyev, 
A.Babayev, B.Xəlilov və b. alimlərin əsərlərində sadə cümləni 
genişləndirən vasitələr kimi hər iki ifadədən istifadə olunmuşdur. 

Biz də bu fikirdəyik ki, sadə cümlə bu yolla, yəni birləşmə və 
tərkiblərlə genişlənir. Ara söz, ara cümlə, xitab və s. ilə də. Çünki 
dilimizdə komponent çoxluğuna görə genişlənmə ilə üzvə görə 
genişlənmə cəhətdən də maraqlı cəhətlər müşahidə olunur. 

Bu cümlələrdə nələri müşahidə edə bilərik. 
1. Nizami Gəncəvinin ən böyük şair olması, İmadəddin 

Nəsiminin qəhrəman sənətkar sayılması, Cəfər Cabbarlının qısa, 
qaynar bir həyat yaşaması Ulutürk şeirlərində daim vurğulanmışdır. 

2. Hər zaman hər yerdə mənəm deyənlər, 
Dostun ağ günündə qara geyənlər. 
Qəlbini qurd kimi söküb-yeyənlər 
Daş üstə bir daş da qoymadı, getdi. 
3. Muğanın pambığı faraş gələndə,  
Qozalar gül açıb üzə güləndə, 
Qızlar iş gününə ipək böləndə 
Könüllər mülkündə laləzar olur. 
Bu üç cumlənin hər biri feili birləşmələrlə genişlənmişdir. 

Birincidə – məsdər birləşmələrilə, ikincisi də feili sifət birləşmələri 
ilə, üçüncüdə isə feili bağlama birləşmələri ilə. 

Bəs birləşmələrin hər biri də tərkiblər hesabına genişlənmişdir. 
Deməli, birləşmələrin genişlənib tərkib əmələ gətirməyindən də 
danışmaq lazımdır və belə bir mülahizədə möhkəm-möhkəm dayan-
maq olar ki, tərkiblər əmələ gətirmək ifadəsini mürəkkəb kompo-
nentli birləşmələr də deməliyik, hər cür feili birləşmələrə yox. 
Buradan da başqa bir nəticə də çıxarmalıyıq: çox komponentli ismi 
birləşmələr də tərkib əmələ gətirir, feili birləşmələr də. Ancaq 
bunların üzərində məqsədli müşahidələr obyekti təşkil etsək, konkret 
predmetlər müəyyən edə bilərik. 

Bunlar hansılardır? 
Birincisi. İsmi birləşmələrin tərkibi də intonasiya ilə müəy-

yənləşir. Məsələn: 
1) Əziz Əfəndizadə Bakı şəhərindəki Mikayıl Müşfiq adına  

18 saylı orta məktəbdə təhsil almışdır. 
2) Badam ağacının rişələrinin torpağın dərinliklərinə gedib 

çatması  nədən asılıdır? 
Bu iki cümlə də orta məktəb birinci növ ismi birləşmə, badam 

ağacının torpağın dərinliklərinə gedib çatması üçüncü növ ismi 
birləşmədə genişlənmiş və tərkib əmələ gətirmişdir. 

Nədənsə dilçilər bunlara mürəkkəb söz birləşməsi dedikləri 
halda, çoxkomponentli feili birləşmələr feili tərkiblər deyirik. Onunla 
da əsaslanmışlar ki, ismi birləşmələr üzvlərə görə təhlildə sintaktik 
suallara görə parçalanır, feili tərkiblər isə parçalanmır. Halbuki 

dilimizdə mürəkkəb ismi birləşmələrin bir üzv kimi götürülməsi də 
qəbul edilmişdir. Məsələn: Şəkinin adı dillər əzbəri, məşhur ipək 
kombinatı uzaqdan görünür. Kəndin qabaqcıl maldarları 
mükafatlandırıldı, S.Vurğunun lirik şeir, poema və dram əsərləri 
maraqla oxunur və əzbərlənir. 

Bu linqvistik müşahidələrdən hansı konkret nəticələrə gələ 
bilərik. 

1. Dilçi babalarımız (və nənələrimiz) çoxkomponentli feili 
birləşmələri ismi birləşmələrdən fərqləndirməkdə özlərinə görünən 
mövcud konsepsiyalara uyğun məntiqi mülahizələri əsas götürmüşlər 
və ya digər dillərdəki ideyalara ustanovkaedici nəzərlə baxmışlar. 
Halbuki tabeli mürəkkəb cümlələri sadə cümləyə çevirəndə budaq 
cümlə ismi birləşmə şəkli də ala bilər, feili tərkib şəkli də. 

2. Çoxkomponentli ismi birləşmələrin də tərkibi söz birləşmələri 
ilə genişlənir, çoxkomponentli feili birləşmələrlə də. 

3. Budaq cümlə ilə feili tərkiblərin qrammatik  sinonimliyi 
məsələsi doğurur. Lakin məsələyə zorəntəbib prinsiplə yanaşmaq da 
olmaz. 

Sadə və anlaşıqlı tabeli mürəkkəb cümləni üslubi cəhətdən 
ağırlaşdıran sadə cümləyə çevirməyə nə ehtiyac var? Axı dil səlislik, 
aydınlıq sevir. 

Bu məsələyə bir daha qayıdaraq yekun vurmuş olsaq, deməliyik 
ki, feili tərkiblər yalnız sintaktik kateqoriya kimi tədqiq edilmir, eyni 
zamanda morfemləri morfoloji kateqoriya kimi də tədqiqatlara 
çevrilir. Çünki nitq hissələrinin sintaktik əsasda, habelə sintaksisin 
morfoloji əsasda araşdırılmasının nəticəsidir ki, əslində cümlənin 
tərkib hissəsi olan mürəkkəb feili söz birləşmələri feili tərkiblər 
adlanır. 

Feilin təsriflənməyən formalarının üç əsasda: leksik məna, 
morfoloji əlamət və sintaktik zəmində araşdırılması həmin 
mövzuların daha yeni aspektlərdən tədqiqinə yollar açmış olur. 

Məqalənin əvvəlində tərkiblərlə birləşmələrin məzmun fərqi 
məsələsini meydana atdıq. İndi həmin məsələyə aydınlıq gətirməyə 
çalışaq: 

1.Feili birləşmə az kompanentlilərə deyilər, tərkiblər isə 3-dən 
çox leksik mənalı komponeti olana deyilməsi daha məntiqi səslənir. 

2. Dilçilikdə ismi birləşmələr də tərkib əmələ gətirə bilər. Lakin 
belə ismi birləşmələrin təktərəfli işlənməsi hadisəsi feili birləşmələrə 
və ya tərkiblərə xas xüsusiyyət deyil. 

3.Mənim qardaşım qədər sevimli dostum, anamın ata babasının 
adı, nənəmin Bakı söhbətləri tipli ismi birləşmələrini cümlədə asılı 
tərəfsiz işlənmə halları mümkündür, lakin feili tərkiblərdə bu 
xüsusiyyət yoxdur. 

4. Feili tərkiblər cümlədən kənarda nominativ vahid kimi 
işlənmir, cümlədə formalaşır. Budaq cümlələrdən qeyri-predika-
tivlikləri ilə fərqlənir.  
 

 
 
 
 
 
 

 
     

  



119 

  GÖZƏL DANIŞMAĞIN SİRRİ 
 

İnsanda hər şey gözəl olmalıdır. 
A.P.Çexov 

 
Nitq mədəniyyəti insanın ümumi mədəniyyətinin tərkib 

hissəsidir. Mədəniyyət ən yüksək əyar olan dəyərdir. Cəmiyyətin 
əxlaqi normaları ilə yaşayan və danışanlar mədəni insanlar sayılır. 
Xalq arasında isə belələrinə gözəl danışan adamlar deyirlər. Gözəl 
danışmaq qiymətli sözlərlə qiymətli fikir söyləməkdir. Gözəl 
danışmaq incə və zərif, şirin və lətif sözlərlə insanlara bol-bol sevinc 
bəxş etməkdir. Ümummilli liderimiz Heydər Əliyevin müəllim 
haqqında işlətdiyi gözəl sözlərə diqqət yetirək: “Mən yer üzündə 
müəllim adından yüksək və şərəfli bir ad tanımıram”. “Müəllimlər 
Azərbaycana şərəf gətirən müqəddəs insanlardır”. “Azərbaycan 
müəllimləri Azərbaycan ziyalılarının ən qabaqcıl, ən avanqard 
dəstəsidir”. Müəllimlər xalqın mədəni səviyyəsinin yüksədilməsində 
çox böyük tərbiyəvi işlər görürlər. Onlar yaxşı bilirlər ki, mədəniyyəti 
yüksək olan xalq həmişə inkişaf edəcək, həmişə irəli gedəcək. Təhsil 
– millətin gələcəyidir. Müasir təhsilimiz Azərbaycanın gələcəyinin 
qarantıdır. Bu  sözlərdən ilham alan gözəl şairlərimiz isə müəllimə 
poetik dillə belə qiymət verir: 

 “Müəllim! Bu ada baş əyir cahan, 
Ondan hansı dahi dərs almamışdır? 
Müəllim sözünə baxmayan insan 
Həyatda heç zaman ucalmamışdır!” 
                                    İlyas Tapdıq 

Belə gözəl danışmaq üçün nə lazımdır? Bir gözəl, möhtəşəm 
binanı tikmək üçün nə lazımdırsa… 

Tikinti üçün layihə və tikinti materialı, kərpic, qum, sement, su 
… Deməli, cümlə və nitq – bina, sözlər isə tikinti materialıdır. Nitq 
üçün yalnız bir şey tələb olunur. Dini kitabların birində yazıldığı 
kimi: Slovo– reçi osnova. Başqa sözlə, söz nitqin tikinti materialıdır. 
Buradan aydın olur ki, gözəl danışmaqdan  ötrü gözəl sözlər, yəni 
mənalı sözlər lazımdır. Onlar hansılardır? 

Çünki söz mənadan asılıdır, məna sözdən hər zaman (Füzuli). 

Eyni zamanda şirin dillə danışmaq, danışanda sadəliyi, təvazökarlığı 
gözləmək, başqalarının gözündə tük axtarmamaq, daima bilik qazan-
mağa can atmaq, özünü bilikli saymamaq, daima öyrənməyi təbliğ 
etmək, səhvini etiraf etmək, vicdanın səsi ilə danışmaq gözəl danış-
maqdır. Qəlbi saflaşdırmaq, arif adam olmaq, imanlı olmaq, mədəniy-
yətə can atmaq, vəhşiliyə qarşı çıxmaq, müdriklik göstərmək, dahilər-
dən öyrənmək, eşqi-məhəbbəti qiymətləndirmək, cəhldən uzaq ol-
maq, insanlara layiq olduğu qiyməti vermək, bütün körpələri öz kör-
pəsi bilmək, torpağı hamı üçün  vətən saymaq, insanları öz milləti he-
sab etmək, vətən torpağını göz bəbəyi kimi qorumağı təşviq etmək. 
Azərbaycanlığı təbliğ etmək, əsl azırbaycanlı olmaq, dilə sevgini  və-
tən sevgisi saymaq, sirr saxlamağın, mehribançılığın gözəl keyfiyyət, 
mənəvi gözəllik olduğunu bildirən nitq parçaları ilə gözəl  danışmaq 
və təlim-tərbiyə didaktikasıdır. Deməli, gözəl danışmaq budur.  Saib 
Təbrizinin bu gözəl sözlərini natiq daima nəzərində saxlamalıdır: 

Sözün mənasındadır söz deyənin qiyməti, 
Çün ətrindən bəllənər hər gülün lətafəti. 
Odur ki, gözəl danışmaq üçün natiq bütün gözəl anlayışlar üzrə 

deyilmiş, yazılmış hikmətlərimiz müdrik kəlamlara və yiyələnməlidir 
ki, dinləyənlər sanki peyğəmbərlərə qulaq asdıqlarını zənn etmiş 
olsunlar. 

Yeri düşmüşkən, bir məsələni də şərtdə saxlayaq və sonra keçək 
didaktik meyarlara. Əlbəttə ki, gözəl sözü gözəl çatdırmaq da əsas 
şərtdir. Ona mənanı gözəl formada çatdırmaq məharəti deyirlər. Belə 
ki, gözəl danışmağı təmin edən səsdir. Natiq səsinə, tonuna, tembrinə, 
fasilələrinə, vurğularına və orfoepiyalarına çox ciddi fikir verməlidir. 

Söz var, söz var. Ağır, orta ağır avazlanmada və ya  iti tezlikli 
tempdə, seyrək tempdə…Ancaq orpoepiya da təkcə forma gözəlliyi 
deyil. Asan eşidilən, asan deyilən və asan anlaşılan forma seçimi 
deyilən bir meyar da var. Şifahi nitqin gözəlliyinə rəng qatan həmin 
normadır ki, ona ədəbi tələffüz norması deyilir. Müəllim natiqlər bu 
sözləri: onnar, günnər, addar, qızdar, başdar, işdər, göcdər, atdar, 
itdər, gəncdər, səsdər, dərsdər, şamnar, qannar, acdar, gözdər şəklində 
oyuxa və ya deyə bilərlərmi? Deməli, intonasiya və  orfoepiya şifahi 
nitqin forma gözəllikləridir. Natiqlər çox zaman bu cəhətə fikir 
vermirlər. Dilin gözəlliyinin bütöv harmoniyası ilə çatdırılmasını zəif 

təbliğ edirlər. Bu da bu gün üçün bir nömrəli problemdir. 
Orfoepiyanı gözləməyi unutmayaq deyə aşağıdakı hikmətlərdə 

bu məqsədlə bəzi sözlərin altından xətt çəkirik: 
1. Şirindil insanla dostluq eyləsən, 

     Ondan ayrı şeylər tələb etmə sən. 
                                          Nizami Gəncəvi 

2. Cahildir özünü tərif edənlər, 
   Çox bilirəm demə, bilsən də əgər. 

                                        Nizami Gəncəvi 
3. Alimlər o qədər sadə olurlar. 

     Özlərinə alim demirlər onlar. 
4. Çox yüksək birisi olsa da insan, 
   Özün yüksək tutsa, enəcək inan! 

                                               Sədi Şirazi 
5. Məlumat verdimsə bir çox elmdən, 

     Bir çox elmləri şərh etdimsə mən. 
     Əqlimin gözüylə baxanda gördüm, 
     Hələ çox şeyləri bilməmişəm mən. 
                                              Nəsirəddin Tusi 

6. Arif ol, arif, atma vicdanı, 
   Ara qəlbində dini, imanı. 

                                           Hüseyn Cavid 
7. Turana qılıncdan daha kəskin ulu qüvvət, 

     Yalnız mədəniyyət, mədəniyyət, mədəniyyət! 
8. Yalnız deyil insanlara, vəhşilərə sorsan, 

     Onlar da bu insandakı vəhşiliyə heyran! 
                                                              Hüseyn Cavid 

9. Kəssə hər kim tökülən qan izini, 
    Qurtaran dahi odur yer üzünü. 
                                            Hüseyn Cavid          

10. Dəryalara hökm etmədə tufan, 
      Səhraları sarsıtmada vulkan. 
      Sellər kimi axmaqda qızıl qan, 
      Canlar alar evlər yıxar insan. 
                                          Hüseyn Cavid          

11. Eşqdən başqa bu dünyada hər nə varsa fəqət, 
       Lənət olsun, lənət, min lənət!       Hüseyn Cavid          

12. “Nədir mənası eşqin” – söyləyənlər, nerdə gəlsin, 
       Görüb qüdsiyyəti Sənanı lal olsun xəcalətdən. 
                                                                           Hüseyn Cavid          

13. Ölüm var ki, həyat qədər dəyərli, 
Həyat var ki, ölümdən də zəhərli. 

                                                 Hüseyn Cavid          
14. Dağıstanlı Süleymanı – o ağ saçlı şairi biz, 

      Gündə neçə nəğmə qoşan bülbül kimi dinləyiriz. 
                                                                     Səməd Vurğun 

15. Bu torpaqda bir körpəmin dırnağını qanatsalar, 
       Bir qıy vurram, göydə gedən quba qazlar qanad salar. 
                                                                                   Rəsul Rza 

16. Ürəyim bir kəpənək, 
       Dolaşır çiçək-çiçək. 
                               Nazim Hikmət 

17.Gözlərimə sürtəcəyəm kölgən düşən torpağı, 
            Azərbaycan bayrağı! 
                           Azərbaycan bayrağı! 
                                              Ramiz Qusarçaylı 

18. Özgələrdən bizə zəfər toxunmaz. 
       Eyləməsək özümüzə özümüz. 
       Yanırıqsa, bir ocaqda çatılaq, 
       Söykək olsun közümüzə közümüz. 
                                         Aşıq Ələsgər 

19. Şeir mədəniyyət, incəsənətdir, 
       İncə ruh, incə zövq, incə sənətdir. 
       O da musiqi tək qəlbin səsidir, 
       Həyatda ən böyük möcüzəsidir. 
                                     Məhəmməd Şəhriyar 

20. Ana bir ağacdır, bizik meyvəsi, 
      Övlad anasıyla öyünsün gərək. 
      Bir simfoniyadır ananın səsi, 
      Ürək: “ana” deyib,– döyünsün gərək. 
      Ana nə gözəldir, nə mehribandır, 
      Anaya, vətənə canım qurbandır. 
                                        Süleyman Rüstəm 

21.Gücsüz tanrıdansa, güclü qəhrəman! 
      Səcdəyə, hörmətə layiq hər zaman! 
                                                Hüseyn Cavid 

22. Zülmün topu var, gülləsi var, qələsi varsa, 
      Haqqın da bükülməz qolu, dönməz üzü vardır. 
     Millət yoludur, həqq yoludur tutduğuimuz yol, 
      Ey həqq, yaşa! Ey sevgili millət, yaşa, var ol! 
                                                         Namiq Kamal 

23. Kin ilə, sülh ilə dövr elmiş zaman, 
      Sülhdən xeyir görmüş, kimdənsə ziyan. 
                                                  Nizami Gəncəvi 

24. Sirrini bilməsin evdə divarlar, 
       Divar dalında da çünki qulaq var. 

25. Sirrini qəlbində elə gizlə ki, 
       Qəlb özü axtarsa, tapa bilməsin. 

26. Möcüzə göstərən rəssama bax sən, 
       Simurq şəkli çəkir quşu görmədən. 
                                           Nizami Gəncəvi 

27. Şir gərək pəncə vura şeir ilə, 
       Saxlamaq olmaz şiri zəncir ilə. 

28. Bir şişə ki oldu parə-parə, 
       Peyvəndinə heç olarmı çarə? 

29. Bir dost ki düşmən içində öz dostunu edə xar, 
       Qafil düşmənlə onun arasında nə fərq var?! 
                                                        Sədi Şirazi 

30. Mərdlər quyu qazar susuzlar içsin, 
     Namərd quyu qazar insanlar düşsün. 
31. Məkrdən, fırıldaqdan uzaq oldum bilin mən, 

       Açdım düyünlərini səmanın mən, külün mən. 
      Dünyada çox müdrikin fikrini açıqladım, 
      Fəqət aça bilmədim sirrini ölümün mən. 
                                                            İbn Sina 

32.Köhnə dostun ilə kəsmə təması, 
      Qorxuludur dostun düşmən olması. 
      Hərzə, şit zarafat qayçıya bənzər, 
      Ülfəti qayçılar, dostluğu kəsər. 
                                            Nəsirəddin Tusi 



124 

  33. Qoy sənin yadında qalsın bu sözlər, 
        Bil ki, eybi açmaq deyildir hünər. 
                                                   Sədi Şirazi 

34. Söz öz gözəl libasını, əlvan qiyafəsini yazılı dildə tapır, 
ancaq yazılı dil açılmamış, qönçədirsə, şifahi dil rayihəli çiçəyə 
bənzəyir. Əziz Əfəndizadə      

35. O şey ki bizlərə lap aşikardır, 
      Onda da gizli bir xəzinə vardır. 
                                           Nizami Gəncəvi 

36.Sözün qanadları var, quş kimi incə-incə, 
      Dünyada söz olmasa, nəyə gərək düşüncə? 
                                                     Nizami Gəncəvi     

37. Əgər həyan olsa, lovğa olmazsan, 
    Mənasız şeylərə meyil salmazsan. 

                                                       M.Əhvədi 
38. Ədəb sayılsa da məclisdə susmaq, 

      Məsləhət zamanı lazım danışmaq. 
                                                    Sədi Şirazi 

39. Ağıllı bir işdir, yumşaq danışmaq, 
      Axmağın işidir kobudluq ancaq. 
                                                Nizami Gəncəvi    

40. Səbri, hövsələsi olmayan insan, 
      Ağıldan, şüurdan açmasın dastan. 

41. Bir gün ki baharı-aləm-əfruz, 
     Vermişdi cahanə feyzi növruz, 

       Salmışdı niqabı çöhrədən gül, 
       Çəkmişdi şurud nalə bülbül. 
       Şəbnəm meyi nab icrə lalə, 
      Doldurmuş idi qızıl piyalə. 
                                      Məhəmməd Füzuli 

42. Bir kəs ki özündən bilikli ilə 
     Söhbət edər ki, bilikli olduğu üzə çıxsın, 

          Biliksizliyi üzə çıxar. 
                                                                 Sədi Şirazi 

43. Dünyanın sədəfində insan, dənizin sədəfində mirvari. 
44. Füzuli, dəhrdən kam almaq olmaz olmadan giryan, 

       Sədəf su almayınca əbri nisandan gühər verməz. 
                                                                       Məhəmməd Füzuli 

45. Can sözdür əgər bilirsən insan, 
       Bu, sözdür, deyirlər, özgədir can. 
                                               Məhəmməd Füzuli         

46. Şirindil insanla dostluq eyləsən, 
       Ondan ayrı şeylər tələb etmə sən. 
                                             Nizami Gəncəvi 

47. Çox danışmaq sənə, bəlkə, asandır, 
       “Çox oldu”, – desələr, böyük nöqsandır. 
                                                 Nizami Gəncəvi 

48. Sözlə olsaydı, əgər əsla olmazdı dərdi, 
       Nizaminin şöhrəti əflakə yüksələrdi. 
                                                Nizami Gəncəvi 

49. İmzasını qoymuş miləl obraqı-həyatə, 
    Yox millətimin xətti bu imzalar içində. 

      İç-iç nə qədər istər isən qanımı, zalım, 
      Bir gün görərəm qanını şəhpalar içində. 
                                                Məhəmməd Hadi 

50. Əsərinin  üzərində imzası olmayan yeganə müəllif 
müəllimdir.   Atatürk                                                                                  

51. Eşşəyin cəvahir olsa da yükü, 
            Yenə də eşşəkdir, parıldar tükü. 
                                     Nizami Gəncəvi 

52. İt sənə dost olar bir sümük atsan, 
             Namərd qədir bilməz olsa da qurban. 
                                          Nizami Gəncəvi 

53.Nizami bir fil ki, yox bərabəri, 
            Söz incisi ondan almış dəyəri. 

54. Aşiq oldur kim, qılır canın fəda cananına, 
     Meyli canan etməsin hər kim ki qıymaz canına. 
   Canını canana verməkdir kəmali aşiqin, 
    Verməyən can etiraf etmək gərək nöqsanına. 

                                                                  Məhəmməd Füzuli 
55. Göydə ahım odu yandırdı çırağın günəşin, 

      Yerdə əşkim əyağa saldı düri-qəltam. 

56. Bu dərdlər ki mənim vardır, bəirin başına qoysan, 
     Çıxar kafər cəhənnəmdən, gülər əhli-əzab oynar. 
57. Demə Məcnunə dəli, bəlkə də, Leyla dəlidir, 

            Eşq olan yerdə bütün aqilü dana dəlidir. 
                                                                            Əliağa Vahid 

58. Mən iki halda təəccüblənir və heyrətlənirəm: bir işıqlı 
ulduzları göydə görəndə, bir də mənəvi normaları insanların daxilində 
görəndə.    İmmanuel Kant                           

59. Alimlə cahili qarşı-qarşıya əyləşdirmək ən ağır cinayətə 
bərabər tutulmalıdır.    Sədi Şirazi 

60. O kəs ki lovğadır, onda hünərdən olmaz əsər, 
       Səda çıxarmı o neydən ki, var onun şəkəri. 
                                                                   Nizami Gəncəvi 

61. Sözünü de alana, 
       Qulağında qalana. 
                                     Məsəl 

62. Suda hünər hanı odu soyuda, 
       Eşq odu yandırar soyuq suyu da. 
                                    Vilyam Şekspir 

63. Can-can deməkdən canımda can qalmadı. 
64. Can deməklə candan can əksik olmaz, 

       Məhəbbət artırar, mehriban eylər. 
      “Çor” deməyin nəfi nədi dünyada,  
       Abad könülləri pərişan eylər. 
                                                                  Aşıq Ələsgər 

65. Yan mənə, yanım sənə, 
       Qurbandır canım sənə. 

66. Xəstələn mənimçin, 
       Ölüm səninçin. 

67. Eşqin qulu ol ki, əslikar budur, 
       Ariflər yanında bil, eşq uludur. 

68. Ah! Nə xoşdur, əbədi sülh olsa, 
       Bəşəriyyət acıdan qurtulsa. 
                                            Hüseyn Cavid 

69. Qəribədir, üzü arsız, 
      Şaxta qəlbi ilk baharsız, 

      Eşqi, özü etibarsız 
      Dostlarım da deyir bəzən, 
      Şair, nə tez qocaldın sən?! 

70. Valideynlər övladlarının ömründə yaşayırlar. 
                                                           Vilyam Şekspir 

71. Müəllim təkcə o deyildir ki, dərs keçir, odur ki, ondan 
öyrənirlər. 

72. Təhsil o şeydir ki, öyrənilənlər unudulur, nələrsə yerdə 
qalıb. 

73. Elm – sistemli biliklərdir. 
74. Elm mədəniyyətə çevriləndir. 
75. Səbri, hövsələsi olmayan insan 

       Ağıldan, şüurdan açmasın dastan. 
                                                   Sədi Şirazi 

Müxtəlif məqsədli anlayışlar haqqında olan didaktik etüdlərin 
hər birinin məzmun dəyərinə bir qalın-qalın kitablar həcmində şərhlər 
vermək olar. 

Müasir natiq xalqımızın ən gözəl keyfiyyətlərinin himni kimi 
səslənən sözlərlə danışmalıdır. Deməlidir: Xalqın iradəsi onun 
varlığıdır. Meydana  iradə qoyanlar cəmiyyətdə çoxdursa, onlar 
düzlük, halallıq, aşkarlıq, təvazökarlıq toxumu səpirlər. Qanunu 
qorumaq iradi keyfiyyətdir. Dövlətimizin qanunları bizim üçün 
müqəddəs hesab olunur. 

Natiqlər iradə tərbiyəsindən bəhs etməlidirlər. İradəni möhkəm-
ləndirmək öz üzərində çalışmaqla mümkün olur. 

Elmdə, təhsildə, idmanda hər bir uca mövqe öz üzərində 
müntəzəm olaraq məqsədyönlü surətdə çalışmaqla başa gəlir. Natiqlər 
bu işdə nümunənin rolunu qabartmalıdırlar. Tarixi şəxsiyyətlərimizin 
nümunəsi, milli qəhrəmanlarımızın nümunəsi, sadə, təvazökar 
insanların nümunəsi milli tərbiyənin əsas mənbəyi olmalıdır. 

Gözəl danışmaq buna deyilir. 

MÜŞAHİDƏ METODUNUN  
DİDAKTİK İMKANLARI 

 
Mətn ən böyük sintaktik bütövlük təşkil edən nitq vahididir. 

Müşahidə – şahidi olma, seyr etmə sözləri ilə izah olunan pedaqoji 
termindir. Həm idrakın, həm də təlimin ən qədim metodu kimi də 
işlənir. Dialektikanın metodları içərisində onun yeri başdadır. “Canlı 
seyrdən abstrakt təfəkkürə, oradan da praktikaya; həqiqəti dərk 
etməyin dialektik yolu belədir”.  

Bu tərif filosofların təkrar etdikləri ən məşhur formula kimi 
tarixən bu şəkildə işlənib. Təbiət hadisələri də, cəmiyyət hadisələri 
də, dil hadisələri də bu metodla, onun köməyi ilə dərk olunur və həm 
də tədris edilir. Elə əslində təlimin özü də idrakın qanunları ilə, 
idrakın özü də təlimin  qanunları ilə öyrənilir. 

Körpə uşağı da müşahidə etdikləri heyrətləndirə bilər, gənc 
adamı da, müdrik insanı da. 70 yaşlı bir adamı Füzulinin qəzəlləri 
məftun edir, heyrətləndirir. Həyat hadisələrinin müşahidəsi Füzulinin 
özünü də heyrətləndirmişdir və o, “Heyrət, ey büt, surətin gördükdə 
lal eylər məni, 

Sərvəti halım görən surət xəyal eylər məni”, – demişdir. 
Füzulinin bədii təfəkkürü və təxəyyülü insanları təəccüblən-

dirmişdir.  
Dünyanın ən tanınmış filosofları ayı, günəşi, ulduzları seyr 

edərkən öz heyrətlərini gizlədə bilməmişlər. Dahi Nizami öz qəhrə-
manlarını ecazkarcasına təsvir edib bəzəyir. Onun oxucusu da Fitnə-
dəki möcüzəni, ecazkarlığı müşahidə yolu ilə idrak edib təəccübə 
salır, insanın nələrə qadir ola bilmək gücünə, qüdrətinə, məharətinə 
heyran qalır. 

Bəhramın məharəti Fitnəni heyrətləndirə bilmir. Fitnənin məha-
rəti, şücaəti Bəhramı təəccübləndirir. Bütün bunlar müşahidə nəticə-
sində baş verir. Şirin Xosrovun şəklini görməklə, Xosrov Şirini uzaq-
dan seyr etməklə  heyrətindən donub qalır. 

İmmanuel Kantın bir məlum fikri belə səslənir: “Mən iki halda 
təəccüblənir və heyrətlənirəm; işıqlı ulduzları göydə seyr edəndə,  
bəzi insanların daxilindəki mənəvi normaları görəndə”.  

Dünya, aləm sanki sərgi salonları kimi müşahidə olunur. 

Diqqətimizi müxtəlif yollarla özünə cəlb edən kainatın özüdür. 
İldırımlar, zəlzələlər, göy gurultuları səsləri ilə, çaxmaqları ilə, 
qabarmalara, çəkilmələrə səbəb olmaları ilə, göy qurşağı ecazkar 
simmetrik gözəllikləri ilə. Üfüqdə Fatma nənənin hənası başqa bir 
aləm kimi müşahidə materialıdır. 

Müşahidə idrakın ilkin mərhələsidir. Görməklə seyr olunar. 
İnsanın seyr etməsi yuxuda da, həyatda da mümkündür. Göyləri də, 
yerləri də, hadisələri, prosesləri də canlı seyr süzgəcindən keçirmək 
məqsədsiz mümkün deyil. Ancaq təsadüfən də diqqət nələrə isə 
yönələ bilər və müşahidə üçün obyekt yarana bilər. Belə təsadüflər 
kəşflərə, ixtiralara da yol açar. Almanın bir alimin başına düşməsi 
cazibə qanununu yaratdığı kimi. 

Biz dil təlimində müşahidə metodunun didaktik əhəmiyyətini 
açıqlamaq üçün niyə bu qədər uzaqdan başladıq? Bu suala da cavabı 
ətraflı vermək bugünkü təlimdəki reallıqlara görə lazım gəldi: 

1.Bugünkü məktəbə təfəkkür məktəbi  adı verilib. Təfəkkür 
inkişafında verən hər şey uzaqdan – hiss, duyğu, qavrayışdan baş-
layır. Hazırlıqla – motivasiya ilə “Bütün anlayışları əlaqə və vəhdət-
də, bilavasitə və bilvasitə əlaqəliklərlə öyrənilən biliklər inteqrativ 
bilik adlanır. İnteqrasiya təfəkkürün gücü ilə bütöv və ya tam 
anlayışlar formalaşdırmaqdır”. 

Düşündürüb öyrədən məktəbdə dil təliminin fəlsəfəsi belədir: dil 
təlimi – danışıb yazmanın dinləyib-anlamanın, normalara görə 
korrektə, redaktə etmənin, habelə bir əhvalatı geniş və ya 
sıxlaşdırılmış formada ifadə etmənin, sözdən-sözə, sözdən mətnə 
qədər nitq inkişafı ilə qurub-yaratmanın və qiymətləndirmənin 
təlimidir. 

Azərbaycan dili də bu yolla öyrədilməlidir. Qərb başbilən-
lərindən əxz olunmuş fəlsəfə (metodologiya) belədir. Ənənəvi 
təhsildə isə bir vaxt sovet təhsilindən gələn strategiya başqa cür 
olmuşdur: “dil təlimi dilçilik təlimi kimi” anlaşılmışdır. 

Dil fənninin məzmunu deyəndə – proqramlarda başlıca yeri dil 
təlimi üçün dilçilikdən alınan fonetik, leksik, qrammatik kateqoriya-
lara dair vahidlər (mövzular) nəzərdə tutulurdu. İmla, ifadə, inşa isə 
bu mövzuların yedəyində gedərdi və çox vaxt  da əhəmiyyəti 
qiymətləndirilməzdi. 

Linqvistik qaydalar, təriflər, normalar, beləliklə, ön plana çıxa-
rılar, nitq inkişafı, mətn didaktikası, yəni təlimi üzrə iş ikinci dərəcəli 
üzvlər kimi hesab olunardı. 

Qərbdən əxz olunanlar isə belə deyil. Bəs necədir? 
Təhsil rabitəli mətnlə başlayır. 
Çünki Azərbaycan dili danışmaq, yazmaq deməkdir. Mətn də 

danışmaq, yazmaq nümunəsidir. 
Rabitəli mətnlərin məzmunu təkcə nitq nümunəsi deyil, həm də  

tərbiyə nümunəsidir. Misal üçün, VI-VII sinif “Azərbaycan dili” 
dərsliklərindəki  “Əlif Hacıyev”, “Yusif Məmmədəliyev” mətnləri 
şagirdləri milli qəhrəmanlarımızın, habelə elmi kəşfləri, ixtiraları ilə 
dünya tarixinə düşmüş alimlərimizin nümunəsində tərbiyə edir. 
Şagirdlər belə mətnləri dinləyib-anlayır, məzmununu danışır, onu 
geniş və yığcam formalarda təhlil etmək və danışmaq mədəniyyətinə 
yiyələnirlər. 

Belə mətnlərə məqsədli müşahidə və məqsədli dinləmə mətnləri 
deyirik. Ancaq təkcə belə demək azdır. Onlara məzmun təhlili 
bacarıqlarına yiyələnmək kimi, məzmun yaratma vərdişləri kimi 
qiymət vermək lazımdır. Çünki dərsdə bu qeyd olunanların hamısı 
bir-bir reallaşdırılan kompetensiyalar sayılır. Bu cür təlimin 
inkişafetdirici sistemi belədir: 

1. Azərbaycan dili kurikulumuna görə, dil təlimi hərflərlə düzgün 
yazmaq, səslərlə oxumaq və danışmaq deməkdir. 

2. Mətni müşahidə, danışığın, nitqin bir parçasının müşahidə 
olunmasıdır. Yəni danışıq nümunəsini belə qurmaq lazımdır. Axı 
onun quruluşu – əvvəli, ortası, axırı var. Həmin mətnin üzərində 
müşahidə zamanı qarşıya suallar çıxır və həmin suallara ya qruplar 
şəklində və ya fərdi, müstəqil şəkillərdə cavablar axtarılır. 

3. Mətnin məzmununu yığcam və ya geniş, əhatəli, xüsusən də 
nümunəvi danışdırmaq lazımdır. Çünki bu yol həyati bacarıq və ya 
həyat üçün zərurət təşkil edən yoldur. 

4. Yeni metodik təfəkkürdə analiz də var, sintez də. Məsələni 
deduktiv yolla da açıqlamaq olar, induktiv yolla da.  

Bəs niyə induktiv yol və analiz ön plana çəkilib? Çünki mətndə 
ifadə olunan hadisələr, müşahidələr əsasında analiz-sintez əməliyyatı 
nitqin öz mahiyyətindən irəli gəlir.  

İnduksiya, yəni ayrı-ayrı halları müşahidə ilə bir ümumidə 
birləşdirməyə, çevirməyə aparıb deduksiyaya çıxarmaqdan ötrüdür. 

5. Azərbaycan dilindən kurikulum dərslərinin son təlim nəticəsi 
inşalarla tamamlanmalıdır; tərif, qaydaları söyləməklə yox; test 
axtarışları isə biliyin qiymətləndirilməsinə görə tətbiq olunmalıdır. 
Test tapşırıqları ilə qurulan dərslərdə nitq inkişafı yoxdur. 

6. Nitq inkişafı səsin sözə, sözün cümləyə, cümlənin mətnə 
çevrilməsi, mətnin genişləndirilməsi, məzmunca zənginləşdirilməsi, 
məzmuna uyğun adlandırılmasıdır və s. 

Müasir Azərbaycan dili dərsləri məhz ona deyilir ki, onun da 
meridianları mətni müşahidələrdən, mətni əmələ gətirən cümlələrin 
sözlərə, sözlərin səslərə görə, səslərin fonetik mənalarına görə analiz 
olunmasından gəlib keçir. Müşahidə üçün səs də, mətn də obyektdir. 
Səsdən mətnə (və əksinə mətndən səsə) – analiz-sintez yoludur. 

Ənənəvi metodikalarda dil təlimində bütün qanunlar, prinsip və 
metodlar linqvistik qaydaların (fonetik, leksik, qrammatik) öyrənil-
məsi məqsədi ilə yaradılmışdır. Ona görə də metodik tədqiqatların 
çox hissəsində üsullardan çox qaydalardan bəhs olunduğu üçün 
metodika bir elm kimi dilçilər tərəfindən bəyənilməzdi. 

Avropada isə başqa cür düşünürlərmiş. Məqsəd nitq mədə-
niyyəti, qalanları isə vasitələr imiş. Başqa sözlə, oxu, yazı, yəni ifadə 
və inşa son nəticə, yerdə qalan digərləri isə vasitələr imiş. Bəs bizdə 
vəziyyət nəyə görə bu şəkildə olardı? Çünki peşəkar metodistlərimiz 
az idi. Azərbaycan dili dərslikləri dilçilər yazırdılar. Təlimin 
məzmununu onlar müəyyənləşdirirdilər. 

Əsl metodistlərimiz kimlər idi? Ağamməd Abdullayev, Əziz 
Əfəndizadə, Yəhya Kərimov, Bəşir Əhmədov, Ağarəhim Rəhimov, 
Elbəyi Maqsudov, Məmməd Həsənov və b. Bugünkü məktəbin 
tələblərini həmin metodistlər içərisində bilənlər və görənlər vardı. 
Odur ki, kurikulum təhsilinə də transformasiya oluna bildik.  

Rabitəli nitq məqsəddir, yerdə qalanlar bu məqsədə yetmək üçün 
vasitədir deyənlərimiz də vardır. Lakin bu həqiqət ucadan hələ də 
eşidilmir və sistematik şəkildə qəbul olunur. Konservatorlar dil 
təlimini dilçilik təlimi kimi qəbul edənlərin böyük bir dəstəsindən 
ibarətdir. 

Mərhum prof.Ə.Əfəndizadə yazı təliminin elmi əsaslarından 

tədqiqat aparırdı. Prof. B.Əhmədov nitq inkişafından, prof. Y.Kəri-
mov lüğət ehtiyatının zənginləşdirilməsindən prof. H.Balıyev üslu-
biyyatından yazardı, N.Əhmədov intonasiyadan, ədəbi tələffüzdən 
danışardı və s. 

Rus dili təlimi metodikası bizim metodistlərimiz üçün də etalon 
kimi götürülürdü. Ondan kənara çıxmağa cəsarətimiz çata bilməzdi. 
Qərb təhsilinin əsaslandığı ideya və məzmun müəyyənetmə bizə uzaq 
idi. Lakin rus məktəblərində təlim rabitəli mətndən başlamırdı. Yenə 
də təlim dili üçün belə bir nümunəyə keçmək ağıla belə gələ 
bilməzdi. Orta məktəbdə dil təlimi dilçilik təlimi kimi qurulurdu. 
Streotipi keçmək hələ şüura gəlmirdi. 

Əsas axın isə dil qaydalarının yadda saxlanılması təliminə yönəl-
mişdi. Bu sterotipin töküntüləri bu gün də qalır. Əvvəla, bu gün də 
kurikulum təlimini qəbul etməyənlər var, təfəkkür məktəbindən uzaq 
olanlar metodik təfəkkürdən danışırlar. Avropada nitq və təfəkkür 
məktəbindən bəhs olunur. Elə ona görə də belə suallar çıxır: nə üçün 
bizdə dərsliklər dilçilik kimi qurulmuşdur? Avropada isə nitqə 
yönümlü. Çünki onun cavabını başbilənlərimiz bu şəkildə vermişlər: 
“Bizdən öndə gedir avropalılar? İşi iş bilənə tapşırıb onlar”.  

Əsl həqiqət budur. 
Avropada hərə öz işi ilə məşğul olur. Çünki ənənə var, təhsilin 

uzun bir tarixi var. 
Nəhayət, nəticələrimiz bunlardır: 
1. Dil təliminin mətnlərin məzmunu üzərində motivasiyalar 

mərhələsi keçib müşahidələr əsasında qurulması düzgün didaktik 
yoldur. Təkcə təfəkkür inkişafı deyil, nitq və təfəkkür inkişafı özü-
nüinkişafa aparır. Belə bir yol yaradıcı təfəkkürə, kəşflərə, ixtiralara, 
tapıntılara hesablanır; 

2. Milli kurikulumla yazılan Azərbaycan dili dərsliklərinin, 
ənənəvidən fərqli olaraq, necə deyərlər, 1 məzmun xətti və ya 1 at 
gücü ilə deyil, 4 məzmun xətti və ya 4 at gücü ilə işləməsi daha 
məqsədəuyğundur. 

3. Azərbaycan dili dərsləri ənənəvidən fərqli olaraq allah 
ümidinə, sistemsiz, necə gəldi deyil, müəllim üçün yazılmış metodik 
vasitələrlə (MMV) qurulur, idarə olunur və qiymətləndirilir. 

4. Dildən kurikulum təliminin problemləri də ola bilər, onları 

metodist müəllimlərin, didaktlarla yığışıb korrektə etməsinə ehtiyac 
var. 

5. Yeni interaktiv təlim kurikulumu həm də inteqrativ kuriku-
lumdur. Ona ənənəvi adla təlim, tərbiyə və inkişafda əlaqə və vəhdət 
prinsipləri də deyə bilərik. 

6. Orta və ali pedaqoji təhsildə “Azərbaycan dili” fənni öyrədilir. 
Gəlin müqayisə edək: orta təhsildə Azərbaycan dilinin ictimai 
funksiyası və linqvistik funksiyası kimi, ali pedaqoji təhsildə yalnız 
linqvistik funksiyası kimi. Deməli, orta məktəbdə Azərbaycan dili 
ünsiyyət vasitəsi, alidə dilçilik kimi öyrədilir (imlası yox, ifadəsi yox, 
inşası yox). 

Elə isə bu fənn nə adlanmalıdır? 
– Əlbəttə, Azərbaycan dilçiliyi. 
7. Azərbaycan dili fənni kurikulumu 4 məzmun xətti ilə orta 

məktəbdə öyrənilir. Bəs ali məktəbdə Azərbaycan dili kurikulumu nə 
vaxt yaradılacaq və o, nə zaman 4 məzmun xətti ilə öyrəniləcəkdir? 

Beləliklə, biz hesab edirik ki, elmi-praktik konfranslar çağırıl-
malıdır. Biz bir daha bir il də gözləyə bilmərik. 

MOTİVASİYA MƏRHƏLƏSİ 
 

Motivasiya – bu bir işə psixoloji cəhətdən hazırlıq kimi də 
anlaşılır. Məqsədyönlü bir tədbirdir. İlk baxışda ən ağır və yaxud 
mürəkkəb görünən bir fəaliyyətə ciddi hazırlıq işi motivasion  
məşqlərlə adama uğur gətirə bilir.  

Hərb elmində təlim-məşqə daha çox fikir verilir. Hərbiçilər ona 
“uçeniye” deyirlər. “Uçenye”də çəkilən ağır zəhmət döyüşdə öz 
bəhrəsini vermiş olur. 

Futbolda da belədir. Hansı komandaya qarşı necə hazırlaşmaq 
üçün xüsusi məşq planı müəyyənləşdirilir. Məşqlərin hər mərhələsi, 
hər anı qeydə alınır, təhlil olunur, nəticələr çıxarılır. Daha sonralar da 
oyunun gedişi ilə, nəticələri ilə müqayisə olunur, qiymətləndirilir. 

Təhsil prosesində hərbir mövzunun öz motivasiya tələbləri olur. 
Azərbaycan dili dərslərində motivasiyanı təfəkkürün hesabına 
yazmaq lazım gəlir. İndiki vaxtda dörd məzmun xətti üzrə motivasiya 
hazırlığı tələb olunmalıdır. Çünki dinləyib-anlama və danışma, oxu, 
yazı və dil qaydalarından hər birinin didaktikası bunu tələb edir. Bu 
məzmun xəttindən heç biri asan xətt hesab oluna bilməz. Dinləyib-
anlama və danışma mərhələsi üçün müəllim elə bir sual qoyur ki, 
şagirdlərin diqqəti həmin suala uyğun cavabın alınmasına yönəldilsin. 
Yəni hansı anlayışın  çıxarılmasına ehtiyac duyulsun. 

Oxu strategiyasının özünü birdən-birə hazırlıqsız keçmək olmaz. 
Əgər məqsəd ifadəli oxu ilə mətnin məzmununun dərk çatdırılm-
asıdırsa, bu zaman mütləq müəllim “Azərbaycanın himnini necə 
qiraətlə oxumalıyıq?” sualı ilə sinfə müraciət etsin və desin: bu mətni 
üzündən hansı tempdə oxuya bilərik? Bu sualdan şagirdlər yəqin 
edirlər ki, bu mətnin oxu tezliyi orta ağır sürətlidir və belə 
başlamalıdır: 

A-zər-bay-can! Buna məqsədlə əlaqədar olaraq hecavi oxu deyə 
bilərik. Müraciətlə başlanan oxu templərinin digər növlərinin də öz 
şərti və ya tələbinə uyğun oxu keçirilir. 

Yazı məzmun xəttində motivasiya məsələsi daha düşünülmüş, 
daha hazırlıqlı aparılır. İnşanın nə olduğu, necə olduğu….soruşulur və 
o barədə şagirdlər düşündürülür. Funk–sional üslubi tələblər müəyyən 
edilir. 

Bədii mövzudursa, ifadəlilik, bədiilik necə olmalıdır, publisis-
tikdirsə, publisistik necə olmalıdır izah edilir və s. 

İnşanın planlaşdırılması haqqında şagirdlərdən anlayışlar 
çıxarılmalıdır. Giriş, əsas hissə, nəticə strukturu haqqında aydın 
biliklər qazanılır və s. Dil qaydaları birdən-birə təriflər, qaydalar 
şəklində qarşıya çıxmır. Köhnə metodikada elə idi. Şagirdlərdən 
keçmiş dərs soruşulardı və yeni dərs təsadüfdən-təsadüfə sin–taktik 
məqamlar yaradılmaqla şərh olunardı.  2008-ci ilə kimi dərsliklərə 
rəhbərliklər yox idi, deməli, hər şey müəllimin nəyi necə 
qurmasından asılı idi. 

Müəllim istiqaməti metodika kitablarından və ya metodik 
məqalələrdən ala bilirdi. Təcrübədə əgər bir müəllim yeni dərsə 
problem–sual əsasında başlayırdısa, bu, qabaqcıllığa yaxud da 
yeniliyə, innovasiyaya bərabər tutulardı. Hazırda isə bütün MMV-
lərdə motivasiyalar bir sistem təşkil edir. Yəni anlayış–ların 
çıxarılması üçün tədqiqat suallarının müəyyənləşdirilməsi üçün 
motivasiya texnologiyasından istifadə olunur. Bu mərhələ təlim 
işində ilkin mərhələ sayılır. Ona görə ki, dərsin mövzusu özü bu yolla 
şagirdlərdən alınır. 

Nümunələri özümüzdən veririk (MMV-dəki motivasiya nümu-
nələrini məqsədəuyğun hesab etsək də): 

VIII sinifdə, tutaq ki, öyrənilən “Atama və anama” mövzusudur. 
Motivasiya: “Azərbaycanın Milli Qəhrəmanlarından kimlərin 

igidliyi haqqında kim hansı məlumata malikdir?” sualına cavablar 
verilməlidir. 

Şagirdlər Çingiz Mustafayev, Təbriz Xəlilov, Əlif Hacıyev, 
Mübariz İbrahimov və başqalarının adlarını sadalayır və dərsliklərdə 
onların haqqında oxuduqlarını söyləyirlər. Bu zaman müəllim 
şagirdlərə “Bəs onların içərisində hansı döyüşdən qabaq ata və 
anasına son məktub yazmışdır?” sualını verir. 

Bu sual düşündürücü sual olub “Mübariz İbrahimov”un məşhur 
məktubu haqqında mətnin öyrəniləcəyinə siqnal vermişdir. Bu 
metodikaya belə bir ad vermək olar: “şagirdləri düşündürmək 
müvəffəqiyyətin yarısıdır”; “idraki hazırlıq və ya optimal əsas”. 

Motivasiyada fəndaxili inteqrativlik var. Çünki şagirdlər 
dinləyib-anladılar və danışdılar. Mərhələ yenə də birinci məzmun 

xətti ilə başlandı. Onun vasitəsilə mövzu müəyyən edildi. 
Motivasiyada fənlərarası inteqrativlik yaradan tapılan mövzunun 

tarixilə bağlı olmasıdır. 
Motivasiya bütün şagirdləri idraki fəaliyyətə sövq etdi. Deməli, 

motivasiya interaktivlik yaradan texnologiyadır və əbəs yerə deyilmir 
ki, kurikulum öz mahiyyətinə görə inteqrativ və interaktiv strateji 
kursdur. 

Biz dərsliklərə rəhbərlik kimi hazırlanmış motivasiyaları təqdir 
edirik, yəni bəyənirik. Psixoloji hazırlıqlar mərhələsi sayılan bu 
mərhələ təlim nəticələri üçün çox qiymətlidir. Şagirdlərə elmi bilikləri 
hazır şəkildə çatdırmır, zəhmət çəkdirir, düşündürür və təqdim edir. 
Bizim fikrimizcə, metodistlər motivasiyanın didaktik üstünlüklərini 
hələ axıradək hərtərəfli dərk etməmişlər. Motivasiya hər bir didaktik 
fəaliyyətin əsasında qoyulmalıdır. Şagirdlər elmi biliklərə də, 
tərbiyəvi söhbətlərə də birbaşa keçid eləyə bilməzlər. Onları “addım-
addım” yolu ilə səfərlər etmək dərsin gedişində təkcə bir 
motivasiyadan istifadəni zəruri etmiş olur. 

Oxu məzmun xətti zamanı motivasiya necə olmalıdır? 
Bu suala MMV-lərdə cavab verilir. Həmin məsələnin metodikası 

hələ geniş araşdırılmayıb. Ancaq biz düşünürük ki, qiraəti, oxunu 
birbaşa, yəni psixoloji hazırlıqsız keçirməyin məntiqi əsası yoxdur. 
Oxu məqsədli olmalıdır. Oxu mətnin dərk olunması üçündür. 
Rabitəsiz və ya rabitəli nitqin mənası, məzmunu dərk olunmasa, onun 
üzərində aparılan  əməliyyatın da didaktik nəticəsi qiymətli sayıla 
bilməz. Bəs bu proses necə qurulmalıdır? Fikir verək: Mətnin ifadəli 
oxunması məqsəddirsə, yəni şagirdlərə ifadəli oxu bacarıqlarına 
yiyələndirməkdirsə, ədəbi tələffüzlə bağlı qarşıya sual qoyula bilər: 
“Uşaqlar, bu beytləri biz necə oxusaq, düzgün və ifadəli olar?” (Mətn 
monitorinqə verilir və ya lövhəyə yazılmış olur). 

 

Müəllim olarsa zəif, mülayim, 
Şagirdlər bazarda oynayar daim. 
                                                  Sədi Şirazi 
 

Ölüm var ki, həyat qədər dəyərli, 
Həyat var ki, ölümdən də zəhərli. 
                                          H.Cavid 

Müəllim qrupların liderlərindən nümunəvi oxu dinlədikdən sonra 
belə bir ümumiləşdirmə aparır: 

Düzgün və ifadəli oxu səsli oxudur, odur ki, bu zaman intonasiya 
və orfoepiyanı gözləmək zəruridir. Hər dəfə mətn oxuyanın öz-özünə 
qrupların və ya kollektivin qiyməti, yəni necə oxuduğu nəzərə 
alınmalıdır. Əks təqdirdə mətnin üslubundan asılı olan ton, tembr, 
fasilə, vurğu və orfoepiya ilə oxusunda yenə də başdansovduluq 
qalacaqdır. MMV-lərdə bizim qeyd etdiyimiz məqamlar yoxdur. Yazı 
məzmun xəttində də yazılacaq imla, ifadə və inşaya tanışlıq mərhələsi 
düzgün qurulmamışdur. Halbuki buna ehtiyac daha böyükdür. 

  …MMV-lərdədil qaydaları məzmun xəttində motivasiya 
məsələsindən ümumiyyətlə istifadə olunmamışdır. Dil qaydalarının 
motivasiyası 1, 2, 3-cü məzmun xətlərinin hansı normaların tənzim-
lənməsi əsasında qurulmalıdır? Buna təcrübədən nəzəriyyəyə aparan 
nəticələr, yollar deyilir [1, 2] 

VI sinifdə ismin orfoepiyasını keçərkən müəllim bu cümləni 
nümayiş etdirir və şagirdləri düşündürür: Nə üçün Dilarə müəllimlər, 
xəbərlər oxuyanlar, gənclər, şairlər, səslər, itlər, şumlayır sözlərini 
düz oxumur? Bu fikrə münasibət bildirin! 

Şagirdlərin bir qismi düşünüb səhv cavabından daşınmışlar. 
Cavabları müəllim ümumiləşdirir. Həmin sözlər düzgün yazılmışdır. 
Lakin çox vaxt düzgün oxunmur. Düzgün oxuya həm intonasiyanı, 
həm də uzun və qısa  hecaları, habelə morfoloji normaları nəzərə 
almadan oxuya orfoepiya deyilir. 

Təhsil millətin gələcəyidir (H.Əliyev)– cümləsində gələcəyidir 
düzgün yazılırsa, gələcəyidi oxunması orfoepiya ilə düzgün oxudur. 

Orfoepiyanı gözləməklə oxu sahəsində ciddi nöqsanlarımız var; 
müəllimlərimiz oxu strategiyalarında bu məqama fikir vermirlər. 
“Orfoepik beşdəqiqəliklər” bu məqsədlə motivasiyanı zəruri edən 
amillərdən ən birincisidir. 

NATİQLİK SƏNƏTİNDƏ HUMANİST MEYLLƏR 
UĞRUNDA MÜBARİZƏ STRATEGİYASI 

 
 

                                             İstəsən, güzgü tək saf olsun ürək, 
                                             Sinəndən on şeyi atasan gərək: 
                                             Böhtan, qeybət, kin, paxıllıq, tamah, 
                                             Hiylə, yalan, həsəd, ədavət, kələk. 

                                                                                  Ə.Xaqani 
 

Filosof şairimizin bu dediklərini eqoistlərdə görmək elə də çətin 
deyil; humanistlərdə isə belə şeylər olmaz! 

İnsanlara bu sifətlərə görə qiymət verilməlidir: müsbətə müsbət, 
mənfiyə mənfi. Vəzifələrə, elmi dərəcələrə, elmi adlara layiq 
görülərkən və hətta tələbəliyə qəbul edilərkən. Çünki cəmiyyət eqo 
xəstəliyindən əziyyət çəkir. İndi də keçək əsl mətləbə. 

Tərbiyə işini necə qurmalı ki, humanistlər eqoistlərdən daha çox 
olsun? İndiki halda isə balans pozulmuşdur. Özündən dəm vuranlar 
daha çoxdur. Əvvəlcə, “o birilər, sonra mən” deyənlər olduqca azlıq 
təşkil edir. Təvazökara rast gələndə deyirsən: nə üçün Allah 
beləsindən daha çox yaratmayıb? Və humanistlərin sayı nə qədərdir, 
eqoistlərin sayı nə qədərdir? Onları necə tərifləməli, necə tənqid 
etməliyik? Bu işlə kimlər məşğul olmalıdırlar? Təhsil strategiyaları 
tərbiyə strategiyaları üzərində qurulmalı deyilmi? Axı təhsil vasitə, 
tərbiyə məqsəddir. 

Eqoisti necə tərbiyə etməli? 
Uzun illərdir ki, bu suala cavab verməyə çalışmışıq, hətta 2-3 

dəfə bu mövzuda məqalələr də yazmışıq, qəzet və jurnallarda dərc 
etdirmişik, lakin heç bir nəfərə də təsiri olduğunu hiss etməmişik. 
Təkcə onu bilirik ki, eqoist doğulanın çoxu elə eqoist böyüyür və 
qocalır, humanist doğulan humanist. Gecə və gündüzdən başqası 
olmadığı kimi, eqoistlə humanistdən də başqası yoxdur. Sadəcə 
dərəcələri var, az və ya çox dərəcələri. Eqoistin də palitraları var, 
humanistin də. Bu palitraları tələbələrdə də, müəllimlərdə də görmək 
olur. 

Alimlər arasında da eqoist ambisiyalılar özünütərif şəklində 

diqqəti cəlb edir. Ancaq fərqi yoxdur, xaotik eqoizm bütün palitraları 
ilə ictimai bəladır: 

Paxıllıq, xudpəsəndlik, nəfsgirlik, acgözlük, özünəheyranlıq, 
özünəməftunluq, arzuolunanı, ürəyindən keçəni həqiqət kimi 
qələməvermə, özgə yerişini özününkü bilmə, hamını özünə borclu 
hesabetmə, hamıdan ağıllı, tədbirli, bilikli, uzaqgörən, müdrik, 
ədalətli, ürəyiyumşaq, xeyirxah …və s. 

Ətrafımız doludur belələri ilə. Sayı yox, hesabı yox. 
Günlərin bir günü 20 nəfər tanıdığımız, yoldaşlıq, dostluq 

etdiyimiz adi insanlar arasında test yoxlaması keçirdik. Siyahı tutduq, 
adlarının qarşısında “e” və “h” hərflərini yazdıq, hesablamalar 
apardıq. Sonra həmin testlə tanıdığımız alimləri “sınağa” çəkdik. 
Respublikada xeyli sayda alim tanımışıq və tanıyırıq. Humanitar, 
texniki və təbiət elmləri sahəsində. Onların içərisində akademiklər də 
olub (və indi də var).  

Təsəvvür edin: respublikada və ondan kənarda olan görkəmli 
alimlərimizin xarakterlərinə bələd olduq. Moskvada dəfələrlə elmi-
praktik konfranslarda, seminar-müşavirələrdə, bir sözlə, rəsmi və 
qeyri-rəsmi yığıncaqlarda alimlərin söhbətlərinin müşahidəçisi olmuş 
və onların xarakterini analiz etmişik. Adlarını çəksək, uzun bir siyahı 
alınar. Xripkova, Şanski, Filomanov, Raykin, Baranov, Razumov-
skaya, Aqanin, Ekba, Piskalo və s. i.a. kimi alimlərin çıxışlarında, 
repli–kalarında, tənqidi təhlillərində özlərinin üstünlüklərini göstərən 
bir söz belə demiş olduqlarını təsəvvürümüzə belə gətirə bilməmişik. 

Bundan qabaqkı və indiki nəsil “Məclisi-üns” iştirakçılarına 
baxırsan: Mahir Ələmdar dəstəsi, İlqar Fəhmi dəstəsi, klassik 
ədəbiyyat biliciləri, əruzçular. Nə qədər səmimi, nə qədər səbirli, nə 
qədər etik davranış. Belə alimləri dünyaya gətirən insanlara, xalqa 
heyran qalırsan. Deyirsən: necə olub ki, onlar nə qədər bilikli, nə 
qədər təvazökarların içərisindən seçilmişlər. Elmləri var, ədəbləri ilə 
də nümunə göstərirlər. 

…İnsan insandan öyrənər. Alim alimdən öyrənər. Müəllim 
müəllimdən öyrənər. Tələbə müəllimdən öyrənər yaxşını da, pisi də 
əxz etməklə… Alimlər öyrətməli, ariflər tərbiyə etməlidirlər. Yalnız 
öyrənmək hələ azdır. Əsas tərbiyədir – humanist tərbiyə. Yaxşılıq 
etmək əvəzini gözləmədən, üzə vurmadan, başa qaxmadan… 



140 

Rəhbərlik etdiyi müəssisədə işləyənləri özünə borclu hesab edən, 
şöhrətli olanların nailiyyətlərindən danışılanda “mən onu vaxtilə 
tənqid etmişəm”, “himayə etmişəm”, “başına ağıl qoymuşam” və s. 
ifadələr işlədən rektor, prorektor, dekanları dinləyəndə “insan 
vəzifəcə böyüdüyü kimi, eqoizmin də böyüdüyü qənaətinə gəlirsən”. 

Şıxəli Qurbanov, İsmayıl Şıxlı, Xəlil Rza Ulutürk işləyən 
müəssisə rəhbərlərinin həmin ifadələri dilə gətirdiklərinin şahidi 
olmuşuq. Belələrinin eqoizmini üzlərinə vurmayıblar, odur ki, 
başqalarına da sirayət edib. Ancaq ədəbi şəkildə deyiblər: 

             “Prorektor, direktor, rektor da olmağımız – 
              Bizə bir gəliyor – vız!” 
Həyat göstərir ki, daha sərt şəkildə demək lazım imiş. Vəzifə 

etikalarını aşanlara cavablar daha sərt olmalıdır. Karyeristlər tənqid 
və ifşa olunmasa, cəmiyyət bundan hələ çox əziyyət çəkəcək. 

Bəzi alimlər də deyirlər: “İlk dəfə bunu mən demişəm, mən 
yazmışam, kəşf etmişəm və s.i.a.”  

Alimlərimiz dünya klassikasından xəbərdardırlar. Hərə bir 
sahədə sabitləşib. Birisi Nizamini, digəri Füzulini, başqa birisi Sabiri 
daha yaxşı bilir. Lakin bəziləri onları başqalarına öyrətmək üçün yox, 
özlərinin başqalarından üstün olduqlarını göstərmək üçün… 
Azərbaycan dilində bütün eqo xəstəliyinin adı var. Təkəbbür, qürur, 
özünütərif, özünü başqalarının gözündə şərəfli, əlçatmaz göstərməyə 
çalışmaq. Əməlli-başlı bir məqalə yaza bilmir, kitablarından, 
fundamental əsərlərindən bəhs etməkdən çəkinmir. Ürəyindən 
akademiklik keçir. Atalar deyib: “Utanmasan, oynamağa nə var?”. 
Lovğalıq tarix boyu pislənmişdir. Ancaq nə olsun? İmmanuel Kantın 
bu barədə, yəni gözdən pərdə asmaqla ucuz təkəbbürlük haqqında 
işlətdiyi tərif olduqca xarakterik səslənir: Fastus – чванство, 
стремление имеет преимущества перед другими не за ум или 
реальные видающие заслуги, а лишь, за счет внешнего 
превосходства перед другими.  

M.Ə.Sabir yaradıcılığını gözəl bilən alimlərimiz var: lakin 
bəziləri o gözəl bildiklərini yeri düşəndə nümayiş etdirirlər, bəziləri 
isə özlərini reklam etmək üçün yeri gəldi-gəlmədi ucundan, 
qulağından bir-iki ağız bildiklərindən məqalələr, hətta kitab yazırlar. 
Əsl sabirşünası bildikləri satira təriyə etməlidir. Onda çvanstvo 

xəstəliyi yox dərəcəsinə enər. 
M.Ə.Sabir satiralarının məqsədi, ideya istiqaməti nəfsi-əmma-

ləni, donosbazlığı, paxıllığı, qeybəti, mənənəbazlığı, lovğalığı, 
biganəliyi, təbəkkürlüyü, pula hərisliyi və s. ifşa etmək deyilmi? 

M.Ə.Sabir əyyamından 100 il keçir. Zaman çox dəyişmişdir. 
Ancaq özündən dəm vuranlar da var, göylə gedənlər də, özlərini 
əlçatmaz bilənlər də, məddahlığı sənət səviyyəsinə çevirənlər də, 
özlərinə şərəfli peşə seçənlər də… 

Həssas, tələbkar oxucu deyə bilər, istəyirsiniz, tərbiyə edək, 
konkret ad niyə çəkmirik? Axı ad çəkməsək, heç nəyə nail ola 
bilməyəcəyik. Bu, doğrudur. Tənqidin ünvanı dəqiq olmalıdır. Artıq 
bu məsələdə başqa forma və üsullarla da kimin təvazökar, kimin 
qeyri-təvazökar, lovğa, özünüsevən olduğunu göstərməyin vaxtıdır. 
Lakin məqsədlə əlaqədar biz başqa yol seçmişik. Misal üçün, 
yuxarıda nə qədər insanın adını çəkmişik. Onlardan Mehdi 
Mehdizadənin, Rafiq Əliyevin, Əbdül Əlizadənin, Əkbər Bayramo-
vun dilindən “mən”, “mən” kəlməsini eşitməmişik. Bə yaxud da, 4 il 
ərzində Azad Mirzəcanzadənin  rəhbərliyi altında işlədik. Öz 
üstünlüyünü yalnız eqoistləri susdurmaq məqsədi ilə göstərərdi. Elmi 
kəşfi, ixtirası olanları tərif edərdi. Sadəliyi, təvazökarlığı 
qiymətləndirərdi. Prof.Əkbər Bayramov elmdə səthi olan insanların 
alim diplomu almaq üçün dəridən-qabıqdan çıxmasından əsəbiləşirdi, 
biz onu müdafiə zalından söylənə-söylənə çıxdığını, …-yə də gərək 
alim adı versinlər–deyib oranı tərk etdiyinin şahidi olmuşuq. AAK-da 
ekspertiza şurasında mənfiyə mənfi deyər, müsbətə müsbət qiymət 
verərdi. Onu yumşaltmaq mümkün olmazdı. Onu çox prinsipial 
şəxsiyyət kimi tanıyırıq. Əbdül Əlizadənin fikrini dəyişmək 
mimümkün idi?! Obyektivliyindən döndərməkmi olardı? Əsla! Əziz 
Əfəndizadə, Zahid Qaralovda prinsipiallıq vardı. Xeyirxahlıqları isə 
heç kəsdə yox idi. 

Əziz Əfəndizadənin dünyanı halal insan kimi tərk etdiyini bir 
nəfərə sübut eləyə bilmirdik. Deyirdik ki,  

– Əziz müəllim kristallığından danışılası adam idi, zəhməti ilə 
yaşadı, mərd yaşadı.  

Əlbəttə, biz bilirik ki, nəfsgirlik başqa, mənəm-mənəmlik, 
eqoizm, lovğalıq başqa-başqa anlayışlardır, yalançılıq, ikiüzlülük, 

xəbislik bambaşqa. Ancaq bizim həyat təcrübəmizə və 
müşahidələrimizə görə lovğa adamda, hər cürə ehtiyat sifətlər də olur, 
hünərdən başqa. 

Şeyx Nizamidən  bir kəlam: 
O kəs ki lovğadır, onda hünərdən olmaz əsər, 
Səda çıxarmı o neydən ki, var onun şəkəri? 

Deməli, lovğada hünər olmaz; lovğadırsa, yalan da danışacaq, 
özünü tərifləyəcək. Lovğadırsa, lovğalıq xəstəliyi var, deməli 
eqoistdir də. Eqo xəstəliyi var beləsində. Özünü çoxbilmiş göstərmək 
də lovğalıq əlamətidir. 

Qarabağ kimi problemimiz var, ancaq özümüzdən basıb-
bağlayırıq. Düyünü açmaq üçün bəzən düşünmək əvəzinə, ona bir 
düyün də vururuq. 

Dahi Tusi necə yazıb: 
          “Çoxları dünyada” çox şey etdilər,  
          Kəşf etdim deyərək səs yüksəltdilər.  
          Çətin bir suala rast gələn kimi,  
          Ona bir düyün də vurub getdilər”. 
Min il bundan qabaq da belə idi, indi də belədir. 
M.Ə.Sabir dövründən 150 il keçib. Yenə də deyirik: 

“Qarışıqdır hələlik millətin istedadı, 
Ələnirsə, safı bir yan, tozu bir yanlıq olur”. 

Məgər insan özünü tərifləyəndə ürəyindəki ona iynənin ucu 
boyda bir işarə eləyə bilməzmi? Eləyərsə, bəlkə,növbəti dəfə o 
fikrindən əl çəkər. Nə isə… 

Həmkarlarımız olan alim–müəllimlərimizdən  hər birinin 
xarakteri var. Bəzilərindən soruşursan: Kimsə necə adamdır?      
Deyir, mənfi bir şey tapmıram, onun haqqında deyim, özü də yerliyik. 
Deyirsən, əvvəla, nəyə gərək, mütləq mənfi cəhət axtarasan, bir də, 
yerlin olmasa idi, yəqin ki, tapacaqdın? 

Görəsən, Lütfizadə Rafiq Əliyevi nə üçün o cür yüksək 
xarakterizə edir? 

Komarovski Yusif Məmmədəliyevi nəyə görə təriflədi? Stalin 
ona görkəmli alim olduğuna və ya qafqazlı olduğuna görə təşəkkür 
edirdi? 

İkinci əsrdir ki, savadlanırıq, təhsil alırıq, gözümüzün 

qabağından dünya gəlib keçir. Ancaq başımızda məhəlli düşüncə də 
qalır. Vaxtilə əyalətbazlıq rus mujiklərində də güclü olub, ancaq 
alimlərində yox! Bizim mujiklərdə də var, alimlərdə də! 

M.F.Axundov, A.Bakıxanov, Ə.Hüseynzadə, H.Cavid milli 
qeyrət, milli şüur, tərəqqi bayrağı altında döyüşürdülər. Əyalətçilik 
onlara yad idi. Onlar ana dilində təlim uğrunda düşünürdülər, mədəni 
inkişaf uğrunda düşünürdülər.  

“Turana qılıncdan daha kəskin ulu qüvvət, 
Yalnız mədəniyyət, mədəniyyət, mədəniyyət”–deyirdilər. 

İnsanlıq təvazökarlıqdır, humanistlikdir. əyalətçilik deyil. 
Fundamental düşüncə tərzidir. 

“Torpaq vətənim, hər növ bəşər millətim insan, 
             İnsan olur hər kəs ona izanla inandım”. (Tofiq Fikrət) 
Təvazökarlıq bütün millətlər mənim millətimdən törənib demək 

deyil! Əsla! 
Hamı mənim üçün əzizdir–deməkdir. 
Hamı mənim ürəyimdədir –daha yaxşıdır! Necə ki: 

Ürəyim bir kəpənək, 
Dolaşır çiçək-çiçək. 

Nazim Hikmət daha dəqiq deyir. 
Nazim Hikmət “qaranlıqlar nasıl çıxar aydınlığa”nı təkcə türkə 

görə deməyib ki? İnsanlığa görə deyib! 
Eqoizmin virusları içərisində cəhl deyilən bir virus var. Cəhalət 

daşıyıcısı və yayıcısı olur. Cahillər nə dərin, nə də uzaq düşünə 
bilirlər. İrəli gedənləri şərləyib dolaşdırmaqla üstünlük qazanmağa 
çalışmaq onların peşəsidir. M.Ə.Sabir vaxtilə belələrinə öz satirik 
xitablarını etmişdir: 

Lənət sənə, ey cəhl, nə bidad ediyorsan? 
Hər gün yeni min mələnət icad ediyorsan. 
Sərməşq edərək Habilü Qalib hərəkatın 
Qardaşları qardaşlara cəllad ediyorsan. 
Nakəslərə imdad, bikəslərə bidad, 
Gör sən kimə yardım, kimə bidad ediyorsan? 

Eqoist cəhl qapalıdır, qafalı deyil. Burnunun ucundan uzağı 
görmür. Humanist insan dünyaya uçan bir quşdur. Sərhədlər tanımır. 
Hamının ürəyindən keçir. Dünya onundur. Dünyanı düşünür, özü də 

necə… 
Belələrinin dilindən necə də gözəl deyilib: 
Bu torpaqda bir körpəmin dırnağını qanatsalar, 
Bir qıy vurram, göydə gedən quba qazlar qanad salar! (Rəsul 

Rza)                                                                        
Fikir verin, “körpənin yox, körpəmin dırnağını qanatsalar” Yəni 

körpə elə körpədir. Bu məsələdə “mənim”, “sənin” olmamalıdır. 
Əhsən belə düşüncə tərzinə!  

Yoxsa, bizim bəzi alimlər, müəllimlər kimi? İbtidaisi “kəndçim”, 
“yerlim” deyib tələbələri iki qismə bölürlər.  

Əyalətçilik düşüncə tərzinə qarşı mübarizə müasir tərbiyə 
sisteminin strategiyası olmalıdır. Klassikaya münasibətdə dualist 
fikirlərin səslənməsi də əyalətçilik psixologiyasından qaynaqlanır. 
Nəriman Nərimanova, Məmməd Əmin Rəsulzadəyə, Mircəfər 
Bağırova, Səməd Vurğuna, Mirzə Ələkbər Sabirə, Firudunbəy 
Köçərliyə və s. insanlarımıza mükəmməl filosoflar qiymət verə bilər, 
səthi düşüncə sahibləri cəhl müsəlmanan-müsibəti müsəlmanan yox. 

Vaxtılə Əlibəy Hüseynzadənin “Fyuzat”, Cəlil Məmmədqulu-
zadənin “Molla Nəsrəddin” jurnallarını ədəbiyyat tənqidçilərimiz 
toqquşdurub-vuruşdurdular, nail oldular? Sadəcə eqoizm toxumu 
səpdilər. Millət içərisində düşmən əkdilər. Bilmədilər ki, əyalətçi 
düşüncə tərzinə xidmət etdilər, milləti inkişafdan geri atdılar. 

İndinin özündə də M.Ə.Sabirlə Cəlil Məmmədquluzadə ocağını 
eşələyənlərə cavab verən yoxdur. 

Eqoizm ictimai bəladır. İstər yuxarı, istər aşağı eşalonda olsun! 
Nə fərqi var?! Əgər dünyada iki azərbaycanlı yaxşı ad-san 
qazanmışsa, onları finala çıxarıb vuruşdurmaq, birini qalib, digərini 
məğlub görmək lazımdır? Heç idmanda da belə radikal-aqressiv 
qayda yoxdur. İdmanda belə hallarda heç-heçə var. Elmdə oppazisiya 
yaratmaq bizim qanımızdadır. Dəmirçizadə–Şirəliyev, Xeyrulla 
Məmmədov – Məmməd Məmmədov “tandemi”! 

Bir vaxtlar – keçən əsrin 70-80-ci illərində pedaqoqlar arasında 
cəbhələşmə yaranmışdı, çaxnaşmaya bir addım qalmışdı ki, rəhmətlik 
Mehdi Mehdizadənin vəzifə-səlahiyyəti, elmdə daha ağır çəkili 
olması müdrikliyi onları yerlərində oturtdu. 

Akademik Mehdizadə keçmiş İttifaq miqyasında tanınırdı. 

Həqiqi alim, həqiqi müəllim, həqiqi akademik idi. 30 ilə Maarif 
Nazirliyini alim düşüncəsi ilə, alim dünyagörüşü ilə idarə etmişdi. 
Onun üçün əyalət yox idi, Azərbaycan və Azərbaycan dünyası vardı. 
Nurəddin Kazımovun Zahid Qaralovun, Əjdər Ağayevin, Bəşir 
Əhmədovun gələcəyinə inanır və onları qoruyurdu. Qorudu da. Allah 
ona rəhmət etsin! Sözgəzdirənlərdən, hünəri, qeyrəti olmayanlardan, 
bəd əməlləri ilə tanınanlardan. Onları söz davalarına çəkmək istə-
yənlərdən bacardıqca qorudu. Bilirdi ki, pedaqogika elmləri sahəsində 
belələri ensiklopediyalar yazacaqlar, çünki hünər sahibləridirlər. 
Özlərindən dəm vuran deyillər. 2000-ci illər akademiki proqnozlarını 
göstərmiş olan Z.Qaralov, N.Kazımov, B.Əhmədov, Ə.Ağayev, 
A.Mehrabov elmdə söz sahibi oldular. Azərbaycan pedaqogikası 
üçün öz hünərləri ilə elmdə keyfiyyətli kadrlar yetişdirdilər. İdeya 
generatorları kimi fəaliyyət göstərdilər. Aktual elmi problemlər, 
mövzular müəyyənləşdirdilər, tədqiqat institutlarına rəhbərlik etdilər. 
Ancaq nə özlərindən, nə yazdıqlarından, hansı ideya moderatorları və 
ya animatorları olduqlarından uca səslə danışmadılar. Onların yubiley 
kitablarında da necə böyük alimliklərindən bəhs edən yazılar 
verilmədi, xatirələrlə kifayətləndilər. Bax, budur əsl alim siması, alim 
etikası. Budur tərbiyə. Budur həqiqi ənənə. 

Dahi Nizami də, Şeyx Sədi də, Məhəmməd Füzuli də, Xətib 
Təbrizi də özlərinin şücaətlərindən yazmayıblar. Çünki səbəbi var: 

“Özərinə alim demirlər onlar, alimlər o qədər sadə olurlar”. Bir 
məsələ də var; belə ki, eqo təhlükəsini yaradan mənbələrdən ən 
birincisi layiq olmayana yüksək qiymət verməkdir. Qiymət verəndə 
nisbilik prinsipini gözləmək lazımdır.  

Təsnifat ən yüksək elmi kateqoriyadır. Bizim zamanədə 
professor dərəcəsi fəxr-fəxarət dərəcəsi olub. Professor var ki, öz 
ixtisasını dosent səviyyəsində bilmir, dosent var, professor ondan 
öyrənməlidir.  

Ədəbiyyat tədqiqatçısı Ağadadaş Babayev vardı.Canlı ensiklo-
pediya idi. M.F.Axundov, A.Bakıxanov yaradıcılığına, Qarabağ 
xanlığının tarixinə mükəmməl şəkildə–akademik səviyyədə yiyələn-
mişdi; ancaq sadə, təvazökar – kamil insan idi. 

 … Həqiqi tədqiqatçılar elə problematic mövzular axtarırlar ki, 
inkişafa təkan versin. İctimai şüur ictimai inkişafdan geri qalıbsa, o, 

elmə nə verə bilər? Ölkədə didaktik mövzular tədqiqatların 
predmetinə daha çox çevrilir, bəs humanist şəxsiyyətlərin etalon 
cəhətləri nə zaman tədqiqat mövzularına çevriləcək? Səməd Vurğun, 
Mir Cəlal Paşayev, Məmməd Cəfər Cəfərov səxavətləri, nəcabətləri, 
hidayətləri haqqında əfsanələr dolaşır. Bunlar tədqiq edilib 
toplanmalı, yazılmalı, hekayələrə, romanlara salınmalı, yayılmalıdır. 
Onlar öz tarixi qiymətini almalıdır ki, ardıcılları yetişdirilsin. 

Şəxsiyyət tərbiyəsi Azərbaycan pedaqogikasının baş xətti–
strateji istiqaməti olmalıdır. 

Belə bir iş gedirmi? Var? Yoxdur. Mətbuatımızda bəzən tarixi 
şəxsiyyətlərin təftişi məsələləri qoyulur. Müəllifləri hətta nümayiş 
edilir. Dahilərə subyektiv qiymətlər verilir. Bir ağsaqqal ayağa qalxıb 
qabağa çıxmır. “Dayan! Bizə özümüzdən düşmən obrazı yaratmaq 
lazım deyil. Xarici düşmənin bilmədiyini, demədiyini yazmayın!” 
demir. Niyə? Çünki eqoizmimiz qoymur. İldırım sürəti ilə yazıb-
yaradan Səməd Vurğuna, Heydər Hüseynova münasibətimiz necə 
olub? Üzdə bir cür, arxada başqa cür. Hamısı da “özümüzkülər”. 

Şair necə yazıb: 
Qəribədir üzü arsız, 
Saxta qəlbli ilk baharsız. 
Eşqi, özü etibarsız 
Dostlarım da deyir bəzən: 
Şair, nə tez qocaldın sən?! 
Qocaldı, ya qocaltdılar? 
Bizə inkişafın həm tərənnüm, həm də tənqidi realist formasından 

tədqiqat aparanlar lazımdır. Bizə “Səttərxana” şeirini, habelə “Nə 
işim var”ı  yazan M.Ə.Sabirlər lazımdır. Tipin dilindən “Nə işim var” 
deyən M.Ə.Sabirin “Harda müsəlman görürəm qorxuram” şeirini 
dərk etmədən qiymət verənləryox! Şeirin yaranma tarixini, yazılma 
səbəbini “Hophopnamə”nin izahat hissəsindən oxuyub-öyrənmədən 
“M.Ə.Sabir düşmənin dəyirmanına su tökür”–demək nadanlıqdır. 

Yeri düşmüşkən, bunu da deyək ki, Sabiri bu şeirə görə 
məzəmməti edən sözləri dil-ədəbiyyat müəlliminin dilindən eşitmək 
adamın həftadını yandırır. Belə bir hadisəni biz də təkmilləşmə 
kurslarında yaşadıq. Dialoqumuz belə oldu: 

– M.Ə.Sabiri əzbərlətmək olmur. Çətindir. 

– Sizə görə, çətinlik nə ilə əlaqədardır? 
– Sözlərin anlaşılmaz olması ilə. 
–Məgər kitabın lüğəti yoxdur? 
Bilirsiniz, “Harda müsəlman görürəm, qorxuram” demək doğru 

deyil. Bizə nə olub? Qorxur… 
– Məgər düz demir? Elə mən də Sizdən qorxuram da! Siz bu 

şeirin ideya istiqamətini dərk etməmiş, o boyda dahini qaralamaq 
istəyirsən; odur ki, sizdən də qorxuram”. 

M.Ə.Sabirə olan bu nadan, cahil düşüncəsini alimlərdən də 
eşitmək isə lap adamın ruhuna od vurur, ümidsizliyə yuvarlandırır. 
Deyirsən, ilahi, biz hələ də cəhldə bahirik… 

Rəhmətlik Azad Mirzəcanzadənin «Этюды о гуманитаризации 
образования» (Bakı, Maarif, 1994) kitabında oxuyuruq:  «Господь 
Бог охотнее терпит тех, кто его вовсе отрицает, чем тех, кто его 
компрометирует» (B.Şerbilye). 

Biri var, Allahı inkar edəsən, bir də var ona şər atasan”. Bunlar 
başqa-başqa şeylərdir. 

Əyalət düşüncəsi tez qazanılır, ona görə də tez yayılır. Milli-
mənəvi düşüncə mükəmməllik əlamətidir. Mənəvi saflıq, əxlaqi 
gözəllik ən yüksək məqamdır. Alimlər bizi o zirvəyə pərvazlan-
dırmalıdırlar. Haqdan, ədalətdən, obyektivlikdən dəm vurmaq ayrı 
şeydir, onları əməlində nümayiş etdirmək bir ayrı şeydir. “Qoca 
balıqçı” mətni IV sinifdə öyrənilir. Əhvalat belədir: Bir səyyah ac 
olur və bir balıqçıya yanaşıb ondan yeməyə çörək istəyir. Balıqçı 
torbasını açıb qoyur səyyahın qabağına. Səyyah torbada bir qızılın da 
olduğunu görür. Balıqçıdan onu da istəyir. Balıqçı tapdığı qızılı da 
səyyaha verir. Səyyah çıxıb gedir. 2-3 gündən sonra səyyah qayıdıb 
balıqçını tapıb qızılını qaytarır və deyir: Mənə çörəyini verdin, qızılını 
verdin. İndi isə mən səndən qiymətli bir şeyi sənin nəzərində 
adiləşdirirəm, şey var ha, onu istəyirəm... 

Qoca balıqçının ürəyinin bu qədər açıq olması bəziləri üçün 
sadəlövhlük, bəziləri üçün peyğəmbərlikdir. 

Dərslikdə çalışma mətni kimi verilmiş bu mətn əslində əsas 
mövzu kimi motivasiya olunmalı, oxunmalı, müzakirə edilməli və 
təqdimatlara çevrilməlidir. 

Şagirdlər buradan iki cür insanla qarşılaşırlar; birinci, özü üçün 

götürdüyü çörəyini öz boğazından kəsib tanımadığı bir adamdan 
əsirgəmir, üstəlik də, onun başqa bir istəyindən imtina etmir. Özü də 
qızıl kimi qiymətli bir şeyi verir, verdiklərini  dilinə də gətirmir və 
beləcə həyatını davam etdirir. 

İkincisi qoca balıqçının çörəyini yeyir, qızılını da götürüb gedir. 
Lakin çox çəkmir ki, vicdanı dilə gəlir və onunla danışır: “o da 
insandır, mən də. Bu mənim nəfsim, o da onun nəfsi. Bəs nizan-tərəzi 
nə göstərir?” Bu suala səyyah öz daxilində cavab axtarır və bu qərara 
gəlir ki, onun əsil çatmayan şeyi sağlam nəfsə malik olmamasıdır. 
İndi balıqçıdan onu istəmək lazımdır… 

Analogiya. Mübariz İbrahimov bir qaşıq qanından qorxanlardan 
olmadı; heç nəyi, heç kimi düşünmədən düşmən səngərinə atıldı, öz 
torpağımızda bizə meydan oxuyan erməni dığalarını boğazlamağa 
başladı, onların canına vəlvələ saldı, vətənə, xalqa qurban getməyin 
obrazına çevrildi. Qoca balıqçı da özünü bu qədər düşünmürdü. 
Mübariz anasını, atasını gözüyaşlı qoydu, qeyrətin nə olduğunu sübut 
etdi. Əsl qoçaq insanın necə olmasının nümunəsini göstərdi. 

Şagirdlər bu analogiyadan nə qədər fəlsəfi nəticə çıxarırlar: 
Mübarizdən 1 nəfər yox, 100 nəfər olsaydı, hər beş gündən bir 

düşmən səngərinə bu qayda ilə oğullar atılsaydı, erməni əsgəri 
Qarabağ torpağında duruş gətirə bilərdimi? 

Deməli, Mübariz kimilər azdır. Ona görə də o, qəhrəmandır. 
Qoca balıqçı kimilər azdır, ona görə də balıqçı nəfsinin qəhrəmanıdır. 
Başqaları isə quludur. Onların hər ikisi bizim üçün əzizdir. Belələri 
heç vaxt özlərindən dəm vurmazlar. Niyə? Çünki lovğalıq hünərli 
insanın xasiyyəti deyil! Dolu qabdan səs çıxmır ki? Boş qabdan çıxır. 

Budur insanlıq fəlsəfəsi. Təvazökar insan təkcə bu xasiyyətinə 
görə qəhrəmandır. Lovğalıq ictimai bəladır. İnsanlıq ondan əziyyət 
çəkir. Çünki yoluxucu xəstəlikdir, özü də keçici. 

Düz yol. Düz yol hansı yoldur? 
Biz, ümumən gələcək nəsildə kiçik yaşlardan düz yol tutmağı 

tərbiyə etməliyik. Özünü tərifləyirsənsə, deməli, düz yolda deyilsən! 
Nəfsinə nəzarət edə bilmirsənsə, özünü ağıllı adamlara 

göstərməlisən. 
Sirr saxlamağı bacarmırsansa, özünlə mübarizəyə başla, 

başqalarından məsləhətlər al!  

Başqalarında qara, kölgəli cəhətləri görmək, öz əməlini qiymət-
ləndirə bilməmək xəstəliyinin dərmanı var. Əbəs yerə deməyiblər ki: 

«Совершенный человек всё ищет в себе, ничтожный – в 
других» (Konfutsi).  

Bunun üçün insanın özünü dərk etməsi lazımdır. Sokrat necə 
deyir: «Познай самого себя» (“Nosce te ipsum”).  

NİTQ İNKİŞAFI METODİKASI 
 

Didaktika elmində dərsin iki aspektindən  birinin nitq inkişafı, 
digərinin isə təfəkkür inkişafı olduğu göstərilir. Professorlar Əziz 
Əfəndizadə, Yəhya Kərimov, B.Əhmədov, V.Kazımov və başqaları 
didaktikada nitq və təfəkkürü bir-birindən təcridi şəkildə, yəni 
ayrılıqda danışmağı mənanı ifadə formasından ayrı şərh etmək kimi 
qiymətləndirirlər. Doğrudan da, dərsi iki paralel qollara bölmək 
olmaz. Nitqsiz təfəkkürdən danışmaq mümkün deyil. Bir halda ki, 
təfəkkürü daxili nitqin özü doğurur və təfəkkür nitqlə də ifadə olunur, 
buradan çıxan məntiqi nəticə dəodur ki, nitq inkişafını  təfəkkür 
inkişafından ayırmaq, bir növ, əti dırnaqdan, yaxud da əksinə, dırnağı 
ətdən ayırmaq kimi bir əməliyyatdır. 

Gəlin baxaq, tutaq ki, öyrənilən mətn “İnci” hekayəsidir. Qısa 
məzmunu belədir: “Buluddan dənizə bir damla düşür. Damla sahilsiz 
dənizə baxanda özünü çox kiçicik bir damlacıq hesab edir və deyir: 
mən dənizə baxanda heç bir  şeyəm. Özünün kiçikliyini boynuna alır 
və onu da bir sədəf qoynuna alır. Günlər keçir, həmin damla inciyə 
dönür və dilbər gözəllərin sevimlisinə çevrilir”.  

Nəticə belədir: deməli, damla sadəlik göstərdi, alçaldı və 
axırda görün necə də ucaldı.  

Şeyx Sədidən alınan bu mətn bizim üçün bir fikri ifadə 
mətnidir. Ancaq Şeyx Sədi üçün yazdığı bu əsər onun inşadır. 
Yaradılmağı nitq inkişafıdır, əvvəlcə mənasının dərk olunmasına fikir 
verək: “kiçilmək, alçalmaq, sadəlik göstərmək əslində ucalmaq 
deməkdir”. 

...”Sadəlik gözəlliyi yüksəklərə qaldırır” (простота красоту 
подняла на высоту); “ayaqda otur ki, çıxasan başa” və s. Bütün 
bunlar həmin hədisdən çıxarılan nəticələrdir. Deməli, hadisəni bilmək 
və nağıl eləmək – nitq inkişafı, ondan çıxarılan nəticələr isə təfəkkür 
inkişafıdır 

İfadə yazılar, bildiyimiz kimi, elə başdan-axıradək rabitəli 
nitqin inkişafı prosesidir. Mətnin oxunub dərk olunması, planının 
tutulması təfəkkürlə nitqin qarşılıqlı fəaliyyəti sayəsində mümkün 
olur. Bunlar şagirdlərin plan tərtibi üzrə düşündükləri, habelə praktik 
fəaliyyətə cəlb olunması sayəsində baş verir. 

İnşa metodikası da onun kimi. Yəni mövzunun dərk olunması, 
mövzudan irəli gələn başlıca ideyanın müəyyənləşdirilməsi, material 
toplanması, saf-çürük olunması və sistemə salınması prosesi nitq və 
təfəkkür əməliyyatlarının bir-birini doğurması kimi nəticələnir. 
Ümumiyyətlə, ifadə və inşanın fəlsəfəsini açmaq çox geniş 
anlayışların açıqlanmasından, onların fikrən parçalanması, yenidən 
birləşməsi və bir ümumidə birləşməsi kimi təbii proseslərdən keçib 
gedir; necə deyərlər, suyun əmələ gəlməsini, neftin yaranmasını və 
yaxud da suyun, neftin əldə olunmasını xatırladır. 

İfadə və inşanın  maddi əsasında söz və onun doğurduğu 
məna, habelə sözlərdən yaranan mənalar durur. Bu nə 
deməkdir?Analogiya göstərək: Şeyx Sədinin belə bir fikri var: “İnsan 
göylərə səcdə etməkdənsə, öz vicdanına səcdə etməlidir”. Bu ifadə 
düşüncə materialıdır. Ona nitq parçası deyirik. Bəs doğurduğu 
mənanı necə dərk edirik? Budur həmin məna: “Göylərə təzim edib, 
günahından keçməsi üçün yalvarmaqdansa, öz saf qəlbinin 
döyüntülərinə qulaq as, düşün və hər hansı bir hərəkətə rəvac ver. 
İnsan öz qəlbinin səsinə qulaq asmalıdır. Lakin bu da var ki, “çalış öz 
qəlbini saflaşdırmağı”, – deyən dahi Nizamini də gərək yaddan 
çıxarmayasan”. 

Saf qəlb-pak vicdandır. Deməli, pak vicdana səcdə etmək 
daha düzgündür, daha məsləhətdir. 

Bəs sual oluna bilər: Şeyx olan bir kəs belə deməklə göylərin 
qüdsiyyətini, Allahın kəramətini danırmı? Xeyir, heç bir vaxt şeyx 
belə düşünməzdi. Sadəcə şeyx deyir ki, göylərdə nəzərdə tutduğunu 
öz ürəyinə və oradan da əməlinə köçürməlisən. Dahilər göyləri də, 
yerləri də şüurla araşdırıb dərk edən müdrik insanlardır. Xaqani 
Şirvani, Əmirxosrov Dəhləvi, Əbdürrəhman Cami və Məhəmməd 
Füzuli öz ürəkləri ilə danışa-danışa, öz ürəklərindən öyrənə-öyrənə, 
“Sədaqət güzgüsü”, “Cəlairi-ruh”, “Ənisül-qəlb” kimi şinniyələr 
yaratmışlar. Bunların hər biri 130-dən artıq beytdən, hər beyt də  
məna ilə dolu fikirlərdən ibarətdir. Deməli, daxili nitq fikrin 
içərisindədir və fikri doğurur da onun ifadəedicisi də olur. Dahi 
Nizami Gəncəvi, Sahib Təbrizi, Məhəmməd Füzuli və başqaları 
sözün forması ilə mənalarının vəhdət təşkil etdiyini gözəl bilmişlər. 

“Sözün qanadları var, quş kimi incə-incə, 
Dünyada söz olsama, nəyə gərək düşüncə”. 
(Əgər düşüncəni açmağa sözün (nitqin) yoxdursa həmin fikir 

nəyə lazımdır). 
Və yaxud da:  
“Sözün mənasındadır söz deyənin qüdrəti, 
Çün ətrindən bəllənər hər gülün lətafəti”. 
(Şöz deyən öz gücünü-qüdrətini sözə çevirmiş olur, necə ki 

gülün lətafəti onun ətrindədir). Deməli, gül ətri ilə lətafətlidirsə, insan 
sözü ilə şərafətlidir. İnsan dünya sədəfində gövhərdirsə, söz insan 
sədəfində cövhərdir (Dahi Füzuli). 

Bir qədər də konkret və aydın demiş olsaq,dahiləri bilmək və 
onlardan hədislər söyləmək nitq inkişafıdırsa, onların kəlamlarını 
məna yükünü dərk etməklə açmağı bacarmaq təfəkkür (düşüncə) 
inkişafıdır. 

İfadə materialları da, inşa mövzuları da insanı düşündürür və 
danışdırır. Deməli, biz şagirdləri rabitəli mənalar toplusu əsasında 
(fikir mənbəyi əsasında) düşündürməyi qarşımıza məqsəd 
qoymalıyıq. Hədəfimiz düşünüb danışmağı öyrətmək olmalıdır. Bu 
prosesin bir çox döngələrdən keçdiyini də, nələrlə qarşılaşanda nələrə 
diqqət yetirməyin və sual meydana çıxarmasını da gərək nəzərə 
alasan. Bunlar qarşıya çıxan çətinliklər deyilir. Onlar hansılardır? 

1. Bir beyt kəlamı açmaq və ya ona müvafiq ad qoymağın 
ifadə, ya inşa olması? 

2. İfadə də qurulur, inşa da. Bəs bunların fərqi nədədir? Məgər 
ifadə materialı özü də inşa kimi kimsə tərəfindən yazılmır? 

3. İnşaların növləri ilə ifadələrin növləri bir-birindən necə 
fərqli ola bilər? İnşanın materialını nəzəriyyəçi alimlər yazıb, biz də 
onun haqqında heç bir dəyişiklik etmədən danışırıqsa, bunun harası 
inşa olur, bu, ifadə deyimi? Məsələn: Ədəbiyyat kitablarındakı 
“Xosrov surəti”, “Şirin surəti”, “Məcnun surəti”, “Leyli surəti” və s. 
mövzulardan illər boyu inşa kimi imtahan vermişik. Onlar 
başqalarının yazdığı inşalar olub, bizim yazdığımız ifadələr. Məgər 
bizim yazdığımız ifadə deyildi? 

Etiraf etməliyik ki, biz bu vaxta kimi çox şeyləri, o cümlədən 
nitq inkişafı anlayışlarını da qarışıq salmışıq. 

Rus dili metodikasına görə, bir müəllifin bir şeirini keçərkən 
müəllim həmin şeirin məzmununa və mövzusuna dair sual-cavablarla 
şagirdləri danışdırır. Əgər suallar birbaşa mətndə nəyin necə olmasına 
aiddirdirsə, (məsələn, payız hansı sözlərlə necə təsvir olunmuşdursa), 
şagird də mətndən çıxış edib müvafiq parçanı nümunə göstərirsə, 
buna ifadənin məzmunu üzrə təhlil nümunələri deyilir. Əslində elə 
ifadənin planı da belə suallar əsasında açılmış olur. Yox, əgər mətn 
üzrə sual “Sizcə, bu şeir nə üçün “payız” adlandırılmışdır?” şəklində 
qoyulmuşsa və cavabı orada yoxdursa və şagird özü düşünüb tapırsa, 
buna düşüncə, yaradıcı sual deyilir. Şagird deyə bilər ki, A.S.Puşkinin 
“Payız” şeirini yazması öz sıxıntılı əhvali-ruhiyyəsinə uyğun etmiş və 
s. Deməli, bir mətni olduğu kimi yenidən canlandırmaq ifadə adlanan 
rabitəli nitq inkişafıdırsa, mətni suallar əsasında yeni münasibətlə 
ifadə etmək inşadan ibarət rabitəli nitq inkişafıdır. 

Rabitəli nitqin nəzəriyyəsini bilmədən təcrübəsini və ya 
tədrisini elmi əsaslar üzrə qurmaq olmaz. 

Məntiqi nəticə: şagirdlərə (və ya tələbələrə) demək lazımdır 
ki, şair və yazıçıların əsərləri onların inşaları sayılır. Həmin əsərləri 
bizim öyrənib danışmağımız bizim ifadə materiallarımıza 
çevrilmişdir. 

Həmin əsərlərə münasibət bildirməklə təhlil verməyimiz 
bizim mühakimə xarakterli inşalarımızdır. 

Pedaqoji təhsildə bu sahəyə ciddi önəm verilir. Tələbələr 
bunların həm nəzəriyyəsini və həm də öyrədilməsinin didaktik 
əsaslarını bilməli və bacarmalıdırlar. Onlara aydın istiqamətlər 
vermək üçün tematik planlaşdırma hazırlamışıq. Həmkarlardan xahiş 
edirik ki, bizim bu “təxmini”, planlaşdırmaya və bu məqsədlə də 
söylədiklərimiz fikirlərə öz tənqidi-təhlili münasibətlərini bildirsinlər. 

 
1. Fənn: NİTQ İNKİŞAFI METODİKASI 

Giriş: Kurikulum metodologiyası. Yeni didaktika. Təlimin 
quruluşu, məzmun xətləri. Yeni təlim metodları. Fənnin məqsəd və 
vəzifələri. 

1-ci mövzu: Təlim aspektləri. Nitq inkişafı və təfəkkürün 
inkişafı – 2 saat 

2-ci mövzu: Nitq inkişafının başlıca əlamətləri. Mətnlərin 

oxusu – 2 saat. 
3-cü mövzu: Dərsliklərdə rabitəli mətnlər. Bölmələr üzrə hər 

birinin xarakterik xüsusiyyətləri -  2 saat. 
4-cü mövzu: İfadə və inşa bacarıqları standartlarda. İfadə 

metodikası – 2 saat. 
5-ci mövzu: İnşa metodikası. Debatlar–2 saat. 
6-cı mövzu: Təsviri, nəqli, mühakimə xarakterli mətnlər. 

İfadənin  inşayar çevrilməsi– 2 saat. 
7-ci mövzu: Bədii mətnlər. Ədəbi tələffüz, onların 

yaradılması xüsusiyyətləri – 2 saat. 
8-ci mövzu: Nəzmlə olan mətn materialın ədəbi tələffüzü və 

onların üzərində təhlil zamanı nitq və təfəkkür inkişafı – 2 saat 
9-cu mövzu: Nəzmin nəsrə çevrilməsi zamanı təfəkkür və nitq 

inkişafı – 2 saat. 
10-cu mövzu: Mövzuya motivasiya baxımından MMV-lərin 

təhlili – 2 saat. 
11-ci mövzu: İfadə və insalar (debatlar) üzrə. Mövzu seçimi, 

təşkili metodikası – 2 saat 
 12-ci mövzu: Dərsliklərdə ifadə, inşa və esselərə dair əsas və 
əlavə mətnlər – 2 saat 

13-cü mövzu: Nəzm və nəsrlə mətnlərin oxusu, onlar 
haqqında təqdimatlar və qiymətləndirmələr – 2 saat. 

14-cü mövzu: İnşa haqqında təqdimatlar və 
qiymətləndirmələr – 2 saat. 

15-ci mövzu: Ədəbi dilin normaları üzrə debatlar haqqında 
təqdimatlar və qiymətləndirmələr – 2 saat. 

Cəmi: 30 saat. 
 

2. Rabitəli nitqin inkişafı 
1-ci mövzu: Rabitəli nitq anlayışı. İnşa, esse, ifadə və hekayə 

– 2 saat 
2-ci mövzu: Dərsliklərin ifadə mətnlərinin oxusu baxımından 

təhlili – 2 saat 
3-cü mövzu: MMV-lərin mətn materialları baxımından təhlili 

– 2 saat 
4-cü mövzu: İfadə və inşaların tədrisi metodikası – 2 saat 

5-ci mövzu: Rabitəli mətnlərin bölmələrə görə təhlili – 2 saat 
6-cı mövzu:  Nəzm və nəsrlə nəqli xarakterli ifadələr – 2 saat 
7-ci mövzu: Nəqli xarakterli inşalar – 2 saat 
8-ci mövzu: Nəzm və nəsrlə təsviri xarakterli ifadə mətnləri – 

2 saat 
9-cu mövzu: Nəzm və nəsrlə mühakimə xarakterli ifadələr – 2 

saat 
10-cu mövzu: Mühakimə xarakterli inşalar – 2 saat 
11-ci mövzu: Nəzm və nəsr parçalarının ədəbi 

oxusu(Dərsliklərə dair MMV-də) – 2 saat 
12-ci mövzu: İctimai-siyasi xarakterli mətnlər– 2 saat 
13-cü mövzu: Dərsliklərdəki ifadəli xarakterli məntlərin  

məzmun və forma təhlili– 2 saat 
14-cü mövzu: İfadələrin inşaya çevrilməsi– 2 saat 
15-ci mövzu: Ədəbi tələffüzlə oxu və nitqə dair təqdimatlar 

və qiymətləndirmələr – 2 saat. 
Aşağıdakı suallar hər iki fənnə aid ola bilər. 
 

Nitq inkişafı və rabitəli nitq inkişafı metodikası fənləri üzrə 
SUALLAR: 

1. Nitq və təfəkkür 
2. Nitq inkişafı 
3. Təfəkkür inkişafı 
4. Nitq və təfəkkür dialektikası 
5. Mətn anlayışı 
6. Rabitəsiz mətnlər 
7. Rabitəli mətnlər 
8. İfadə və onun növləri 
9. İfadə təlimi 
10. İnşa və onun növləri 
11. Bədii ifadələr 
12. Publisistik ifadələr 
13. Bədii mətnlər 
14. Nəzmlə olan mətnlər 
15. Nəzmlə olan ictimai-siyasi mətnlər 
16. Hekayə mətnləri  

17. Mətnlərin təhlili 
18. Bədii mətnin təhlili 
19. Mətnin xarakterinə görə təhlili 
20. Mətnin fonetikasına görə təhlili 
21. Mətnin leksikasına görə təhlili 
22. Mətn–assonans 
23. Mətn– alleterasiya 
24. Mətnin strukturu (quruluşu) 
25. Uşaq şeirləri mətnlərinin təhlili 
26. Uşaq nəsr mətnlərinin təhlili 
27. Abbas Səhhətin “Vətənimdir” mətninin tələffüzü 
28. Abbas Səhhətin “Qaranquş balaları” mətninin tələffüzü 
29. Abbas Səhhətin “Ayı və şir” şeir mətninin tələffüzü 
30. M.Ə.Sabirin “Cütçü” şeir mətninin tələffüzü 
31. M.Ə.Sabirin “Qarğa və tülkü” şeirinin təhlili 
32. M.Ə.Sabirin “Uşaq və buz” şeirinin təhlili 
33. S.Vurğunun “Azərbaycan” şeirinin nümunəvi oxusu 
34. S.Vurğunun “Şair, nə tez qocaldın sən?” şeirinin təhlili 
35. N.Gəncəvinin “Bərdənin tərifi” şeirinin təhlili 
36. N.Gəncəvinin “Kərpickəsən qoca” şeirinin ədəbi tələffüzü 
37. M.Füzulinin söz haqqında fikirlərinin təhlili 
38. Nizami Gəncəvinin söz, poeziya, təfəkkür haqqında 

fikirlərinin təhlili 
39. N.Gəncəvi hikmətlərinin təhlili 
40. Hüseyn Cavidin deyimlərinin təhlili 
41. Ə.Cəmilin “Kənddə bahar axşamı” şeirinin oxusu və 

məzmun təhlili 
42. Ə.Cəmilin “Can nənə, bir nağıl de!” şeirinin oxusu və 

məzmun təhlili 
43. S.Vurğunun “Dağlar” şeirinin bədii oxusu 
44. S.Vurğunun “Mən tələsmirəm” şeirinin ifadəli oxusu 
45. M.Füzulinin “Söz” qəzəlinin ifadəli oxusu 
46. Zeynal Cabbarzadənin “Bakı” şeirinin ifadəli oxusu (və 

ya deklamasiyası) 
47. Qabilin “Azərbaycan əsgəri” şeirinin deklomasiyası 
48. Mətn üzərində oxu bacarıqları 

49. Monoloji mətnin oxusu 
50. Mühakimə xarakterli mətnin oxusu 
51. Dialoji mətnin oxusu 
52. Sual intonasiyalı mətnin oxusu  
53. Əmr intonasiyalı mətnin oxusu 
54. Təsvir xarakterli mətnlərin tələffüzü 
55. İfadəni inşaya necə çevirmək olar? 
56. İnşadan ifadə kimi necə istifadə etmək olar? 
57. Mətnin lüğət üzrə təhlili nədir? 
58. Mətnlər neçə cür təhlil oluna bilər? 
59. Sözlə oxu və heca ilə oxu 
60. Ədəbi tələffüzlə oxu nə deməkdir? 
61. Mətnin ədəbi tələffüzü nədir? 
62. Rabitəli mətnin sintaktik təhlili nədir? 
63. Poetik təfəkkür nədir? 
64. Poetik mətn hansı mətnlərə deyilir? 
65. Dilimizdə əsl  poeziya nümunələri 
66. Dərsliklərdəki əsl nümunəvi mətnlər haqqında  
67. Mətn üzrə standartlar haqqında 
68. Mətn və məzmun standartları 
69. Mətnin dinlənilməsinə verilən tələblər 
70. Rabitəli nitqin süjeti haqqında 
71. “Uşaq və buz” şeirinin ifadəli oxusu 
72. Qabilin “Səhv düşəndə yolumuz” mətninin oxusu 
73. Sual-cavab mətnlərinin oxusu və tələffüzü 
74. Xəlil Rza Ulutürkün “O sahildə, bu sahildə” şeirinin ədəbi 

tələffüzü 
75.  “Bərdənin tərifi” şeirində məzmun təhlili 
76. M.Arazın “Səninləyəm” şeirinin nümunəvi tələffüzü 
77. Mətn oxusuna verilən tələblər 
78. Rəy inşalar necə tərtib olunur və necə oxunur? 
79. Müasir Azərbaycan dili dərsliklərinin ifadə və inşa yazı 

imkanları 
80. Azərbaycan dili dərslikləri haqqında rəy söyləmək, 

yazmaq 
81. Mətn üzərində inkişafetdirici iş nədir? 

82. Dərsliklərdə vətənpərvərlik və qəhrəmanlıq motivli 
mətnləri 

83. Mətn üzrə motivasiya  
84. İfadə və inşalara hansı hazırlıq işləri aparılır? 
85. Mövzu ilə əlaqədar material toplamaq və sistemə salmaq 

nə deməkdir? 
86. İfadə, inşa və esselər necə  qiymətləndirilir? 
87. Hansı mətnləri əzbər bilməyə ehtiyac var? 
88. Nitqi inkişaf etmiş adamlar kimlərdir? 
89. Nitq inkişafı üçün nələr lazımdır? 
90. Ədəbi tələffüz problemlərimiz hansılardır? 

NİTQİN İFADƏLİLİK NORMASI 
 

İfadəlilik sözünün məzmunu nitqin fonetik, leksik və 
qrammatik səviyyələrdə rənglənməsi, boyanması və yaxud da 
bəzənməsi kimi anlaşılmalıdır. 

Nitqin ton, tembr, fasilə, vurğu və orfoepiya şifahi nitqə 
əlvanlıq qatır, dinləyəndə şirin duyğular oyadır. 

“Doğransam da, parça-parça, üzə-üzə, mübarizə, mübarizə, 
mübarizə!” – cümləsində olduğu kimi. Bu mətn parçası ahəngi onun 
forma gözəlliyini yaratmışdır. Mənası anlaşılandan sonra, yəni 
bilinəndən sonra ki, burada söhbət azadlıq uğrunda mücadilədən, yəni 
çətinliklərə, əzablara, məhrumiyyətlərə dözməkdən gedir, o zaman  
bədii forma  və məzmun ahəngi, romantikaya süslənmiş, amala 
çağırış motivli poetikaya çevrilmiş olur. 

Şifahi nitqdə intonasiya daxilindəkilər, ton, tembr, vurğu və 
orfoepik ifadəlilik, bədiilik …. Yazılı nitqdə ifadəlilik onların 
biçimləri, ölçüləri ilə oxunur; nöqtə, vergül, nida, sual, əmr, tire 
işarələri, mötərizə ilə və s.və i.a. 

Qədir mənası eşqin?– söyləyənlər nerdə gəlsin, 
Görüb qüdsiyyəti Sənani lal oluna xəcalətdən! 
                                                                H.Cavid 
Burada sual, əmr nidaları, vasitəsiz nitq, müəllifin əmri, 

hökmü işarələr vasitəsilə oxunar. Buna fonetik səviyyəli ifadəlilik 
deyilir; qüdsiyyətlə lal olmaq, xəcalət kontastı isə leksik-frozemik 
səviyyəli ifadəlilikdir. 

Bir şiş əki, odda parə-parə, 
Peyvəndinə heç olarmı çarə?! 
Bu frozemik səviyyəli ifadəlilikdir. Yəni şişə – qəlb, parə-parə 

– sınıq-sınıq, param-parça – parça-parça… 
Frazemik səviyyəni epitet, təşbeh, metafora, metanimiya, 

mübaliğə, kiçikltmə, kinayə…. İlə açıqlamaq olar. 
“Suda hünər olanı odu soyuda, 
Eşq odu yandırır soyuq suyu da” ifadəlilik yaradan od – soyuq 

su; eşq odu – soyuq su kontrastıdır. 
İfadəlilik geniş anlayışdır. Bədiilik bədii üslubun özüdür. 

Əgər bir deyim poetik səslənirsə və ya qəbul edilirsə, deməli, həm 

bədiilikdir və həm də ifadəlilikdir. Deyirlər, ədəbi-bədii mövzuda inşa 
mətnindən ifadəlik tələb olunur. Yəni orada bədii söz, cümlə, məsəl, 
misal, atalar sözləri, məsəllər, nəzm parçaları, bir sözlə, məcazi 
eyham, assosiativ fikir olmalıdır. 

Qrammatik səviyyədə ifadəlilik və ya bədiilik də var. Sərbəst 
şeirdə qafiyə sərbəstliyi olur. Yaxud da inversiya pozulur. Xəbər 
əvvəldə, mübtəda sonra gələn deyimlər buna ən yaxşı misaldır. 

“Niyə qovdun yuxumdan 
                     anamı mənim, 
Səs salıb, 
                     a ququ quşu?” 
“İnsanlar balanı ana quşdan ayırmır, 
Quşlar niyə ayırdı?” 
                                Yapon şairi 
“İki göz dolusu ağlaram sənlə, 
İki dodaq boyu gülərəm sənlə”. 
                                       R.Qusarçaylı 
Onu da nəzərə alaq ki, ifadəlilik bədiilikdən daha geniş 

anlayışdır. Harda intonasiya əlvanlığı, deyimdə orfoepiya yaraşığı 
varsa, mətn publisistik üslubda olsa, orada ifadəlilik elementi var. 
Bədiilik isə yalnız bədii üsluba xas olan keyfiyyətdir. 

Ədəbiyyatımızda Nizami Gəncəvinin “Bərdənin tərifi”; 
Əhməd Cəmilin “Kənddə baha axşamı”, Səməd Vurğunun “Ala 
gözlər”, “Dünya”, “Dağlar”; “Ceyran”; Abbas Səhhətin 
“Quşcuğazlar”; Xəlil Rza Ulu Türkün “Azadlıq”, “O sahildə, bu 
sahildə” və s. şeirləri intonasiya zənginliyi, ton, tembr, fasilə və 
vurğusu ilə ölçülür. Həm heca və həm də söz vurğusu ilə. 

 
Sual-cavab 

 
– Kimdir ən böyük şair? 
– Mənim babam Nizami. 
– Ən qəhrəman sənətkar? 
– İmadəddin Nəsimi. 
– İldırım sürətli at? 
– Koroğlunun Qıratı. 

– Qısa, qaynar bir həyat? 
– Cabbarlının həyatı. 
– Dünyada ən gözəl səs? 
– Xanın, Bülbülün səsi. 
– Ən doğma, gözəl ölkə? 
– Azərbaycan ölkəsi! 
                            X.R.Ulutürk 
 

Qeyd: Nitqin ifadəlilik normasına dair biliklərlə yanaşı, 
deklamasiya bacarıqları aşılanması bacarıq və qabiliyyətlərinə də fikir 
verməliyik. 

Gələcək müəllimlərin bu cəhətdən səriştəli olmasına çalışmaq 
lazım gəlir. Hazırkı vaxtda orta ümumtəhsildə bədii mətnləri 
əzbərdən söyləmək standartı mövcud olmadığı üçün təcrübə də 
yoxdur ki, bu da ən böyük problemdir. Deməli, belə bir standartı ali 
pedaqoji təhsil kurikulumunda nəzərdə tutmalıyıq. 

QRAMMATİK VAHİDLƏRİN  
DİDAKTİK İMKANLARI  

 
Orta məktəb şagirdlərinin mədəni nitqinin kəmiyyət və 

keyfiyyət göstəricilərinin tədqiqi nəticələrin problematik olduğundan 
xəbər verir. Eyni zamanda vəziyyətin belə olması V-IX sinif 
şagirdlərinə də aiddir və bu hal dilçi metodistləri, dilçi alimləri və bu 
sahədə tədqiqat aparanları ciddi düşündürməlidir.  

Bizim müşahidələrimiz və təhlillərimiz də onu göstərir ki, V-
IX sinif şagirdlərinin nitqinin kurikulum tələblərindən aşağı 
olmasının səbəbləri, ilk növbədə, onların danışarkən dilimizin 
morfoloji və sintaktik qayda-qanunlarına dair bacarıq və vərdişlərə 
optimal şəkildə yiyələnə bilməməsi və ondan praktik cəhətdən 
istifadə edə bilməməsi ilə əlaqədardır. 

Nitq inkişafında qrammatik səviyyə bir sözün formasını 
müxtəlif cür dəyişmək və ya digər sözlərə aid edərək həmin sözü 
məna və şəkilcə zənginləşdirməkdən ibarətdir. Bir sözün formaca 
dəyişməsi və nəyi isə zənginləşdirməsi prosesi belədir: 
Kitab–kitabı oxudum; maraqlı kitabı oxudum; direktor – direktora 
dedim, – məktəbimizin direktoruna dedim və s. Bu prosesdə ümumi 
qrammatik əlamətlərə görə qruplaşan sözlərin, yəni nitq hissələrinin 
və yaxud hər hansı sintaktik suala cavab verən söz və ifadənin, yəni 
cümlə üzvünün geniş nitqə daxil olması qrammatikaya dair 
qazanılmış bilik, bacarıq və vərdişlərin möhkəm olub-olmaması ilə 
bilavasitə bağlı məsələdir. 

Buradan çıxarılan ümumi nəticə ondan ibarətdir ki, şagirdlərin 
mədəni nitq bacarıq və vərdişlərində sözün nitq hissəsi olaraq, 
cümlədə dəyişərək, sintaktik əlaqələrə girərək mətn yaratmaq 
keyfiyyəti, yəni qrammatika təliminin nitq zənginliyi yaratmaq 
aspektinin gücləndirilməsi şagirdlərin nitqinin zənginləşdirilməsi; 
dünyagörüşünün genişləndirilməsi kimi qəbul edilməlidir. 

“Qrammatikasız nitq mədəniyyəti küt, poeziya pəltək, fəlsəfə 
əsassız, tarix anlaşılmazdır” ifadəsini Mixail Vasilyeviç Lomonosov 
məhz bu mənada işlətmişdir ki, sözlərin dəyişməsi və birləşməsi 
qaydalarının mənimsədilməsi nitq mədəniyyəti vərdişlərinin 
aşılanmasında bahlıca cəhət kimi diqqət mərkəzində saxlanmalıdır. 

Bu məsələ son 30 ildir, problematik olaraq qalmaqdadır. 
Metodistlər orta məktəbdə qrammatika təlimini nəzəri səviyyədə 
deyil, nitq praktikası zəminində öyrəntməyi zəruru hesab edirlər. Son 
on ildə bu məsələ bir qədər də kəskinləşdirilmiş, nəticədə dil 
qaydaları 4-cü məzmun xəttinə çevrilmişdir. Ancaq seçim və ya 
qiymətləndirmə əvvəlki kimi qrammatik qayda-qanunlara dair biliklər 
əsasında aparılır. Deməli, ziddiyyətli olan budur ki,  bir yandan, 
qrammatikanın təlimi birinci məzmun xəttindən 4-cü məzmun 
xəttinə, yəni son son sıraya endirilir, digər cəhətdən, bilik yalnız 
onunla qiymətləndirilir.  

Halbuki məsələ bu şəkildə dərk olunmalıdır: 
1. Dil təlimində fonetik, leksik-normativ səviyyələr kimi 

qrammatik- normativ səviyyə də əsasdır. Lakin onlar dil təliminin 
qanunlarına uyğun tədris olunmalıdır: dili – dil və təfəkkürün 
qarşılıqlı vəhdəti və mübarizəsi zəminində; 

Dilin nitq praktikası zəminində və dilə dair qaydaların 
differensasiya və inteqrasiya zəminində. Bu üç yol dialektik inkişafın 
baş və ya əsas yoludur. Bu yol mədəni nitqə aparır. Mədəni nitqin 
formalaşdırılması məqsəd olur, ona aparan yol isə vasitə olur. 
Deməli,formula belədir: dil qaydalarına nitq praktikası zəmimində 
yiyələnmək mədəni nitqə yiyələnmək kimi yeganə düzgün 
metodikadır. 

Əslində kurikulum metodologiyası düzgün qurulmuşdur; belə 
ki, dil təlimi praktik bacarıq və vərdişlərdən başlanmalıdır; yəni 
dinləyib-anlama, oxu-yazı və normativ qaydalar üzrə şagirdlərin 
düşündürülməsi və işlədilməsiolmalıdır. Çünki müasir metodik 
istiqamət belədir: şagirdin mədəni nitqə yiyələnməsində dil 
qaydalarına qədər dinləmə-anlama və danışma, oxu və yazı əslində 
dil qaydalarına yiyələnməyin motivasiya mərhələsidir. Həmin 
mərhələlər də mütləq  dildaxili və ya mərhələdaxili, məzmundaxili 
əlaqədə qurulmalıdır. 

Metodoloqların bu fikrini biz təqdir edirik ki, şagirdlərin hər 
bir məzmun xətti üzrə rabitəli  və ya rabitəsiz nitqə 
yiyələndirilməsində hər bir məzmun xəttinin öyrədilməsi metodikası 
araşdırılmalı və onların bir orqanizmin fəaliyyəti kimi funksionallığı 
təhlil olunmalıdır. Dil qaydaları tədrisinin obyektindən qrammatika 

tədrisini biz nitq mədəniyyətinə yiyələnməyin vasitəsi kimi, predmet 
kimi seçərkən başlıca olaraq, hansı əsaslara söykəndik? 

1. Morfoloji əlamət, leksik məna və sintaktik zəmin prinsipi 
ilə qurulan nitq hissələrinin tədrisinin mətnin müşahidəsi əsasında 
qurulması forma, məna və funksiya fəaliyyəti geniş nitqə açılan 
qapılardır. 

2. Nitq sözün cümlədə dəyişərək digər sözlərlə məna və 
formaca  birləşməsi nəticəsində qurulur. Mədəni nitqdə düzgünlük 
həmin sözlərin  normalara uyğun qurulması nəticəsində baş verir. 
  3. Ədəbi dilin qrammatik normalarına istinad etmədən mədəni 
nitqin normaları, tələbləri və şərtlərindən danışmaq olmaz. Çünki nitq 
zənginliyi norması üçün leksik-frazemik norma, ifadəlilik üçün 
fonetik-leksik, qrammatik norma, aydınlıq üçün qrammatik norma, 
yığcamlıq üçün leksik-qrammatik-norma və s. əsas götürülür. 

4. Ədəbi dilin qrammatik normaları mədəni nitqin məntiqilik, 
orijinallıq, obrazlılıq, yığcamlıq, düzgünlük və dəqiqlik normalarının 
layihələşdirilməsi və onun inşasının suyu, qumu və sementi kimi 
qiymətləndirilməlidir. 
Bizim tədqiqatda  şagirdləri yüksək nitq mədəniyyəti vərdişlərinə 
yiyələnməkdə qrammatikanın rolunun qabardılması məhz bununla 
əlaqədardır. 

Digər cəhətdən, o da məlumdur ki, burada söhbət V-IX 
siniflərdə qrammatik qaydaların linqvistik-didaktik xüsusiyyətlərinin 
nitqə inteqrasiya imkanlarından getmir, dörd sinifdə V-VII-VIII və IX 
siniflərdə qrammatik vahidlərə dair mövzuların lüğət üzrə işlərdən, 
morfoloji-sintaktik, leksik-semantik, söz yaradıcılığı, orfoepik və 
orfoqrafik işlərdə zənginləşdirilməsindən gedir ki, buna da “on şeyi 
bitərəfli öyrənməkdənsə, bir şeyi ontərəfli öyrənmək” (Pestalotsi) 
nəzəriyyəsi deyilir.  

Ana dilinin tədrisi metodikasına dərindən bələd olanlar yaxşı 
bilirlər ki, bir nitq hissəsinin, məsələn, deyək ki, ismin 
öyrədilməsində əgər şagirdlərin lüğət ehtiyatına 50 yeni söz daxil 
olarsa, bu, təxminən, 10 nitq hissəsi üzrə 500 söz deməkdir. Həmin 
500 söz növbəti nitq hissəsinin, məsələn, sifətin tədrisində 50 sözlə 
şaxələndirilir ki, buna nitqin zənginliyi deyilir. 

Həmin silsilənin davamı olaraq göstərə bilərik ki, cəmi 2 nitq 

hissəsinə görə 100 söz cümlələrdə zənginləşərsə, buna cümlələrdən 
ibarət nitq zənciri ilə zənginləşməsinə deyilir. 

Dərsliklərdə, metodik vəsaitlərdə, təəssüf ki, bu cür tövsiyələr 
yoxdur. Ona görə də qrammatikanın tədrisinin nitq inkişafı aspekti, 
yəni təcrübi aspekti dəqiq anlaşılmır. Elə zənn olunur ki, qrammatika  
yalnız təfəkkür  inkişafı imkanları daşıyıcısıdır. Bəs hər bir nitq 
hissəsinin orfoqrafiyası savadlılıq aşılamırmı, orfoepiyası ədəbi 
tələffüz vərdişləri aşılamırmı, cümlə qurmaq vərdişləri ifadə, inşa, 
habelə mətni qurmaq qabiliyyəti aşılamırmı? 

Habelə imla mətnini ifadə mətninə, ifadə mətnini inşaya 
çevirmək yaradıcı, qurucu qabiliyyət formaları deyilmi? Qabaqcıl 
təcrübəyə söykənərək, daha əyani ola biləcək bir-iki fraqmental etüd 
təqdim edək.  

“Sifət” mövzusunun tədrisində müəllim şagirdlərə müşahidə 
materialı kimi aşağıdakı mətnləri verib təqdimatlar hazırlamağı 
tapşırır (Təqdimatın şərtlərini söyləyir): 

1) Mətn ifadəli oxunmalı və söylənməli; 
2) Nitq hissələri göstərilməli (isim, sifət); 
3) Mətnlərin nə məna, nə məqsədlə deyilmiş olduğu 

göstərilməlidir; 
4) Hər bir beytin necə genişlənə biləcəyi haqqında fikir 

söylənməlidir; 
5) Təqdimatda nitq hissələrinin dildə və dilin həyatda ictimai 

rolu haqqında bəhs olunmalıdır. 
1. Ölüm belə qəm deyil bu həyatı duyana, 

     Mən bu ağ saçlarımla öyünürəm, ay ana!   
     Şəvə, qara saçları təbiət vermiş mənə, 
     Mən güvənə bilmərəm onun bu töhfəsinə. 
     Zəhməti həyatımın ilk bəzəyi sanmışam, 
     Ağ saçları həyatda mən özüm qazanmışam. 
                                                          B.Vahabzadə 

2. Gücsüz tanrıdansa, güclü qəhrəman, 
   Səcdəyə, hörmətə layiq hər zaman. 

                                                               H.Cavid 
3. Şirinli-acılı ömür sürmüşəm, 

              Yaxşılı-yamanlı bir yol seçmişəm,  

             Evli-eşikliyəm, var işim, peşəm, 
             Uşaqlıq həsrətim anamgildədir. 

Eksperiment üçün seçdiyimiz müşahidə materialları isim və 
sifətin nitqdə rolunu göstərməkdən ibarət olduğundan müəllimin fəal 
müdaxiləsini hiss etmədik. Tədqiqat prosesi, təxminən, aşağıdakı 
kimi oldu: 

1) Birinci mətn intonasiya ilə oxundu. Nitq hissələri (isim, 
sifət) göstərildi (ağ, şəvə, qara, ilk),  onların hansı isimlərə aid olduğu 
qeyd edildi. Mətndə isim və sifətin düzgün yazılışı və orfoepiyası 
təyin edildi. 

2) Kiçik bir mətnə çevrilə bilmək imkanları qeyd olundu. 
3) Nitqdə belə mətnlərdən hansı məqsədlə istifadə edildiyi 

müxtəlif cür şərh olundu. 
İkinci mətnin təqdimatında da mətn ifadəli oxundu, isim və 

sifətin orfoqrafiyası və orfoepiyası düzgün göstərildi: gücsüz-güjsüz, 
güclü-güjlü, qəhrəman-qəhraman, səcdəyə-səjdiyə, layiq-layik. 

Şagirdlərin bu nümunədə sifətlərin aid olduqları isimləri 
düzgün tapması üçün müəllim dialoq və debatdan istifadə etdi və  
sifətlərin isimləşmiş sifətə qəhrəmana aid olduğunu da dərk edilmiş 
oldular. 

Üçüncü mətn oxunarkən sifətlərin orfoepiyası şirinli-acılı, 
yaxşılı-yamannı, evli-eşiyli, isimlərin orfoepiyası uşaxlıx, anam-
gildədi  şəklində oldu. 

Mürəkkəb sifətlərin orfoqrafiyası üzərində müsahibə keçirildi 
və s. 

Təqdimatların metodikası onun hazırlanması didaktikasının 
həm məzmunca effektli və həm də çoxşaxəli olduğunu göstərmiş 
olur. Təcrübə göstərdi ki, Azərbaycan dilindən kurikulum 
metodologiyasında sırf qrammatika təlimi məqsədə çevrilmir; 
standartlarda oxu var, yazı var, qurmaq var, yaratmaq var. Dil 
qaydaları bu yolda vasitədir. Onlara dair bilik, bacarıq və vərdişlər də 
oxu və yazı strategiyaları ilə  reallaşdırılır. Odur ki, dil hadisələrinin 
nitqə çevrilməsi mədəni nitq anlayışına aparıb çıxarır ki, bu da yeni 
metodik düşüncəyə görə şaxələndirmə yolu ilə nitqəyönümlü, 
nitqəinteqrasiyalı üsul – xətt-hərəkət və yaxud da son nəticədir. 

VII sinifdə şagirdlər nitq hissələrini leksik məna, morfoloji 

əlamət və sintaktik zəmin prinsipinə görə öyrənirlər. Ümumiləşdirici 
dərslər üçün didaktik materiallar ən optimal vasitədir. Təqdimatlar 
üçün bəzi nümunələri nəzərdən keçirək. 

Çalışma 1. Mətnin ədəbi tələffüzü haqqında danışın. 
Qəribədir, üzü arsız, 
Şaxta qəlbi ilk baharsız, 
Eşqi, özü etibarsız 
Dostlarım da deyir bəzən: 
Şair, nə tez qocaldın sən?! 

                                        S.Vurğun 
• Altından xətt çəkilmiş sözləri morfoloji təhlil edin. 
Çalışma 2. Mətnin ifadəli oxusu haqqında təqdimat edin. 
“Nədir mənası eşqin?!” söyləyənlər nerdə, bir gəlsin, 
Görüb qüdsiyyəti-Sənanı, lal olsun xəcalətdən!.. 

                                                                                       H.Hüseyn 
• Altından xətt çəkilmiş sözün leksik mənasını göstərin. 
Çalışma 3. Mətnin intonasiyası, vurğusu və orfoepiyası 

haqqında təqdimat edin: 
Azadlığı istəmirəm 
Zərrə-zərrə, qram-qram! 
Qolumdakı zəncirləri 
Gərək qıram, qıram, qıram! 
Azadlığı istəmirəm 
Bir həb kimi, dərman kimi, 
İstəyirəm səma kimi, 
Günəş kimi, cahan kimi. 
Çəkil, çəkil, ey qəsbkar, 
Mən bu yurdun gur səsiyəm! 
Gərək deyil sısqa bulaq 
Mən ümmanlar  təşnəsiyəm! 
• Altından xətt çəkilmiş sözləri morfoloji təhlil edin. 
Çalışma 4. Ədəbi tələffüz haqqında təqdimat edin. 
Mən sənə son nəfəsimədək 

                        şeir deyəcəyəm, 
Şuşada sən qonan daşa da – pir 

                                             deyəcəyəm.  

Gözlərimə sürtəcəyəm kölgən düşən  
                                                     torpağı, 

Azərbaycan bayrağı! 
      Azərbaycan bayrağı! 
          Azərbaycan bayrağı! 
                              Ramiz Qusarçaylı 

• Təkrarların mənasını deyin. 
Çalışma 5. İfadəni oxuyun, mənası haqqında təqdimat edin. 
…Mən fərasət gözümü dünyaya açanda yer üzündə insandan 

qiymətli gövhər tapmadım, insan gövhərində sözdən qiymətli cövhər 
görmədim. 

…Şeir xərcləndikcə bitməyən, tükənməyən xəzinədir.  
…Şeir də elmdir. Elmin mükəmməl növüdür. Şeiri bəyən-

məyənlər şeir deməyə qüdrəti yetməyənlərdir.  
Məhəmməd Füzuli 

PEDAQOJİ DÜNÜŞCƏLƏRİMİZ VƏ TƏKLİFLƏRİMİZ 
 

Biz hesab edirik ki, ADPU-da hər il müəllimlərin (o 
cümlədən magistrant və doktorantların) elmi-tədqiqatlarının nəticə-
lərinə dair hesabatları ilə yanaşı, konfransları da nəzərdə tutulsun. 
Belə olarsa, tələbələr öz müəllimlərinin elmi axtarışları ilə daha 
yaxından tanış edilər, hətta onlar birgə tədqiqatlara da qoşularlar. 
Tədqiqatlar üçün geniş imkanlar da var. Belə ki, klassik ədəbiy-
yatımızı oxuyarkən qarşıya elə ziddiyyətli məqamlar çıxır ki, 
üzərindən sükutla keçmək olmur. Bu zaman ziddiyyət təşkil edən 
yerlər polemika, mübahisə mövzularına çevrilə bilər. Çünki 
mübahisələr, mülahizələr toqquşmayan yerdə inkişaf olmaz. Eyni 
zamanda burada tələbələr dialoq, diskussiya mədəniyyətinə yiyələnə 
bilərlər ki, bu da inkişafın vacib amillərindəndir. 

ADPU-da yeni formatda dərnək və ya seminarların 
keçirilməsini təklif etmək olar. Belə tədbirlərdə klassik mənbələrimizi 
dərindən araşdırmış alimləri cəlb etmək olar. Bizdə M.Füzuli, 
M.Ə.Sabir, H.Cavid kimi şairlərin, habelə “Molla Nəsrəddin”, 
“Fyuzat” kimi jurnalların tədqiqatçıları var. Filoloq tələbələr 
alimlərdən həmin məsələlərlə bağlı mövcud olan konseptual 
ideyaları, mülahizələri, münasibətləri və yaxud aparıcı istiqamətləri 
eşidib öyrənərlər. Bütün bunlar da təbii ki, elmi fəaliyyət üçün 
fundamental rol oynaya bilər. 

Bizə belə gəlir ki, tələbələrə inkişafetdirici və tərbiyələndirici 
innovativ tədbirləri yeni formatlarda genişləndirməyin məqamı gəlib 
çatmışdır. Unutmayaq ki, təhsil sözü ərəbcədən əldə etmək, 
qazanmaq mənasında alınmışdır. Deməli, tələbə öyrənmək istəyir. 

Azərbaycan televiziyasının mədəniyyət studiyasında  həftədə 
bir dəfə təşkil etdiyi “Məclisi-üns” bizim üçün ən yaxşı nümunədir. 
Həmin tədbirdə ADPU alimlərindən professor Yaqub Babayev daha 
fəal iştirak edirlər.  

Biz, yeri gəlmişkən, “Məclisi-üns”ün  verilişlərini uzun illər 
boyu izləmiş və onun iştirakçılarının dərin biliyə, geniş 
dünyagörüşünə, eyni  zamanda da etik mədəniyyətlərinə həmişə 
heyran qalmışıq. 

Belələrinin danışığından, əgər belə demək mümkünsə, hafiz 

olduqlarını, bir neçə dil bildiklərini, ədəbi dilin normalarına 
mükəmməl yiyələndiklərini, bir-birinin sözünə qüvvət vermək 
mədəniyyətini əsl tərbiyə nümunəsi hesab etmişik. 

İlqar Fəhminin yaradıcılıq potensialı çox geniş olduğu kimi, 
natiqlər fikirlərinə reaksiyaları, əlavələri çox dəqiqdir. 
Arif Buzovnalı əruzçudur. Necə də gözəl qəzəllər yazır və necə ədəbi 
tələffüzdə də gözəl oxuyur.  

Nizami Gəncəvi, Məhəmməd Füzuli, Seyid Əzim Şirvani 
kimi klassiklərin, o cümlədən, Əliağa Vahidin söz haqqındakı 
söhbətlərini filoloq tələbələrin dilindən eşitmək istəyirsən.  

Vaxtilə biz dərslərin də belə keçirilməsini təklif edərdik. 
Çünki Mahir Ələmdar, Teymur Kərimli, Tərlan Quliyevin elmi 
söhbətləri dinləyiciləri valeh edirdi. Onlar bu məclisdə klassik-
lərimizin hikmət xəzinəsindən maraqlı söhbətlər açar, sonra məclisin 
ruhuna uyğun xanəndələr müğam parçaları oxuyardı. Çox yaxşı ki, 
həmin qiymətli ənənə indi də davam etməkdədir və son illər İlqar 
Fəhmi, Yaqub Babayev, Əsəd Cahangir, Tərlan Quliyev, Arif 
Buzovnalı, Sayman Aruz, Firidun Qurbansoy kimi alimlər də bu 
məclisdə öz məharətlərini göstərirlər. Biz nitq mədəniyyəti 
kitablarımızda onların  natiqliyi ilə yanaşı, sualvermə, rəysöyləmə, 
söhbətəqoşulma üzrə etik mədəniyyətini yüksək qiymətləndirmişik, 
tələbələrə nümunə göstərmişik.  

Təklif edərdik ki, onlar ADPU-ya filoloq tələbələrlə görüşə 
gəlsinlər.  Eyni zamanda nitq mədəniyyəti dərslərində iştirak etsinlər. 
Mühazirələrin interaktiv növləri ilə tanış olsunlar. Müasir 
mühazirələrin dialoq-diskussiya, debat, mətbuat konfransı, tələbələrin 
suallarına cavab və s. növlərindən ibarət ustad dərslərinə baxıb 
qiymət versinlər. Yaxud da onları ədəbiyyatdan, nitq mədəniyyə-
tindən açıq dərslərdə mühazirəçi qismində çıxış etməyə və ya söhbətə 
qoşulmağa dəvət edərdik. Deyərdik ki, müasir dərslərdə də 
deklamasiyanı muğam musiqisi ilə də müşayiət etmək olar. 

 Ədəbiyyatımızda mübahisəli məsələlərə dair onlara suallar 
verərdik, müsahibələr qurardıq, mübahisələr açardıq. Nəticədə 
tələbələr çox şey öyrənərdilər. Həm də dərin təfəkkür sahiblərinin və 
natiqlərin aşağıdakı suallara da öz münasibət bildirmələrini xahiş 
edərdik. 

1. İndiki təhsildə poeziya nümunələri təhlil olunub öyrənilir, 
lakin əzbərlənməsi tələb olunmursa, klassikləri bu gün necə yaşada 
bilərik? 

2. M.Ə.Sabir yaradıcılığının orta məktəb dərsliklərinə az 
salınması və şeirlərinin əzbərlənməsinin tələb olunması məsələsinə 
siz necə baxırsınız?  

3. Biz filologiya fakültəsində “Nitq mədəniyyəti və natiqlik 
sənəti” fənnini “Nizami Gəncəvi kursu”, “Məhəmməd Füzuli kursu”, 
“Hüseyn Cavid kursu”, “Səməd Vurğun kursu”, “Şıxəli Qurbanov 
kursu”, “Xəlil Rza Ulutürk kursu”, “Ədəbi-bədii natiqlik, şair 
natiqlər, nasir natiqlər kursu” və “Bədii söz ustaları kursu” kimi 
proqramlaşdırmışıq. Siz buna necə baxırsınız? 

Sözümüzün sonunda belə bir məsələni də vurğulayardıq ki, 
xalqımızın ümummilli lideri Heydər Əliyev bütün məktəblərdə nitq 
mədəniyyətinin öyrədilməsini tövsiyə edəndən sonra bu fənn tədris 
planlarına daxil edilmişdir və hazırda ən maraq doğuran, sevilən fənn 
kimi tədris olunur. Tələbələrin də ən çox sevdikləri fənlərdən ən 
birincisidir. Bu fənnin məzmununda “Heydər Əliyev natiqliyi kursu” 
xüsusi yer tutur. Həmin kursda “Heydər Əliyev siyasi natiqliyi”, 
“Heydər Əliyevin neft siyasəti”, “Heydər Əliyev nitq haqqında və 
Heydər Əliyevin nitqi” və s. kimi mövzular proqramlaşdırılmışdır. 
Eyni zamanda ümummilli liderin müdrik kəlamları əsasında tələbələr 
seminarlarda təqdimatlar edirlər: “Mədəniyyəti yüksək olan xalq 
həmişə inkişaf edəcək, həmişə irəli gedəcək!”, “Təhsil millətin 
gələcəyidir”, “Müasir təhsilimiz Azərbaycanın gələcəyinin təminat-
çısıdır”, “Mən yer üzündə müəllim adından yüksək və şərəfli bir ad 
tanımıram”, “Azərbaycan müəllimləri Azərbaycan ziyalılarının ən 
layiqli dəstəsidir” və s. 

4. Son vaxtlara qədər nitq mədəniyyəti fənni bütün fakül-
tələrdə tədris olunur, imtahanlar isə yazılı və testlə aparılardı. Buna 
sizin münasibətiniz necədir? Sizcə, belə tələbələr buna – “Nitq 
mədəniyyətinə” “test mədəniyyəti” deməzlərmi? 

Ən nəhayət, nitq mədəniyyəti və natiqlik sənətini testləş-
dirməklə biz gələcək natiqlər, xüsusən də müəllim natiqlər yetişdirə 
bilərikmi? 

MÜƏLLİM NATİQ OLMAĞA BORCLUDUR 
 

Elə insanlar ki, mədəni nitqə verilən tələbləri, normaları şərtləri 
öz təcrübəsində gözləyir və hətta cilalamağı da bacarırlar. Bizə 
professional natiqlər lazımdır ki, danışığında ifadəliliyi, orijinallığı, 
məntiqliliyilə lakonikliyi gözləsinlər. 

Mətni ədəbi tələffüz oxuyar, danışar və orfoqrafik normalarla 
yazarlar. 

Bizə Azərbaycan dili fənninin məqsəd və vəzifələrini dərk edən 
filoloq müəllimlər lazımdır. Bilsinlər ki, Azərbaycan dili fənnində 
savadlı yazmaq, düzgün oxumaq, danışmaq üçün dil normaları ehtiva 
olunmuşdur. 

Azərbaycan dili fənnində imla, ifadə, inşa, yazmaq lüğət üzrə 
işlər, cümlələr qurmaq, mətn yaratmaq, mətnləri genişləndirmək, 
yığcam şəklə salmaq bacarıqları aşılanır. 

Dil qaydaları dilçilikdən alınan məzmun xəttidir. Onların da 
öyrənilməsi imla, ifadə və inşa ilə müşayiət edilməlidir. Lakin  bu 
həqiqəti dərk etmək istəməyənlər var. Özləri də necə illərin müəllim-
ləridir. Ancaq dilin ictimai funksiyasının ünsiyyətə xidmət etdiyindən 
xəbərləri yoxdur. 

Azərbaycan dili bu dildə danışmaq və yazmaq formalarında 
ünsiyyətə xidmət göstərən təlim fənnidir. Digər fənlər bu dildə 
aparılır. Deməli, Azərbaycan dili dilçilik deyil, fonetika, leksika, söz 
yaradıcılığı, qrammatika, yəni morfologiya və sintaksis deyil, 
üslubiyyat da deyil. Bunlar linqvistik anlayışlardır. Onların hər birinə 
məxsus normalar var. Həmin normalar da Azərbaycan dili fənninin 
məzmununda, yəni proqramlaşdırılmış həcmində dil qaydaları adı ilə 
dördüncü məzmun xəttində yer tutur. Onun da öz məzmun xəttində 
bir sistem var. Dinləyib-anlama və danışma, oxu və yazı məzmun 
xəttində olduğu kimi. Deməli, Azərbaycan dilinin məzmun xətləri 
sistemlər bitkin içərisində yarım sistemlər kimi, bir-biri ilə əlaqə və 
vəhdətdə öyrədilir. Ənənəvi təlimdə diferensiyadan söhbət gedərdi. 

Hazırda isə hesab olunur ki, ayrılıqda bir mövzu təcrid edilmiş 
şəkildə fəaliyyət göstərilməli deyil. Əgər oxu üzrə iş gedirsə, burada 
intonasiya, orfoepiya gözlənildiyi kimi, leksik məna da, frazemik 
məna da nəzərə alınır ki, bunlar da dil qaydalarıdır. Əgər dil qaydaları 



173 

üzrə izahat işi gedirsə, bu zaman da tələffüz, məna, cümlə amili ilə 
bağlı biliklərin köməyindən istifadə olunur. Əgər öyrənilən nitq 
mədəniyyəti anlayışlarıdırsa, bunların da hər biri dil qaydalarına, 
normalarına əsaslanır. Deməli, sırf təcrid olunan və əlaqə və 
nəhayətsiz, yəni inteqrasiyasız heç bir təlim nümunəsi yoxdur. Sadəcə 
fənnin bölmələrə, şöbələrə mövzulara diferensiasiyası olur. 

Beləliklə, orta və ali pedaqoji təhsildə hər bir fənnin nitq 
mədəniyyətinə yiyələnməkdə öz rolu var. Nitq mədəniyyəti filoloji 
sahədir, dilçiliyin təcrübi şöbəsi kimi yaranmışdır. Azərbaycan 
dilindən hər bir məzmun xətlərinə görə öyrənilənlər nitq 
mədəniyyətinə çevrilməlidir. 

Nəticə. 1.Tələbələri nitq mədəniyyəti anlayışları sisteminə 
yiyələndirmək müəllimin vəzifəsidir. 

2.Onlarda oxu və nitq vərdişləri kimi vərdişlər aşılanmalıdır. 
3. Orfoepik vərdişlər sahəsində problemlərimiz daha çox 

olduğundan bu sahəyə daha ciddi fikir verilməlidir; mətn oxusu 
tapşırıqları üzərində daha geniş işlər getməlidir. 

4.Orfoepik vərdişlərə nəzarət vahid nitq rejiminə salınmalıdır və 
bu sözlər şüarlara çevrilməlidir: 

Biz necə oxuyuruq və necə yazırıq? 
Biz necə yazırıq və necə oxuyuruq? 
Düzgün yazılışdan düzgün oxu nə ilə fərqlənir? 
Nitqimizə necə nəzarət edirik? və s. 
Mədəni nitqə inteqrasiya: problemlər və onların həlli məsələləri 
Tədqiqat tarixinə görə nitq mədəniyyəti və natiqlik sənəti bir 

müstəqil fənn olaraq, keçən əsrin ortalarından etibarən tədris 
edilməyə başlamışdır. Filoloq tələbələr üçün nəzərdə tutulmuş bu 
fənnin təşəbbüsçüsü kimi professor Ağamməd Abdullayev çıxış 
etmişdir. professor Afaq Qurbanov isə mükəmməl bir proqram tərtib 
etmişdir. Professor Ağamməd Abdullayev xeyli sayda dərs vəsaiti 
hazırlayıb nəşr etdirmişdir. Bunlar “Müəllimin nitq mədəniyyəti 
haqqında”, “Nitq mədəniyyətinin əsasları”, “Nitq mədəniyyəti və 
natiqlik” və s. kitab və kitabçalardan ibarətdir. Daha sonralar isə 
professor Nadir Abdullayev və dosent Zabit Məmmədov bu fənnin 
tədrisi tələblərini ödəmək üçün “Nitq mədəniyyətinin əsasları” (2005-
ci il) tədrisi vəsaitini nəşr etdirmişlər. İndiyə qədər vəsait təkrar-təkrar 

bəzi əlavələri ilə çap olunmaqdadır. 
Nitq mədəniyyəti və natiqlik sənəti ötən əsrdə aktuallıq kəsb 

edən məsələlərdən olmuşdur. Lakin bütün ixtisasları əhatə edən 
müəllimlər üçün nəzərdə tutulmamışdır. Bir də belə bir fənn uçün 
vəsait hazırlamaq hər kəsə nəsib olmamışdır. Özü natiq olmayan 
alimə belə bir vəzifə həvalə etmək məqsədəuyğun sayılmamışdır. 

Məmmədəli Əsgərovun “Natiqlik sənətinin əsasları” adlı kitab 
(1975) hadisə kimi qarşılansa da, ciddi tənqidlərə də məruz qalmışdır. 
O zamanlar bu kitab Mərkəzi Komitənin rus dilində danışan 
funksionerlərinin qısqanclığına rast gəlmişdi.  

Məmmədli Əsgərov bizim qəti qənaətimizə görə əsl natiq idi. 
Əruzu elmi və metodoloji səviyyədə bilirdi. Azərbaycan ədəbiy-
yatına, dünya ədəbiyyatına dərindən bələd olan, böyük bir kitabxa-
nadan bəhrələnən və müntəzəm mütaliə edən bir bibliofil alim idi. 
MK-da onu başqa bir natiqin, əruzçunun əli ilə qaralamışdılar. Guya 
o, bu kitabında V.İ.Leninin natiqliyindən az bəhs edib. Halbuki bu 
heç də belə olmamışdı və özü də tənqidi məqaləni də Əli Fəhmi kimi 
bir insanın imzası ilə nəşr etdirmişdilər... 

Həmin kitabın natiqlik sənəti haqqında məlumat əldə etməkdə 
rolu inkaredilməz dərəcədə yüksək idi. 

Kitabda yunan-roma natiqləri, rus natiqləri xüsusilə idealizə 
olunur. Demosfen, Mask Tuli Sisseron və Lunaçarski natiqliyindən 
nümunələr göstərilir. Azərbaycan natiqlərindən Mikayıl Rəfili, Əli 
Sultanlı və Şıxəli Qurbanovun natiqlik məharətindən epizodik 
danışılırdı. 

Kamil Əliyevin “Nitq mədəniyyəti və üslubiyyatının əsasları” 
(2001-ci il) kitabını yaxşı tərtib olunmuş əsərlər sırasında hesab 
edirik. 

Son illərdə hər bir təhsil müəssisəsində nitq mədəniyyətinə dair 
vəsaitlər hazırlanmışdır. Bunların haqqında Nərgiz Hacıyevanın 
“Nitq mədəniyyəti biblioqrafiyası”nda (2015-ci il) rast gələ bilərik. 

1.Bu kitabda 1930-cu ildən 2010-cu ilədək nitq mədəniyyətinin 
müxtəlif sahələrinə aid nəşr olunmuş kitab, qəzet və jurnal məqalə-
lərdən qısa informasiyalar verilir. Kitab nitq mədəniyyətinin problem-
ləri ilə maraqlanan, tədqiqatla məşğul olan işçilər, müəllimlər, 
tələbələrin istifadəsi üçün nəəzrdə tutulmuşdur. Burada 1028 adda 

əsərin adı çəkilir və xülasəsi verilir. Bu, çox böyük bir rəəqmdir. 
2.Bu illərdə prof. Mədət Cobanovun və prof. Adil Babayevin 

“Nitq mədəniyyəti” kitablarından onlardan geniş istifadə 
oldunduğunu qeyd edə bilərik. 

Bura qədər deyilənlərə onu əlavə edərək demək istəyirik ki, 
Azərbaycan EA-dan Dilçilik İnstitutunda Museyib Məmmədovun 
rəhbərliyi ilə “Nitq mədəniyyəti və türkologiya” şöbəsi fəaliyyət 
göstərmişdir. Biz bu şöbənin tədbirlərini çox yüksək qiymətləndiririk. 
Həmin tədbirlərdən biri orfoepiya lüğəti ilə əlaqədardır. 

Bu sahədə tədris işləri ilə məşğul olanların, əlbəttə ki, diqqət 
mərkəzindədir. Sanki indi nitq mədəniyyətinə yeni nəfəs gəlmişdir. 
Ancaq nədənsə hər kəs özünü bu sahədə mütəxəssis bilir. Halbuki bir 
kiçik mətnin orfoepiyasını gözləyərək oxumağı bacarmaya-
bacarmaya. 

A.Səhhətin aşağıdakı “Qaranquş balaları” mətnini üzündən 
ifadəli oxuya bilməyən müəllimlər var. Onlar altından xətt çəkilmiş 
15 mümkün məqamda səhvə yol verdilər. 

A quşcuğazlar, nə yaraşıqlısız?! 
Gan kimi bəslənməyə layıqlısız? 
Nədir o istəkli, o heyran baxış? 
Nə dadlı cik-cik, nə gözəl çırpınış? 
Neyçün açıldı sarı dimdikləriz, 
Birdən ucaldı yenə cik-cikləriz? 
A bəxtəvərlər, ananız gəldimi, 
Qondu budaq üstünə dincəldimi? 
Görcək onu səsləməyə başladız? 
Civiltilərlə əcəb alqışladız? 
Yem gətirib, bəlkə, sizə verməyə, 
Ya ki gəlib bir quru dindirməyə?! 
Müşahidələrimiz göstərir ki, nitq mədəniyyətindən dərs keçən 

bəzi müəllimlər tələbələri oxu və danışıq (nitq) mədəniyyətinə 
yiyələndirmək əvəzinə, cümlə təhlili tapşırıqları ilə baş qatırlar. 

Tələbələrin narazılığı onu göstərir ki, fənnin tədrisinin məqsəd və 
vəzifələrini tələbələr dərk etmişlər, lakin müəllimlər yox!. 

4. ADPU-da neçə illər idi ki, nitq mədəniyyəti fənni üzrə 
mühazirələr oxunur, seminarlar keçirilir, lakin imtahanlar testlə, yaxşı 

halda, 3-4 nəfərlə yazılı aparılırdı. İndi-indi bu “ənənəyə” xitam 
verilir. 

5.İkinci ildir ki, bu fənn üzrə AMİ-dən birləşən qruplarda 
imtahanlar şifahi formada keçirilir. 

6.Nəhayət, müşahidələrimiz nə göstərdi? Nitq mədəniyyətini 
tədris edən müəllimlər tələbələrin oxu texnikasının və nitqinin ədəbi 
tələffüz normaları əsasında olmasına ona görə tələbkarlıqla 
yanaşmırlar ki, özləri belə məqamları gözləməyə vərdiş etməmişlər. 

Bütün bunlar bizə əsas vermişdir ki, nitq mədəniyyəti və natiqlik 
sənəti haqqında tədqiqatlarımızı davam etdirək. Eyni zamanda 
vəziyyəti rəhbərliyin nəzərinə çatdıraq. 

Filoloq tələbələri mədəni nitq vərdişlərinə yiyələndirməyin yeni-
yeni forma və üsullarını axtarlb tapaq. 

Hələlik gəldiyimiz nəticələrə uyğun təkliflərimiz bunlardan 
ibarətdir: 

1.Filoloq tələbələrə nitq mədəniyyətinin normaları, tələbələri ən 
yeni texnoloji yollarla aşılanmalıdır. 

2.Bu fənn üzrə standartlar müəyyənləşdirilməlidir. 
3.Tədrisdə İKT-dən, audio-vizual texnikanın gücündən 

maksimum istifadə olunmalıdır. 
4.ADPU-da filoloq tələbələr üçün “Heydər Əliyev natiqlik 

məktəbi” yaradılmalıdır. 
5.Hər il belə dərnəklərin tədbirləri keçirilməli və hesabatları 

dinlənilməlidir. 
Beləliklə, şifahi nitqin tənzimləyicisi olan orfoepiyaya 

münasibəti dəyişmək lazımdır. Bu isə bizim öz ana dilimizə, nitq 
mədəniyyətimizə liberal və yaxud da elə məsuliyyətsiz münasibət 
bəsləməyimizdən xəbər verir. Bu münasibəti orta məktəb 
müəllimlərində görmək, müşahidə etmək bir ağrılı nöqsandırsa, onları 
yetirən alimlərdə görmək isə dəhşətli dərəcədə həm məsuliyyətsizlik 
və həm də nəzarətsizlikdir. Halbuki heç bir dildə belə hallara göz 
yumulmaz. Deməli, problem var, yetişmişdir. Konfranslar, 
müşavirələr keçirmək, qəti qərarlar qəbul etmək lazımdır. 

YENİ UĞURLU NƏŞRLƏRİMİZ 
 

Şagirdlərdə Azərbaycan dilindən düzgün yazı və oxu vərdişləri 
formalaşmağın əsası ibtidai siniflərdə qoyulur. Bu vərdişlərin 
yaranmasında imla, ifadə və inşalar (esse) çox böyük əhəmiyyət kəsb 
edir.  

Artıq neçə illərdir ki, ümumtəhsil məktəblərinin ibtidai təhsil 
pilləsində dil dərsləri yeni fənn kurikulumları əsasında hazırlanmış 
dərsliklər əsasında aparılır. Bu dərsliklərdə 4 məzmun xəttinin: 
dinləyib-anlama və danışma, oxu, yazı və dil qaydaları standartları 
praktik istiqamətdə realaşdırılır. Şagirdlərin dərsliklərdəki imla, ifadə 
və inşa xarakterli çalışmalarla yanaşı, təcrübi yolla qazandıqları 
bacarıqların tətbiqi məqsədi ilə yoxlama imla və ifadələrə də ehtiyac 
var. Bu yaxınlarda nəşr olunmuş “İmla, ifadə mətnləri, esse 
mövzuları” (“Elm və təhsil”, Bakı, 2017) adlı vəsait məhz həmin 
ehtiyacı ödəmək üçün nəzərdə tutulmuşdur. Vəsaitin müəllifi 
təcrübəli sinif müəllimi, respublikanın Əməkdar müəllimi, peda-
qogika üzrə fəlsəfə doktoru Bəsti Mehralıyevadır. 

Sevindirici haldır ki, məcmuə estetikası və nəfis dizaynı göz 
oxşayan tərtibatda buraxılmışdır. 

Məcmuənin didaktik sistemi elədir ki, burada I-IV siniflər üzrə 
Azərbaycan dili proqramına uyğun imla və ifadənin növlərinə aid 
350-dən artıq nümunələr verilmişdir. İmlaların bir çoxu qrammatik 
tapşırıqla verilir. Burada hər bir sinif üzrə imla və ifadə mətnləri 
qruplaşdırılaraq söz sayı, sözlərin çətinlik dərəcəsi, mənası, 
orfoqrafiya və orfoepiyası şagirdlərin bilik səviyyəsi nəzərə alınır. 

Məcmuədə didaktik xarakterli folklor materialları ilə yanaşı, 
klassiklərin və müasir yazarların əsərlərindən nümunələrə də geniş 
yer verilmişdir. Burada təbiət və cəmiyyət barədə informasiyalar, 
habelə şagirdlərdə elmi dünyagörüşü aşılayan mətnlər yetərincə 
vardır. Bu mənada məcmuə bir uşaq ensiklopediyasını xatırladır. 

Şagirdlərin müstəqil işlərinin təşkilində və yaradıcı təfəkkürünün 
inkişafında esselərin də xüsusi yeri vardır. Vəsaitdə cəmiyyət 
həyatının müxtəlif sahələrini əhatə edən 100-dən artıq esse mövzusu 
təqdim olunur. Bunlardan öz məqamında səmərəli şəkildə istifadə 
etmək müəllimin öhdəsinə düşür. 

Kitabın əvvəlində imlaların növləri və aparılma qaydaları, 
qiymətləndirmə meyarları və üsulları, orfoqrafiya qaydaları haqqında 
geniş məlumat verilməsi müəllimlərin öz işlərini düzgün qurmalarına 
yardım məqsədi daşıyır. 

Rabitəli mətnlər imla, ifadə və inşa (esse) yazılar üçün nəzərdə 
tutulsa da, müəllim bir qədər  innovativ düşüncə, şagirdləri imla üçün 
olanları ifadəyə, ifadə üçün olanları inşaya çevirməklə genişlən-
dirmək üzərində də işlədə bilər. 

Son söz olaraq demək istərdik ki, B.Mehralıyeva böyük zəhmət 
tələb edən bu  işin öhdəsindən layiqincə gələrək çox gərəkli bir vəsait 
ortaya qoymuşdur. Məcmuədəki materiallardan V sinif şagirdlərini 
orfoepik-orfoqrafik bacarıqlarını diaqnostik yoxlamaq və qiymətlən-
dirmək məqsədi ilə istifadə oluna bilər. 

ESSE – DEMƏK İSTƏDİKLƏRİM: 
MÜƏLLİM NATİQ OLMAĞA BORCLUDUR 
 

Azərbaycan  dili müasir dünyanın ən geniş yayılmış, ən işlək 
dillərindən biridir. Türk dilləri ailəsində də onun yeri başdadır. Bu 
dildə dahi Nizaminin, Nəsiminin, Füzulinin, Vaqifin, Sədi Şirazinin, 
Vurğunun kəlamları çox gözəl səslənir və biz də bununla fəxr  edirik.. 
Ümumiyyətlə, dil yaradanın insanlığa bəxş etdiyi ən qiymətli 
nemətlərdən birincisidir. Dili inci ilə müqayisə edirlər, çünki inci 
saflığı, qəlb genişliyi var. Bütün dillər gözəldir.  Ancaq bizim dilimiz 
şirinliyi ilə, duzluluğu ilə gözəldir. Natiqlər onun şirinliyini, 
duzluluğunu yaxşı dərk edirlər. Çünki şirinlik, duzluluq danışanda 
üzə çıxır. Müəllimlər dil vasitəsilə təlim verir, tərbiyə aşılayırlar. 
Filoloq müəllimlərin dilinə, danişiğina onların nitqi deyilməlidir. 
Onların nitqində dad, lətafət, bəlağət, fəsahət,  gətirən sözlərin 
vasitəsilə qurulan cümlələrdir. 

Dildə sözün mənası haqda Saib Təbrizi belə demişdir: 
“Sözün mənasındadır söz deyənin qüdrəti,  
Çün ətrindən bəllənər hər gülün lətafəti”. 
Sözün qüdrəti onun gücüdür, gücü mənasıdır, mənası danışana, 

deyənə hörmət gətirən vasitədir. Sözü Şeyx Nizami gözəllik, Füzuli 
şəhanə inci, Xəqani, Sabir göylərin günəşi, S.Vurğun dahilərin eşqi 
adlandırmışdır. 

Dahi Nizami hesab edir ki, əgər bənna, memar kərpicdən evlər, 
saraylar, burclər, türbələr, qalalar tikirsə, şairlər də ürəyi oxşayan 
misralar qurub yaradırlar. Natiqlər sözün mənasından baş çıxaran 
ariflərdir. Sözə qiymət vermək arif adamlara xas olan cəhətlərdir. 
Onlar danışanda da düşünə-düşünə danışırlar, vicdan səsinə qulaq 
asa-asa düşünürlər.  

Azərbaycan dilini qiymətli edən bədii ədəbiyyatımızın qızıl 
kərpicləridir. Dilimiz durduqca ədəbiyyatımıza şərəf, şöhrət, 
gətirəcək. Filoloqlarımız bilməlidir ki, dilimiz söz mədəniyyəti, nitq 
mədəniyyəti, dil mədəniyyətinin təbliği ilə gözəlləşir. Yazılı dilimiz  
öz əlvan qiyafəsi ilə, şifahi dilimiz rayihəli çiçək kimi ətri, rahiyəsi ilə 
yayılır, qəlblərə yol tapır. 

Dilimizin gözəl bilicisi və nitq mədəniyyəti hamisi Əziz 

Əfəndizadə yazırdı: “Dil öz gözəl libasını, əlvan qiyafəsini yazıda 
tapmış və bununla da gözəldir, cazibədardır, lakin bütün bu 
üstünlüklərinə baxmayaraq yazılı dil açılmamış qönçədirsə, şifahi dil 
rayihəli çiçəyə bənzəyir“. 

Doğrudan da, poetik ifadələrlə bədii dilimiz zəngindir. Dilimiz 
intonasiya ilə doludur, intonasiya emosionallığı ecazkarlıq sinfoniyası 
yaradır, qəlbləri riqqətə gətirir,məhəbbətlə doldurur. Məsələn: 

Mən son nəfəsimdə də sənə 
şeir deyəcəyəm. 
Şuşada sən qonan daşa da  
pir deyəcəyəm. 
Gözlərimə sürtəyəcəyəm 
Kölgən düşən torpağı –  
Azərbaycan bayrağı! Azərbaycan bayrağı!  
                                                          R.Qusarçaylı 
Və yaxud da: 
İki göz dolusu ağlaram sənsiz, 
İki dodaq boyu gülərəm sənlə 
                             R.Qusarçaylı 
İfadəlilik, bədiilik bir dilin oxşaması, laylasıdır. Dağ şəlaləsindən 

güc alan, qüvvət alan çay laylasıdır. 
Filololoq tələbə bunları yaxşı bilməlidir. 
Natiq müəllim və ya müəllim-natiq tələbəsinin gözündə elə natiq 

obrazına çevrilməlidir ki, o natiqdə millət sevgisi var. Öz millətindən 
sevə-sevə danışarkən başqa millətlərə də məhəbbətlə qiymət verir. 
Onun eşqi ilahi eşqdir. Hamını özünün milləti, torpağı özünə vətən 
sanır. 

Torpaq –  
Vətənim, hər növi-bəşər millətim insan. 
İnsan olar hər kəs ona izanla inandım - deyir. 
Bu qlobal düşüncə nümunəsidir. 
Filoloq tələbə müəllim natiqdən məqamında danışmağı, yerində 

susmağı, sadə olmağı, özünü az bilən, lakin biliyə cat atan kimi 
aparmağı, klassik tərbiyə ensiklopediyası olan “Xəmsə”, “Gülüstan”, 
“Bustan”, “Leyli və Məcnun”, “Qisseyi-Yusif” və s. kimi müqəddəs 
kitablara əsaslanmağın və onları öyrənməyin öz peşəsi üçün çox 

qiymətli olduğunu bilməlidir. 
Həmin əsərlər tərbiyə kitablarıdır. Didaktik məxəzlər, mənbələr, 

məbədlər sayılır. 
Şeyx Sədinin “İnci şeiri necə tərbiyə edir? 
Buluddan dənizə düşdü bir damla, 
Onu utandırdı sahilsiz dərya. 
Dedi: Dərya olan yerdə nəyəm mən? 
Dəryanın yanında heç bir şeyəm mən. 
Damla kiçikliyi boynuna aldı. 
Bir sədəf damlanı qoynuna aldı. 
Gün keçdi, bu damla bir inci oldu, 
Dilbər gözəllərin sevinci oldu. 
Sadəlik göstərib damla alçaldı, 
Odur ki, axırda damla ucaldı. 
Bu bir bənd, yəni 10 misralıq bir hədisdir. Müəllim biliyə, elmə 

və bir də insanlığa dair hikmətləri belə açıqlayır. İnsan öz yerini, nəyə 
qadir olduğunu, necə hərəkət etmək lazım gəldiyini düşünməli və 
qulağında sırğa etməlidir. Bunlar ucalmaq, yüksəlmək məqsədi ilə 
deyil, həyatın, insanlığın tələbi ilə belə olmalıdır. Ucalmaq və ya 
yüksəlməyi həyat özü məntiqi nəticə kimi qarşıya çıxarır. 

Tələbələr öyrənirlər ki, yağış damlası kiçildi, alçaldı, utandı bu 
yolla inciyə çevrildi. Yəni göydən dənizə hay-küylə düşmədi. Dənizə 
baxıb öz damlalığından utandı. Doğrudan da, əgər elə damla-inci 
oldusa, deməli, dəniz damlalardan, incilərdən ibarətdir mənasını həm 
müstəqim və həm də məcazla şərh etmək olar. Hər iki halda dəniz 
dənizdir, damla da damladır. Əgər bir damla inciyə çevrilib sevincə 
səbəb olursa, görün indi dənizə nə qədər damla düşür və nə qədər inci 
yaranır. Deməli, yağış da, dəniz də bir bütöv kainatın hissələridir. 
Onlar bir-birini doğrururlar. 

“Kainatda hər şey cəzbə bağlıdır 
Filosoflar onu eşq adlandırır”. 
                                 (N.Gəncəvi) 
Analogiya. Azərbaycan torpağı. Azərbaycan oğulları.  “Vətən 

mənə oğul desə, nə dərdim! Mamır olub qayasında bitərdim.  
Bu torpaqda Babək də var, Koroğlu da. Mübariz İbrahimov da. 

Deməli, torpağa səcdə etməliyik. O yetişdirir, dəniz inci yetişdirdiyi 

kimi. 
Filoloq tələbələrin hər biri müəllim natiq olmağa borcludur. 

Vətənimiz Azərbaycan bugünkü gün bunu tələb edir.  Qarabağ kimi  
ağır problemimiz var. Bizə vəziyyəti öyrənib təhlil etməyi, ümumiləş-
dirməyi və qiymətləndirməyi bacaran natiq  insanlar lazımdır. 

Elə insanlar ki, mədəni nitqə verilən tələbləri, normaları şərtləri 
öz təcrübəsində gözləyir və hətta cilalamağı da bacarır. Bizə 
professional natiqlər lazımdır ki, danışığında ifadəliliyi, orijinallığı, 
məntiqliliyi, lakonikliyi gözləsin. Ədəbi tələffüzlə oxuyur, danışır və 
orfoqrafik normalarla yazır. 

Bizə Azərbaycan dili fənninin məqsəd və vəzifələrini dərk edən 
filoloq müəllimlər lazımdır. Bilsinlər ki, Azərbaycan dili fənnində 
savadlı yazmaq, düzgün oxumaq, danışmaq üçün də dil normaları 
ehtiva olunmuşdur. 

Azərbaycan dili fənnində imla, ifadə, inşa, yazmaq lüğət üzrə 
işlər, cümlələr qurmaq, mətn yaratmaq, mətnləri genişləndirmək, 
yığcam şəklə salmaq bacarıqları aşılanır. 

Dil qaydaları dilçilikdən alınan məzmun xəttidir. Onların da 
öyrənilməsi imla, ifadə və inşa ilə müşayiət edilməlidir və edilir də. 
Lakin  bu həqiqəti dərk etmək istəməyənlər var. Özləri də necə illərin 
müəllimləridir. Ancaq dilin ictimai funksiyasının ünsiyyətə xidmət 
etdiyindən xəbərləri yoxdur. 

Azərbaycan dili bu dildə danışmaq və yazmaq formalarında 
ünsiyyətə xidmət göstərən təlim dilidir. Digər fənlər bu dildə aparılır. 
Deməli, Azərbaycan dili dilçilik deyil, yəni fonetika, leksika, söz 
yaradıcılığı, qrammatika, yəni morfologiya və sintaksis deyil, 
üslubiyyat da deyil. Bunlar linqvistik anlayışlardır. Hər birinə məxsus 
normalar var. Həmin normalar da Azərbaycan dili fənninin 
məzmununda, yəni dil qaydaları adı ilə dördüncü məzmun xəttində 
yer tutur. Onun da öz məzmun xəttində bir sistem var. Dinləyib-
anlama və danışma, oxu və yazı məzmun xəttində olduğu kimi. 
Deməli, Azərbaycan dilinin məzmun xətləri bitkin sistemlər 
içərisində yarım sistemlər kimi, bir-biri ilə əlaqə və vəhdətdə 
öyrədilir. Ənənəvi təlimdə diferensiyasından söhbət gedərdi. 

Hazırda isə hesab olunur ki, ayrılıqda bir mövzu təcrid edilmiş 
şəkildə fəaliyyət göstərilməli deyil. Əgər oxu üzrə iş gedirsə, burada 

intonasiya, orfoepiya gözlənildiyi kimi, leksik məna da, frazemik 
məna da nəzərə alınır ki, bunlar da dil qaydalarıdır. Əgər dil 
qaydalarından izahat işi gedirsə, bu zaman da tələffüz, məna, cümlə 
amili ilə bağlı biliklərin köməyindən istifadə olunur. Əgər öyrənilən 
nitq mədəniyyəti anlayışlarıdırsa, bunların da hər biri ədəbi dilin 
qaydalarına, normalarına əsaslanır. Deməli, sırf təcrid olunan və əlaqə 
və vəhdətsiz, yəni inteqrasiyasız heç bir təlim nümunəsi yoxdur. 
Sadəcə fənnin bölmələrə, şöbələrə mövzulara diferensiasiyası olur. 

Beləliklə, orta və ali pedaqoji təhsildə hər bir fənnin nitq 
mədəniyyətinə yiyələnməkdə öz rolu var. Nitq mədəniyyəti filoloji 
sahədir, dilçiliyin təcrübi şöbəsi kimi yaranmışdır. Azərbaycan 
dilindən hər məzmun xətlərinə görə öyrənilənlər nitq mədəniyyətinə 
çevrilməlidir. 

Nəticə. 1.Tələbələri nitq mədəniyyəti anlayışları sisteminə 
linqvistik yolla deyil, ekstralinqvistik söhbətlər yolu ilə 
yiyələndirmək müəllimin vəzifəsidir. 

2.Tələbələri oxu və nitq vərdişləri ilə təkmilləşdirmək lazımdır. 
3. Orfoepik vərdişlər sahəsində problemlərimiz daha çox 

olduğundan bu sahəyə daha ciddi fikir verilməlidir; mətn oxusu 
tapşırıqları üzərində daha geniş işlər aparılmalıdır. 

4.Orfoepik vərdişlərə nəzarət vahid nitq rejiminə salınmalıdır və 
bu sözlər şüarlara çevrilməlidir: 

Biz necə oxuyuruq və necə yazırıq? 
Biz necə yazırıq və necə yatırıq? 
Düzgün yazılışdan düzgün oxu nə ilə əlaqədardır? 
Nitqimizə necə nəzarət edirik? və s. 
İndi də mədəni nitqə inteqrasiya: problemlər və onların həlli 

məsələləri üzərində dayanaq. 
Tədqiqat tarixinə görə nitq mədəniyyəti və natiqlik sənəti bir 

müstəqil fənn olaraq, keçən əsrin ortalarından etibarən tədris 
edilməyə başlamışdır. Filoloq tələbələr üçün nəzərdə tutulmuş bu 
fənnin təşəbbüsçüsü kimi professor Ağamməd Abdullayev çıxış 
etmişdir. professor AfadQurbanov isə mükəmməl bir proqram tərtib 
etmişdir. Professor Ağamməd Abdullayev xeyli sayda dərs vəsaiti 
hazırlayıb nəşr etdirmişdir. Bunlar “Müəllimin nitq mədəniyyəti 
haqqında”, “Nitq mədəniyyətinin əsasları”, “Nitq mədəniyyəti və 

natiqlik” və s. kitab və kitabçalardan ibarətdir. Daha sonralar isə 
professor Nadir Abdullayev və dosent Zabit Məmmədov bu fənnin 
tədrisi tələblərini ödəmək üçün “Nitq mədəniyyətinin əsasları” (2005-
ci il) tədrisi vəsaitini nəşr etdirmişlər. İndiyə qədər vəsait təkrar-təkrar 
bəzi əlavələri ilə çap olunmaqdadır. 

Nitq mədəniyyəti və natiqlik sənəti ötən əsrdə aktuallıq kəsb 
edən məsələlərdən olmuşdur. Lakin bütün ixtisaslar üzrə müəllimlər 
üçün nəzərdə tutulmamışdır. Bir də belə bir fənn uçün vəsait 
hazırlamaq hər kəsə nəsib olmamışdır. Özü natiq olmayan alimə belə 
bir vəzifə həvalə etmək məqsədəuyğun sayılmamışdır. 

Məmmədəli Əsgərovun “Natiqlik sənətinin əsasları” adlı kitab 
(1975) hadisə kimi qarşılansa da, ciddi tənqidlərə də məruz qalmışdır. 
O zamanlar bu kitab Mərkəzi Komitənin rus dilində danışan 
funksionerlərinin qısqanclığına rast gəlmişdi. Guya rus dili meydanda 
dura-dura Azərbaycan dilində gözəl danışmaq olmazmış. 

Məmmədli Əsgərov bizim qəti qənaətimizə görə əsl natiq idi. 
Əruzu elmi və metodoloji səviyyədə bilirdi. Azərbaycan 
ədəbiyyatına, dünya ədəbiyyatına dərindən bələd olan, zəngin bir 
kitabxanadan bəhrələnən və müntəzəm mütaliə edən bir bibliofil alim 
idi. MK-da onu başqa bir natiqin, əruzçunun əli ilə qaralamışdılar. 
Guya o, bu kitabında V.İ.leninin natiqliyindən az bəhs edib. Halbuki 
bu heç də belə olmamışdı və özü də tənqidi məqaləni də Əli Fəhmi 
kimi bir insanın imzası ilə nəşr etdirmişdilər... 

Halbuki həmin kitabın natiqlik sənəti haqqında məlumat əldə 
etməkdə rolu inkaredilməz dərəcədə yüksək idi. 

Kitabda yunan-roma natiqləri, rus natiqləri xüsusilə idealizə 
olunur. Demosfen, Mask Tuli Sisseron və Luenaçarski natiqliyindən 
nümunələr göstərilir. Azərbaycan natiqlərindən Mikayıl Rəfili, Əli 
Sultanlı və Şıxəli Qurbanovun natiqlik məharətindən epizodik 
danışılırdı. 

Kamil Əliyevin “Nitq mədəniyyəti və üslubiyyatın əsasları” 
(2001-ci il) kitabını yaxşı tərtib olunmuş əsərlər sırasında hesab 
edirik. 

Son illərdə hər bir təhsil müəssisəsində nitq mədəniyyətinə dair 
vəsaitlər hazırlanmışdır. Bunların haqqında Nərgiz Hacıyevanın 
“Nitq mədəniyyəti biblioqrafiyası”nda (2015-ci il) rast gələ bilərik. 

Bu kitabda 1930-cu ildən 2010-cu ilədək nitq mədəniyyətinin 
müxtəlif sahələrinə aid nəşr olunmuş kitab, qəzet və jurnal 
məqalələrdən qısa anlayışlar verilir. Kitab nitq mədəniyyətinin 
problemləri ilə maraqlanan, tədqiqatla məşğul olan işçilər, 
müəllimlər, tələbələr və b. istifadəsi üçün nəəzrdə tutulmuşdur. 
Burada 1028 adda əsərin adı çəkilir və xülasəsi verilir. Bu, çox böyük 
bir rəəqmdir. 

Bu illərdə prof. Mədət Cobanovun və prof. Adil Babayevin “Nitq 
mədəniyyəti” kitablarından geniş istifadə oldunduğunu qeyd edə 
bilərik. 

Bura qədər deyilənlərə onu əlavə edərək demək istəyirik ki, 
Azərbaycan EA-dan Dilçilik İnstitutunda Museyib Məmmədovun 
rəhbərliyi ilə “Nitq mədəniyyəti və terminologiya” şöbəsi fəaliyyət 
göstərmişdir. Biz bu şöbənin tədbirlərini çox yüksək qiymətləndiririk. 
Həmin tədbirlərdən biri orfoepiya lüğəti ilə əlaqədardır. 

Hazırda bu sahə tədris işləri ilə məşğul olanların, əlbəttə ki, 
diqqət mərkəzindədir. Sanki nitq mədəniyyətinə yeni nəfəs gəlmişdir. 
Bu yaxşıdır. Ancaq o da var ki, indi də hər kəs özünü bu sahədə 
mütəxəssis bilir. Halbuki bir kiçik mətnin orfoepiyasını gözləyərək 
oxumağı bacarmaya-bacarmaya. 

Halbuki A.Səhhətin aşağıdakı “Qaranquş balaları” mətnini 
üzündən ədəbi tələffüzlə oxuya bilməyən müəllimlər 15 mümkün 
məqamda səhvə yol verdilər. 

Müşahidələrimiz göstərir ki, nitq mədəniyyətindən dərs keçən 
bəzi müəllimlər tələbələri oxu mədəniyyətinə yiyələndirmək əvəzinə, 
cümlə təhlili tapşırıqları ilə baş qatırlar. 

Tələbələrin narazılığı onu göstərir ki, fənnin tədrisinin məqsəd və 
vəzifələrini tələbələr dərk etmişlər, lakin müəllimlər başlarını 
ağratmamışlar. 

ADPU-da neçə illərdir ki, nitq mədəniyyəti fənni üzrə 
mühazirələr oxunur, seminarlar keçirilir, lakin imtahanlar testlə, yaxşı 
halda, 3-4 nəfərlə yazılı aparılırdı. İndi-indi bu “ənənəyə” xitam 
verilir. 

İkinci ildir ki, bu fənn üzrə AMİ-dən birləşən qruplarda 
imtahanlar şifahi formada keçirilir. 

Nəhayət, müşahidələrimiz nə göstərdi? Nitq mədəniyyətini tədris 

edən müəllimlər tələbələrin oxu texnikasının və nitqinin ədəbi 
tələffüz normaları əsasında qurulmasına ona görə tələbkarlıqla 
yanaşmırlar ki, özləri belə məqamları gözləməyə vərdiş etməmişlər. 

Bütün bunlar bizə əsas vermişdir ki, nitq mədəniyyəti və natiqlik 
sənəti haqqında tədqiqatlarımızı davam etdirək.  

Filoloq tələbələri mədəni nitq vərdişlərinə yiyələndirməyin yeni-
yeni forma və üsullarını axtarlb tapaq. 

Hələlik gəldiyimiz nəticələrə uyğun təkliflərimiz bunlardan 
ibarətdir: 

1. Filoloq tələbələrə nitq mədəniyyətinin normaları, tələbələri ən 
yeni texnoloji yollarla aşılanmalıdır. 

2. Bu fənn üzrə standartlar müəyyənləşdirilməlidir. 
3. Tədrisdə İKT-dən, audio-vizual texnikanın gücündən 

maksimum istifadə olunmalıdır. 
4. ADPU-da filoloq tələbələr natiqliyi “Heydər Əliyev natiqlik 

məktəbi”ndən öyrənməlidirlər. 
5. Hər il belə dərnəklərin tədbirləri təhlil olunmalı və hesabatları 

dinlənilməlidir. 
Beləliklə, şifahi nitqin tənzimləyicisi olan ədəbi tələffüz 

normalarına, o cümlədən orfoepiyaya münasibəti problemsiz qəbul 
etmək mümkün deyil. Bu isə bizim öz ana dilimizə, nitq 
mədəniyyətimizə liberal və yaxud da elə məsuliyyətsiz münasibət 
bəsləməyimizdən xəbər verir. Bu münasibəti orta məktəb 
müəllimlərində görmək, müşahidə etmək bir ağrılı nöqsandırsa, onları 
yetirən alimlərdə görmək isə dəhşətli dərəcədə həm məsuliyyətsizlik 
və həm də nəzarətsizlikdir. Halbuki heç bir dildə belə hallara göz 
yumulmaz. Deməli, problem var, yetişmişdir. Konfranslar, 
müşavirələr keçirmək, qəti qərarlar qəbul etmək lazımdır. 

NƏZMLƏ ESSE SƏHİFƏLƏRİ 
 
 

SUALLARIM VAR MƏNİM 
 
(Vahid Əlirzayevin 70 illik yubileyində 

bunları ona təqdim etdim) 
 

Vahid, nəsr yazmağını bilirdim, 
Rübai yazmağın bəs hardan çıxdı? 
Nasir kimi qalxmağını görürdüm, 
Bu eşqə düşməyin bəs hardan çıxdı? 
 
 “Mavigözlü sarışındı” əmanət, 
Əmanətə heç olarmı xəyanət? 
Məhəbbətdə əsas şeydi dəyanət, 
Dəyanət azmağın bəs hardan çıxdı? 
 
Sonetlər ustadı Şekspir olmuş,  
O səhnəyə meyl edən ac şir olmuş. 
Sənsə əjdahasan ki, ay pir olmuş, 
Rekordlar vurmağın bəs hardan çıxdı? 
 
Lirik sonet yazmaq olmayıb asan, 
Meyl etməyib ona hər yolun azan. 
Rübai oxunur əl-ritmi quran, 
O vəznə çatmağın bəs hardan çıxdı? 
 
Sevməyi Məcnuna sənət bilən sən, 
Vəfaya, zəkaya qiymət verən sən. 
Sevgisiz dünyanı zülmət görən sən, 
Axirət gəzməyin de hardan çıxdı? 

70-ində vəhy gəlibdi beyninə, 
Sədi kimi əba saldın çiyninə, 
Qocalığı yerdə almaz eyninə, 
Göylərdə uçmağın de, hardan çıxdı? 
                    
Vaqifi də çağırmısan seyrana, 
Qoca sinyor nər tək çıxıb meydana. 
Soruş: nə qədər yazmısan meyxana, 
Qələm oynatmağın de, hardan çıxdı? 
 
Sakit-sakit vururdun ki, arağı, 
İlham gəlsin, yansın beynin çırağı. 
İncilərlə bəzəyəsən varağı, 
Kitab bağlatmağın bəs hardan çıxdı? 
 
Hamı bilir bizi iki dost kimi, 
Şərbət olmaz söylədiyin tost kimi, 
Həkim tapdın dünyada Eldost kimi, 
Gül-çiçək yığmağın bəs hardan çıxdı? 
 
Sevincimə sevinmisən, gülmüsən, 
Atmacana qəşş eləyib gülmüşəm. 
Qardaşlığa duzluluq gətirmisən, 
Kəkotu qatmağın bəs hardan çıxdı? 
 
Həftədə biz ya görüşək, ya da yox, 
Bəd nəzərə görünməsin o da çox. 
İşdir, əgər aramıza girsə lox, 
Biganə bəs hardan çıxdı? 
 
Şükr Allaha, pul bizdə, istək bizdə, 
Stol açaq Marxalda, ya da Ləzizdə, 
Sərinlik olmasın tərki məclisdə 
Aranda bişməyin bəs hardan çıxdı? 

Zoğallı-üzümlü əla tut səndən, 
Bir araq çəkmisən istiot səndən, 
Bu da azmış ki, ola şot səndən, 
Qabırğa yığmağın bəs hardan çıxdı? 
 
Məclis əhli bilsin səni cavidan, 
Şeir kəsilmir dilindən bircə an. 
Gözəl sağlıqlar deyirsən hər zaman, 
Adam şişirtməyin de, hardan çıxdı? 
 
Tamada sözündən arif ucala, 
Məst olub da gedə dərin xəyala. 
İşarəylə çatdırardın vüsala, 
Əl-qoy oynatmağın bəs hardan çıxdı? 
 
Oxumusan vaxtilə Sabiri sən, 
Komizminin olmusan əsiri sən. 
Satirasın şirin gülüş bilmisən, 
Lirika yazmağın de, hardan çıxdı? 
 
Məsti-Vaqif, məsti-Vahid, məsti-nab, 
Əla araq, əla şərab, əla ab. 
Sən həmişə hazır alardın doşab, 
Üzüm qaynatmağın bəs hardan çıxdı? 
 
Biz vursaq da, şəriətə bağlıyıq, 
Səxavətə, şərafətə bağlıyıq. 
Mərd dostumuz Ədalətə bağlıyıq, 
Telefon açmamağın de, hardan çıxdı? 
 
Zəng elə, de o populyar oğlana, 
Vaxt ayırsın gəlmək üçün bu yana. 
De, dünyanın cənnətidir meyxana, 
Ondan yan qaçmağın bəs hardan çıxdı? 

Görüşməkçün fürsət bircə zənddir, 
Telefon var ki, qışqıranda cəngdir. 
Sənin telefonun da, demə, xoş ahəngdir, 
(Bunların da həpsi rəngdir), 
Rəngə inanmağın bəs hardan çıxdı? 
 
Sumqayıtlı gənclər fəxarətimdir, 
Allaha ümidim, əmanətimdir. 
Sənətdə, idmanda şərafətimdir, 
Şahı mat etməyin bəs hardan çıxdı?! 
 
Mənzurənin canalıcı gözləri, 
Nəşə dolu, sevinc dolu sözləri, 
Son mahnısı olub dillər əzbəri, 
“Ölərəm səninçün”i de, hardan çıxdı? 
 
Yarım! Yarım! Deyib çox çağırmısan, 
İndi bir yarım da vurub yatmısan, 
Mən biləni yardan da yarımısan, 
Bəs gödən yırtmağın de, hardan çıxdı? 
 
Gəl bu yaşda aşmaginan normanı, 
Bir qaydada saxlagınan formanı. 
Yaxşı xobbi eləmişdin idmanı, 
Rəqsə başlamağın de, hardan çıxdı? 
 
Vaqifi çağırsan, birdən rəqsə sən, 
10 ildir ki, oynamıram biləsən. 
Qorxuram ki, qoy üstünə deyəsən, 
Qonaq oynatmağın de, hardan çıxdı? 
Zapçast laxlatmağın de, hardan çıxdı? 
Şpaqat atmağın de, hardan çıxdı? 

O nədir ki, şair edir şairi, 
O nədir ki, nasir edir nasiri, 
Bəlkə, ona aragindı təsiri? 
Bu sual verməyin bəs hardan çıxdı? 
 
Arağın edibdi səni bir danə, 
Hələ üstəlik məni də divanə, 
Çıraq dostum, sorur səndən pərvanə, 
“Şərab evi” açmağın plandan çıxdı? 
Hər gün kayf açmağın plandan çıxdı? 
 
Uçastkovuda varsa işə rəğbət, 
Deyir həm qaydadır,  həm gözəl adət.  
İcazəsin almısansa, nəhayət, 
Atasına Allah eyləsin rəhmət, 
Şirkətlər (Holdinqlər) açmağın plandan çıxdı? 
Lentini kəsməyin plandan çıxdı? 
 
Şairləri çağırarsan sroçnı, 
Ac hərflər gələcək это точны! 
Mamed Namaz sədr olar bezsroçnı, 
Rafiqə tel açmağın plandan çıxdı? 

DOSTLUĞUN HİMNİ 
 

Dostluq etmək deyil hər kəsin işi, 
Kitab açıb vərəqləsək keçmişi, 
Türk dostlarım bir xilaskar gəlişi,  
Dostların dostlara məhəbbətiydi, 
Həzrət peyğəmbərə sədaqətiydi. 
 
Görəndə din-islam mücahidləri, 
Burda talanları, müsibətləri, 
Coşdular, dedilər, haydı, irəli, 
Kafərdən intiqam söhbətiydi. 
Mübarək islama türk xidmətiydi. 
 
Atatürkün Kamalına min alqış, 
Nuru, Xəlil paşalara min alqış, 
Qazi-şəhid camalına min alqış, 
Bu türk ordusunun zəfəri idi, 
Həqiqi dostluğun bəhəri idi. 
 
Dəstək olduq biz həmin qardaşlara, 
Bizə sayqılı hər vaxt qardaşlara, 
Dedik, borclu qalmazlar qardaşlara, 
Bu səxavət, sədaqət jesti idi, 
Dar gündə dostların şəmadətiydi.  
 
Dilimizdə şüar qaldı bu sözlər, 
Nəsildən nəslə əzbər söylədilər. 
“Yürü, yürü”  türk ordusu, durma heç, 
Qafqazyanı əhvalını sorma, keç! 
Bu çağırış indiyədək qətidir, 
Dindaşın dindaşa inayətidir. 

Bu gün dünya səcdə edir islama, 
Danışanda and içilir Qurana, 
Lənət yağdırılır o Hayastana, 
BMT anlaşma məhkəməsidir, 
Sülhün və barışın himayəsidir. 
 
Polad kimi sədaqətdə ər olan, 
Dyşmənlərə verməyən heç bir aman. 
Dünyada məşhurdur başqan Ərdoğan, 
İlhamla danışan sirdaş səsidir, 
Haqqın, ədalətin təntənəsidir. 
 
Azərbaycan! Yeni tarix yazan hey! 
Nankor qonşulara qəbir qazan hey! 
Onun işi heç olmayıb asan, hey! 
Qarabağ Azərbaycanın sərvətidir, 
Dövlətin, ölkənin o qüdrətidir. 

YOL YOLDAŞI İLƏ EKSPROMT SÖHBƏT 
Prof. M.Əmirli  

 
Esse-fraqmental düşüncə 

 
Vaqif: 

Yol boyu etdik səninlə ixtilat, 
Hiss elədim mən özümü tam rahat. 
Hardan sual etdim, verdin məlumat, 
Əlbəttə, bunlar sənin sənətindir. 
 
Mənə olub qayğı, kömək bəs qədər, 
Amma sənə bunlar olmayıb yetər. 
Sən deyilsən hər yetənə bərabər, 
Zirəklik, barizlik öz mürvətindir. 

Mübariz: 
Dost dostuna, ay Qurbanov, tən gərək, 
Dost üzün tutmasın duman, çən gərək. 
Həmişə çalışıb olsun şən gərək, 
Dilindən düşməsin: Allah kərimdir! 
Hər kəsə də desin bəradərimdir. 

Vaqif: 
Hansı adla insan daha mərd olar, 
Vuruşqan, döyüşkən, ya comərd olar, 
Hər sahədə əsl meydangərd olar, 
Bunu hər insanda görmək çətindir. 
 
Mübarizlər olub dostum, sirdaşım, 
Onlarlda ucalıb həmişə başım. 
Milli qəhrəmanım, Seyid, qardaşım, 
Polad iradəmdir, dönməz mətindir. 

Mübariz: 
Düşmənə verməyən bircə an aman, 
Koroğlu tək nərə çəkən şir, aslan, 
Gəncliyə dönməzlik simvolu qalan, 
Ölməzlik ruhuna ibadətimdir. 

Vaqif: 
Qurbanova canı yanan hər işdə, 
Dəstək verən həm indi, həm keçmişdə. 
Ondakı istedad, bilik, səriştə, 
Mənim bu dünyada fəxarətimdir. 

Mübariz: 
Əsl dostda olmalıdır dəyanət, 
Dəyanət sahibi etməz xəyanət. 
Tarix göstərir ki, bizdə bu adət, 
Yeni deyil, qədimdən də qədimdir. 

Vaqif: 
“Səbri, hövsələsi olmayan insan! 
Ağıldan, şüurdan açmasın dastan”. 
Sədi pərdəsini tutsaq hər zaman, 
Deyək musiqisi təbiətindir. 

Mübariz: 
Allahımdır mənə verən inamı, 
Çağırram köməyə çatcaq zamanı, 
Düşən kimi bu sözlərin məqamı, 
Şükrranlıq eyləyən mənim dilimdir. 

Vaqif: 
Kimin bu dünyada məncə varı var, 
Malı, mülki var, sərvəti, varı var? 
Dostu, qardaşları, vəfadarı var? 
Mənəvi qazancım mənim bəsimdir. 
 
Mübarizlər var ki, durar dağvüqar, 
Möhkəmdir onlarda inam, etibar, 
Oğullar olub ki, verdimi qərar, 
Almazdan kəskin, poladdan mətindir. 

Mübariz: 
Qurbanovda çox möhkəmdir sədaqət, 
Əmanətə edən deyil xəyanət. 
İmam, sadiq buyurubdu nəhayət, 
Saf qəlbin pak eşqin öz cənnətidir. 

Vaqif 
Mübarizlər behiştə verir ziya, 
Məleykələr cəddinə edir dua. 
Peyğəmbər məskəni cənnəti-əla, 
Nəcib insanlara xoş niyyətimdir. 
                       ... 
“Alimlər o qədər sadə olurlar, 
Özlərinə alim demirlər onlar”. 
Sədi! Ay rəhmətlik, hikməti salar, 
Bizim vaxtda bunu etmək çətindir. 

Mübariz: 
Bu zamanda alimliyi alırlar, 
Elmi, sənəti nəzərdən salırlar. 
Adamlar karyera qeydinə qalırlar, 
Sanki bu işdə asan xidmətindir. 

Vaqif: 
Ay, tarixçi, niyə dönüb zəmanə, 
İstedada yanaşılır biganə, 
Az qalıram, vallah, olum divanə, 
Bu mövzu da bir ayrı söhbətindir. 
 
Kim eyləmiş bizləri yol yoldaşı, 
Daim onun uca tutulsun başı. 
Etsinlər bizi onun köməkdaşı, 
Bu ona layiqdir, çün afərindir, 
Elmdə, ürfanda bizdən dərindir! 

SONETLƏR 
 

Vidadi Bağdad sanmışdı cənnəti, 
Durnalara çatdırıb bu həsrəti. 
Tərki-dünyalıqda quran söhbəti– 
Cənnəti əlaya duaçıydı o. 
 
Vaqifin rübabı vurdu eşq ilə, 
Gah bülbülə dönüb, söz atdı gülə. 
Görə-görə getmiş, “görmədim” deyə, 
Ərşi əlaya da duaçıydı o. 
 
Həyat kimə şirindir, kimə acı, 
İnsan var, daima qəmin möhtacı. 
Şahlıq quşu qoymur başına tacı, 
Yenə də taleyə düaçıdır o. 
 
Bəxti kəm deyilsə kim bu dünyada, 
Şükür etməlidir hətta röyada. 
Səfa da görəndə, hərdən cəfa da, 
Dərdə bəlaya da duaçıdı o. 
 
Vaqif Qurban, o oğula can qurban, 
El yolunda əsirgəməz şirin can. 
Ucuz həyat düşünməyən heç zaman, 
Doğma el-obaya duaçıdır o. 
 
Çox görmüşük öz yolunu azanı, 
Vicdanını ucuz qoyub satanı. 
İnsanları bir-birinə qatanı, 
Dəstəkləməz heç bir zaman şeytanı, 
Müqəddəs Tubaya duaçıdır o. 

MƏCLİS ƏHLİNƏ XİTAB 
 

İnsan hansı vaxtda özündə olmur, 
Dünyada heç nəyin fərqinə varmır. 
Atəşdən qovrulur, təhəri qalmır, 
Toxunasan, Allah səni bağışlar? 
 
Ot yeyəndə, su içəndə heyvana 
Gərəkdir ki, toxunmayasan ona. 
Adam burda səbr eləyə, dayana, 
Hər bəladan Allah onu bağışlar. 
 
Təbiətin qanunudur həyatda, 
Kim qalır ki, bir dəmdə, bir səbatda, 
Oxumuşam mən banu mətbuatda, 
Tövbə etsəm, Allah məni bağışlar. 
 
Nəfs insanı hər an verər güdaza, 
3 ay qışdan çıxa bilməzsən yaza. 
Şükr eləsən qazancından lap aza, 
Qane olsan, Allah səni bağışlar. 
 
Əzəl başda oturtsaq ağsaqqalı, 
Səhv salmasaq, arif ilə naqqalı. 
Məclis əhli mömin sayır baqqalı, 
Mədh eləsən, Allah səni bağışlar? 
 
Mən heyranam xəlq içrə bu hikmətə, 
Heç nəfəsini salma vara, dövlətə, 
Əgər qulaq assan sən məsləhətə, 
İmam Əli, billah səni bağışlar! 
 
Qocalardan eyləməkdir məsləhət, 
Baxan baxır, baxmayan da etmir diqqət. 
Məcbur deyil, eyləyəsən rəyasət, 
Küfr etməsən, Allah səni bağışlar. 

Heç kəs özün şuhi-rəvan saymasın, 
Adını da siri-səyan saymasın. 
İstixarə edib quran açmasın, 
Allah quran açmayanı bağışlar? 
 
Adam var, beçə tək çıxdı çəpərə, 
Deyər yardım etdim neçə nəfərə. 
Həcc yolunda çıxacağam səfərə, 
Hər kefli beçəni Allah bağışlar? 
 
Bu əlin verdiyin o əl bilməsin, 
Dil gizlədə bilsin, dodaq bilməsin. 
Kasıbların əməlinə gülməsin, 
Məsxərə edəni Allah bağışlar? 
 
Vaqif  Qurban, şəhid vəfa deməkdir, 
Müəllimlik özü cəfa deməkdir. 
Çox çətin peşədir, ağır əməkdir, 
Asandır deyəni Allah bağışlar? 
 
Bu sənətin qədim bir tarixi var, 
Möminlər bu işdən alıb iftixar. 
Tarixdə Məəri var, ya Təbrizi var;  
Heç anmasaq, Allah bizi bağışlar?! 
 
İndiki müəllimdə yoxdur heysiyyat, 
Abırdan, ismətdən qalıb ehtiyat, 
Tələbədən doşab edib tələbat, 
İmtahançın, Allah onu bağışlar?! 
 
Allah aman! Necə dəhşət, necə zor, 
Necə də naqlıdır bu professor. 
Rusca zibilə deyilir musor, 
Musor müəllimi Allah bağışlar?! 
                                  6.11.2018 

  



200 

HİKMƏTLƏR 

Kiçiyin əlindən çıxarsa xəta, 
Gərəkdir, böyüklər üstündən ötə. 
Səbr etmək təmkini olmayan kişi, 
Uğurla həyatda yetirməz işi. 
Kim çox tələsirsə, çox da səhv edir, 
Ona səbatsızlıq eyləyir təsir. 
Günahkar sayılmaz bir səhv edənlər, 
Cənnətdən qovulmur bir səhvçün bəşər. 
Bir şahidə etmək olmur etibar, 
Ən azı üç şahidlə verilər qərar. 
Şübhəli qalmasın deyə fərmanın, 
Gərdişindən çıxmağınan zamanın. 
Yer asta fırlanır, dolanır saat, 
24-ə gəlib çatır salamat. 
Yay özü də gözləyir məqamını, 
Ox güllədən tez tapır nişanını. 
Bu dünyada çalış olma cinqursaq 
Ki, fələk etməsin səni oyuncaq. 
Fələklərdən göylər daim sirlidir, 
Onu quran usta çox tədbirlidir. 
Tədbirlə iş görənlər tapır nicat, 
Dövlətin, rütbəsin artırır qat-qat. 
Allah atalara eyləsin rəhmət, 
Onlar bunu bilib verib məsləhət.  
Tədbrli mərdin ağlamaz anası, 
Cilvələnər göldə sular sonası. 
Tədbirlə qurulub göyün nizamı, 
Odur, göylərə səcdə edir hamı. 
Covğun da, tufan da başlayır ordan, 
Torpaq da, hava da aslıdır ordan. 
Münbitlik, bərəkət gəlir torpağa, 
Cücərir bitkilər qalxır ayağa. 

Göydən alır gözlərimiz işığı. 
İnsan olur yerlərin yaraşığı. 
Şükr eləyir, baxıb göylərə sarı, 
Allahu Əkbərlə verir qərarı. 
O camal sahibi fəhm etsin sözə,  
 O kamal sahibi rəhm etsin bizə. 
Bir salavat peyğəmbər camalına, 
Heyranam rəsulun mən kamalına.  

“Ənvər İmanlıya can qurban!” 
 

 Xəlil müəllim 
 
 

Fəzilət sahibi tutiyi – zəban, 
Bir gül açıb, ətri məşhiri cahan. 
Dostluq cələngidir cənnəti əlan, 
Deyib: Ənvər müəllimə can qurban! 
 
Bir yoldaşdır, bir qardaşdır, yox tayı, 
Yox belə bir mələk ondan savayı. 
Bir ev tikib kənddə dostluq sarayı, 
Göz dəyməsin, məmləkətdir, məmləkət. 
 
Bir gündə göz açmasaq da dünyada, 
Allahın izniylə olmuşuq şeyda. 
Gözəl təsadüfdən doğulan sevda, 
Bu dostluqdan ibarətdir, ibarət. 
 
Əsli, nəsli – şərafəti var onun, 
Ruhu, canı – məhəbbəti var onun, 
Ünsiyyəti – fəziləti var onun, 
Yoldaşlığı – səadətdir, səadət. 
 
35 il ondan gördük səxavət, 
Bir ucalıq, bir şirinlik, məlahət, 
Qızıl güldür, qoxusunda lətafət, 
Təzətərdir, təzətərdir, təzətər. 

Ürək desin: canı sağ yaşa hələ, 
Uzun illər keçsin gülə-gülə! 
Nəticələri rəqsə düzən elə, 
Qatarbaşı bu Ənvərdi, bu Ənvər. 
 
Vaqif, arzun arzulara qarışsın, 
Sağlıq de ki, küsülülər barışsın. 
“Dost” kitabın müdrikanə danışsın, 
Desin ki, o, səmavətdir, səmavət, 
Oxu, qaytar, əmanətdir, əmanət! 

 
 

20.01.2019 
Gecə saat 3:10 radələrindən keçmiş 

Əflatuni-eşqə ehtiyac 
 

Eşqə olur insan oğlu təşnə, ac, 
Çün əbədi ehtiyacdır, ehtiyac. 
Yandırıb da edir fələyə möhtac, 
Əlif qəddi nuna döndərəndi eşq. 
 
Hikmət sahibləri deyib bunu da, 
Eşq yaşayır torpaqda, daşda, suda. 
Suda hanı hünər odu soyuda, 
Oduyla suları yandırandı eşq. 
 
Bir vaxt mən də daddım eşqin şərabın, 
Gördüm xəyalatda kövsərin abın, 
İçdim hiss etmədim dərdi-əzabın, 
Baxdım ki, göylərdə sayrışandı eşq. 
 
Onun öz sədası, öz nidası var, 
Ruhumda, canımda təmənnası var. 
Aşiqlərdə ona can fədası var, 
Cənnəti-əlaya ucalandı eşq, 
Peyğəmbər məskəni bir məkandı eşq. 
 
Hər kəsin taleyi gülməz üzünə, 
Aldanmayaq nadanların sözünə. 
Fələyin külləri dolsa gözünə, 
Səni bu bəladan qoruyandı eşq. 
 
Onun qulu ol ki, əslikar budur, 
Ariflər yanında bil eşq uludur. 
Qeysi şeyda edən eşqin odudur, 
Leyli xəyalıyla alışandı eşq.  
 
Varlığıma od vurubdu zərrəsi, 
Ürəyimdə qalıb onun qəlpəsi, 
Ağrıları duyuq salmaz bir kəsi, 
Ağarmış saçımda pərişandı eşq.  

Qəlbimin telləri titrəyib əsir, 
Əzabı “vusala” kama tələsir, 
Məni öldürməyə etməyir təsir, 
Füzuli qəminə boyanandı eşq. 
 
Kərəm də, Məcnun da eşq qəhrəmanı, 
Yanıb-yanıb qurban etdilər canı. 
Kamilik bürcünə alıb loğmanı, 
Ulduzlara dönüb qarışandı eşq. 
 
Qara daşa and olsun ki, məhəbbət, 
Sevənlərə səadətdir, səadət. 
Arzudur, istəkdir, həvəsdir, niyyət, 
Həyatın ləzzətin qandırandı eşq. 
 
Yenə dəmi sevdim, eyləyin çara, 
Gənclik getdi, ələ düşməz dübara. 
Beynimi yorub da gəldim qərara: 
Qocalar evində toy-bayramdı eşq, 
Yeri öz oxuna fırladandı eşq. 
 
Bülbül olub qızılgülün aşiğı, 
Qızılgüldür güllərin yaraşığı, 
Günəş məhəbbətdən alır işığı, 
Göylərdə ulduzlar sayrışandı eşq. 
 
Çöllərdə ceyranlar başlaya rəqsə,  
Ceyran balaları verə səs-səəsə, 
Dünya lacivərd tək gələ hər kəsə, 
Od tutub üfüqdə alışandı eşq. 
 
Cəvahiridr, ləldir, yaqutdur, inci, 
İlahi eşq onlardan da birinci. 
Dilbər gözəllərin olar sevinci, 
Behişti Rizvana tapınandı eşq. 

Söz haqqında söz 
 

Söz pul deyil, xərclənirsə olsun kəm, 
Alt qatından yüzü törər dəmadəm. 
Öz başına inciləri edər cəm, 
Mirvaridir sanki sapa düzülür, 
Bunu deyib Kərbəlayi Füzuli. 
 
Məna verdin, surət tapıb gedəndir, 
Yaradanın dərgahına yetəndir,  
Onun sirrin düz insanlar biləndir, 
Bunu bizə aşkar edib səmimi, 
Əhli-Şirvan İmadəddin Nəsimi. 
 
Quş dilidir o şairin əşarı, 
Zor veribdi ustad böylə qərarı. 
Haqqın qiymətidir uca əyyarı, 
Bu dəyərdən heç kim etməz şikayət, 
Çünki bunlar həqiqətdir, həqiqət. 
 
Nizami dilindən ucalan səda: 
“Şeirdən ucalıq umma dünyada, 
Çünki Nizamiylə qurtardı o da.” 
Füzuli sözə deyibdir dəfinə, 
Bir bitməyən-tükənməyən xəzinə, 
Xərcləndikcə yüzü gələr yerinə. 
 
Elə söz var, səslənəndikcə qulaq as, 
Elə söz var, sevincinə qucaq aç, 
Elə söz var, adı gəldi yürü, qaç, 
Elə söz var, coşdurandı ilhamı, 
Söz var, sənə içirəcək eşq camı, 
Bunu bir zamanlar söyləyib Cami. 
 
Elə söz var, kəlmələrin kübarı, 
Elə söz var, könüllərin qübarı, 

Elə söz var, ürəklərin açarı, 
Elə söz var, sənət bağının barı, 
Ətirli neməti – ilk nübarı var, 
Bunu deyib sözə vaqif sənətkar. 
 
Elə söz var, boş qazan tək səslənir, 
Elə söz var, sədəf içrə bəslənir. 
Elə söz var, məna ilə süslənir, 
Arif olan məqamında dillənir, 
“Bişir çıxar” deyib onu Xətayi, 
Arif olub, deyil hər kəsin tayı. 
 
Eşqdir olan hər iki dünyaya zinət, 
Onunla dövr edir bütün təbiət, 
Bir qanundur  islam içrə şəriət, 
İslama ucalan gözəl səltənət, 
Kim bunu bilməyir, deyil ki, gizli, 
Əlbəttə ki, Füzulidir, Füzuli. 
 
Bir qüdsiyyət var ki, onda nədəndir, 
Söz mənadan nəşət alıb gedəndir, 
Söz dəyərin söz sərrafı biləndir, 
Söylə kimə mürşid olub Nəsimi, 
O, Fəzlullah Nəimidir, Nəimi. 
 
Az danışmaq bir yaraşıq, bir zinət, 
İnsan tapır yalız onunla qiymət. 
Hardan gəlir bizə eşqi-məhəbbət, 
Gəlin açaq gəlib çatdı məqamı, 
Hikmət xəzinəsi Şeyx Nizami. 
 
Söz de səni işarədən qanana, 
Haqq yolunda alışana, yanana. 
Sirrin açma vədəsini danana, 
Kim deyib ki, dost tutma biimanı? 
Yaxşı çatıb deyək onun zamanı, 
İsmi – pünhan Xaqanidir, Xaqani. 

Müəllim adına gətirən ləkə, 
Təhsil üçün təhlükədir, təhlükə. 
Bu mərəzdən ümid varmı əl çəkə? 
Kimdir o şərəfsiz, abırsız, bəlkə, 
Biimandir, biimandır, biiman! 
 
Vaqifin ürəyi mərhəmət kanı, 
Düzlüklə ucalıb şöhkəti, şanı, 
Günəşdən nur alır kamil imanı, 
Dəyər sevmə bişərəfi – bişanı; 
Allah kəssin vədə xilaf çıxanı! 

 
 

Hardan gəldim, hara gedirəm? 
 

İnsanların da taleyi güllərin taleyi kimidir; 
Açılır, qoxlanır, solur, atılır. 

Onu da bərk – bərk saxlayırlar, rahat atırlar. Bunu da 
Hər bir şeyin oxşarı var, əvvəli də, sonu da.  

Budur fərqi: güllər hər rəngdə gələr, qara gəlməz dünyaya, 
Qara taleli insanlar kimi, 

Solandan sonra düşərlər başqa sevdaya. 
İnsanlar – ağ da gəlsə, qara da gəlsə, ağa 

Bürüyüb, köçürərlər... 
Xəzan yarpaqları 

Küləklərlə ötüşərlər. 
*   * 

Məni bu sualdır bərk düşündürən: 
Mən yazda gəlmişəm, son bahardamı 

Gedəcəm soyuq küləklərlə, 
Budumu oynamağın axırı fələklərlə? 

İstəyirəm ağır bir yuxudan ruhum uçsun-uçsun, 
Axirət meydanına düşsün birbaşa, 

Nə ki ağırlığımdan əyilənlərin çiynində, 
Karvanıma qurulmasın tamaşa. 

Mənimçün ağlamağınızı istəmirəm,  
Ay mənim əzizlərim! İstəmirəm......mirəm! 

*   * 
Mən qürbətə getmirəm ki, öz doğmalarımın  

Uyuduğu münbit torpağa diz çökürəm, enirəm. 
Xızr gedən yeraltı zülmət dünyasına enirəm, 

Zəm-zəm suyu içəm torpaqdan çıxam yeni bir surətdə, 
Çıxam ki, zülmətdən deyəm, 

Zülmətdən qorxmayın hər qayıdan baş, 
Görərsiz çoxlu daş-qaş. 

  Hər yan almazlar, firuzələr, 
Qaş-göz vursan cəvahirlər. 

Ancaq bir qəribəliyi də ondandı, 
Çoxlu götürən də peşmandı,  

Qaytarıb qoyan da peşimandı. 
Bu öz yerində. Zülmətə işıqlı dünyadan gedəcəm. 

Ora hansı xəbərlə enəcəm, nə iş görəcəm, 
kimə nə xəbər yetirəcəm. 

Olsa-olsa torpağa gömüləcəm və canımdan artıq 
sevdiklərimin başına dönəcəm, bu bir; 

narahat ruhlarına öz ruhumu sadağa edəcəm. 
Ağlayanların olmasın, bax budur deyirəm, nə olar?  

Olsa, ruhum narahat olar.  
Sakit dünyanı fikrin min ələyindən keçirmişəm,  

incitmişəm. 
Odur ki, bu dünya mənsiz çox rahat qalar.  

Atılmışam bir vaxt  
Deyinə-deyinə qalmışam: gah sevdaya, gah qovğaya... 

Deyirəm: Mənə nə olubsa, əcəb olub;  
doğurdan da, əcəbdən də əccəb olub... 

Axı belə nə vacib idi,  
gəlirdim bu dünyayə? 

19.1.19 

Ənvər – nurlar, işıqlar deməkdir 
 

Ənvər Abbasovun boynumda haqqı var, o mənim sədaqətli 
dostum; dostum deməyim azdır, qardaşım, qardaşım da deməyim, az 
olar, sirdaşım olub və indi də elədir. 

Təmənnasız, əvəzssiz olub bu sirdaşlıq. Heç vaxt ondan inciyib 
küsməmişəm, bircə an da olsa belə. Bu isə heç kəsə zarafat gəlməsin. 
Onun ürəyinin genişliyinə görə belə olub. Yoxsa dostluqda – 
yoldaşlıqda maraqlar toqquşanda incikliklər mütləq olur... 

Əhsən sənə, ay Ənvər müəllim! Görəsən, hansı mübarək bürcün 
– ulduzun şöləsi altında doğulmusan?! . 

... Ənvər müəllimin şöbəmizə gəlməsi gözlərimin qabağındadır. 
Şux görkəmli, bir qədər sarışın cavan, səliqəli ağ paltarda ─Xəyalıma 
gəldi ki, o buraya ağ at üstündə gəlib, Ağatlı oğlan kimi.... (Heyf o 
günlərdən, mirzə!!) Əziz müəllimə yaxınlaşır. Əziz müəllimlə danışır. 
Sadəliklə, ancaq özünə inamlı qətiyyətliliklə, “yaxşı”, “yaxşı”, “baş 
üstə ”,  “oldu, oldu” – deməklə. 

Rəhbər onu bizimlə tanış edir: “Maarif işçisidir, təcrübəsi var, 
Ənvər Məhəmməd oğlu Abbasov, tanış olun, bizim şöbəyə elmi işçi 
göndərilib...” 

Danışığında məğrur görünən həmin gəncin ədəbinin yüksək-
liyini, ürəyinin kövrəkliyini hiss etməyə, duymağa çox vaxt lazım 
olmadı. Hamımızın sevimlisi oldu. Ədəb-ərkanına bərəkallah – 
dedim. 38 il keçib o günlərdən. Mənə münasibəti mənim öz böyük 
qardaşıma olan münasibətim, məhəbbətim kimi olub. Adı gəlsə, 
sifarişi gəlsə, demərəm, gözüm üstə, deyərəm, başım üstə.  

O mənim qəlbimin aynasıdır. İsgəndərin hərb güzgüsü haqqında 
oxumuşam. Xaqaninin “Şəfa ayinəsi” haqqında oxumuşam. Ənvərin 
ürəyinin  “beyyətüs-səfası” bir başqa möcüzədir.  

O mənim qəlbimin ayinəsidir. Ənvərin ürəyində özümü 
görmüşəm. 

Allah mənə Ənvər müəllim kimi dost bəxş edib, sevgisini 
ürəyimə nəqş edib. 

Mən onu təsadüfən deyil, Allahımdan tapmışam, 
Axı mən Tapdıqoğluyam.  

Bunlar Ənvər Abbasovla olan dostluğumuzun nəsrlə risaləsi idi. 
Bu tarixin nəzmi xülasəsi belədir. 

 
Bir Yusif camallı gəzib Misirdə, 
Eşqi Züleyxanı salıbdı dərdə. 
Əflatuni eşqə olmasa çarə, 
Atəştə qovrulan qalar biçarə. 
Ancaq gec də olsa, hər şeyin sonu var, axır, 
Yəqub arzuya çatır. 
Allahın izniylə olur bu əlbət, 
Atalar demişkən, şəkkakə lənət. 
...  
Bu dostluqda verdik yüz kəs imtahan, 
Odur ki möhkəmdir səngi-poladdan. 
Alimlər arası dostluq, qardaşlıq, 
Tədqiqata yol açmalıdır artıq. 
Rəhbər verən elmü-tərbiyə bizə, 
Əziz etdi bizi bir-birimizə. 
Rəmət olsun rəhbərin kamalına, 
Peyğəmbər hüsnünə və camalına. 
Quranın hikməti səslənir bu gün: 
“İnnəməle  mömününe” ixvətun. 
(Möminlər qardaşdırlar). 

İsgəndər -39 
Təbriki- ithaf 

 
Neçə ildir qürbət eldə yaşayan, 
Dörd balam var, dost-əqrəbə taniyan. 
Hər birisi dili şirin, mehriban, 
Hər şeyi bəxş eyləyibdir yaradan. 
Hərəsinə tərifim var bir aləm, 
İndi yubilyarçün oynayır qələm. 
...  
Tarixə eyləsək əgər səyahət, 
Loğmanlar bu sirri açar, nəhayət: 
Sədi “Büstan”nında hansı rəvayət, 
Hikmət dolu hekayətdir, hekayət. 
Nizaminin vəsf etdiyi İsgəndər, 
Müqəddəs bir quşdur, adı Səməndər. 
Səndəl yarpağı tək tarixdə qalmış, 
Nədən peyğəmbərlik ona halalmış? 
Dinləyin, söyləyim bunu da təzə, 
Uzun görünməsə bu söhbət sizə. 
İsgəndərlər çox olubdur cahanda, 
Comərdləri at oynadıb meydanda.  
İsgəndər var, milli qəhrəmanımdır, 
Koroğlu tək igid pəhləvanımdır. 
Düşmən səngərinə od vuran da var, 
İbad, Mübariz tək ad alan da var. 
Mərd oğullar bu gün də, yarın da, 
Yüzlərin, minlərin arasında. 
Şəhid qazilərin var sırasında,  
Cənnəti əlanın var ortasında, 
İndi də qayıdaq əsas mətləbə. 
[Allah rəhmət etsin şair Mətləbə: 
bir söz də insanı gətirir təbə.] 
... 
Ulu babam varmış ismi İsgəndər, 

Mərd  yaşayıb, keçməyib ömrü hədər, 
Köməksizə əl tutarmış nə qədər. 
Babamın adını verdim oğluma 
Ki, şərəf gətirsin onun adına. 
Ata nəsihətin gözləsin hər an, 
Ürəyilə qoysun hər kəsi heyran. 
Mən onu qorudum bəd nəzərlərdən, 
Yəqub faciəsin yaşamayım mən. 
Böyütdüm Allahın düşünən insan, 
Bu qədər həsrət də haqq sınağıdır, 
Bəlkə də taleyin bir növrağıdır. 
O mənim ruhumdur, şirin canımdır, 
Arzu-diləyimdir, söz ilhamımdır. 
Mənim nəzərimdə asəfi-dövran, 
Yaqubun həsrəti – Yusifi-Kənan. 
Necə gözəl gündə gəlib dünyaya, 
Ulduz bürcüm cəkilibdi səmaya. 
Mələk tək, pəri tək çiynimdə hər an, 
Məni qoruyur o hər cür bəladan. 
Ayım – günəşimdir, nurlu, işıqlı, 
Çöhrəsi qüdrətdən çox yaraşqlı. 
Allah hifz eləsin bəd nəfs – nəzərdən, 
Xəbis əməllərdən, böhtandan, şərdən. 
Ata təbriklərin alıb sevinsin, 
Ruha bir qidadır bu sözlər bilsin. 
39 yaşı şərəflə yaşa, 
40-da yerlilər etsin tamaşa, 
50 yaşda təbrik gəlməsə məndən, 
Bil ki, narahatlığım qalmayıb səndən. 
Sən öz həyatını, ömrünü yaşa, 
Büdrəmə, ayağın dəyməsin daşa! 
Burda sözə son veririəm, nəhayət, 
Peyğəmbər gül camalına səlavət! 
Vaqif oğlu, imanlı ol dünyada, 
Allah görünsün gözünə səmada. 

23.08.2018. 

Gecikmiş sevgi etirafı haqqında ballada 
 

Mənim eşqim bir el içrə olub car, 
Ürəyimdə kədər himni çalınar. 
Rəqib olsa bu olaydan xəbərdar, 
Bəlkə, bundan atıla da, düşə də. 
 
Kim istəməz eşq yanğısın ovuda, 
Onu heç ovutmaz zəm-zəm suyu da. 
“Suda hünər hanı odu soyuda, 
Eşq odu yandırar soyuq suyu da”. 
 
Kəcavəsi qurulan o taxt hanı? 
Taledən yarınan o xoşbəxt hanı  
Ki, pozssun da öz əhdini, peymanı, 
Qalıbmı tarixdə onun adı da? 
 
Az qalır ki, içsin qanımı vəhşət, 
Bir yol ilə dözür buna iradət. 
Eşqin nakam oxu eyləyir dəhşət, 
Belə çıxır məndə eşqin dadı da. 
 
Saf duyğular bir loğmandır, bir loğman, 
Şüşədədir bunlar, həm qan, həm can. 
İldirmlı eşqdir canımda çaxan, 
Yaxır məni alovu da,odu da. 
 
Qol götürdüm taleyin havasına, 
Zəncirləyib saldı Bəz qalasına. 
Mən düşmüşəm eşqimin bəlasına, 
Vüsal dəmin görmərəm bu dünyada. 

“Gənc natiqlər” klubu 
 

Universitetimizin “Gənc natiqlər” klubunun üzvlərinin sayı 
artmaqda davam edir.Onların əksəriyyəti “Nitq mədəniyyəti və 
natiqlik sənəti”, “Azərbaycan dili və natiqlik sənəti”, “Nitq inkişafı”, 
“Şagirdlərin rabitəli nitqinin inkişaf etdirilməsi” fənləri üzrə şifahi 
keçirilən imtahanlardan yüksək bal toplayanlardır. 

Klubun fəaliyyəti üçün oxu və bədii nitq və ya bədii söz ustaları 
proqramı yaradılmışdır. Proqramın məzmunu Azərbaycan ədəbiyya-
tından seçilmiş mətn nümunələrini dərindən mənimsənilməsi və 
onların ədəbi tələffüz normaları əsasında oxusu və deklamasiyasından 
ibarətdir. 

Kluba yeni üzv olmaq istəyənlər mədəni nitqin tənzimləyicisi 
olan intonasiya, ton, tember, ritm, fasilə, vurğu və orfoepiyadan 
yoxlanılırlar. 

Onlar fonetik hadisələrin hər birindən, o cümlədən səsuyuşması, 
səsfərqlənməsi, səsartımı, səsdüşümünün və s. təcrübəsinə hansı 
səviyyədə bələd olduqlarını nümayiş etdirirlər. 

Nəzərə alaq ki, kurs üzvləri mədəni nitq qurmağın tələblərindən 
(düzgünlük, dəqiqlik, aydınlıq, səlilslik, təmizlik, zənginlik, 
yığcamlıq, orijinallıq, ifadəlilk və s.) mühazirələr  dinləmiş, seminar 
keçmiş, imtahan vermiş tələbələrdir. 

Klubda plan üzrə müntəzəm olaraq summativ qiymətlən-
dirilmələr üçün məşqlər, baxışlar və yarışmalar keçirilməsi nəzərdə 
tutulmuşdur.Yarışda  fərqlənənlər “Heydər Əliyev natiqlik məktəbi” 
sırasına qəbul ediləcəklər. Tədbirin baş məsləhətçiləri akademik 
N.Cəfərov, prof.B.Xəlilov, prof. R.Hüseynov, siyasi elmlər doktoru 
F.Rəhmanzadədir. 

Proqrama da aşağıdakı mətnləri daxil edilib: Ə.Xaqaninin 
“Quşların deyişməsi”, N.Gəncəvinin “Az danışmağın gözəlliyi” 
“Sirlər xəzinəsi”ndən parçalar, İ.Nəsiminin “Xuraman saçların”, 
M.Füzulinin “Ənisül-qəlb” qəsidəsi, “Söz” qəzəli, H.Cavidin “İblis” 
əsərindən parçalar, müdrik kəlamlar, S.Vurğunun “Şair, nə tez 
qocaldın sən”, “Mən tələsmirəm”, “Ala gözlər”, “Dünya” şeirləri, 
X.R.Ulutürkün “Silahlan”, “O sahildə, bu sahildə”, M.Arazın 

“Səninləyəm” şeiri, Qabilin “Azərbaycan əsgəri”, R.Qusarçaylının 
“Azərbaycan bayrağı” şeirləri və s. 

“Gənc natiqlər” dərnəyini yaratmaqda əsas məqsəd gələcək 
müəllimlərdə natiqlik məharəti formalaşdırmaq və bu işi geniş təbliğ 
etməkdir. 

Nəzərdə tutulur ki, belə tədbirlər tələbələrin tədbirlərdə təlim 
fəallığını artırar, onların öz ixtisaslarına dərindən yiyələnmələrinə 
kömək edər. 

Gələcək magistrant tədqiqatçıların, o cümlədən gənc alimlərin  
bu yolu uğurla keçməsi üçün belə tədbirlər əhəmiyyətli mərhələ 
hesab olunur. 

Tədbirlərimizi izləyin, əziz oxucular! 
 

Vaqif  Tapdıqoğlu, 
təşkilatçı müəllim 

İMTAHAN SESSİYASI MÖHKƏM İNTİZAM VƏ 
CİDDİ MƏSULİYYƏT DÖVRÜDÜR 

 
ADPU-da müəllimə inam və etimadı özünə qaytara bilmişik. 
Üçüncü ildir ki, imtahanları şifahi keçirməyə nail olmuşuq. 

Halbuki bu təhsil müəssisəsində, demək olar ki, bütün fənlər, o 
cümlədən “İfadəli oxu”, “Nitq mədəniyyəti”, “Nitq inkişafı” belə 
testlə, ən yaxşı halda, yazılı halda keçirilərdi. 

Məlum məsələdir ki, seminar məşğələlərində və yaxud 
imtahanlarda intonasiya və orfoepiyanı, bir sözlə ədəbi tələffüz 
vərdişlərini  ifadə etmək mümkün deyil. Ancaq əvvəl seminarlarda da 
testlə iş aparılır, imtahanlarda da nitq qabiliyyəti testlə yoxlanılırdı. 
Beləliklə, tələbənin ədəbi dil normaları əsasında şifahi nitqə 
yiyələnməsi biliklə yoxlanılmış və qiymətləndirilmiş olardı. Bu faktın 
özü bir növ işin düzgün qurulmadığından, ekstensiv meyillərin kök 
salmasından xəbər verərdi. Belə bir halın uzun müddət davam 
etməsinin səbəbi müəllimə inamsızlıqdan başqa bir şey deyildi. Eyni 
zamanda bu inamsızlığa da təbii ki, müəllimlər əsas vermişdilər.  

İndi isə buz ərimişdir. Təmənnası xidmət şüarımızdır. Müəllimə 
inamı qaytara bimişik. Üçüncü ildir, ADPU-da “Nitq mədəniyyəti” 
fənni testlə deyil, şifahi keçirmək məsələsi qaldırılmış və rəhbərlik 
müəllimə inanmışdır.  

Bu hal seminarları, bir növ, elə imtahanlara hazırlıq mərhələsinə 
çevirir və tələbələrin ədəbi tələffüz normalarına yiyələnməsinə güclü 
təsir göstərmiş olur. 

Keçən dərs ilinin yay imtahanlarında rəhbərlik tələbələrin 
cavablarına xeyli qulaq asdı. Onların ədəbi dilin tələffüz normalarına 
ədəbi-bədii nitq parçaları əsasında necə yiyələndiklərinə diqqqət 
yetirdi. Və onların necə qiymətləndirildiklərinin  şahidi oldu. Bu dərs 
ilində “şagirdlərin rabitəli nitqinin inkişaf etdirilməsi” seçmə fənninin 
imtahanları da şifahi keçirildi. 

Tələbələr ifadə və inşa qurmaq üzrə bacarıqlar nümayiş 
etdirdilər. Onlar ifadə və inşa üzrə, yəni rabitəli nitqin inkişahı üzrə 
nəsr və nəzm parçalarından ibarət mətnləritəhlil standartlarını realizə 
etmək səriştəsi göstərdilər. 

Seminar məşğələlərində onlar ədəbi dilimizin yazılı və şifahi 

normaları əsasında ifadələri inşaya çevirmək, habelə inşaları ideyaca, 
həcmcə və məzmunca inkişaf etdirmək vərdişlərinə yiyələndiklərini 
nümayiş etdirirlər. Onların ən uğurlu bacarıqlarından biri nəzmi nəsrə 
çevirmək metodikasıdır. Bu mövzuda N.Gəncəvinin “Bərdənin 
tərifi”, M.Füzulinin “Söz”, M.Arazın “Səninləyəm”, Qabilin 
“Azərbaycan əsgəri” əsərlərindən müvafiq parçaları deklamasiya 
etmək, habelə nəsrəçevirməyə çalışırlar. 

Tələbələrimizin “Nitq inkişafı”, “İfadəli oxu”, “Nitq mədə-
niyyəti” və b. fənlərə həvəs göstərməyi həm ixtisas amili ilə bağlı-
dırsa, həm də imtahanların şifahi şəkildə keçirilməsi ilə bağlıdır.Eyni 
zamanda bizdə “Gənc natiqlər” qrupu fəaliyyət göstərir. Onlar 
Heydər Əliyev məktəbinin davamçılarıdır. Qrupdan universitetin 
tədbirlərində istifadə olunacağı planlaşdırılır.  

Universitetdə obyektivlik, aşkarlıq ab-havası hökm sürür və bu 
istiqamətdə nəzarətin gücləndirildiyi, məsuliyyətin yüksəldiyi bir 
reallıqdır. Əvvəlki illərdə yol verilən nöqsanlara, müəllim adına ləkə 
gətirənlərə qərarımız qətidir.  

Bu, elliklə düz yola çıxmağın nəticəsidir. “Təhsil millətin 
gələcəyidir!” (H.Əliyev) 

Ürəyimlə baş-başa 

 
İnsan oğlu haqq yoluyla gedirsə, 
Xoşniyyətdir, xoşniyyətdir, xoşniyyət. 
Gedib tanrı məqamına yetirsə, 
Ülviyyətdir, ülviyyətdir, ülviyyət. 
Kainatla bir təmasa girirsə, 
Ünsiyyətdir, ünsiyyətdir, ünsiyyət. 
 
Xan çınara qürur verən, qan verən, 
İrsiyyətdir, irsiyyətdir, irsiyyət. 
Palıd köklərinə polad can verən, 
Təbiətdir, təbiətdir, təbiət. 
Bəzənibsə yamac, təpə, dərə, dağ, 
Təravətdir, təravətdir, təravət. 
 
Fırtına coşursa, özün öyməyə,  
Körpə fidanları əzib tökməyə, 
Ağacların şax budağın əyməyə,  
Burda yamanlıq eyləyir təbiət – 
Nə halətdir, nə halətdir, nə halət? 
Bu da, əlbət, fəlakətdir, fəlakət. 
 
Şəlalənin, bulağın ahənginə, 
Çinarları küləklərlə cənginə, 
Gah baxanda üfüqlərin rənginə, 
Heyrət tutub bayılsan xeyli müddət, 
Müsibətdir, müsibətdir, müsibət. 
 
Şimşək çaxa, dolan bulud ağlaya, 
Dərələrdən sellər daşa çağlaya, 
Dalğa coşub göy üzünü bağlaya, 
Görən nəyə qəzəblənib təbiət – 
Qiyamətdir, qiyamətdir, qiyamət? 

Bol bəhrəli bir cənnətdir bu torpaq, 
Sərin suyu bal havası qaya, dağ. 
Zirvələrdən daha uca o bayraq 
Bilsən kimdən əmanətdir, əmanət? 
Azadlığa zəmanətdir, zəmanət. 
 
Gəlin çıxaq muğam, sənət dağına, 
Şeir qoşaq ya İsa bulağına, 
Sonra enək Şəlalələr bağına; 
Oxuyan kim, çalan kimdi bu axşam, 
“Vətən bağı al-əlvandı, al-əlvan”. 
 
Məclislərdə bu adətdir, bu adət, 
“Sarı  bülbül” oxunanda, nəhayət, 
Deyirlər ki, odur Rüstəmov Qədir, 
Muğan tarixinə düşüb, müqtədir. 
Xarı bülbül dinləməyə mütəzir, 
Zildə cuşə gəlib cəh-cəhlər vurar, 
Ecazkardı, ecazkardı, ecazkar. 
 
Qışa sözdə  dərin məna olması, 
Məsləhətdir, məsləhətdir, məsləhət. 
Az bilib çox danışmağın sədası, 
Qəbahətdir, qəbahətdir, qəbahət. 
İnsanlarda yaxşı şeylər aramaq, 
Nəcabətdir, nəcabətdir, nəcabət. 
 
Sadəliklə ömür sürmək, qocalmaq, 
Tale üçün bir nemətdir, bir nemət. 
El yolunda şəhadətə ucalmaq, 
Səadətdir, səadətdir, səadət. 
Öz nəfsinin müti qulu olmamaq, 
Şücaətdir, şücaətdir, şücaət. 
 
De kim idi, dözəmmədi vicdanı, 
Səngərlərdə boğazladı düşmanı, 

Kimdi sevindirdi Azərbaycanı? 
Pirdir, övliyadır, seyiddir, əziz, 
İbrahimov Mübarizdir, Mübariz. 
 
O kimdir ki, coşur, qaynayır qanı, 
Bu torpağa qurban eyləyir canı. 
Çağırır köməyə şahi-mərdanı, 
Hünərvərdir, hünərvərdir, hünərvər. 
Mərd əsgərdir, mərd əsgərdir, mərd əsgər. 
 
Xəbər çıxa diz çökübdür yağılar, 
Sevincindən aşıb-daşa arzular. 
“Azərbaycan” üfüqlərə yazılar. 
Fatma xalanın xanasın qurması, 
Möcüzəymiş göy qurşağı, nəhayət, 
Rəssam imiş yaranışdan təbiət? 
 
Xəyal deyil insanlığın kamalı, 
Qardaşlıqdır fikri, zikri, amalı. 
Ayinədir baxsan Yusif camalı, 
Əsgərləri Allah etsin hidayət, 
Onlar bizə fəxarətdir, fəxarət. 

Nəzirə 
 

“Məhəbbət bir bəla şeydir, giriftar olmayan bilməz”; 
Bu hikmətin mənasını xiridar olmayan bilməz, 
Şimşəklərə sinə gərən ələmdar olmayan bilməz, 
Fələklərin oyunundan xəbərdar olmayan bilməz, 
Leyli! Leyli! – fəğan edib, saçların yolmayan bilməz; 
“Məhəbbət bir bəla şeydir, giriftar olmayan bilməz”. 
 
Həmcinslərdən iraq düşüb güzarım salar dağlara, 
Bəzən enər yamaclara, bəzən gedər səhralara, 
Dərvişlərə qoşulanda üz tutardım dəryalara, 
Tərkidünyalığın əksin sulardan almayan bilməz; 
“Məhəbbət bir bəla şeydir, giriftar olmayan bilməz”. 
 
Özümdə deyildir halım, düşünməyə yox qəralım, 
Əlif qəddim nun olubdu, solubdu ay tək camalım, 
Cismü-canı qurutmuşam, qalıbdı ruhi-məlalım 
Bəxti siyah olan canı bu hala salmayan bilməz; 
2Məhəbbət bir bəla şeydir, giriftar olmayan bilməz”. 
 
Sinəm sitəm alovudur, yandırır canımı narlar, 
Poladdan saçılan atəş gözümün içində parlar, 
Nə bir belə qayət var ki, edə biləm ahu-zarlar. 
Yaxşı deyiblər nalanı ürəkdən duymayan bilməz; 
“Məhəbbət bir bəla şeydir, giriftar olmayan bilməz”. 
 
İndi ömrün qurub çağı, dolaşırım sayələr tək, 
Gəncliyimi axtarıram əzizləyən dayələr tək, 
Öz-özümlə danışıram ağlı olmuş zayələr tək, 
Sizə sözüm görünməsin boş-boş gəzən sayələr tək. 
Vaqif, eşqin şərbətini xəyalən dadmayan bilməz, 
“Məhəbbət bir bəla şeydir, giriftar olmayan bilməz”. 

Mavi gözlər 
 

Gözləri mavi yar gördüm yuxumda mən bu səhərdə, 
Günəşi seyr edən zaman suları mavi Xəzərdə 
Bu mavi baxışlı gözlər ürəyimi saldı dərdə. 
Bu azmış kimi can getdi,cismim qaldı quru yerdə. 
Ruhum uçubdu canımdan, ancaq qalıbdır qəfəsim, 
İldırımdan vurulmuş tək kəsilib nitqü-nəfəsim. 
İndi budur, nə haldayam, nə gündəyəm o zamandan, 
Canımda bir can qalmayıb soruşun o canalandan: 
Süzüb mavi didəsini, nə istəmiş mavi gözlər. 
Mavi gözlər, insaf edin, əsirləri öldürməzlər. 
Soruşuram səbəbini, söylə görək bu dünyada, 
Kimin sözüylə eləcə, süzdüz məni, saldız oda. 
Necə oldu, bir qırpımda ixtiyarım getdi bada, 
Bəs nə üçün mavi gözlər evlər yıxarlar röyada? 
Səbəb nədir, canlar alır mavi gözlülər röyada? 
İncə, kövrək ürəkləri dərdə salırlar arada, 
Mavi yuxularda görən mavi gözlər, mavi gözlər, 
Xəyallarda xəyallara dalan gözlər, mavi gözlər. 
Neyçin ancaq yuxularda gərək dərdə sala gözlər, 
Neyçin ancaq yuxularda gərək canlar ala gözlər? 
Kirpikləri də ox kimi qanlar ala, mavi gözlər? 
Hansı abid, hansı zahid cavab verər bu xüsusda 
Cavab tapa bilməz buna heç Homer də, Bilqamıs da. 
Dədəm Qorqud tək ancaq ad verib, qalsın aramızda, 
Cavablarını deyib ki, axtarın siz kitablarda. 
O sualın yek cavabı çox qiymətli bir hikmətdir. 
Bir baxışla kainatda cəzb eyləyən təbiətdir. 

Siması gözümün qabağındadır 
hər an, hər zaman 

 
Ağadadaş Babayev – 90 

 
Duzlu söhbətləri, saf şəxsiyyəti 
Şux görkəmi bir ilahi qüdrəti. 
Aqil insanlara vardı rəğbəti, 
Ədəbli-ərkanlı bir insandı o. 
 
Heç zaman doymazdıq söhbətlərindən, 
Hikmət sahibiydi çünki dərindən. 
Xəbərdardı dünyanın hər yerindən, 
Çox da oxuyandi, öyrənəndi o. 
 
İman sahibiydi – lisani-rəvan 
Köhə müsəlmandı Sabiri şəyan. 
Oxuduğu dua ayeyi Quran, 
Kamilliyin sözlə bəzəyəndi o. 
 
Qəlbində məhəbbət, dilində şəfqət, 
Çox verərdi xeyir-dua, nəsihət. 
Hər kəlməsi bəlağətdi, fəsahət, 
İnsanlıqda bir şərafət, şandı o. 
 
Pəhləvan cüssəli bir insan idi, 
Döyüşdə cürətli şir-aslan idi, 
Quş dilini bilən Süleyman idi, 
Simruq kimi bir mərhəmət candı o. 
 
Nübüvvət, hikmət elmində Nizami, 
Söz mülkünə hatiflikdə Xaqani, 
Mətinlikdə, natiqlikdə Nəsimi, 
Mötəbər, mükəmməl bir imandı o. 
 



225 

Sədaqətli dindaş idi dünyada, 
Sadiq yoldaş, sirdaş idi dünyada, 
Hər vaxt ağa dadaş idi dünyada! 
Kür kimi kükrəyən, coşan qandı o. 
 
İki oğlu vardı günəş camallı, 
Fərzəndi əzizlər Hafiz kamallı, 
Bəndeyi-həqirlər mələk misallı, 
Cənnəti əlaya şərəf, şandı o! 
 
Zəmanə incitdi  onun ürəyin, 
Fəqət halal yedi halal çörəyin. 
Qızıl təki itirməyib dəyərin, 
Bir kitab yazmalı əncümandı o. 
 
Vaqif, vaxtdır, baqi-iradət eylə! 
Gedib onun qəbrin ziyarət eylə! 
Və bunu özünə şərafət eylə! 
Çün hamıdan sənə mehribandı o! 
Sədaqət andına inanandı o! 

 
02.12.2018 

Söz ustadındır 
Fərman – 80  

 
Fərman, hindən beçə kəsib mehmana, 
Çığırtma ver, adın düşsun dastana. 
Bax, budur, deyirəm sənə dostyana, 
Verdin adındırsa, yedin, dadındır.  
 
Səxavətin var, bilinir aşikar, 
Sən deyilsən təşnə qəlbə sitəmkar, 
Elçiliyə, qız almağa peşəkar, 
Çox olmusan, qız-qadınlar bacındır. 
 
Səni sevib həm cavanlar, yaşlılar, 
Büzmə dodaqlılar, vəsmə qaşlılar. 
Fərqi yoxdu tovuzlu, ya ağdaşlılar, 
Bacı elə bacı, qadın qadındır. 
 
Oynamısan karnavalda şıdırğı, 
Çalağan olmusan, bəzən də qırğı. 
Cənnət quşlarına eyləsək sorğu, 
Deyərlər ikinci Alen Delondur. 
 
Naz edib, vaz atmağı qoy bir yana, 
Yaxşı olar tez çıxasan meydana. 
Ni day boq ki, birdən qopdu fırtına, 
Bu son fəryadındır, son fərmanıdır. 
 
Vaqifi mindirmə cinin atına, 
Birdən coşar söyər onun zatına. 
İsgəndər tək çıxar şahlıq taxtına, 
Əmr eyləyər deyər: söz cəlladındır! 
 
Cəllad iş görəndə xoşlamır nazı, 
Səbr etməz qılınsın ölü namazı. 
Kəsər nəfəsini, sekunda azı, 
Görərsən ki, Nildə axan qanındır. 

Так что ki, gəl yığışdır özünü, 
Qəribçiliyə də salma sözümü.  
Saxla daha ordan-burdan gözünü, 
Məgər sənin yorğa gedən çağındır? 
 
Üçtəpədən uçub gəlmiş sağsağan, 
Cücələrə verməyən bircə aman. 
Koroğlunu yalvardan, ay Kaloğlan, 
Bu dünyada insaf, mürvət varındır? 
 

12 sentyabr 2018 

Xəlilullahi əsrəm mən! 
 
Kim gözəl bəndədir, kim gözəl insan 
Allahın ən yaxın dostudur, inan! 
Camalı, kamalı Yusif tək olan 
O bir mələkdir, cənnəti rizvan. 
Belə bir mələyə salam, ehtiram! 
Onu görmək özü ən uca məqam. 
 
Ürək dilə gəlib səbəbkar istər, 
O əziz qardaşdan gətirsin xəbər. 
Beynimdə dolaşır narahat sual: 
Xəlil bəradərdə necədir əhval? 
Şeyda bülbül olan susmasın gərək, 
Natiqeyi dillin əhvalın bilək. 
Ürək dostumdan görmüşəm ədəbi, 
Susmağının bilmək nədir səbəbi? 
 
Mən keçən günləri varaqlayıram, 
Şirin bal günləri xatırlayıram. 
Nə qədər gül dostlar, yoldaşlar gördüm. 
Atabir, anabir qardaşlar gördüm. 
Vahid də, Həsən də qardaşım oldu, 
Xəlilbəy sevimli sirdaşım oldu. 
Mənə gör nə qədər eylədi kömək, 
Yeridir, bu sözlər deyilsin gərək. 
Üzə salıb etdim Allaha pənah, 
Səxavət kanından görmüşəm rifah. 
 
Dua eyləyirəm taleyimə mən, 
Allahın dostu tək bir dost görmüşəm. 
Sükür yaradanın həsbi-halına, 
Peyğəmbər hüsnünə və camalına. 
Xəlilullah Allah dostu adlanır. 
Vaqif  bu uğurdan çox qürurlanır. 

O gözəl qardaşa salam, ehtiram! 
Onu görmək özü ən uca məqam. 
 
Mənim də işlərim uğurla gedir, 
Ulu baba kimi yaş davam edir. 
Qoca müəllimdən nə gözləyirlər, 
Onu ruhən sevir, əzizləyirlər. 
... Ənvər müəllimlə sizi anırıq, 
Bir an görmək üçün  alovlanırıq. 
Deyirik: Ədəbli-ərkanlı insan, 
Qəlbimizdə öz heykəlin ucaldan, 
Xəlil bəradərə ancaq can qurban! 
Öz imzasın qoyar bu nitqə rəvan. 

                                                        

                                                 13 sentyabr 2018 
 
P.S. İsmi Vaqif – mirzə, soyadı Qurban. 

